
[image: ‘Midzi Ha Dzidzɔtɔe’ (sjj-EW)]






	
    ‘Mikɔ Gbe Dzi Miadzi Ha Na Yehowa Dzidzɔtɔe’


	
    Etalawo


	
    Ðoɖo Si Nu Hawo Le


	
  1 Yehowa Ƒe Nɔnɔmewo


	
  2 Ŋkɔwòe Nye Yehowa


	
  3 Wòe Nye Míaƒe Ŋusẽ Kple Míaƒe Mɔkpɔkpɔ


	
  4 “Yehowae Nye Kplɔlanye”


	
  5 Mawu Ƒe Dɔwo Wɔ Nuku


	
  6 Dziƒowo Le Mawu Ƒe Ŋutikɔkɔe Ðem Fia


	
  7 Yehowa, Míaƒe Ŋusẽ


	
  8 Yehowae Nye Míaƒe Sitsoƒe


	
  9 Yehowae Nye Míaƒe Fia!


	
 10 Kafu Yehowa, Mía Mawu La!


	
 11 Nuwɔwɔwo Le Mawu Kafum


	
 12 Mawu Gã Yehowa


	
 13 Kristo, Míaƒe Kpɔɖeŋuɖola


	
 14 Mikafu Anyigba Ƒe Fia Yeye La


	
 15 Mikafu Yehowa Ƒe Ŋgɔgbevi La!


	
 16 Mikafu Yah Ðe Mesia Fiaɖuƒea Ta


	
 17 “Melɔ̃”


	
 18 Akpedada Ðe Tafea Ta


	
 19 Aƒetɔ Ƒe Fiẽnuɖuɖu La


	
 20 Ètsɔ Viwò Lɔlɔ̃a Na


	
 21 Yi Edzi Nànɔ Fiaɖuƒea Dim Gbã


	
 22 Fiaɖuƒea Le Dzi Ðum—Neva Dzro!


	
 23 Yehowa Ƒe Dziɖuɖu Dze Egɔme


	
 24 Miva Yehowa Ƒe To La Dzi


	
 25 Mawu Ƒe Nunɔamesi Tɔxɛ


	
 26 Nyee Miewɔe Na


	
 27 Mawu Viwo Ƒe Ðeɖefia La


	
 28 Míanye Yehowa Xɔlɔ̃wo


	
 29 Míanɔ Agbe Wòasɔ Kple Míaƒe Ŋkɔ La


	
 30 Yehowae Nye Fofonye Kple Xɔ̃nye


	
 31 Oo, Zɔ Kple Mawu!


	
 32 Nɔ Yehowa Ƒe Akpa Dzi!


	
 33 Dro Wò Agba Ðe Yehowa Dzi


	
 34 Zɔ Le Fɔmaɖimaɖi Me


	
 35 Kpɔ “Nu Siwo Le Vevie Wu” La Dze Sii


	
 36 Míadzɔ Míaƒe Dzi Ŋu


	
 37 Subɔ Yehowa Kple Luʋɔ Blibo


	
 38 Yehowa Ana Nàsẽ Ŋu


	
 39 Wɔ Ŋkɔ Nyui Le Mawu Gbɔ


	
 40 Ame Ka Tɔe Míenye?


	
 41 Oo Mawu, Se Nye Gbedodoɖa


	
 42 Mawusubɔla Ƒe Gbedodoɖa


	
 43 Akpedagbedodoɖa


	
 44 Ame Si Dzi Nu Te Ðo Ƒe Gbedodoɖa


	
 45 Nye Ŋugbledede Nedze Ŋuwò


	
 46 Yehowa, Míeda Akpe Na Wò


	
 47 Do Gbe Ða Na Yehowa Gbe Sia Gbe


	
 48 Zɔ Kple Yehowa Gbe Sia Gbe


	
 49 Míado Dzidzɔ Na Yehowa Ƒe Dzi


	
 50 Nye Adzɔgbeɖeɖe Ƒe Gbedodoɖa


	
 51 Mawue Míeɖe Adzɔgbe Na!


	
 52 Kristotɔwo Ƒe Adzɔgbeɖeɖe


	
 53 Míaku Kutri Ayi Gbeadzi


	
 54 “Mɔ Lae Nye Esi”


	
 55 Migavɔ̃ Wo O!


	
 56 Wɔ Nyateƒea Tɔwòe


	
 57 Míaɖe Gbeƒã Na Ame Ƒomeviwo Katã


	
 58 Míadi Ŋutifafalɔ̃lawo


	
 59 Kafu Yah Kplim


	
 60 Míagblɔ Agbenya La


	
 61 Miyi Ŋgɔ, Mi Ðasefowo!


	
 62 Ha Yeye La


	
 63 Yehowa Ðasefowo Míenye!


	
 64 Kpɔ Gome Le Nuŋeŋedɔa Me Dzidzɔtɔe


	
 65 Yi Ŋgɔgbe!


	
 66 Miɖe Gbeƒã Nya Nyui Mavɔ La


	
 67 “Ðe Gbeƒã Nya La”


	
 68 Fiaɖuƒea Ƒe Nukuwo Wuwu


	
 69 Yi Ŋgɔ, Ðe Gbeƒã Fiaɖuƒe La!


	
 70 Midi Ame Siwo Dze


	
 71 Yehowa Ƒe Aʋakɔ Míenye!


	
 72 Míana Woanya Fiaɖuƒe Nyateƒe La


	
 73 Na Dzi Nanɔ Mía Ƒo


	
 74 Kpɔ Gome Le Fiaɖuƒea Ƒe Hadzidzi Me!


	
 75 “Nyee Nye Esi, Dɔm!”


	
 76 Ðe Dzi Medzɔa Wò Oa?


	
 77 Kekeli Aɖe Klẽ Le Xexe Doblukɔ Me


	
 78 “Mawu Ƒe Nya La” Fialawo Míenye


	
 79 Míefiaa Nu Wo Be Woanɔ Te Sesĩe


	
 80 “Miɖɔe Kpɔ, Eye Miakpɔe Be Yehowa Nyo”


	
 81 Mɔɖelawo Le Dɔ Vevi Aɖe Wɔm


	
 82 “Mina Miaƒe Kekeli Naklẽ”


	
 83 “Tso Aƒe Me Yi Aƒe Me”


	
 84 Míawɔ Geɖe


	
 85 Mixɔ Mia Nɔewo


	
 86 Míana Yehowa Nafia Nu Mí


	
 87 Miva, Ne Miakpɔ Gbɔdzɔe


	
 88 Na Manya Wò Mɔwo


	
 89 Ðo To Mawu Ne Wòayra Wò


	
 90 Mide Dzi Ƒo Na Mia Nɔewo


	
 91 Dɔ Si Míewɔ Le Lɔlɔ̃ Me


	
 92 Xɔ Si Ŋu Woyɔ Wò Ŋkɔ Ðo


	
 93 Yra Míaƒe Kpekpe La


	
 94 Akpedada Ðe Mawu Ƒe Nya La Ta


	
 95 Kekeli La Le Kɔkɔm Ðe Edzi


	
 96 Mawu Ŋutɔ Ƒe Agbalẽ—Kesinɔnue


	
 97 Mawu Ƒe Nya Nue Míenɔa Agbe Ðo


	
 98 Ŋɔŋlɔawo—Wotso Mawu Ƒe Gbɔgbɔ Me


	
 99 Nɔvi Akpeakpewo


	
100 Miwɔ Amedzro Na Wo


	
101 Mina Míawɔ Dɔ Le Ðekawɔwɔ Me


	
102 Míakpe Ðe Ame Siwo Gbɔdzɔ Ŋu


	
103 Alẽkplɔlawo—Nunana Siwo Nye Amewo


	
104 Mawu, Na Wò Gbɔgbɔ Kɔkɔea Mí


	
105 “Mawu Nye Lɔlɔ̃”


	
106 Mina Míatu Lɔlɔ̃ Ðo


	
107 Lɔlɔ̃ Ƒe Kpɔɖeŋu Si Mawu Ðo


	
108 Mawu Ƒe Nuteƒewɔwɔ Ƒe Lɔlɔ̃


	
109 Milɔ̃ Mia Nɔewo Vevie Tso Dzi Me Ke


	
110 “Dzidzɔ Si Tsoa Yehowa Gbɔ”


	
111 Nu Si Ta Míekpɔa Dzidzɔ Ðo


	
112 Yehowa, Ŋutifafa Mawu


	
113 Ŋutifafa Su Mía Si


	
114 “Migbɔ Dzi Ði”


	
115 Akpedada Ðe Mawu Ƒe Dzigbɔɖi Ta


	
116 Dɔmenyonyo Ƒe Ŋusẽ


	
117 Nyuiwɔwɔ Le Vevie


	
118 Na Xɔse Geɖe Mí


	
119 Ele Be Xɔse Nanɔ Mía Si


	
120 Srɔ̃ Kristo Ƒe Tufafa


	
121 Míehiã Ðokuidziɖuɖu


	
122 Minɔ Te Sesĩe, Maʋamaʋãe!


	
123 Ðokuibɔbɔ Nuteƒewɔwɔtɔe Ðe Teokrasiɖoɖowo Te


	
124 Míawɔ Nuteƒe Ðaa


	
125 “Dzidzɔtɔwoe Nye Nublanuikpɔlawo!”


	
126 Nɔ Ŋudzɔ, Nɔ Tsitre Sesĩe, Nàsẽ Ŋu


	
127 Ame Si Ƒomevi Wòle Be Manye


	
128 Do Dzi Va Se Ðe Nuwuwu


	
129 Míayi Edzi Ado Dzi


	
130 Lɔ̃ Tsɔtsɔke


	
131 “Nu Si Mawu Bla Ðekae”


	
132 Fifia Míezu Ŋutilã Ðeka


	
133 Sɔhɛwo—Misubɔ Yehowa Fifia


	
134 Ðeviwo Nye Domenyinu Tso Yehowa Gbɔ


	
135 Yehowa Le Kpewòm Lɔlɔ̃tɔe Be: “Vinye, Dze Nunya”


	
136 Àxɔ “Fetu Blibo” Tso Yehowa Gbɔ


	
137 Nyɔnu Nuteƒewɔlawo, Nɔvinyɔnu Kristotɔwo


	
138 Ta Ƒowɔ Ƒe Atsyɔ̃


	
139 Kpɔ Ðokuiwò Le Xexe Yeyea Me


	
140 Agbe Mavɔ Azɔ!


	
141 Agbe Nye Nukunu


	
142 Míalé Míaƒe Mɔkpɔkpɔa Me Ðe Asi Sesĩe


	
143 Míanɔ Ŋudzɔ, Anɔ Dɔ Dzi, Anɔ Mɔ Kpɔm


	
144 Wò Ŋku Nenɔ Fetu-La Dzi!


	
145 Mawu Do Paradiso Ŋugbe


	
146 Mawu Le “Nuwo Katã Wɔm Yeyee”


	
147 Wodo Agbe Mavɔ Ŋugbe


	
148 Yehowa, Xɔnametɔ


	
149 Aʋadziɖuɖu Ƒe Ha


	
150 Di Mawu Be Nàkpɔ Ðeɖe


	
151 Ayɔ Wo


	
    Tanyawo Diƒe


	
Axaawo







	1

	3

	4

	5

	7

	8

	9

	10

	11

	12

	13

	14

	15

	16

	17

	18

	19

	20

	21

	22

	23

	24

	25

	26

	27

	28

	29

	30

	31

	32

	33

	34

	35

	36

	37

	38

	39

	40

	41

	42

	43

	44

	45

	46

	47

	48

	49

	50

	51

	52

	53

	54

	55

	56

	57

	58

	59

	60

	61

	62

	63

	64

	65

	66

	67

	68

	69

	70

	71

	72

	73

	74

	75

	76

	77

	78

	79

	80

	81

	82

	83

	84

	85

	86

	87

	88

	89

	90

	91

	92

	93

	94

	95

	96

	97

	98

	99

	100

	101

	102

	103

	104

	105

	106

	107

	108

	109

	110

	111

	112

	113

	114

	115

	116

	117

	118

	119

	120

	121

	122

	123

	124

	125

	126

	127

	128

	129

	130

	131

	132

	133

	134

	135

	136

	137

	138

	139

	140

	141

	142

	143

	144

	145

	146

	147

	148

	149

	150

	151

	152

	153

	154

	155

	156

	157

	158

	159

	160

	161

	162

	163

	164

	165

	166

	167

	168

	169

	170

	171

	172

	173

	174

	175

	176

	177

	178

	179

	180

	181

	182

	183

	184

	185

	186

	187







[image: ‘Mikɔ Gbe Dzi Miadzi Ha Na Yehowa Dzidzɔtɔe’]




‘Mikɔ Gbe Dzi Miadzi Ha Na Yehowa Dzidzɔtɔe’






Tanya/​Etalawo

‘Mikɔ Gbe Dzi Miadzi Ha Na Yehowa Dzidzɔtɔe’—1 Kronika 15:16





Womele agbalẽ sia dzram o. Enye xexea me katã ƒe Biblia-fiafiadɔ si wotsɔa lɔlɔ̃nu faa nudzɔdzɔwo doa alɔe la ƒe akpa aɖe.

Ne èdi be yeadzɔ nu la, míeɖe kuku, ʋu donate.jw.org.

February 2020 Ƒe Tata

Ewe (sjj-EW)

© 2016

Watch Tower Bible and Tract Society of Pennsylvania













^ (1 Kron. 15:16) Eye David gblɔ na Lewi viwo ƒe tatɔwo be woana wo nɔvi hadzilawo nakɔ gbe dzi adzi ha dzidzɔtɔe, eye woadzii ɖe hadzinu siwo nye kasaŋkuwo, saŋkuwo kple gakogoewo dzi.

HADZIDZI 1

Yehowa Ƒe Nɔnɔmewo


(Nyaɖeɖefia 4:11)




	1. Oo Yehowa, wò ŋusẽ tri’akɔ loo!

Ɛ̃, gbɔwòe agbe kple kekeli dzɔ tso.

Nuwɔwɔwo ɖea wò gãnyenye fia;

Wò’asinudɔwo anɔ’anyi ɖaa.



	2. Èle fia ɖum le dzɔdzɔenyenye me. 

Èna míenya wò sedede dzɔdzɔeawo.

Wò nunya gã dze le wò Nya la me;

Míaɖe gbeƒãe na ame sia ’me.



	3. Mawu, wò lɔlɔ̃ gã ɖe dzesi loo!

Nu nyui si’o katã nèna mí la sɔ gbɔ.

Míasrɔ̃ wò nɔnɔmewo gbe sia gbe,

Akafu wò ŋkɔ gã la tegbee.











(Kpɔ Ps. 36:9; 145:6-13; Nyagb. 3:14; Yak. 1:17 hã.)







^ (Nyaɖ. 4:11) “Yehowa,* mía Mawu, wòe dze be nàxɔ ŋutikɔkɔe, bubu kple ŋusẽ, elabena wòe wɔ nuwo katã, eye wò lɔlɔ̃nu ta woli, eye wowɔ wo ɖo.”

Kpɔ Megbenyawo A5.


^ (Ps. 36:9) Gbɔwòe agbedzɔƒe le; Wò kekeli mee míele kekeli kpɔm le.



^ (Ps. 145:6-13) Woaƒo nu le wò dɔwɔwɔ dziŋɔwo* ŋu; Eye maɖe gbeƒã wò gãnyenye.  7 Woadudu wò nyuiwɔwɔ geɖeawo ŋu nya akɔ ɖi, Eye woatso aseye le wò dzɔdzɔenyenye ta.  8 Yehowa nye veveseɖeamenula* kple nublanuikpɔla, Medoa dziku kabakaba o, eye eƒe lɔlɔ̃ si nu metsina o la sɔ gbɔ.  9 Yehowa wɔa nyui na amewo katã, Eye wòkpɔa nublanui na eƒe nuwɔwɔwo katã. 10 Oo Yehowa, wò nuwɔwɔwo katã ada akpe na wò, Eye ame siwo wɔa nuteƒe na wò la akafu wò. 11 Woagblɔ wò fiaɖuɖu ƒe ŋutikɔkɔe ŋu nya, Eye woaƒo nu le wò ŋusẽ ŋu, 12 Ne woana amegbetɔviwo nanya wò nu dzɔtsuwo, Kple wò fianyenye ƒe atsyɔ̃ kple ŋutikɔkɔe. 13 Wò fiaɖuɖu nye fiaɖuɖu si anɔ anyi tegbee, Eye wò dziɖuɖu anɔ anyi tso dzidzime yi dzidzime.

Alo, “ŋusẽdɔ klitsuwo.”
Alo, “ameŋubula.”


^ (Nyagb. 3:14) Meva dze sii be, nu sia nu si Mawu vavã la wɔ la, anɔ anyi ɖaa. Naneke meli woatsɔ akpee loo alo aɖe le eme o. Mawu vavã lae wɔe alea, be amewo navɔ̃ ye.



^ (Yak. 1:17) Nunana nyuiwo katã kple nunana blibowo katã tso dziƒo, tso kekeliwo Fofo la gbɔ, eye eya metrɔna abe ale si vɔvɔli nɔa tɔtrɔm ene o.








HADZIDZI 2

Ŋkɔwòe Nye Yehowa


(Psalmo 83:18)




	1. Nuwo katã Wɔla,

Wòe nye Mawu gbagbe la

Le dzidzime’o katã me;

Wò ŋkɔe nye Yehowa.

Bubu gã kae nye ’si

Be míenye wò amewo!

Míeɖea gbeƒã wò ŋkɔ gã

Na dukɔwo katã.

(HAXE)

Yehowa, Yehowa,

Wò koe nye Ma’u vavã.

Mawu’aɖeke mele dziƒo

Alo anyigba dzi

Si de nuwò o, Yehowa;

Ame’o katã nanya.

Yehowa, Yehowa,

Wò ɖeka hɔ̃ koe míasubɔ.





	2. Wòe nana míeva nyea

’Me si nèdi be míanye,

Be míawɔ nu si nèdi;

Wò ŋkɔe nye Yehowa.

Wò Ðasefo’o míenye;

Wòe tsɔ ŋkɔ nyui sia na mí.

Bubu gã kae nye esi

Be wò ŋkɔ le mía ŋu!

(HAXE)

Yehowa, Yehowa,

Wò koe nye Ma’u vavã.

Mawu’aɖeke mele dziƒo

Alo anyigba dzi

Si de nuwò o, Yehowa;

Ame’o katã nanya.

Yehowa, Yehowa,

Wò ɖeka hɔ̃ koe míasubɔ.













(Kpɔ 2 Kron. 6:14; Ps. 72:19; Yes. 42:8 hã.)







^ (Ps. 83:18) Na woadze sii be wò, ame si ŋkɔe nye Yehowa la, Wò ɖeɖe koe nye Dziƒoʋĩtɔ ɖe anyigba blibo la dzi.



^ (2 Kron. 6:14) eye wògblɔ be: “Oo Yehowa, Israel ƒe Mawu, Mawu aɖeke mele abe wò ene le dziƒo alo anyigba dzi o, èwɔna ɖe wò nubabla dzi, eye nèvea wò subɔla siwo zɔna le ŋkuwòme kple woƒe dzi blibo la nu.



^ (Ps. 72:19) Woakafu eƒe ŋkɔ si ŋu bubu le la tegbee, Eye eƒe ŋutikɔkɔe neyɔ anyigba blibo la katã dzi. Amen, ɛ̃, Amen.



^ (Yes. 42:8) Nyee nye Yehowa. Ŋkɔnyee; Nyematsɔ nye ŋutikɔkɔe ana ame bubu aɖeke o,* Alo atsɔ nye kafukafu ana legbawo o.

Alo, “Nyemama nye ŋutikɔkɔe kple ame bubu aɖeke o.”







HADZIDZI 3

Wòe Nye Míaƒe Ŋusẽ Kple Míaƒe Mɔkpɔkpɔ


(Lododowo 14:26)




	1. Oo Yehowa, èna mɔkpɔkpɔ

xɔ asi aɖe mí.

Enye mɔkpɔkpɔ vavã si

naa dzidzɔ vavã mí.

Ke míaƒe dzimaɖitsitsiwo

wɔnɛ be vɔvɔ̃ ɖoa mí,

Eye mɔkpɔkpɔ la ƒe dzo

nɔa tsitsim le mía me.

(HAXE)

Wò koe nye míaƒe ŋusẽ

kple mɔkpɔkpɔ.

Wòe naa nu sia nu si hiã mí.

Ta míatsɔ dzinɔameƒo

aɖe gbeƒã, ’labe

ŋuwòe míeɖoa ŋu ɖo.





	2. Oo Yehowa, na dzi blibo si

maŋlɔ wò be o mí.

Wòe faa ’kɔ na mí le míaƒe

xaxawo katã me.

Nyateƒenya sia doa ŋusẽ mí;

edea dzo yeye mía me,

Enana dzideƒo mí be

míaɖe gbeƒã wò ŋkɔ.

(HAXE)

Wò koe nye míaƒe ŋusẽ

kple mɔkpɔkpɔ.

Wòe naa nu sia nu si hiã mí.

Ta míatsɔ dzinɔameƒo

aɖe gbeƒã, ’labe

ŋuwòe míeɖoa ŋu ɖo.













(Kpɔ Ps. 72:13, 14; Lod. 3:5, 6, 26; Yer. 17:7 hã.)







^ (Lod. 14:26) Kakaɖedzi sẽŋu le Yehowa vɔvɔ̃ me, Eye sitsoƒe wòanye na viawo.



^ (Ps. 72:13, 14) Ase veve ɖe ame tsɛ kple ame dahe nu, Eye wòaɖe ame dahewo ƒe agbe.* 14 Aɖe wo* tso teteɖeanyi kple ŋutasesẽ me, Eye woƒe ʋu axɔ asi le eŋkume.

Alo, “ame dahewo ƒe luʋɔ.”
Alo, “woƒe luʋɔ.”


^ (Lod. 3:5, 6) Ðo ŋu ɖe Yehowa ŋu tso dzi blibo me, Eye mègaɖo ŋu ɖe* wò ŋutɔ wò gɔmesese ŋu o.  6 Lé ŋku ɖe eŋu le wò mɔwo katã dzi, Ekema ana wò mɔwo nadzɔ.

Egɔmeɖeɖe tẽe, “mègaziɔ ɖe.”


^ (Lod. 3:26) Elabena Yehowa anye wò ŋuɖoɖeŋutɔ; Aɖe wò afɔ tso mɔ̃tetrewo me.



^ (Yer. 17:7) Woayra ŋutsu* si ɖoa ŋu ɖe Yehowa ŋu, Ame si tsɔ Yehowa wɔ eƒe nu ɖoŋuɖeŋua.

Alo, “ŋutsu si ŋu ŋusẽ le.”







HADZIDZI 4

“Yehowae Nye Kplɔlanye”


(Psalmo 23)




	1. Yehowa ye nye Kplɔlanye;

Eya yome ko manɔ.

Enya nye dzimedidi’o katã;

Enya nye nuhiahiãwo.

Gbɔɖemeƒe wòkplɔam yina,

’Fi si menɔa dedie le.

Ekplɔnam le lɔlɔ̃ me ɣesiaɣi,

Be nye dzi nadze ’me ɖaa.

Ekplɔam le lɔlɔ̃ me ɣesiaɣi,

Be nye dzi nadze ’me ɖaa.



	2. Wò mɔwo katã le dzɔdzɔe,

Wonana mekpɔa gbɔdzɔe.

Ve nunye le wò ŋkɔ nyui la ta,

Be magatra mɔ gbeɖe’o.

Ne futɔwo dze dzinye hã,

Nye Kplɔla gã la li kplim.

Nyemavɔ̃ naneke kpɔ gbeɖe o,

’Labe wòe nye nye Mawu.

Nyemavɔ̃ naneke gbeɖe o,

’Labe wòe nye nye Mawu.



	3. Yehowa, wòe nye Kplɔlanye.

Na manɔ yowòme ɖaa.

Èdoa ŋusẽm le nye xaxa’o me;

Èkpɔa nye hiahiã’o gbɔ nam.

Zi ale si nèle agbe,

Mɔkpɔkpɔ mabu ɖem o.

Wò’amenuveve nanɔ dzinye ɖaa,

Le nye agbe me katã.

Wò’amenuveve nanɔ dzinye,

Le nye agbe me katã.











(Kpɔ Ps. 28:9; 80:1 hã.)







^ (Ps. 23:0-6) David ƒe ha. 23 Yehowae nye Kplɔlanye. Naneke mahiãm o.  2 Gbeɖuƒe damawo wòna metsyɔ akɔ ɖo; Gbɔɖemeƒe tɔwo* nu wòkplɔam yinɛ.  3 Ena megbɔ ɖe eme.* Ekplɔam to toƒe dzɔdzɔewo le eƒe ŋkɔ la ta.  4 Togbɔ be mezɔa bali doblukɔ tsiɖitsiɖi me hã, Nyemevɔ̃a vɔ̃ aɖeke o, Elabena èli kplim; Wò atikplɔ kple wò atizɔti faa akɔ nam.  5 Èɖo kplɔ̃ ɖe akɔnyeme le nye ketɔwo ŋkume. Èsi ami ɖe ta nam; Nye kplu yɔ banaa.  6 Ɛ̃, nyuiwɔwɔ kple amenuveve adze yonyeme le nye agbemeŋkekewo katã me, Eye manɔ Yehowa ƒe me ɖaa.

Agate ŋu afia, “Tɔ siwo li kpoo.”
Alo, “nye luʋɔ gbɔ ɖe eme.”


^ (Ps. 28:9) Xɔ na wò dukɔ, eye nàyra wò domenyinu la. Kplɔ wo, eye nàkɔ wo ɖe akɔnu ɖaa tegbee.



^ (Ps. 80:1) Oo, Israel Kplɔla, ɖo to mí, Wò, ame si le Yosef kplɔm abe alẽha ene. Wò, ame si bɔbɔ nɔ kerubiwo dzi,* Klẽ.*

Agate ŋu afia, “kerubiwo dome.”
Alo, “Ðe wò keklẽ ɖe go.”







HADZIDZI 5

Mawu Ƒe Dɔwo Wɔ Nuku


(Psalmo 139)




	1. Oo Ma’u, ènya nye nuwɔnawo;

Nye anyimɔmlɔ kple nye fɔfɔ siaa.

Èdzroa nye dzi kple nye susuwo siaa me.

Ènya nye azɔlizɔzɔ

kple numenya.

Èkpɔm esi menye ʋukɔe ko.

Nye ƒuwo hã menɔ ɣaɣla ɖe wò’o.

Wò’agbalẽ mee woŋlɔ nye ŋutinu’o ɖo.

Makafu wò dɔwɔwɔ gã

wɔnukuwo.

Oo Yehowa, wò nunya me goglo loo!

Ewɔ nuku, ɛ̃, menya esia nyuie.

Ne mebe viviti netsyɔ dzinye hã,

Mawu, wò gbɔgbɔ akpɔm l’afi ma.

’Fi kae masi le gbɔwò ayi,

Alo aɣla ɖo eye màkpɔm o?

Dziƒo alo Tsiẽƒe alo ’tsiaƒu me?

Afi sia ’fi si mayi la

àkpɔm godoo.











(Kpɔ Ps. 66:3; 94:19; Yer. 17:10 hã.)







^ (Ps. 66:3) Migblɔ na Mawu be: “Wò dɔwɔwɔwo dzi ŋɔ loo! Wò futɔwo adzo nyanyanya abɔbɔ ɖe ŋkuwòme Le wò ŋusẽ triakɔ la ta.



^ (Ps. 94:19) Ne metsi dzodzodzoe akpa la,* Èfaa akɔ nam henana mekpɔa* gbɔdzɔe.

Alo, “Ne nu geɖe le fu ɖem na nye susu la.”
Alo, “nye luʋɔ kpɔa.”


^ (Yer. 17:10) Nye, Yehowa, medzroa dziwo me, Eye medoa dzimesusuwo* kpɔna, Ne maɖo eteƒe na ame sia ame ɖe eƒe zɔzɔme nu, Ðe eƒe nuwɔnawo me tsonuwo nu.

Alo, “seselelãme ememetɔ.” Egɔmeɖeɖe tẽe, “ayikuwo.”







HADZIDZI 6

Dziƒowo Le Mawu Ƒe Ŋutikɔkɔe Ðem Fia


(Psalmo 19)




	1. Dziƒowo gblɔa Mawu ƒe ŋutikɔkɔe.

Eƒe dɔwɔwɔwo

dziŋgɔli ɖea gbeƒãe.

Ŋkeke sia ŋkeke kafua eƒe ŋkɔ.

Zã sia zã ɖea eƒe nunya

Kple lɔlɔ̃ gã fiana.



	2. Yehowa ƒe se de blibo, naa agbe.

Eƒe ŋkuɖodziwo

fiaa mɔ mí gbe sia gbe.

Eƒe nya kple afiatsotsowo dzɔ.

Eƒe sedede’o vivina

Wu anyitsi nyuitɔ.



	3. Mawuvɔvɔ̃ dza eye wònɔa ’nyi ɖaa.

Eƒe sededewo

nyo wu sika nyuitɔ.

Eƒe ɖoɖo’o kpɔa ’me si’o lɔ̃e la ta.

Eƒe ŋkɔ gã míado ɖe dzi

Nuteƒewɔwɔtɔe.











(Kpɔ Ps. 111:9; 145:5; Nyaɖ. 4:11 hã.)







^ (Ps. 111:9) Ena eƒe dukɔ la kpɔ ɖeɖe. Ede se be yeƒe nubabla nanɔ anyi tegbee. ק [Kof] Eƒe ŋkɔ le kɔkɔe, eye vɔvɔ̃ le eŋu.



^ (Ps. 145:5) Woaƒo nu le wò gãnyenye ƒe atsyɔ̃ ŋu, Eye made ŋugble le wò nukudɔwo ŋu.



^ (Nyaɖ. 4:11) “Yehowa,* mía Mawu, wòe dze be nàxɔ ŋutikɔkɔe, bubu kple ŋusẽ, elabena wòe wɔ nuwo katã, eye wò lɔlɔ̃nu ta woli, eye wowɔ wo ɖo.”

Kpɔ Megbenyawo A5.







HADZIDZI 7

Yehowa, Míaƒe Ŋusẽ


(Yesaya 12:2)




	1. Oo Yehowa, wòe nye míaƒe ŋusẽ;

Oo mía Ðela kple míaƒe Mɔ́ sesẽ,

Wò Ðasefo’o míenye gblɔa wò nya la,

Ne amewo see alo wogbee hã.

(HAXE)

Wòe nye Agakpe, Ŋusẽkatãtɔ,

Míaƒe sitsoƒe Kple Mɔ́ kɔkɔ.

Yehowa, bebeƒe Nènye na mí.

Míaɖe gbeƒã Wò ŋkɔ la ɣesiaɣi.





	2. Wò subɔla kpɔdzidzɔwo míenye.

Wò nyateƒemɔa dzi míazɔ tegbee.

Míedzroa Ŋɔŋlɔawo me srɔ̃a wò seawo.

Wò Fiaɖuƒea ƒ’akpa dzi ko míanɔ.

(HAXE)

Wòe nye Agakpe, Ŋusẽkatãtɔ,

Míaƒe sitsoƒe Kple Mɔ́ kɔkɔ.

Yehowa, bebeƒe Nènye na mí.

Míaɖe gbeƒã Wò ŋkɔ la ɣesiaɣi.





	3. Ma’u, wò lɔlɔ̃nu míawɔ kple dzidzɔ.

Kpe ɖe mía ŋu be nuteƒe míawɔ.

Ne futɔwo ti mía yome hã la,

Sitsoƒe vavã nànye na mí ɖaa.

(HAXE)

Wòe nye Agakpe, Ŋusẽkatãtɔ,

Míaƒe sitsoƒe Kple Mɔ́ kɔkɔ.

Yehowa, bebeƒe Nènye na mí.

Míaɖe gbeƒã Wò ŋkɔ la ɣesiaɣi.













(Kpɔ 2 Sam. 22:3; Ps. 18:2; Yes. 43:12 hã.)







^ (Yes. 12:2) Kpɔ ɖa! Mawue nye nye xɔnametɔ. Maɖo ŋu ɖe eŋu, dzika matso ƒonye o; Elabena Yah* Yehowae nye nye ŋutete kple nye ŋusẽ, Eye eya zu nye xɔnametɔ.”

“Yah” nye ŋkɔ Yehowa ŋɔŋlɔ kpuie.


^ (2 Sam. 22:3) Nye Mawue nye nye agakpe, eyae mesi tso, Nye akpoxɔnu kple nye xɔxɔ* ƒe dzo,* nye dedienɔƒe, Nye sitsoƒe, nye ɖela; wòe ɖem tso ŋutasẽlawo si me.

Alo, “nye xɔnametɔ triakɔ.”
Kpɔ Nya Tɔxɛwo Gɔmeɖeƒea.


^ (Ps. 18:2) Yehowae nye nye agakpe, nye mɔ́ sesẽ, kple nye Xɔnametɔ. Nye Mawue nye nye agakpe, eyae mesi tso, Nye akpoxɔnu kple nye xɔxɔ* ƒe dzo,* nye dedienɔƒe.

Alo, “nye xɔnametɔ sẽŋu.”
Kpɔ Nya Tɔxɛwo Gɔmeɖeƒea.


^ (Yes. 43:12) “Megblɔ nya ɖi, mexɔ na ame, eye mena wosee, Esime mawu tutɔ aɖeke menɔ mia dome o.” Yehowa be: “Miawoe nye nye ɖasefowo, eye nyee nye Mawu.








HADZIDZI 8

Yehowae Nye Míaƒe Sitsoƒe


(Psalmo 91)




	1. Yehowa nye sitsoƒe;

Eŋu míeɖoa ŋu ɖo.

Eƒe vɔvɔli tsyɔa mí;

Egbɔ ko míabe ɖo.

Eya ŋutɔ axɔ na mí,

Aɖe nuteƒewɔlawo.

Yehowa nye mɔ́ sesẽ,

Eƒe mɔ’o katã le dzɔdzɔe.



	2. Ne akpewo dze anyi

Le nye axadzi hã,

Manɔ dedie ɣesiaɣi

Le Ma’u ƒ’ame’o dome.

Míadzo nyanya kple vɔvɔ̃ o,

’Labe vɔ̃ magogo mí o.

Yehowa axɔ na mí;

Eƒ’aʋala te míabe ɖo.



	3. Yehowa akpɔ mía ta

Tso mɔ̃tetrewo me.

Míazɔ le dziɖeɖi me

’Fi sia ’fi si míayi.

Ne aŋutrɔ le ʋɔ lũm hã,

Míavɔ̃ ŋɔdzi aɖeke o.

Yehowa nye sitsoƒe,

Ekpɔa mía ta nu sia nu me.











(Kpɔ Ps. 97:10; 121:3, 5; Yes. 52:12 hã.)







^ (Ps. 97:10) Oo mi ame siwo lɔ̃a Yehowa, mitsri vɔ̃. Ekpɔa ame siwo wɔa nuteƒe nɛ la ƒe agbe* ta; Eɖea wo tso ame vɔ̃ɖiwo si me.*

Alo, “luʋɔ.”
Alo, “ame vɔ̃ɖiwo ƒe ŋusẽ si me.”


^ (Ps. 121:3) Maɖe mɔ wò afɔ naɖiɖi* gbeɖe o. Ŋuwòdzɔla madɔ akɔlɔ̃e gbeɖe o.

Alo, “naʋã.”


^ (Ps. 121:5) Yehowa ye nye ŋuwòdzɔla. Yehowa ye nye wò vɔvɔli le wò ɖusime.



^ (Yes. 52:12) Elabena miatsɔ dzitsitsi aʋu adzo o, Eye menye sisi ge miala adzo o, Elabena Yehowa adze mia ŋgɔ, Eye Israel ƒe Mawu la axe megbe na mi.








HADZIDZI 9

Yehowae Nye Míaƒe Fia!


(Psalmo 97:1)




	1. Mitsɔ ŋ’tikɔkɔe na Yehowa.

Dziƒowo ɖea eƒe dzɔdzɔenyenye fia.

Dzidzɔha viviwo míadzi na mía Mawu,

Akafu eƒe nukudɔwo.

(HAXE)

Dziƒo nekpɔ dzidzɔ, ’Nyigba netso’aseye,

Elabe Yehowa Ma’u zu Fia!

Dziƒo nekpɔ dzidzɔ, ’Nyigba netso’aseye,

Elabena Yehowa zu Fia!





	2. Ðe gbeƒã eƒe ŋutikɔkɔe,

’Labe ’yae nye míaƒe xɔname Mawu.

Yehowa ye nye Fia; edze be míakafui.

Míasubɔe le ɖokuibɔbɔ me.

(HAXE)

Dziƒo nekpɔ dzidzɔ, ’Nyigba netso’aseye,

Elabe Yehowa Ma’u zu Fia!

Dziƒo nekpɔ dzidzɔ, ’Nyigba netso’aseye,

Elabena Yehowa zu Fia!





	3. Eɖo eƒe dziɖuɖu dzɔdzɔea.

Esi ami na Via, 

ɖoe fiazikpui dzi.

Ŋu nekpe xexe sia me mawuwo katã.

Yehowa koe dze be woakafu!

(HAXE)

Dziƒo nekpɔ dzidzɔ, ’Nyigba netso’aseye,

Elabe Yehowa Ma’u zu Fia!

Dziƒo nekpɔ dzidzɔ, ’Nyigba netso’aseye,

Elabena Yehowa zu Fia!













(Kpɔ 1 Kron. 16:9; Ps. 68:20; 97:6, 7 hã.)







^ (Ps. 97:1) Yehowa zu Fia! Anyigba netso aseye. Ƒukpo geɖeawo nekpɔ dzidzɔ.



^ (1 Kron. 16:9) Midzi ha nɛ, midzi kafukafuha* nɛ, Mide ŋugble le* eƒe nukudɔwɔwɔwo katã ŋu.

Alo, “miƒo ha.”
Agate ŋu afia, “Miƒo nu tso.”


^ (Ps. 68:20) Mawu vavã la nye Mawu si xɔna na ame; Eye Aƒetɔ Dziɖulagã Yehowae ɖea ame tso ku si me.



^ (Ps. 97:6, 7) Dziƒowo ɖea gbeƒã eƒe dzɔdzɔenyenye, Eye dukɔwo katã kpɔa eƒe ŋutikɔkɔe.  7 Ŋu nekpe ame siwo katã subɔa nu kpakpɛwo, Ame siwo tsɔa mawu maɖinuwo ƒoa adegbee. Mi mawuwo katã, mide ta agu nɛ.








HADZIDZI 10

Kafu Yehowa, Mía Mawu La!


(Psalmo 145:12)




	1. Kafu Ma’u! Kafu Yehowa!

Eƒe ŋkɔ gã la, na woanya!

Míado ɣli! Míana woanya be

Yehowa ƒe ŋkeke la gogo.

Mawu ƒe ɣeyiɣi ɖoɖi la de

Eƒe Vi la zu Fia azɔ.

Mina míaɖe gbeƒã dzidzɔnya sia

Agblɔ eƒe yayrawo fia!

(HAXE)

Kafu Ma’u! Kafu Yehowa!

Eƒe gãnyenye míaɖe gbeƒã!





	2. Kafu Ma’u! Kafu Yehowa!

Kafukafuha míadzi nɛ!

Tso dzi me, Tso dzi dzadzɛ me,

Míaɖe eƒe gãnyenye afia.

Yehowa ƒe dɔwɔwɔwo lolo

Gake ebɔbɔa eɖokui.

Mía Fofo la nya míaƒe hiahiãwo,

Sea míaƒe gbedodoɖawo.

(HAXE)

Kafu Ma’u! Kafu Yehowa!

Eƒe gãnyenye míaɖe gbeƒã!













(Kpɔ Ps. 89:27; 105:1; Yer. 33:11 hã.)







^ (Ps. 145:12) Ne woana amegbetɔviwo nanya wò nu dzɔtsuwo, Kple wò fianyenye ƒe atsyɔ̃ kple ŋutikɔkɔe.



^ (Ps. 89:27) Eye mana wòazu ŋgɔgbevi, Ne wòakpɔ ŋusẽ ɖe anyigbadzifiawo dzi.



^ (Ps. 105:1) Mida akpe na Yehowa, miyɔ eŋkɔ, Miɖe gbeƒã eƒe nuwɔwɔwo le dukɔwo dome!



^ (Yer. 33:11) aseyetsotso kple dzidzɔɣli, ŋugbetɔsrɔ̃ ƒe gbe kple ŋugbetɔ ƒe gbe, eye woase amewo ƒe gbe woanɔ gbɔgblɔm be: “Mikafu aʋakɔwo ƒe Yehowa, elabena Yehowa nyo; eƒe lɔlɔ̃ si nu metsina o la li tegbee!”’ “‘Woatsɔ akpedanunana ava Yehowa ƒe aƒe la me abe tsã ene, elabena makplɔ anyigba la ƒe aboyomeawo agbɔe,’ Yehowa ye gblɔe.”








HADZIDZI 11

Nuwɔwɔwo Le Mawu Kafum


(Psalmo 19)




	1. Yehowa Ma’u, wò ŋusẽ gã tri’akɔ.

Nuwɔwɔwo ɖea wò gãnyenye fia.

Woƒe gbe ɖi l’anyigba katã dzi,

Wokafua wò na ’mewo numaƒoe.

Woƒe gbe ɖi l’anyigba katã dzi,

Wokafua wò na ’mewo numaƒoe.



	2. Yehowa, wòe nana míedzea nunya.

Wò sedede nyuiwo nèna míenya.

Woxɔ asi, ɛ̃, wonyo wu sika;

Woɖea vi na ’me si’o katã ɖoa to.

Woxɔ asi, ɛ̃, wonyo wu sika;

Woɖea vi na ’me si’o katã ɖoa to.



	3. Oo Yehowa, dzidzɔe wònye na mí

Be nèna míenya wò ɖoɖo nyuiwo.

Yayrae wònye be míenya wò ŋkɔ gã,

Míadoe ɖe dzi akafui gbe sia gbe.

Yayrae wònye be míenya wò ŋkɔ gã,

Míadoe ɖe dzi akafui gbe sia gbe.











(Kpɔ Ps. 12:6; 89:7; 144:3; Rom. 1:20 hã.)







^ (Ps. 12:6) Yehowa ƒe nyawo dza; Wole abe klosalo si wolólo le kpo* me, si ŋu wodza zi gbɔ zi adre la ene.

Agate ŋu afia, “galólokpo.”


^ (Ps. 89:7) Wode bubu gã Mawu ŋu le ame kɔkɔewo ƒe adaŋudeha la me; Elolo eye ŋɔdzi le eŋu ŋutɔ na ame siwo katã ƒo xlãe.



^ (Ps. 144:3) Oo Yehowa, nu kae amegbetɔ nye, be nètsɔa ɖe le eme nɛ, Alo amegbetɔvi si kuna, be nèbua eŋu?



^ (Rom. 1:20) Elabena eƒe nɔnɔme makpɔmakpɔawo dzena gaglãa wokpɔna tso xexea wɔwɔ dzi, elabe wodze ƒãa le nu siwo wòwɔ la me, ɛ̃, eƒe ŋusẽ mavɔmavɔ kple Mawunyenye la dzena, ale be womate ŋu ado taflatsɛ o.








HADZIDZI 12

Mawu Gã Yehowa


(2 Mose 34:6, 7)




	1. Ma’u gã Yehowa, wò ɖeka koe dze

Na kafukafu gãtɔ,

’Labe wò mɔ’o katã dzɔ.

Ŋusẽkatãtɔ, nunyala gãtɔ,

Wòe nye Ma’u yi mavɔ me.



	2. Fofo Yehowa, wò dɔmetɔtrɔ

Kple wò nublanuikpɔkpɔ

Ðea vi na mí gbe sia gbe.

Èléa be na mí, nyoa dɔme na mí.

Èfiaa mɔ mí ɣesiaɣi.



	3. Dziƒo kpl’anyigba siaa akafu wò.

Kafukafuha míadzi

Ado wò ŋkɔ gã ɖe dzi.

Ma’u gã Yehowa, wò ɖeka koe dze

Na míaƒe kafukafu.











(Kpɔ 5 Mose 32:4; Lod. 16:12; Mat. 6:10; Nyaɖ. 4:11 hã.)







^ (2 Mose 34:6, 7) Eye Yehowa va to eŋu yi hele gbeƒã ɖem be: “Yehowa, Yehowa, Mawu nublanuikpɔla kple veveseɖeamenula,* ame si medoa dziku kabakaba o, eye eƒe lɔlɔ̃ si nu metsina o kple eƒe nuteƒewɔwɔ sɔ gbɔ, 7 ame si ɖea lɔlɔ̃ si nu metsina o fiaa ame akpeakpewo, eye wòtsɔa vodada, dzidada kple nu vɔ̃ kena, ke megbea tohehe na fɔɖila o; ame si hea fofowo ƒe vodada ŋuti tohehe vaa viwo kple tɔgbuiyɔviwo dzi, vaa dzidzime etɔ̃lia kple dzidzime enelia dzi.”

Alo, “ameŋubula.”


^ (5 Mose 32:4) Agakpe la, eƒe dɔwɔwɔ de blibo, Elabena eƒe mɔwo katã dzɔ. Mawu nyateƒetɔ, ame si mewɔa nu madzɔmadzɔ gbeɖe o; Dzɔdzɔetɔ kple nuteƒewɔla wònye.



^ (Lod. 16:12) Nu vɔ̃ɖi wɔwɔ nanye ŋunyɔnu na fiawo, Elabena dzɔdzɔenyenyee wotsɔna lia ke fiazikpui.



^ (Mat. 6:10) Wò Fiaɖuƒe nava. Wò lɔlɔ̃nu nava eme le anyigba dzi abe ale si wòle le dziƒo ene.*

Alo, “Wò lɔlɔ̃nu nava eme le dziƒo kple anyigba dzi.”


^ (Nyaɖ. 4:11) “Yehowa,* mía Mawu, wòe dze be nàxɔ ŋutikɔkɔe, bubu kple ŋusẽ, elabena wòe wɔ nuwo katã, eye wò lɔlɔ̃nu ta woli, eye wowɔ wo ɖo.”

Kpɔ Megbenyawo A5.







HADZIDZI 13

Kristo, Míaƒe Kpɔɖeŋuɖola


(1 Petro 2:21)




	1. Lɔlɔ̃ gã kae nye ’si

Yehowa ɖe fia mí!

Via lɔlɔ̃a wòdɔ wòva ku ɖe mía ta.

Ezu amegbetɔ

Va nɔ anyigba dzi.

Eƒ’agbenɔnɔ kɔ Ma’u ƒe ŋkɔ ŋu.



	2. Yehowa ƒe Nya la

Lée ɖe te gbe sia gbe.

Nunya vavãtɔ wòɖe fia ɣesiaɣi.

Fofoa ƒe lɔlɔ̃nu

Wòwɔ nu sia nu me.

Eɖo kpɔɖeŋu nyui na mí míasrɔ̃.



	3. Míasrɔ̃ Yesu Kristo.

Eƒe toƒe míato

Le míaƒ’agbenɔnɔ kple nuwɔna me.

Míakafu Yehowa,

Eƒe lɔlɔ̃ gã ta.

’Kema míaƒe nu adze eŋu ɖaa.











(Kpɔ Yoh. 8:29; Ef. 5:2; Flp. 2:5-7 hã.)







^ (1 Pet. 2:21) Le nyateƒe me la, agbenɔnɔmɔ sia tae woyɔ mi ɖo, elabena Kristo ŋutɔ gɔ̃ hã kpe fu le mia ta, eye wògblẽ kpɔɖeŋu ɖi na mi, be miadze yeƒe afɔɖoƒewo yome pɛpɛpɛ.



^ (Yoh. 8:29) Eye Ame si dɔm ɖa la li kplim; megblẽ nye ɖeka ɖi o, elabena mewɔa nu siwo dzea eŋu ɣesiaɣi.”



^ (Ef. 5:2) eye miyi edzi miazɔ le lɔlɔ̃ me, abe ale si ko Kristo la hã lɔ̃ mí,* eye wòtsɔ eɖokui na ɖe mía* ta wònye nunana kple vɔsa si le ʋeʋẽm lilili na Mawu la ene.

Agate ŋu afia, “mi.”
Agate ŋu afia, “mia.”


^ (Flp. 2:5-7) Mina tamesusu ƒe nɔnɔme sia si nɔ Kristo Yesu me la nanɔ miawo hã mia me, 6 ame si togbɔ be enɔ Mawu ƒe nɔnɔme me hã la, mebui kpɔ be yeaʋli ɖoƒe be ye kple Mawu yewoasɔ o. 7 Ao, ke boŋ eɖi gbɔlo eɖokui, eye wòtsɔ kluvi ƒe nɔnɔme heva zu amegbetɔ.








HADZIDZI 14

Mikafu Anyigba Ƒe Fia Yeye La


(Psalmo 2:12)




	1. Kristo kple eƒe amesiaminawo

ƒe hame la

Le ameha gã ’ɖe nu ƒom ƒu

l’anyigba dzi fifia.

Wodzi Fiaɖuƒe la xoxo

Ma’u ƒe lɔlɔ̃nu ava ’me.

Mɔkpɔkpɔ nyui sia nana míekpɔa

Dzidzɔ kple dzidzeme geɖe.

(HAXE)

Mikafu Yehowa Kple Via Yesu Kristo

Si nye anyigba ƒe Fia yeyea.

Eyae nye fiawo katã dzi Fia la;

Míakafui yi mavɔ me.





	2. Míatso aseye akafu míaƒe Fia

si le dzi ɖum.

’Yae nye Ŋutifafafia si ana

xɔxɔ mavɔ mí.

Adrɔ̃ ʋɔnu dzɔdzɔe na mí;

Vɔvɔ̃ kple ŋɔdzi wòaɖe ɖa.

Afɔ kukuawo hã ɖe tsitre.

Dzidzɔ kae ’si le mía lalam!

(HAXE)

Mikafu Yehowa Kple Via Yesu Kristo

Si nye anyigba ƒe Fia yeyea.

Eyae nye fiawo katã dzi Fia la;

Míakafui yi mavɔ me.













(Kpɔ Ps. 2:6; 45:1; Yes. 9:6; Yoh. 6:40 hã.)







^ (Ps. 2:12) Mide bubu via ŋu,* be Mawu nagado dɔmedzoe, Ne miatsrɔ̃ ɖa le mɔ la dzi o, Elabena eƒe dziku flana kaba. Dzidzɔtɔwoe nye ame siwo katã sinɛ tsona.

Egɔmeɖeɖe tẽe, “Migbugbɔ nu na via.”


^ (Ps. 2:6) Agblɔ be: “Nye ŋutɔ meɖo nye fia Ðe nye to kɔkɔe Zion dzi.”



^ (Ps. 45:1) Nya nyui aɖe le fiefiẽm le nye dzi me wlɔwlɔwlɔ. Mebe: “Fia aɖe ŋue nye ha* la ku ɖo.” Nye aɖe nenɔ abe nugbugbɔŋlɔla bibi ƒe nuŋlɔti ene.

Egɔmeɖeɖe tẽe, “nye nyawo.”


^ (Yes. 9:6) Elabena wodzi vi na mí, Wona ŋutsuvi mí; Dziɖuɖu anɔ abɔta nɛ. Eye woayɔ eŋkɔ be Aɖaŋuɖola Bibi, Mawu Ŋusẽtɔ, Fofo Mavɔ, Ŋutifafafia.



^ (Yoh. 6:40) Elabena esiae nye Fofonye ƒe lɔlɔ̃nu be ame sia ame si kpɔa Vi la, eye wòxɔa edzi sena la nakpɔ agbe mavɔ, eye mafɔe ɖe tsitre le ŋkeke mamlɛa dzi.”








HADZIDZI 15

Mikafu Yehowa Ƒe Ŋgɔgbevi La!


(Hebritɔwo 1:6)




	1. Mikafu Ŋgɔgbevia;

Fia si Mawu ɖo zi dzi

Be wòadrɔ̃ ʋɔnu dzɔdzɔe,

Ahe yayra geɖe vɛ.

Mawu ƒe ŋutikɔkɔe,

Bubu kple gãnyenye

Aʋãe wòakɔ ’ƒe ŋkɔa ŋu,

Aʋli Fiaɖuƒea ta.

(HAXE)

Mikafu Ŋgɔgbevia!

’Me sia ’me nedoe ɖe dzi.

Eyae le dzi ɖum fifia

Le dziƒo Zion to la dzi.





	2. Mikafu Ŋgɔgbevia;

Ame si ku ɖe mía ta,

Eye wòxe mía tafe

Hena nu vɔ̃ tsɔtsɔ ke.

Kristo ƒe ŋugbetɔ la

Do awu ʋlaya ɣi.

Srɔ̃ɖeɖe sia aɖo kpe

Ma’u ƒe gãnyenye dzi.

(HAXE)

Mikafu Ŋgɔgbevia!

’Me sia ’me nedoe ɖe dzi.

Eyae le dzi ɖum fifia

Le dziƒo Zion to la dzi.













(Kpɔ Ps. 2:6; 45:3, 4; Nyaɖ. 19:8 hã.)







^ (Heb. 1:6) Ke egblɔ le ɣeyiɣi si me wòagaɖo eƒe Ŋgɔgbevi la ɖe anyigba dzi ŋu be: “Mawu ƒe dɔlawo katã nebɔbɔ ɖe eŋkume.”



^ (Ps. 2:6) Agblɔ be: “Nye ŋutɔ meɖo nye fia Ðe nye to kɔkɔe Zion dzi.”



^ (Ps. 45:3, 4) Oo ŋusẽtɔ, ta wò yi, Le wò bubu kple wò atsyɔ̃ɖoɖo me.  4 Nɔ wo atsyɔ̃ɖoɖo me nàho ayi aɖaɖu dzi; Ho yi le nyateƒe kple ɖokuibɔbɔ kpakple dzɔdzɔenyenye ta, Eye wò nuɖusi awɔ nu dziŋɔwo.*

Egɔmeɖeɖe tẽe, “Eye wò nuɖusi afia nu dziŋɔwo wɔwɔ wò.”


^ (Nyaɖ. 19:8) Ɛ̃, woɖe mɔ be woatsɔ aklala biɖibiɖi wu dzadzɛ si le dzo dam la aɖo atsyɔ̃ nɛ, elabena aklala biɖibiɖi wu la le tsitre ɖi na ame kɔkɔewo ƒe nu dzɔdzɔe wɔwɔwo.”








HADZIDZI 16

Mikafu Yah Ðe Mesia Fiaɖuƒea Ta


(Nyaɖeɖefia 21:2)




	1. Yehowa si ami na Via

Be wòanye Fia aɖu dzi.

Adrɔ̃ ʋɔnu dzɔdzɔenyenye me,

Ma’u ƒe lɔlɔ̃nu nava ’me.

(HAXE)

Mikafu Yah ɖe Fiaɖuƒea ta;

Mido kɔkɔ Kristo Fia la,

Mi nuteƒewɔla si’o dzea ’yome 

hewɔa eƒe sewo dzi.

Mikafu Yah ɖe Fiaɖuƒea ta;

Miɖe gbeƒãe be Via zu Fia.

Ame si Ma’u tsɔ dziɖuɖu na be

wòakɔ eƒe ŋkɔ la ŋu.





	2. Mawu tia ’mesiaminawo;

Egbugbɔ dzi wo yeyee

Be woaɖu fia kple Yesu Kristo

Awɔ anyigba la yeyee.

(HAXE)

Mikafu Yah ɖe Fiaɖuƒea ta;

Mido kɔkɔ Kristo Fia la,

Mi nuteƒewɔla si’o dzea ’yome 

hewɔa eƒe sewo dzi.

Mikafu Yah ɖe Fiaɖuƒea ta;

Miɖe gbeƒãe be Via zu Fia.

Ame si Ma’u tsɔ dziɖuɖu na be

wòakɔ eƒe ŋkɔ la ŋu.













(Kpɔ Lod. 29:4; Yes. 66:7, 8; Yoh. 10:4; Nyaɖ. 5:9, 10 hã.)







^ (Nyaɖ. 21:2) Mekpɔ du kɔkɔe, si nye Yerusalem Yeye la hã wòle ɖiɖim tso dziƒo gbɔna tso Mawu gbɔ, eye wodzrae ɖo abe ŋugbetɔ si wowɔ leke na hena srɔ̃a ene.



^ (Lod. 29:4) Ʋɔnu dzɔdzɔe dɔdrɔ̃ dzie fia tona lia ke eƒe dukɔ, Ke ame si lɔ̃a zãnuxɔxɔ la gbãnɛ.



^ (Yes. 66:7, 8) Edzi vi hafi va lé ku. Edzi ŋutsuvi hafi fu va ɖui gɔ̃ hã.  8 Ame kae se nu sia tɔgbi kpɔ? Ame kae kpɔ nu siawo tɔgbi kpɔ? Ðe woadzi anyigba aɖe le ŋkeke ɖeka dzia? Alo ɖe woadzi dukɔ aɖe zi ɖeka kpoyia? Gake esi Zion ya lé ku ko la, edzi viawo zi ɖeka kpoyi.



^ (Yoh. 10:4) Ne ekplɔ eya ŋutɔ tɔwo katã do goe la, edzea wo ŋgɔ, eye alẽawo dzea eyome, elabena wodze si eƒe gbe.



^ (Nyaɖ. 5:9, 10) Eye wodzi ha yeye le gbɔgblɔm be: “Wòe dze be nàxɔ agbalẽa, eye nàɖe eƒe nutrenuawo ɖa, elabena wowu wò, eye nètsɔ wò ʋu ƒle amewo tso to sia to kple gbegbɔgblɔ sia gbegbɔgblɔ kple ame ƒomevi ɖe sia ɖe kple dukɔ sia dukɔ me na Mawu, 10 eye nèwɔ wo wonye fiaɖuƒe kple nunɔlawo na mía Mawu la, eye woaɖu fia ɖe anyigba la dzi.”








HADZIDZI 17

“Melɔ̃”


(Luka 5:13)




	1. Lɔlɔ̃ gã Kristo la ɖe fia

Esi wòɖi tso dziƒo va.

Enyo dɔme na mí

Fia nyateƒea mí.

Ekpe ɖ’ame dahewo ŋu.

Efa akɔ na ’me sia ’me.

Eda gbe le dɔnɔwo ŋu.

Eɖee fia be yenye Fia vavãtɔ,

Hegblɔ tso dzi me be, “melɔ̃.”



	2. Míedi be míasrɔ̃ Kristo la

Le míaƒe nuwɔnawo me.

Míalɔ̃ ame sia ’me,

Akpe ɖe wo ŋu

Be woanya nyateƒemɔ la.

Mía nɔvi’o hã ŋu míakpe ɖo,

Afa ’kɔ na wo le hiãɣi.

Ta ne ahosi’o kple tsyɔ̃evi’o bia wò,

Nàgblɔ tso dzi me be, “melɔ̃.”











(Kpɔ Yoh. 18:37; Ef. 3:19; Flp. 2:7 hã.)







^ (Luka 5:13) Ale wòdo asi ɖa ka asi eŋu gblɔ be: “Melɔ̃! Ŋutiwò nekɔ.” Enumake anyidɔ la vɔ nɛ.



^ (Yoh. 18:37) Eya ta Pilato biae be: “Ekema, fiae nènyea?” Yesu ɖo eŋu be: “Eya tututue nye ema nègblɔ be fiae menye. Elabena esia tae wodzim ɖo, eye esia tae meva xexea me ɖo, be maɖi ɖase na nyateƒe la. Ame sia ame si le nyateƒea ƒe akpa dzi la ɖoa to nye gbe.”



^ (Ef. 3:19) eye miadze si Kristo la ƒe lɔlɔ̃ si de ŋgɔ sãsãsã wu sidzedze, ale be miagba go le blibonyenye si Mawu nana la me fũu.



^ (Flp. 2:7) Ao, ke boŋ eɖi gbɔlo eɖokui, eye wòtsɔ kluvi ƒe nɔnɔme heva zu amegbetɔ.








HADZIDZI 18

Akpedada Ðe Tafea Ta


(Luka 22:20)




	1. Yehowa Mawu, míeva

ŋkuwòme egbea

Be míada ’kpe na

wò ɖe wò lɔlɔ̃ gã la ta.

Ètsɔ Viwò lɔlɔ̃a

na wòku ɖe mía ta.

Esiae nye nunana

gãtɔ kekeake na mí.

(HAXE)

Ètsɔ Viwò na ɖe mía ta

Be wòaɖe mí tso nu vɔ̃ me.

Míada akpe na wò ɖe esia ta

yi mavɔ me.





	2. Yesu lɔ̃ faa tsɔ eɖokui

na ɖe mía ta.

Lɔlɔ̃ gã ka gbegbee nye esi

wòɖe fia mí!

Vɔsa gã sia na mɔkpɔkpɔ

ameƒomea.

Madidi o míavo tso

nu vɔ̃ kple ku si me.

(HAXE)

Ètsɔ Viwò na ɖe mía ta

Be wòaɖe mí tso nu vɔ̃ me.

Míada akpe na wò ɖe esia ta

yi mavɔ me.













(Kpɔ Heb. 9:13, 14; 1 Pet. 1:18, 19 hã.)







^ (Luka 22:20) Nenema kee wòtsɔ kplu la hã le fiẽnuɖuɖu la megbe hegblɔ be: “Kplu sia le tsitre ɖi na nubabla yeye si wowɔ to nye ʋu, si woakɔ ɖe anyi le mia ta la, dzi.



^ (Heb. 9:13, 14) Elabena ne gbɔ̃wo kple nyitsuwo ƒe ʋu kpakple nyinɔe ƒe afi, si wohlẽna ɖe ame siwo ŋu mekɔ o ŋu la, klɔa ŋutilã la ŋu henana wo ŋu kɔna la, 14 ekema ɖe Kristo la, ame si to gbɔgbɔ mavɔ ƒe dɔwɔwɔ dzi tsɔ eɖokui na Mawu abe vɔsa si ŋu mokaka mele o ene la, ƒe ʋu maklɔ míaƒe dzitsinyawo ŋu tso dɔwɔwɔ kukuwo me geɖe wu, ale be míawɔ subɔsubɔdɔ kɔkɔe na Mawu gbagbe la oa?



^ (1 Pet. 1:18, 19) Elabena mienyae be menye nu siwo gblẽna, klosalo alo sika, ye wotsɔ ɖe mi* tso agbenɔnɔ maɖevi si mia tɔgbuiwo gblẽ ɖi na mi la me o. 19 Ke boŋ ʋu xɔasi ye wotsɔ ɖe mi, abe alẽvi si nu mewɔ afi aɖeke na o, si ŋu kpɔtsɔtsɔ mele o la tɔ ene, si nye Kristo ƒe ʋu.

Egɔmeɖeɖe tẽe, “ye wotsɔ xe mia tafe.”







HADZIDZI 19

Aƒetɔ Ƒe Fiẽnuɖuɖu La


(Mateo 26:26-30)




	1. Oo, Yehowa, mía Fofo Fiagã,

Akpe na wò ɖe zã sia ta!

Enye zã si me nèɖe wò lɔlɔ̃, nunya,

Dzɔdzɔenyenye kple ŋusẽ fia.

Ŋutitotoa kpɔ wò dukɔa ta;

Wotrɔ dzo le ablɔɖe me.

Ƒe geɖe megbe Yesu kɔ eƒe ʋu ɖi

Be wò nyagblɔɖi sia nava ’me.



	2. Oo, míeda ’kpe ɖe wò lɔlɔ̃ ta;

Ètsɔ Viwò na ɖe mía ta.

Abolo la kple wain la

nye kpɔɖeŋu na

Viwò ƒe ʋu kple ŋutilã.

Míedi vevie be Ŋkuɖodzi sia

Natsi míaƒe susu me ɖaa,

Be míada ’kpe na wò ɖe

Viwò lɔlɔ̃a ta;

’Yae tsɔ eƒ’agbe na ɖe mía ta.



	3. Oo, Ŋusẽkatãtɔ Yehowa,

Míeva ƒo ƒu ɖe ŋkuwòme

Be míada ’kpe na wò be nèdɔ Viwò ɖa

Wòva xe fe sia ɖe mía ta.

Míedi vevie be Ŋkuɖodzi sia

Nado ŋusẽ mí katã be

Mɔ si Kristo fia la dzi

míazɔ gbe sia gbe

Be agbe mavɔ nasu mía si.











(Kpɔ Luka 22:14-20; 1 Kor. 11:23-26 hã.)







^ (Mat. 26:26-30) Esi wole nua ɖum la, Yesu tsɔ abolo, eye esi wòyra ɖe edzi vɔ la, eŋe eme hetsɔe na nusrɔ̃lawo gblɔ be: “Mixɔe ɖu. Esia le tsitre ɖi na nye ŋutilã.” 27 Esi wòtsɔ kplu ɖe asi la, eda akpe ɖe eta, eye wòtsɔe na wo gblɔ be: “Mi katã minoe le enu, 28 elabena esia le tsitre ɖi na nye ʋu, si nye ‘nubabla ƒe ʋu’ si woakɔ ɖe anyi le ame geɖewo ta hena nu vɔ̃wo tsɔtsɔ ke. 29 Ke mele egblɔm na mi be: Nyemegale wain sia no ge akpɔ o, va se ɖe ŋkeke ma si dzi nye kpli mi míano wain yeye le Fofonye ƒe Fiaɖuƒe la me.” 30 Mlɔeba esi wodzi kafukafuhawo vɔ la, wodo go yi Amito la dzi.



^ (Luka 22:14-20) Esi gaƒoƒo la de la, eya kple eƒe apostoloawo bɔbɔ nɔ kplɔ̃ ŋu. 15 Eye wògblɔ na wo be: “Medi vevie be maɖu Ŋutitoto sia kpli mi hafi makpe fu; 16 elabena mele egblɔm na mi be, nyemagaɖui ake o va se ɖe esime wòva eme keŋ le Mawu Fiaɖuƒe la me.” 17 Eye esi wòxɔ kplu la, eda akpe eye wògblɔ be: “Mia dometɔ ɖe sia ɖe nexɔe eye wòano le enu, 18 elabena mele egblɔm na mi be, tso fifia dzi la, nyemegale wain no ge akpɔ o va se ɖe esime Mawu Fiaɖuƒe la va ɖo.” 19 Azɔ etsɔ abolo, da akpe, ŋe eme, eye wòtsɔe na wo gblɔ be: “Esia le tsitre ɖi na nye ŋutilã si woatsɔ ana ɖe mia ta. Minɔ esia wɔm hena ŋkuɖoɖo dzinye.” 20 Nenema kee wòtsɔ kplu la hã le fiẽnuɖuɖu la megbe hegblɔ be: “Kplu sia le tsitre ɖi na nubabla yeye si wowɔ to nye ʋu, si woakɔ ɖe anyi le mia ta la, dzi.



^ (1 Kor. 11:23-26) Elabena nu si mexɔ tso Aƒetɔ la gbɔ lae metsɔ de asi na mi, be le zã si me woade Aƒetɔ Yesu asi la, etsɔ abolo, 24 eye esi wòda akpe ɖe eta vɔ la, eŋe eme gblɔ be: “Esia le tsitre ɖi na nye ŋutilã si wotsɔ na ɖe mia ta. Minɔ esia wɔm hena ŋkuɖoɖo dzinye.” 25 Nenema kee wòtsɔ kplu la hã le fiẽnuɖuɖu la megbe gblɔ be: “Kplu sia le tsitre ɖi na nubabla yeye si wowɔ to nye ʋu dzi la. Minɔ esia wɔm, ɣesiaɣi si mianoe, hena ŋkuɖoɖo dzinye.” 26 Elabena ɣesiaɣi si mieɖua abolo sia henoa nu le kplu sia nu la, miele gbeƒã ɖem Aƒetɔ la ƒe ku va se ɖe esime wòava.








HADZIDZI 20

Ètsɔ Viwò Lɔlɔ̃a Na


(1 Yohanes 4:9)




	1. Yehowa, mía Fofo,

Nuvɔ̃mewo míenye

Ke èto tafea dzi

Na mɔkpɔkpɔ mí.

Míaɖe gbeƒã nya sia

Na amewo katã.

Wò lɔlɔ̃nu míawɔ,

Asubɔ wò tegbee.

(HAXE)

Ètsɔ Viwò la na

Wòva ku ɖe mía ta.

Míatsɔ dzidzɔ adzi ha,

Akafu wò yi mavɔ me.





	2. Mía Xɔlɔ̃, mía Wɔla,

Ènyoa dɔme na mí.

Wò ŋkɔ gã wɔnukua

Léa dzi na mí ɖaa.

Gake wò nunana

Si ƒo ɖe sia ɖe ta

Ye nye Viwò lɔlɔ̃a

Si va ku ɖe mía ta.

(HAXE)

Ètsɔ Viwò la na

Wòva ku ɖe mía ta.

Míatsɔ dzidzɔ adzi ha,

Akafu wò yi mavɔ me.



(ETAƑOƑO)

Yehowa, mía Fofo, míeda akpe na wò

Be nètsɔ Viwò lɔlɔ̃a na wòku ɖe mía ta.













(Kpɔ Yoh. 3:16; 15:13 hã.)







^ (1 Yoh. 4:9) Esia me woɖe Mawu ƒe lɔlɔ̃ ɖe go fia le le mía me, be Mawu dɔ eƒe Tenuvi la ɖo ɖe xexea me, be míakpɔ agbe to eya amea dzi.



^ (Yoh. 3:16) “Elabena Mawu lɔ̃ xexea ale gbegbe be wòtsɔ eƒe Tenuvi la na, be ame sia ame si xɔa edzi sena la nagatsrɔ̃ o, ke boŋ wòakpɔ agbe mavɔ.



^ (Yoh. 15:13) Lɔlɔ̃ gã wu esia megale ame aɖeke si, be ame natsɔ eƒe agbe* aɖo anyi ɖe xɔlɔ̃awo ta o.

Alo, “luʋɔ.”







HADZIDZI 21

Yi Edzi Nànɔ Fiaɖuƒea Dim Gbã


(Mateo 6:33)




	1. Nu xɔasi si doa dzidzɔ na

Yehowa kple Via Kristo

Ye nye Mesia Fiaɖuƒe la,

Si ava ɖɔ nuwo ɖo.

(HAXE)

Nɔ Fiaɖuƒea dim gbãgbiagbã

Kple Ma’u ƒe dzɔdzɔenyenye;

Nàkafu eƒe ŋkɔ gã la

Le nuteƒewɔwɔ me.





	2. Mègatsi dzimaɖi gbeɖe

ɖe nuhiahiãwo ŋu o.

Di Mawu ƒe Fiaɖuƒea gbã;

Mawu alé be na wò.

(HAXE)

Nɔ Fiaɖuƒea dim gbãgbiagbã

Kple Ma’u ƒe dzɔdzɔenyenye;

Nàkafu eƒe ŋkɔ gã la

Le nuteƒewɔwɔ me.





	3. Na míagblɔ Fiaɖuƒe nya nyuia,

Akpe ɖe amewo ŋu

Be woaɖo ŋu ɖe Yehowa

Kple ’ƒe Teokrasi la ŋu.

(HAXE)

Nɔ Fiaɖuƒea dim gbãgbiagbã

Kple Ma’u ƒe dzɔdzɔenyenye;

Nàkafu eƒe ŋkɔ gã la

Le nuteƒewɔwɔ me.













(Kpɔ Ps. 27:14; Mat. 6:34; 10:11, 13; 1 Pet. 1:21 hã.)







^ (Mat. 6:33) “Eya ta miyi edzi mianɔ Fiaɖuƒe la kple Mawu ƒe dzɔdzɔenyenye dim gbã, eye woatsɔ nu bubu siawo katã akpe ɖe eŋuti na mi.



^ (Ps. 27:14) Kpɔ mɔ na Yehowa; Sẽ ŋu eye nàlé dzi ɖe ƒo. Ɛ̃, kpɔ mɔ na Yehowa.



^ (Mat. 6:34) Esia ta migatsi dzimaɖi gbeɖe le etsɔ si gbɔna ŋu o, elabena etsɔ si gbɔna la kple eya ŋutɔ ƒe dzimaɖitsitsiwoe. Ŋkeke ɖe sia ɖe ƒe kuxiwo sɔ gbɔ nɛ.



^ (Mat. 10:11) “Du sia du alo kɔƒe sia kɔƒe si me mieyi la, midi ame siwo dze le eme la, eye minɔ afi ma va se ɖe esime miadzo.



^ (Mat. 10:13) Eye ne aƒea dze la, ekema ŋutifafa si miedi nɛ la nava edzi, ke ne medze o la, miaƒe ŋutifafa negbugbɔ va mia dzi.



^ (1 Pet. 1:21) Eya dzie mieto xɔ Mawu, ame si fɔe ɖe tsitre tso ame kukuwo dome hetsɔ ŋutikɔkɔe nɛ la, dzi se, ale be miaƒe xɔse kple mɔkpɔkpɔ nanɔ Mawu dzi.








HADZIDZI 22

Fiaɖuƒea Le Dzi Ðum —Neva Dzro!


(Nyaɖeɖefia 11:15; 12:10)




	1. Oo Yehowa, èli tegbee,

Ànɔ anyi tegbee.

Ètsɔ Fiaɖuƒea na Viwò;

Ele dzi ɖum fifia:

Wodzi Fiaɖuƒe la xoxo;

Aɖu anyigba la dzi kpuie.

(HAXE)

Mawu Fiaɖuƒe la,

Xɔname kple ŋusẽ va ɖo.

Fiaɖuƒea le dzi ɖum;

Míedoa gbe ɖa be: “Neva dzro!”





	2. Wonya Satana le dziƒo;

Ɛ̃, dzidzɔ gã wònye.

Mawudɔla si’o le dziƒo

Katã gli kple dzidzɔ:

Wodzi Fiaɖuƒe la xoxo;

Aɖu anyigba la dzi kpuie.

(HAXE)

Mawu Fiaɖuƒe la,

Xɔname kple ŋusẽ va ɖo.

Fiaɖuƒea le dzi ɖum;

Míedoa gbe ɖa be: “Neva dzro!”





	3. Esusɔ vie woatsrɔ̃’abosam

Bene míavo mlɔeba.

Togbɔ be xaxawo li hã,

Xɔse me míekpɔe be:

Wodzi Fiaɖuƒe la xoxo;

Aɖu anyigba la dzi kpuie.

(HAXE)

Mawu Fiaɖuƒe la,

Xɔname kple ŋusẽ va ɖo.

Fiaɖuƒea le dzi ɖum;

Míedoa gbe ɖa be: “Neva dzro!”













(Kpɔ Dan. 2:34, 35; 2 Kor. 4:18 hã.)







^ (Nyaɖ. 11:15) Azɔ mawudɔla adrelia ku eƒe kpẽ la. Eye gbe gãwo ɖi le dziƒo le gbɔgblɔm be: “Xexemefiaɖuƒe la trɔ zu mía Aƒetɔ kple eƒe Kristo la ƒe Fiaɖuƒe, eye aɖu fia tso mavɔ me yi mavɔ me.”



^ (Nyaɖ. 12:10) Eye mese gbe gã aɖe tso dziƒo wògblɔ be: “Azɔ mía Mawu ƒe xɔname kple ŋusẽ kple Fiaɖuƒe kpakple eƒe Kristo ƒe dziɖuɖu ƒe ŋusẽ la va ɖo, elabena wotsɔ mía nɔviwo nu tsola, ame si tsoa wo nu zã kple keli le mía Mawu ŋkume la, ƒu gbe!



^ (Dan. 2:34, 35) Èle ekpɔm, va se ɖe esime kpe aɖe si menye amegbetɔ ƒe asie kae o la ge va dze legba la ƒe afɔbaya si nye gayibɔ kple tsu tsaka la dzi hegbã wo gudugudu. 35 Ale gayibɔ, tsu, akɔbli, klosalo kple sika la siaa gbã gudugudu, eye wozu abe tsro le nukuƒoƒe le dzomeŋɔli ene, eye ya kplɔ wo dzoe, ale be womegakpɔ wo teƒe o. Ke kpe si va dze legbaa dzi la zu to gã aɖe hexɔ anyigba blibo la dzi.



^ (2 Kor. 4:18) esi míenana míaƒe ŋkuwo nɔa nu siwo wokpɔna la ŋu o, ke boŋ nu siwo womekpɔna o la ŋu. Elabena nu siwo wokpɔna la nɔa anyi ɣeyiɣi vi aɖe ko, ke nu siwo womekpɔna o ya nɔa anyi tegbee.








HADZIDZI 23

Yehowa Ƒe Dziɖuɖu Dze Egɔme


(Nyaɖeɖefia 11:15)




	1. Ma’u Fiaɖuƒea le dzi ɖum.

Míakafu Kristo Fia la.

Ele dzi ɖum le dziƒo,

Zion to dzi.

Eya ta míakɔ gbe dzi.

Dzidzɔha mina míadzi.

Mawu ɖo Kristo, mía Ðela, fiazikpui dzi.

(HAXE)

Yehowa Mawu ƒe Fiaɖuƒe,

Nu ka nàhe vɛ na mí hã?

He nyateƒe, dzɔdzɔenyenye vɛ.

Agbe mavɔ kple dzidzɔ gã.

Kafu Mawu, Dziɖulagã,

Eƒe lɔlɔ̃ gã la ta.





	2. Kristo va le ŋusẽ me.

Armagedon tu aƒe.

Satana ƒe nuɖoanyi la atsrɔ̃.

Gbeƒãɖeɖedɔa míawɔ;

Aɖo ame geɖe gbɔ,

Ne míakplɔ ame fafawo

va Mawu gbɔ.

(HAXE)

Yehowa Mawu ƒe Fiaɖuƒe,

Nu ka nàhe vɛ na mí hã?

He nyateƒe, dzɔdzɔenyenye vɛ.

Agbe mavɔ kple dzidzɔ gã.

Kafu Mawu, Dziɖulagã,

Eƒe lɔlɔ̃ gã la ta.





	3. Míexɔ Mawu ƒe Fia la.

’Yae anye míaƒe Fia ɖaa.

Míabɔbɔ ɖe Fia sia te ɣesiaɣi.

Míayi gbedoxɔ gãa me;

Abia amenuveve.

Madidi o la,

aɖu nuwo katã dzi.

(HAXE)

Yehowa Mawu ƒe Fiaɖuƒe,

Nu ka nàhe vɛ na mí hã?

He nyateƒe, dzɔdzɔenyenye vɛ.

Agbe mavɔ kple dzidzɔ gã.

Kafu Mawu, Dziɖulagã,

Eƒe lɔlɔ̃ gã la ta.













(Kpɔ 2 Sam. 7:22; Dan. 2:44; Nyaɖ. 7:15 hã.)







^ (Nyaɖ. 11:15) Azɔ mawudɔla adrelia ku eƒe kpẽ la. Eye gbe gãwo ɖi le dziƒo le gbɔgblɔm be: “Xexemefiaɖuƒe la trɔ zu mía Aƒetɔ kple eƒe Kristo la ƒe Fiaɖuƒe, eye aɖu fia tso mavɔ me yi mavɔ me.”



^ (2 Sam. 7:22) Oo Aƒetɔ Dziɖulagã Yehowa, esia tae nètri akɔ ɖo. Ame aɖeke mede nuwò o, eye Mawu bubu aɖeke meli kpe ɖe ŋuwò o; nu siwo míese kple to ɖo kpe esia dzi.



^ (Dan. 2:44) “Eye le fia mawo ŋɔli la, dziƒo ƒe Mawu la aɖo fiaɖuƒe aɖe anyi, si matsrɔ̃ gbeɖegbeɖe o. Eye fiaɖuƒe sia mayi ɖe dukɔ bubu aɖeke si me o. Agbã fiaɖuƒe mawo katã gudugudu, eye wòahe wo va nuwuwui, ke eya ɖeɖe anɔ anyi tegbee,



^ (Nyaɖ. 7:15) Esia tae wole Mawu ƒe fiazikpuia ŋgɔ ɖo, eye wole subɔsubɔdɔ kɔkɔe wɔm nɛ zã kple keli le eƒe gbedoxɔ la me; eye Ame si bɔbɔ nɔ fiazikpuia dzi la akeke eƒe agbadɔ la ɖe wo dzi.








HADZIDZI 24

Miva Yehowa Ƒe To La Dzi


(Yesaya 2:2-4)




	1. Mifɔ ta dzi miakpɔ

Mawu ƒe to gã la ɖa.

Ekɔ wu towo katã;

Ma’u ƒe to la li ke.

Egbeŋkekeawo me,

Ame’o tso didiƒe ke

Hele wo nɔviwo yɔm

Be woava Mawu gbɔ.

Ɣeyiɣia de azɔ,

’Me ʋɛwo azu dukɔ sesẽ.

Esi míedzi ɖe ’dzi,

Mawu ƒe yayrawo kpɔm míele.

Ame miliɔn geɖe

Le Mawu gbɔ vam fifia.

Wodo ŋugbe nɛ be

Yewoanɔ egbɔ tegbee.



	2. Yesu gblɔ na mí be

Míaɖe gbeƒã Fiaɖuƒea

Na ’me’o le afi sia ’fi

Ne woase dzidzɔnya.

Ɛ̃, Kristo le fia ɖum

Eye wòl’amewo kpem.

Ame fafawo see

’Ye Ma’u ƒe Nyaa le wo kplɔm.

Dzidzɔ wònye na mí

Be ’meha gã le dzidzim ɖe ’dzi.

Mí katãe le dɔa dzi

Be amewo nanya nyateƒea.

Mina míakɔ gbe dzi

Anɔ amewo yɔm be:

“Miva Ma’u ƒe to la dzi,

Ne mianɔ ’gbɔ tegbee.”











(Kpɔ Ps. 43:3; 99:9; Yes. 60:22; Dɔw. 16:5 hã.)







^ (Yes. 2:2-4) Le ŋkeke mamlɛawo me la,* Yehowa ƒe aƒe ƒe to la Ali ke sesĩe, akɔ ta agbɔ towo ŋu, Eye wòakɔ aƒo togbɛwo ta, Eye dukɔwo katã aƒo zi ɖe eŋu.  3 Eye dukɔ geɖewo ava agblɔ be: “Miva míayi Yehowa ƒe to la dzi, Míayi Yakob ƒe Mawu ƒe aƒe la me. Afia eƒe mɔwo mí, Eye míazɔ eƒe toƒewo.” Elabena sedede* atso Zion, Eye Yehowa ƒe nya atso Yerusalem.  4 Atso afia na dukɔwo, Eye wòadzra dukɔ geɖewo dome ɖo. Woatsɔ woƒe yiwo atu agblenuwoe, Eye woatsɔ woƒe akplɔwo atu hɛ gobɛwoe. Dukɔ magatsɔ yi ɖe dukɔ ŋu azɔ o, Eye womagasrɔ̃ aʋawɔwɔ azɔ o.

Alo, “Le ŋkekeawo ƒe nuwuɣi la.”
Alo, “mɔfiame.”


^ (Ps. 43:3) Ðo wò kekeli kple wò nyateƒe ɖa. Na woawo nakplɔm; Na woakplɔm ayi wò to kɔkɔe la kple wò avɔgbadɔ gã la gbɔ.



^ (Ps. 99:9) Mido Yehowa mía Mawu la ɖe dzi, Eye mide ta agu ɖe eƒe to kɔkɔe la ŋgɔ, Elabena Yehowa mía Mawu la le kɔkɔe.



^ (Yes. 60:22) Ame ʋɛwo azu akpe, Eye ame suewo azu dukɔ sesẽ. Nye Yehowa ŋutɔ, mado tsɔtsɔe le ewɔɣi.”



^ (Dɔw. 16:5) Ale, le nyateƒe me la, hameawo ƒe xɔse nɔ ŋu sẽm ɖe edzi, eye woƒe xexlẽme nɔ dzidzim ɖe edzi gbe sia gbe.








HADZIDZI 25

Mawu Ƒe Nunɔamesi Tɔxɛ


(1 Petro 2:9)




	1. Ma’u ƒ’amesiaminawo

Nye eƒe dukɔ kɔkɔe.

Etsɔ Via ƒe ʋu ƒle wo

Be woava nɔ ye gbɔ.

(HAXE)

Amesiaminawo;

Wò nunɔamesi tɔxɛ.

Wolɔ̃ wò, kafua wò.

Woɖea gbeƒã wò gãnyenye ɖaa.





	2. Ma’u ƒe dukɔ kɔkɔe la

Ʋlia eƒe nyateƒea ta.

Eɖe wo tso blukɔ me

Va kekeli la me.

(HAXE)

Amesiaminawo;

Wò nunɔamesi tɔxɛ.

Wolɔ̃ wò, kafua wò.

Woɖea gbeƒã wò gãnyenye ɖaa.





	3. Kristo de dɔ’asi na wo

Be woaɖe gbeƒã nya nyuia.

Wole dɔ sia dzi vevie

Nuteƒewɔwɔ me.

(HAXE)

Amesiaminawo;

Wò nunɔamesi tɔxɛ.

Wolɔ̃ wò, kafua wò.

Woɖea gbeƒã wò gãnyenye ɖaa.













(Kpɔ Yes. 43:20b, 21; Mal. 3:17; Kol. 1:13 hã.)







^ (1 Pet. 2:9) Ke miawo la, mienye “dzidzime tiatia, nunɔla siwo nye fiawo, dukɔ kɔkɔe, dukɔ si nye Mawu ƒe nunɔamesi tɔxɛ, be miaɖe gbeƒã” Ame si yɔ mi tso viviti me va eƒe kekeli wɔnukua me la “ƒe nɔnɔme nyuiwo.”*

Efia, dɔwɔna nyuiwo.


^ (Yes. 43:20, 21) Gbemelãwo ade bubu ŋunye, Agbotoewo kple golowo* hã, Elabena mena tsi le gbegbe, Tɔsisiwo le gbedadaƒo, Be nye dukɔ, nye ame tiatia la nano, 21 Dukɔ si mewɔ na ɖokuinye, Ne wòaɖe gbeƒã nye kafukafu.

Alo, “tsatsaboliwo.”


^ (Mal. 3:17) Aʋakɔwo ƒe Yehowa be: “Woazu tɔnye le gbe si gbe mawɔ wo woanye nye nunɔamesi tɔxɛ.* Nye dɔme atrɔ ɖe wo ŋu, abe ale si ko ŋutsu ƒe dɔme trɔna ɖe via si subɔnɛ la ŋui ene.

Alo, “nunɔamesi vevi.”


^ (Kol. 1:13) Eɖe mí tso viviti ƒe ŋusẽ la me, eye wòkplɔ mí yi Via lɔlɔ̃a ƒe fiaɖuƒe la me,








HADZIDZI 26

Nyee Miewɔe Na


(Mateo 25:34-40)




	1. Alẽha gãa me tɔ’o

wɔ ɖeka kple ha suea,

Kristo ƒe ŋugbetɔ amesiamina’o.

Nu sia nu si alẽ bubuawo wɔ na wo,

Yesu be yeaɖo ’teƒe na wo godoo.

(HAXE)

“Ne miefa ’kɔ na wo, nyee miefa ’kɔ na.

Ne miekpe ɖe wo ŋu, nye ŋue miekpe ɖo.

Nu sia nu si miewɔ la, nyee miewɔe na.

Ne miewɔe na wo, ke nyee miewɔe na.

Ne miewɔe na wo la, ke nyee miewɔe na.”





	2. “Miawoe na num meɖu,

’ye miena tsim meno.

Miawoe kpɔ nye hiahiã veviwo gbɔ nam.”

Ke woabia be: “Ɣekaɣie míewɔ nu siawo?”

Aɖo ’ŋu be: “Nɔvinyewoe miewɔe na.”

(HAXE)

“Ne miefa ’kɔ na wo, nyee miefa ’kɔ na.

Ne miekpe ɖe wo ŋu, nye ŋue miekpe ɖo.

Nu sia nu si miewɔ la, nyee miewɔe na.

Ne miewɔe na wo, ke nyee miewɔe na.

Ne miewɔe na wo la, ke nyee miewɔe na.”





	3. “Miewɔ nuteƒe nam,

to miaƒe dɔ nyui’o dzi

Esi miekpe’asi ɖe nɔvinyewo ŋu.”

’Ya ta Yesu agblɔ na ’lẽ bubuawo be:

“Miva nyi Fiaɖuƒe la dome tegbee.”

(HAXE)

“Ne miefa ’kɔ na wo, nyee miefa ’kɔ na.

Ne miekpe ɖe wo ŋu, nye ŋue miekpe ɖo.

Nu sia nu si miewɔ la, nyee miewɔe na.

Ne miewɔe na wo, ke nyee miewɔe na.

Ne miewɔe na wo la, ke nyee miewɔe na.”













(Kpɔ Lod. 19:17; Mat. 10:40-42; 2 Tim. 1:16, 17 hã.)







^ (Mat. 25:34-40) “Ekema Fia la agblɔ na ame siwo le eƒe ɖusime la be: ‘Miva, mi ame siwo Fofonye yra, minyi Fiaɖuƒe si wodzra ɖo ɖi na mi tso xexea ƒe gɔmeɖoanyiɣi* la dome. 35 Elabena dɔ wum, eye miena num meɖu; tsikɔ wum, eye miena tsim meno. Menye amedzro, eye miexɔm nyuie; 36 menɔ amama,* eye miena awum medo. Medze dɔ, eye miekpɔ dzinye. Menɔ gaxɔ me, eye mieva kpɔm ɖa.’ 37 Eye ame dzɔdzɔeawo aɖo eŋu nɛ be: ‘Aƒetɔ, ɣekaɣie míekpɔ be dɔ le wuwòm, eye míena nuɖuɖu wò, alo tsikɔ le wuwòm, eye míena tsi wò nèno? 38 Ɣekaɣie míekpɔ be nènye amedzro, eye míexɔ wò nyuie, alo nèle amama, eye míena awu wò nèdo? 39 Ɣekaɣie míekpɔ be nèdze dɔ, alo nèle gaxɔ me, eye míeva kpɔ wò ɖa?’ 40 Eye Fia la aɖo eŋu na wo be, ‘Vavã mele egblɔm na mi be, zi ale si miewɔe na nɔvinye suetɔ siawo dometɔ ɖeka ko la, nyee miewɔe na.’

Efia, esime Adam kple Xawa te vidzidzi.
Alo, “nye awudodo mede o.”


^ (Lod. 19:17) Ame si vea ame dahe nu la le nu dom na Yehowa, Eye aɖo nu si wòwɔ la teƒe nɛ.



^ (Mat. 10:40-42) “Ame si xɔa mi la xɔa nye hã, eye ame si xɔam la xɔa Ame si dɔm ɖa la hã. 41 Ame si xɔa nyagblɔɖila le esi wònye nyagblɔɖila ta la, axɔ nyagblɔɖila ƒe fetu, eye ame si xɔa ame dzɔdzɔe le esi wònye ame dzɔdzɔe ta la, axɔ ame dzɔdzɔe ƒe fetu. 42 Eye ame sia ame si ana tsi fafɛ kplu ɖeka pɛ ame tsɛ siawo dometɔ ɖeka wòano le esi wònye nye nusrɔ̃la ta la, vavã mele egblɔm na mi be, eƒe fetu la matsi eŋu akpɔ o.”



^ (2 Tim. 1:16, 17) Aƒetɔ la nekpɔ nublanui na Onesiforo ƒe aƒe la, elabena efa dzi nam enuenu, eye nye kɔsɔkɔsɔwo mekpe ŋu nɛ o. 17 Ke boŋ esi wòva Roma la, eku kutri dim vevie hekpɔm.








HADZIDZI 27

Mawu Viwo Ƒe Ðeɖefia La


(Romatɔwo 8:19)




	1. Ɣeyiɣi la de be Mawu

Naɖe viawo afia.

Wonye amesiamina si’o

Aɖu dzi kple Kristo.

(HAXE)

Mawu vi’o ƒe ɖeɖefia la

Ƒe ɣeyiɣia ɖo vɔ.

Woawɔ ɖeka kple Kristo la

Aɖu aʋa la dzi.





	2. Esusɔ vie Mawu viwo

Nase yɔyɔ mamlɛa.

Woaƒo wo nu ƒu ɖe dziƒo

Le Alẽvi la gbɔ.

(HAXE)

Mawu vi’o ƒe ɖeɖefia la

Ƒe ɣeyiɣia ɖo vɔ.

Woawɔ ɖeka kple Kristo la

Aɖu aʋa la dzi.



(DOMETSOHA)

Azɔ Kristo kple nɔviawo

Atsrɔ̃’ame vɔ̃ɖiwo.

Alẽvi la ƒe srɔ̃ɖeɖe

Ayi edzi mlɔeba.



(HAXE)

Mawu vi’o ƒe ɖeɖefia la

Ƒe ɣeyiɣia ɖo vɔ.

Woawɔ ɖeka kple Kristo la

Aɖu aʋa la dzi.













(Kpɔ Dan. 2:34, 35; 1 Kor. 15:51, 52; 1 Tes. 4:15-17 hã.)







^ (Rom. 8:19) Elabena nuwɔwɔ la le mɔ kpɔm vevie na Mawu ƒe viwo ƒe ɖeɖefia la.



^ (Dan. 2:34, 35) Èle ekpɔm, va se ɖe esime kpe aɖe si menye amegbetɔ ƒe asie kae o la ge va dze legba la ƒe afɔbaya si nye gayibɔ kple tsu tsaka la dzi hegbã wo gudugudu. 35 Ale gayibɔ, tsu, akɔbli, klosalo kple sika la siaa gbã gudugudu, eye wozu abe tsro le nukuƒoƒe le dzomeŋɔli ene, eye ya kplɔ wo dzoe, ale be womegakpɔ wo teƒe o. Ke kpe si va dze legbaa dzi la zu to gã aɖe hexɔ anyigba blibo la dzi.



^ (1 Kor. 15:51, 52) Kpɔ ɖa! Mele nya ɣaɣla kɔkɔe aɖe gblɔm na mi: Menye mí katãe adɔ alɔ̃ le ku me o, ke boŋ woatrɔ mí katã míaƒe nɔnɔme 52 enumake, le aɖabaƒoƒo ɖeka me, le kpẽkuku mamlɛa me. Elabena kpẽ la aɖi, eye woafɔ ame kukuwo ɖe tsitre magblemagblẽe, eye woatrɔ míaƒe nɔnɔme.



^ (1 Tes. 4:15-17) Elabena nya si gblɔm míele na mi to Yehowa* ƒe nya la dzie nye be, mí ame siwo le agbe yi ɖase Aƒetɔ la ƒe anyinɔɣi la, míado ŋgɔ na ame siwo dɔ alɔ̃ le ku me la le mɔ aɖeke nu o; 16 elabena Aƒetɔ la ŋutɔ atsɔ gbeɖeɖe sesẽ kple mawudɔla gãtɔ ƒe gbe kpakple Mawu ƒe kpẽ ƒe ɖiɖi aɖi tso dziƒo, eye ame siwo ku le Kristo me la atsi tsitre gbã. 17 Emegbe la, woakɔ mí ame susɔe siwo le agbe la le alilikpowo me ayi aɖakpe Aƒetɔ la le yame ahawɔ ɖeka kpli wo; eye ale míanɔ Aƒetɔ la gbɔ ɖaa.

Kpɔ Megbenyawo A5.







HADZIDZI 28

Míanye Yehowa Xɔlɔ̃wo


(Psalmo 15)




	1. Oo Yehowa, ’me kae

Anye xɔ̃wò mahã?

’Me kae adze wò agbadɔ me,

 Si anya wò nyuie hã?

’Me si’o srɔ̃a wò Nya la,

Si’o xɔa dziwò sena.

’Me si’o katã wɔa nuteƒe ɖaa,

Si’o lɔ̃a nyateƒe la.



	2. Oo Yehowa, ’me kae

Anɔ gbɔwò mahã?

’Me ka ƒe nue adze ŋuwò ɖaa,

 Si ŋkɔ nànya nyuie hã?

’Me si’o doa wò ɖe dzi,

’Ye wowɔa wò gbe dzi.

’Me si’o tsoa dzi me ɖia nukware,

’Ye wotoa nyateƒe.



	3. Oo Yehowa, wò koe

Nye mía Xɔlɔ̃ gãtɔ.

Míate ɖe ŋuwò xaxaɣiwo,

Ado gbe ɖa na wò.

Ma’u, wòe léa be na mí,

Kpɔa mía ta gbe sia gbe.

Wòe nye Xɔlɔ̃ vavã si lɔ̃a mí,

Míanɔ gbɔwò tegbee.











(Kpɔ Ps. 139:1; 1 Pet. 5:6, 7 hã.)







^ (Ps. 15:0-5) David ƒe ha. 15 Oo Yehowa, ame kae adze wò agbadɔ me? Ame kae anɔ wò to kɔkɔe la dzi?  2 Ame si ƒe zɔzɔme ŋu fɔɖiɖi mele o,  Si wɔa nu dzɔdzɔe Eye wòtoa nyateƒe le eƒe dzi me.  3 Ame si metsɔa eƒe aɖe gblẽa ame ŋu o, Mewɔa vɔ̃ ɖe ehavi ŋu o, Eye medaa exɔlɔ̃wo ɖe anyi o.*  4 Ame si gbɔ ame vloewo meɖia naneke le o, Ke edea bubu ame siwo vɔ̃a Yehowa ya ŋu. Megbea eƒe ŋugbedodo* dzi wɔwɔ o, ne esia agblẽ nu le eya ŋutɔ ŋu gɔ̃ hã.  5 Ame si medoa ga na ame xɔa deme ɖe edzi o, Eye mexɔa zãnu ɖe ame maɖifɔ ŋuti o. Ame si wɔa nu siawo la, maʋã* akpɔ o.

Alo, “medoa ŋukpe exɔlɔ̃wo o.”
Egɔmeɖeɖe tẽe, “atamkaka.”
Alo, “maʋuʋu.”


^ (Ps. 139:1) Oo Yehowa, èdzro menye, eye nèdze sim nyuie.



^ (1 Pet. 5:6, 7) Eya ta mibɔbɔ mia ɖokui ɖe Mawu ƒe asi sesẽ la te, ne wòado mi ɖe dzi le ɣeyiɣi si sɔ la dzi, 7 esime miedro miaƒe dzimaɖitsitsiwo katã ɖe edzi, elabena eléa be na mi.








HADZIDZI 29

Míanɔ Agbe Wòasɔ Kple Míaƒe Ŋkɔ La


(Yesaya 43:10-12)




	1. Yehowa, Ŋusẽkatãtɔ, mavɔtɔ,

Wò dzɔdzɔenyenye, lɔlɔ̃ de blibo.

Nyateƒe kple nunya katã tso gbɔwò.

Oo, Dziɖulagã nènye le dziƒo.

Míetsɔa dzidzɔ subɔa wò kple dzi blibo;

Míegblɔa Fiaɖuƒenya la kple dzidzɔ.

(HAXE)

Wò Ðasefowo míenye; yayra wònye!

Oo, míaƒe agbe nasɔ kple ŋkɔ la!





	2. Míele dɔ la dzi le ɖekawɔwɔ me.

Lɔlɔ̃, ŋutifafa le mía dome.

Dzi dzɔa mí be míefiaa wò nyateƒe la,

’Ye míeɖea wò ŋutikɔkɔe fiana.

Bubu wònye na mí be míetsɔ wò ŋkɔ;

Fofo, míakafu wò atsyɔ̃ nyo la.

(HAXE)

Wò Ðasefowo míenye; yayra wònye!

Oo, míaƒe agbe nasɔ kple ŋkɔ la!













(Kpɔ 5 Mose 32:4; Ps. 43:3; Dan. 2:20, 21 hã.)







^ (Yes. 43:10-12) Yehowa be: “Miawoe nye nye ɖasefowo Ɛ̃, nye subɔla si metia, Ne mianyae, eye miaxɔ dzinye ase,* Eye mianyae be Ame ma ko menye. Womewɔ Mawu aɖeke do ŋgɔ nam o, Eye ɖeke hã medo megbe nam o. 11 Nyee nye Yehowa, eye xɔnametɔ aɖeke meli kpe ɖe ŋunye o.” 12 “Megblɔ nya ɖi, mexɔ na ame, eye mena wosee, Esime mawu tutɔ aɖeke menɔ mia dome o.” Yehowa be: “Miawoe nye nye ɖasefowo, eye nyee nye Mawu.

Alo, “miaka ɖe dzinye.”


^ (5 Mose 32:4) Agakpe la, eƒe dɔwɔwɔ de blibo, Elabena eƒe mɔwo katã dzɔ. Mawu nyateƒetɔ, ame si mewɔa nu madzɔmadzɔ gbeɖe o; Dzɔdzɔetɔ kple nuteƒewɔla wònye.



^ (Ps. 43:3) Ðo wò kekeli kple wò nyateƒe ɖa. Na woawo nakplɔm; Na woakplɔm ayi wò to kɔkɔe la kple wò avɔgbadɔ gã la gbɔ.



^ (Dan. 2:20, 21) Eye Daniel gblɔ be: “Woakafu Mawu ƒe ŋkɔ tso mavɔ me yi mavɔ me, Elabena etɔe nye nunya kple ŋusẽ. 21 Eyae trɔa ɣeyiɣiwo kple azãgbewo, Eɖea fiawo le zi dzi, eye wòɖoa fiawo zi dzi, Enaa nunya nunyalawo kple sidzedze nugɔmeselawo.








HADZIDZI 30

Yehowae Nye Fofonye Kple Xɔ̃nye


(Hebritɔwo 6:10)




	1. Xexe sia me nɔnɔ sẽ;

Nuxaxa kple ’ɖatsi sɔŋ koe li.

Ke maɖo ŋku edzi be,

“Nye Mawu la li kplim.”

(HAXE)

’Labe Mawu maŋlɔ nye Lɔlɔ̃ 

kple xɔse be gbeɖe o.

Etsɔ gbɔnye ɣesiaɣi,

Yehowa Ma’u megblẽm ɖi o.

Eléa be nam gbe sia gbe,

Ma’u akpɔ tanye yi mavɔ me.

Yehowa Ma’u nye Fofonye, 

’Yae nye Xɔ̃nye.





	2. Nye sɔhɛnyenye nu yi;

Tsitsimekuxiwo ɖe kpe nam.

Gake nye xɔse l’agbe;

Nye mɔkpɔkpɔ le te.

(HAXE)

’Labe Mawu maŋlɔ nye Lɔlɔ̃ 

kple xɔse be gbeɖe o.

Etsɔ gbɔnye ɣesiaɣi,

Yehowa Ma’u megblẽm ɖi o.

Eléa be nam gbe sia gbe,

Ma’u akpɔ tanye yi mavɔ me.

Yehowa Ma’u nye Fofonye, 

’Yae nye Xɔ̃nye.













Kpɔ Ps. 71:17, 18 hã.)







^ (Heb. 6:10) Elabena Mawu menye madzɔmadzɔtɔ, be wòaŋlɔ miaƒe dɔwɔwɔ kple lɔlɔ̃ si mieɖe fia le eƒe ŋkɔ la ta, esi miesubɔ ame kɔkɔewo, eye miegale edzi le wo subɔm la be o.



^ (Ps. 71:17, 18) Oo Mawu, èfia num tso nye ɖevime ke, Eye mele gbeƒã ɖem wò nukudɔwo va se ɖe fifi. 18 Oo Mawu, ne metsi ƒo wɔ gɔ̃ hã la, mègagblẽm ɖi o. Na maɖe gbeƒã wò ŋusẽ* na dzidzime si gbɔna Kple wò ŋusẽ na megbeviwo katã.

Egɔmeɖeɖe tẽe, “alɔ.”







HADZIDZI 31

Oo, Zɔ Kple Mawu!


(Mika 6:8)




	1. Oo, zɔ kple Yehowa Mawu

Le ɖokuibɔbɔ gã me.

Wɔ nuteƒe nɛ, nàɖo ŋu ɖe ’ŋu,

’Kema ado ŋusẽ wò.

Lé eƒe Nya me ɖ’asi sesĩe

Be nàgatra mɔ o.

Ɛ̃, na Mawu nafia mɔ wò

Be nàwɔ nuteƒe ɖaa.



	2. Oo, zɔ kple Yehowa Mawu

Le dzadzɛnyenye nyui me.

Ne tetekpɔwo va dziwò hã la,

Mawu ado ŋusẽ wò.

Nu si’o nye nyateƒe, le dzadzɛ,

Nu siawo ŋu nàbu,

Be Mawu nàlé wò ɖe te

Agbedu la nu nàwu.



	3. Oo, zɔ kple Yehowa Mawu

Le dzidzɔ vavãtɔ me.

Da akpe nɛ ɖe eƒe yayrawo

Kple nunana nyuiawo ta.

Oo, zɔ kple Mawu nàdzi ha nɛ;

Kpɔ dzidzɔ gbe sia gbe!

Ɛ̃, na ’me sia ’me nakpɔe be

Yehowa xɔlɔ̃e nènye.











(Kpɔ 1 Mose 5:24; 6:9; Flp. 4:8; 1 Tim. 6:6-8 hã.)







^ (Mika 6:8) Oo amegbetɔ, egblɔ nu si nyo la na wò. Eye nu ka dim Yehowa le tso asiwò? Eya koe nye be nàwɔ nu dzɔdzɔe,* nàlɔ̃ nu si le eteƒe la wɔwɔ,* Eye nàbɔbɔ ɖokuiwò ɖe anyi ahazɔ kple wò Mawu!

Alo, “nàwɔ nu si sɔ.”
Alo, “nànyo dɔme alɔ̃ ame tso dzi me.” Egɔmeɖeɖe tẽe, “nàlɔ̃ lɔlɔ̃ vavã.”


^ (1 Mose 5:24) Enok yi edzi zɔ kple Mawu vavã la. Ke womegakpɔe o, elabena Mawu kɔe dzoe.



^ (1 Mose 6:9) Esiae nye Noa ƒe ŋutinya. Noa nye ame dzɔdzɔe. Enye ame maɖifɔ le eŋɔlimetɔwo* dome. Noa zɔ kple Mawu vavã la.

Egɔmeɖeɖe tẽe, “eƒe dzidzimeawo.”


^ (Flp. 4:8) Mlɔeba la, nɔviwo, nu siwo katã nye nyateƒe, nu siwo katã dze na bubu, nu siwo katã le dzɔdzɔe, nu siwo katã le dzadzɛ, nu siwo katã dze na lɔlɔ̃, nu siwo katã ŋu woƒoa nu nyui le, nu siwo katã nye nuwɔna nyui, kple nu siwo katã dze na kafukafu la, minɔ nu siawo ŋu bum.



^ (1 Tim. 6:6-8) Nyateƒee, ɖokuitsɔtsɔ na Mawu nye viɖenu gã, nenye be nu si le mía si la dzea mía ŋu. 7 Elabena míetsɔ naneke va xexea me o, eye míate ŋu atsɔ naneke adzoe hã o. 8 Eya ta ne nuɖuɖu kple nudodo le mía si la, míana nu siawo nadze mía ŋu.








HADZIDZI 32

Nɔ Yehowa Ƒe Akpa Dzi!


(2 Mose 32:26)




	1. Míetɔtɔ le mía ɖokuiwo me tsã;

Alakpasubɔsubɔ kplɔ mí tra.

Ke dzidzɔ yɔ míaƒe dzi me fifia;

Fiaɖuƒenya la míese.

(HAXE)

Nɔ Mawu ƒ’akpa dzi Be nàkpɔ dzidzɔ.

Magblẽ wò ɖi kura o. Zɔ kekelia me.

Gblɔ ŋutifafa kple Ablɔɖe nya la.

Kristo ƒe dziɖuɖu Akeke ta ɖaa.





	2. Míawɔ dɔ kple mía nɔviwo ɖekae;

Fiaɖuƒe nyateƒea míaɖe gbeƒãe,

Míaxlɔ̃ nu amewo l’afi sia ’fi

Be woava Ma’u ƒ’akpa dzi.

(HAXE)

Nɔ Mawu ƒ’akpa dzi Be nàkpɔ dzidzɔ.

Magblẽ wò ɖi kura o. Zɔ kekelia me.

Gblɔ ŋutifafa kple Ablɔɖe nya la.

Kristo ƒe dziɖuɖu Akeke ta ɖaa.





	3. Ne Abosam do ŋɔdzi na mí hã,

Míenyae be Yehowa akpɔ mía ta.

Togbɔ be wosɔ gbɔ wu mí hã la,

Mawue nye míaƒe ŋusẽ.

(HAXE)

Nɔ Mawu ƒ’akpa dzi Be nàkpɔ dzidzɔ.

Magblẽ wò ɖi kura o. Zɔ kekelia me.

Gblɔ ŋutifafa kple Ablɔɖe nya la.

Kristo ƒe dziɖuɖu Akeke ta ɖaa.













(Kpɔ Ps. 94:14; Lod. 3:5, 6; Heb. 13:5 hã.)







^ (2 Mose 32:26) Eye Mose va tɔ ɖe asaɖa la ƒe mɔnu gblɔ be: “Ame kae le Yehowa ƒe akpa dzi? Neva gbɔnye!” Eye Lewi viwo katã va ƒo ƒu ɖe eŋu.



^ (Ps. 94:14) Elabena Yehowa magbe eƒe dukɔ la o, Eye magblẽ eya ŋutɔ ƒe domenyinu la ɖi o.



^ (Lod. 3:5, 6) Ðo ŋu ɖe Yehowa ŋu tso dzi blibo me, Eye mègaɖo ŋu ɖe* wò ŋutɔ wò gɔmesese ŋu o.  6 Lé ŋku ɖe eŋu le wò mɔwo katã dzi, Ekema ana wò mɔwo nadzɔ.

Egɔmeɖeɖe tẽe, “mègaziɔ ɖe.”


^ (Heb. 13:5) Mina miaƒe agbenɔnɔ navo tso galɔlɔ̃ me, eye nu siwo le mia si fifia la nadze mia ŋu. Elabena egblɔ be: “Nyemaɖe asi le ŋuwò akpɔ o, eye nyemagblẽ wò ɖi hã akpɔ o.”








HADZIDZI 33

Dro Wò Agba Ðe Yehowa Dzi


(Psalmo 55)




	1. Mawu, “Se nye gbedodoɖa.”

Gaɣla ɖokuiwò ɖem o.

Lé to ɖe ŋunye, nàtɔ nam,

’Labe nye dzi le nu xam.

(HAXE)

Dro wò’agba ɖe Yehowa dzi;

Ka ɖe ’dzi be alé wò ɖe te.

’Yae akpɔ tawò ɣesiaɣi;

Nuteƒewɔla wònye.





	2. Ðe aʋala l’asinye la,

Madzo yi didiƒe ke;

Madzo le ame vlowo gbɔ,

Ale be manɔ dedie.

(HAXE)

Dro wò’agba ɖe Yehowa dzi;

Ka ɖe ’dzi be alé wò ɖe te.

’Yae akpɔ tawò ɣesiaɣi;

Nuteƒewɔla wònye.





	3. Nye la, Yehowa ko mayɔ;

Eya koe afa ’kɔ nam.

Atsɔ nye agbawo akpem; 

’Labe eƒe dɔme nyo.

(HAXE)

Dro wò’agba ɖe Yehowa dzi;

Ka ɖe ’dzi be alé wò ɖe te.

’Yae akpɔ tawò ɣesiaɣi;

Nuteƒewɔla wònye.













(Kpɔ Ps. 22:5; 31:1-24 hã.)







^ (Ps. 22:5) Wòe wodo ɣli na, eye nèɖe wo; Ŋuwòe woɖo ŋu ɖo, eye ŋu mekpe wo o.








HADZIDZI 34

Zɔ Le Fɔmaɖimaɖi Me


(Psalmo 26)




	1. Oo Aƒetɔ, nye nuteƒewɔwɔ,

Kple fɔmaɖimaɖi le nyanya me na wò.

Oo Ma’u dom kpɔ, ’ye nàdzro menye kpɔ;

Ðɔ nye susuwo ɖo, ne maxɔ yayrawo.

(HAXE)

Ke nye ya la, Meɖoe kplikpaa bena

fɔmaɖimaɖi me Mazɔ yi mavɔ me.





	2. Nyemedea ha kpl’ame vɔ̃ɖiwo o.

Nyateƒea gbelawo, nye la, melé fu wo.

Mègaɖem ɖa kpe ɖe ame vlowo,

Zãnuxɔlawo kple ʋufɔɖila’o ŋu o.

(HAXE)

Ke nye ya la, Meɖoe kplikpaa bena

fɔmaɖimaɖi me Mazɔ yi mavɔ me.





	3. Wò aƒe la me nɔnɔ dzɔa dzi nam.

Manɔ subɔsubɔ kɔkɔe vavã la dzi.

Maƒo xlã wò vɔsamlekpui gã la;

Akpedaha naɖi l’anyigba katã dzi.

(HAXE)

Ke nye ya la, Meɖoe kplikpaa bena

fɔmaɖimaɖi me Mazɔ yi mavɔ me.













(Kpɔ Ps. 25:2 hã.)







^ (Ps. 25:2) Nye Mawu, ŋuwòe meɖo ŋu ɖo; Mègana ŋu nakpem o. Mègana nye futɔwo natso aseye ɖe ŋunye o.








HADZIDZI 35

Kpɔ “Nu Siwo Le Vevie Wu”  La Dze Sii


(Filipitɔwo 1:10)




	1. Egbea, míehiã ŋuɖɔɖo be míanya

Nu siwo le vevie wu.

Be míanya nu siwo nye nyateƒe,

Anya nu siwo míawɔ;

(HAXE)

Míalé fu vɔ̃, Alɔ̃ nu nyui;

Ma’u ŋu míadze.

Dzidzɔtɔwo míanye ne míekpɔa nu

Si’o le vevie

Wu dzea sii, wɔa nu si le ’teƒe.





	2. Oo, dɔ bubu kae gale vevie wu

Gbeƒãɖeɖe Fiaɖuƒea?

Míakpe ame si’o le nyateƒea dim

Woava agbemɔ la dzi.

(HAXE)

Míalé fu vɔ̃, Alɔ̃ nu nyui;

Ma’u ŋu míadze.

Dzidzɔtɔwo míanye ne míekpɔa nu

Si’o le vevie

Wu dzea sii, wɔa nu si le ’teƒe.





	3. Ne míewɔa nu si’o le vevie wu la

Míakpɔ dzidzɔ vavãtɔ,

Mawu ƒe ŋutifafa vavã la

Adzɔ míaƒe dziwo ŋu.

(HAXE)

Míalé fu vɔ̃, Alɔ̃ nu nyui;

Ma’u ŋu míadze.

Dzidzɔtɔwo míanye ne míekpɔa nu

Si’o le vevie

Wu dzea sii, wɔa nu si le ’teƒe.













(Kpɔ Ps. 97:10; Yoh. 21:15-17; Flp. 4:7 hã.)







^ (Flp. 1:10) ale be miakpɔ nu siwo le vevie wu la adze sii, be mianye ame maɖifɔwo, eye miaganye nuɖiaɖia na amewo o, va se ɖe Kristo ƒe ŋkeke la dzi;



^ (Ps. 97:10) Oo mi ame siwo lɔ̃a Yehowa, mitsri vɔ̃. Ekpɔa ame siwo wɔa nuteƒe nɛ la ƒe agbe* ta; Eɖea wo tso ame vɔ̃ɖiwo si me.*

Alo, “luʋɔ.”
Alo, “ame vɔ̃ɖiwo ƒe ŋusẽ si me.”


^ (Yoh. 21:15-17) Esi woɖu ŋdinu vɔ la, Yesu bia Simon Petro be: “Simon, Yohanes vi, èlɔ̃am wu esiawoa?” Eɖo eŋu nɛ be: “Ɛ̃, Aƒetɔ, ènya be nyemelɔ̃a nu le gbɔwò o.” Egblɔ nɛ be: “Nyi nye alẽviawo.” 16 Egabiae zi evelia be: “Simon, Yohanes vi, èlɔ̃ma?” Eɖo eŋu nɛ be: “Ɛ̃, Aƒetɔ, ènya be nyemelɔ̃a nu le gbɔwò o.” Egblɔ nɛ be: “Kplɔ nye alẽ sueawo.” 17 Egabiae zi etɔ̃lia be: “Simon, Yohanes vi, mèlɔ̃a nu le gbɔnye oa?” Ete ɖe Petro dzi be ebia ye zi etɔ̃lia be: “Mèlɔ̃a nu le gbɔnye oa?” Eya ta eɖo eŋu nɛ be: “Aƒetɔ, ènya nuwo katã, ènyae be nyemelɔ̃a nu le gbɔwò o.” Yesu gblɔ nɛ be: “Nyi nye alẽ sueawo.



^ (Flp. 4:7) eye Mawu ƒe ŋutifafa, si ƒo gɔmesesewo katã ta la, adzɔ miaƒe dziwo kple miaƒe tamesusuwo ŋu to Kristo Yesu dzi.








HADZIDZI 36

Míadzɔ Míaƒe Dzi Ŋu


(Lododowo 4:23)




	1. Míadzɔ míaƒe dzi ŋu vevie;

Nu vɔ̃ɖiwo míatsri.

Mawu dzroa dzia me hekpɔna

Ame si koŋ míenye.

Dzi la ate ŋu able mí,

Ana be míatra mɔ.

Mawu ƒe Nya nafia mɔ mí

Míanɔ eƒe mɔa dzi.



	2. Dzi dzadzɛ me míadi Mawu,

Ado gbe ɖa vevie.

Míaʋu míaƒe dziwo me nɛ,

Akafui gbe sia gbe.

Nu si’o Yehowa fiaa mí la,

Mina míawɔ wo dzi.

Míanye nuteƒewɔlawo,

Aɖo toe ɣesiaɣi.



	3. Míadzɔ dzi la ŋu gbe sia gbe,

Aɖe susu vɔ̃ ɖa.

Mawu ƒe Nya la naʋã mí

Be míawɔ nu dzɔdzɔe.

Míeka ɖe edzi be Mawu

Lɔ̃a nuteƒewɔla.

Ta míasubɔe kple dzi blibo,

Anye exɔlɔ̃ ɖaa.











(Kpɔ Ps. 34:1; Flp. 4:8; 1 Pet. 3:4 hã.)







^ (Lod. 4:23) Dzɔ wò dzi ŋu wu nu bubu ɖe sia ɖe, Elabena eya mee agbe tsona.



^ (Ps. 34:1) Makafu Yehowa ɣeawokatãɣi; Eƒe kafukafu anɔ nu nam ɖaa.



^ (Flp. 4:8) Mlɔeba la, nɔviwo, nu siwo katã nye nyateƒe, nu siwo katã dze na bubu, nu siwo katã le dzɔdzɔe, nu siwo katã le dzadzɛ, nu siwo katã dze na lɔlɔ̃, nu siwo katã ŋu woƒoa nu nyui le, nu siwo katã nye nuwɔna nyui, kple nu siwo katã dze na kafukafu la, minɔ nu siawo ŋu bum.



^ (1 Pet. 3:4) ke boŋ mina wòanye dzi me ƒe ame ɣaɣla si nye gbɔgbɔ fatu si nɔa anyi kpoo la ƒe atsyɔ̃ɖoɖo si megblẽna o, si xɔ asi ŋutɔ le Mawu ŋkume.








HADZIDZI 37

Subɔ Yehowa Kple Luʋɔ Blibo


(Mateo 22:37)




	1. Oo Yehowa, Dziɖulagã,

Wòe maɖo toe, ’labe melɔ̃ wò.

Wòe matsɔ ɖokuinye ana;

Wò ɖeka hɔ̃ koe masubɔ ɖaa.

Wò ŋkuɖodziwo dea dzi gbɔ nam!

Wò sededewo dzi mawɔ.

(HAXE)

Oo Yehowa, makafu wò;

Masubɔ wò kple luʋɔ blibo.





	2. Anyigba kple ɣletiviwo

Le wò gãnyenye kafum na mí.

Masubɔ wò kple nye ŋusẽ,

Aɖe gbeƒã wò ŋkɔ na ’mewo.

Masubɔ wò va se ɖe ku me,

Awɔ nuteƒe na wò ɖaa.

(HAXE)

Oo Yehowa, makafu wò;

Masubɔ wò kple luʋɔ blibo.













(Kpɔ 5 Mose 6:15; Ps. 40:8; 113:1-3; Nyagb. 5:4; Yoh. 4:34 hã.)







^ (Mat. 22:37) Egblɔ nɛ be: “‘Lɔ̃ Yehowa* wò Mawu kple wò dzi blibo kple wò luʋɔ* blibo kpakple wò tamesusu blibo.’

Kpɔ Megbenyawo A5.
Kpɔ Nya Tɔxɛwo Gɔmeɖeƒea.


^ (5 Mose 6:15) elabena Yehowa wò Mawu si le dowòme la, Mawu si biaa ɖokuitsɔtsɔna bliboe wònye. Ne menye nenema o la, Yehowa wò Mawu ƒe dziku afla ɖe ŋuwò, eye wòatsrɔ̃ wò ɖa le anyigba la dzi.



^ (Ps. 40:8) Oo nye Mawu, wò lɔlɔ̃nu wɔwɔe nye nye dzidzɔ,* Eye wò se la le menye.

Alo, “medi be mawɔ wò lɔlɔ̃nu.”


^ (Ps. 113:1-3) Mikafu Yah!* Mi Yehowa subɔlawo, mikafui, Mikafu Yehowa ƒe ŋkɔ.  2 Woakafu Yehowa ƒe ŋkɔ Tso fifia yi mavɔmavɔ me.  3 Mikafu Yehowa ƒe ŋkɔ Tso ɣedzeƒe va se ɖe ɣetoɖoƒe.

Alo, “Haleluyah!” “Yah” nye ŋkɔ Yehowa ŋɔŋlɔ kpuie.


^ (Nyagb. 5:4) Ne èɖe adzɔgbe na Mawu la, mègahe edziwɔwɔ ɖe megbe o, elabena bometsilawo ƒe nu menyoa eŋu o. Adzɔgbe si nèɖe la, wɔ edzi.



^ (Yoh. 4:34) Yesu gblɔ na wo be: “Nye nuɖuɖue nye be mawɔ ame si dɔm ɖa la ƒe lɔlɔ̃nu, eye mawu dɔ si wòde asi nam la nu.








HADZIDZI 38

Yehowa Ana Nàsẽ Ŋu


(1 Petro 5:10)




	1. Yehowa ve nuwò nènya nyateƒe la.

Ekplɔ wò do goe tso viviti me.

Ekpɔe le wò dzi me be nèdi vevie be

Yeasubɔ ye ahawɔ nu dzɔdzɔe;

Nèdi be yeawɔ eƒe lɔlɔ̃nu.

Eya ta magblẽ wò ɖi gbeɖe o.

(HAXE)

Yesu xe fe ɖe tawò,

ètrɔ zu Mawu tɔ;

Ta ana nàli ke,

ɛ̃, ana nàsẽ ŋu.

Afia mɔ wò akpɔ tawò,

alé be na wò.

Oo, ana nàli ke,

ɛ̃, ana nàsẽ ŋu.





	2. Mawu tsɔ eƒe Tenuvi na ɖe tawò.

Wò nyonyo tae wòwɔ ɖoɖo sia ɖo.

Ne meve nu le ye ŋutɔ Via ŋu o la,

Ka ɖe edzi be ado ŋusẽ wò.

Maŋlɔ xɔse si nèɖe fia be o.

Magbe beléle na etɔwo o.

(HAXE)

Yesu xe fe ɖe tawò,

ètrɔ zu Mawu tɔ;

Ta ana nàli ke,

ɛ̃, ana nàsẽ ŋu.

Afia mɔ wò akpɔ tawò,

alé be na wò.

Oo, ana nàli ke,

ɛ̃, ana nàsẽ ŋu.













(Kpɔ Rom. 8:32; 14:8, 9; Heb. 6:10; 1 Pet. 2:9 hã.)







^ (1 Pet. 5:10) Ke ne miekpe fu ɣeyiɣi vi aɖe vɔ la, amenuvevewo katã ƒe Mawu, ame si yɔ mi va eƒe ŋutikɔkɔe mavɔ la gbɔ le Kristo me la, ŋutɔ ana miawu miaƒe hehexɔxɔa nu. Ana miali ke, ana miasẽ ŋu, ana mianɔ te sesĩe.



^ (Rom. 8:32) Esi meve nu le eya ŋutɔ Via gɔ̃ hã ŋu o, ke boŋ wòtsɔe na ɖe mí katã ta la, nu ka tae eya kple Vi sia womalɔ̃ faa atsɔ nu bubuawo katã hã akpe ɖe eŋuti na mí o?



^ (Rom. 14:8, 9) Elabena ne míele agbe la, míele agbe na Yehowa,* eye ne míeku la, míeku na Yehowa.* Eya ta míele agbe alo míeku o, Yehowa* tɔe míenye. 9 Elabena esia tae Kristo ku, eye wògagbɔ agbe ɖo, ne wòanye Aƒetɔ ɖe kukuawo kple agbagbeawo siaa dzi.

Kpɔ Megbenyawo A5.
Kpɔ Megbenyawo A5.
Kpɔ Megbenyawo A5.


^ (Heb. 6:10) Elabena Mawu menye madzɔmadzɔtɔ, be wòaŋlɔ miaƒe dɔwɔwɔ kple lɔlɔ̃ si mieɖe fia le eƒe ŋkɔ la ta, esi miesubɔ ame kɔkɔewo, eye miegale edzi le wo subɔm la be o.



^ (1 Pet. 2:9) Ke miawo la, mienye “dzidzime tiatia, nunɔla siwo nye fiawo, dukɔ kɔkɔe, dukɔ si nye Mawu ƒe nunɔamesi tɔxɛ, be miaɖe gbeƒã” Ame si yɔ mi tso viviti me va eƒe kekeli wɔnukua me la “ƒe nɔnɔme nyuiwo.”*

Efia, dɔwɔna nyuiwo.







HADZIDZI 39

Wɔ Ŋkɔ Nyui Le Mawu Gbɔ


(Nyagblɔla 7:1)




	1. Míedi be míawɔ Ŋkɔ nyui le Mawu gbɔ.

Eƒe se nyuiawo Dzi míawɔ gbe sia gbe.

Nu si nyo la míawɔ, Nu si dze la míawɔ,

Be míado dzidzɔ Na mía Mawu.



	2. Xexe vɔ̃ɖi sia Me ŋkɔxɔxɔ míagbe,

’Labe míenyae be Tofloko sɔŋ wònye.

Mawu kple Via míalɔ̃, Anye wo xɔlɔ̃wo.

Esiae akplɔ mí Yi agbe me.



	3. Yayra gãe wòanye Ne ŋkɔ nyui le mía ŋu;

Mawu aɖo ŋku Mía dzi yi mavɔ me.

Nyateƒea ta míaʋli, Kekelia me míazɔ,

Be míawɔ ŋkɔ nyui Le Mawu gbɔ.











(Kpɔ 1 Mose 11:4; Lod. 22:1; Mal. 3:16; Nyaɖ. 20:15 hã.)







^ (Nyagb. 7:1) Ŋkɔ nyui* nyo wu ami xɔasi, eye kugbe nyo wu dzigbe.

Alo, “Ŋkɔ nyui wɔwɔ.” Egɔmeɖeɖe tẽe, “Ŋkɔ.”


^ (1 Mose 11:4) Eye wogblɔ be: “Miva, ne míatso du, eye míatu mɔ́ aɖe si tame atɔ dziƒo, ale be míawɔ ŋkɔ gã aɖe na mía ɖokui, be míagakaka ɖe anyigba blibo la dzi o.”



^ (Lod. 22:1) Ŋkɔ nyui tiatia nyo wu kesinɔnu geɖe; Eye bubunɔameŋu* nyo wu klosalo kple sika.

Egɔmeɖeɖe tẽe, “ŋudzedzekpɔkpɔ.”


^ (Mal. 3:16) Ɣemaɣi la, Yehowa vɔ̃lawo ƒo nu kple wo nɔewo, ame sia ame kple ehavi, eye Yehowa ɖo to see. Eye Yehowa na woŋlɔ ŋkuɖodzigbalẽ le eŋkume tso evɔ̃lawo kple ame siwo dea ŋugble le* eƒe ŋkɔ ŋu la ŋu.

Alo, “ame siwo bua.” Agate ŋu afia, “dea asixɔxɔ.”


^ (Nyaɖ. 20:15) Azɔ hã, wotsɔ ame sia ame si ƒe ŋkɔ womekpɔ le agbegbalẽa me o la ƒu gbe ɖe dzota la me.








HADZIDZI 40

Ame Ka Tɔe Míenye?


(Romatɔwo 14:8)




	1. Ame ka tɔe nènye?

Aƒetɔ ka nèɖoa toe?

Ame si nèdea ta ’gu na ye

Nye mawu si nèsubɔna.

Màsubɔ ma’u ’ve o.

Ðeka ko nàte’ŋ atia.

’Ya ta di Mawu vavã la fifia,

Be nàsubɔ eya ko.



	2. Ame ka tɔe nènye?

Aƒetɔ ka nèɖoa toe?

Ðe nye alakpa, ɖe nyateƒe,

Gbɔwòe eme tiatia la le.

Ðe nàtsɔ ɖokuiwò

Na Kaisaro kple xexea?

Alo Ma’u vavã la ko nàɖo toe

Awɔ eƒe se dzi hã?



	3. Ame ka tɔe menye?

Yehowa ko maɖo toe.

Masubɔ nyateƒe Mawu la,

’Me si meɖe adzɔgbe na.

Via va ku ɖe tanyee.

Matsɔ ɖokuinye nɛ ɖaa.

Masubɔe le nye agbe me katã,

Adoe ɖe dzi gbe sia gbe.











(Kpɔ Yos. 24:15; Ps. 116:14, 18; 2 Tim. 2:19 hã.)







^ (Rom. 14:8) Elabena ne míele agbe la, míele agbe na Yehowa,* eye ne míeku la, míeku na Yehowa.* Eya ta míele agbe alo míeku o, Yehowa* tɔe míenye.

Kpɔ Megbenyawo A5.
Kpɔ Megbenyawo A5.
Kpɔ Megbenyawo A5.


^ (Yos. 24:15) Ke ne medze mia ŋu be miasubɔ Yehowa o la, ekema mitia ame si subɔ ge miala egbea, eɖanye mawu siwo mia tɔgbuiwo subɔ le Tɔsisi* la ƒe go kemɛ dzi alo Amoritɔ siwo ƒe anyigba dzi miele la ƒe mawuwo o. Ke nye kple nye aƒe ya, míasubɔ Yehowa.”

Efia, Frat-tɔsisi.


^ (Ps. 116:14) Maxe nye adzɔgbeɖefewo na Yehowa Le eƒe dukɔ blibo la ŋkume.



^ (Ps. 116:18) Maxe nye adzɔgbeɖefewo na Yehowa Le eƒe dukɔ blibo la ŋkume,



^ (2 Tim. 2:19) Ke hã, Mawu ƒe gɔmeɖoanyi sesẽ la li ke, eye woɖe nuŋɔŋlɔ sia ɖe eŋu be: “Yehowa* nya ame siwo nye etɔwo,” eye: “Ame sia ame si yɔa Yehowa* ƒe ŋkɔ la, nete ɖa le nu madzɔmadzɔ wɔwɔ gbɔ.”

Kpɔ Megbenyawo A5.
Kpɔ Megbenyawo A5.







HADZIDZI 41

Oo Mawu, Se Nye Gbedodoɖa


(Psalmo 54)




	1. Oo Yehowa, se nye hadzidzi.

Wò ŋkɔ gã la koe mado ɖe dzi.

Tɔwòe menye; wòe nye nye Mawu.

(HAXE)

Oo Mawu, se nye gbedodoɖa.





	2. Akpe na wò ɖe nye agbe ta.

Wò mɔfiamewo doa dzidzɔ nam.

Wò amenuveve léa dzi nam.

(HAXE)

Oo Mawu, se nye gbedodoɖa.





	3. Medi be mazɔ kekelia me.

Kpe ɖe ŋunye mawɔ nu dzɔdzɔe.

Do ŋusẽm le nye xaxawo me.

(HAXE)

Oo Mawu, se nye gbedodoɖa.













(Kpɔ 2 Mose 22:27; Ps. 106:4; Yak. 5:11 hã.)







^ (Ps. 54:0-7) Na henɔ la; ɖe kasaŋkuwo ƒe ɖiɖi dzi. Maskil.* David ƒe ha, esime Ziftɔwo va gblɔ na Saul be: “David va be ɖe mía gbɔ.” 54 Oo Mawu, xɔ nam le wò ŋkɔ la ta, Eye nàtsɔ wò ŋusẽ la aʋli tanye.  2 Oo Mawu, se nye gbedodoɖa; Lé to ɖe nye numenyawo ŋu.  3 Elabena ame tutɔwo tso ɖe ŋunye, Eye ŋutasẽlawo le nye agbe* yome tim. Mawuvɔvɔ̃ aɖeke mele mo na wo o.* (Sela)  4 Kpɔ ɖa! Mawue nye nye xɔnametɔ; Yehowa li kple ame siwo léam ɖe te.*  5 Atsɔ nye futɔwo ŋutɔ ƒe vɔɖivɔ̃ɖi aɖo eteƒe na wo; Na wo nu nayi* le wò nuteƒewɔwɔ ta.  6 Masa vɔ na wò tso dzi me faa. Oo Yehowa, makafu wò ŋkɔ, elabena enyo.  7 Elabena Mawu ɖem tso xaxawo katã me; Nye ŋku atsa le nye futɔwo dzi le dziɖuɖu me.

Kpɔ Nya Tɔxɛwo Gɔmeɖeƒea.
Alo, “luʋɔ.”
Alo, “Wometsɔ Mawu ɖo ŋkume o.”
Alo, “léa nye luʋɔ ɖe te.”
Egɔmeɖeɖe tẽe, “Na ɖoɖoe nazi le wo nu.”


^ (2 Mose 22:27) Elabena eya koe nye avɔ si le esi wòatsyɔ; eye nu ka tsyɔ ge wòala amlɔ anyi? Ne edo ɣli nam la, masee, elabena amenuvelae menye.



^ (Ps. 106:4) Oo Yehowa, ɖo ŋku dzinye ne ève wò dukɔ la nu.* Tsɔ wò xɔnamedɔwo kpɔ tanye,

Alo, “ne èwɔ nyui na wò dukɔ la.”


^ (Yak. 5:11) Kpɔ ɖa! Míeyɔa ame siwo doa dzi la be dzidzɔtɔwo. Miese Hiob ƒe dzidodo ŋu nya, eye miekpɔ ale si Yehowa* na nuwo va wu enu nɛ, be Yehowa* ƒe dɔme trɔna ɖe ame ŋu geɖe, eye wòkpɔa nublanui na ame.

Kpɔ Megbenyawo A5.
Kpɔ Megbenyawo A5.







HADZIDZI 42

Mawusubɔla Ƒe Gbedodoɖa


(Efesotɔwo 6:18)




	1. Oo mía Fofo, ŋusẽwo katãtɔ;

Na wò ŋkɔ gã ŋu nakɔ yi mavɔ me.

Wò tameɖoɖowo nava ’me.

Ɛ̃, mía Mawu, wò Fiaɖuƒea nava;

Wò Fiaɖuƒe la nava,

Eƒe yayrawo míaxɔ.



	2. Oo Yehowa, míeda akpe na wò

’Labe ènaa nu nyuiwo mí gbe sia gbe.

Gbɔwòe kekeli kpl’agbe dzɔ tso.

Wòe na nunya vavãtɔ su mía si;

Wòe na nunya vavã mí.

Akpe míada na wò ɖaa.



	3. Fukpekpe kple xaxa yɔ xexea me.

Gake èfaa akɔ na mí gbe sia gbe.

Dziwòe míedro míaƒ’agbawo ɖo.

Do ŋusẽ mí míayi ’dzi ado dzi;

Do ŋusẽ mí míado dzi,

Be wò lɔlɔ̃nu míawɔ.











(Kpɔ Ps. 36:9; 50:14; Yoh. 16:33; Yak. 1:5 hã.)







^ (Ef. 6:18) eye minɔ gbedodoɖa ɖe sia ɖe ƒomevi kple kokoƒoƒo dzi ɣeawokatãɣi le gbɔgbɔ me. Eya ŋuti minɔ ŋudzɔ ɣeawokatãɣi ne mianɔ kokoƒoƒo dzi ɖe ame kɔkɔewo katã ta.



^ (Ps. 36:9) Gbɔwòe agbedzɔƒe le; Wò kekeli mee míele kekeli kpɔm le.



^ (Ps. 50:14) Tsɔ akpedavɔsawo na Mawu, Eye nàxe wò adzɔgbeɖefewo na Dziƒoʋĩtɔ la;



^ (Yoh. 16:33) Megblɔ nya siawo na mi, be miato dzinye akpɔ ŋutifafa. Le xexea me la, miele xaxawo me tom, gake milé dzi ɖe ƒo! Nye la meɖu xexea dzi.”



^ (Yak. 1:5) Eya ta ne mia dometɔ aɖe hiã nunya la, nenɔ Mawu biam, elabena enaa nu amewo katã faa, medoa ŋukpe ame o,* eye anɛ.

Alo, “media vodada le ame ŋu o.”







HADZIDZI 43

Akpedagbedodoɖa


(Psalmo 95:2)




	1. Oo Yehowa Mawu, míeda ’kpe na wò.

Oo amenuvela, míekafu wò.

Fofo, wò ɖeka koe míasubɔ tegbee,

’Labe wòe léa be na mí gbe sia gbe.

Míaƒe nu vɔ̃wo sɔ gbɔ fũu ɖe mía dzi.

Gake ènyoa dɔme tsɔa wo kea mí.

Akpe be nètsɔ Viwò ƒe ʋu ƒle mí.

Akpe be nèkpɔa nublanui na mí.



	2. Wò dɔmenyo kple lɔlɔ̃ léa dzi na mí.

Akpe be nèna míeva dze si wò.

Oo, kpe ɖe mía ŋu wò lɔlɔ̃nu míawɔ.

Ve mía nu míawɔ nuteƒe na wò.

Wò gbɔgbɔ tri’akɔ la ŋu míeɖoa ŋu ɖo;

Enana míeƒoa nu kple dzideƒo.

Míabɔbɔ mía ɖokui asubɔ wò ɖaa,

Ada ’kpe na wò ɖe wò nyonyo ta.











(Kpɔ Ps. 65:2, 4, 11; Flp. 4:6 hã.)







^ (Ps. 95:2) Mina míatsɔ akpedada ado ɖe eŋkume; Mina míadzi ha atso aseye ɖe eŋu.



^ (Ps. 65:2) Oo Gbedodoɖasela, gbɔwòe ame ƒomeviwo* katã ava.

Egɔmeɖeɖe tẽe, “ŋutilãwo.”


^ (Ps. 65:4) Dzidzɔtɔe nye ame si nètia eye nèhee vɛ Be wòanɔ wò xɔxɔnuwo. Wò aƒemenu nyuiwo aɖi ƒo na mí, Wò gbedoxɔ kɔkɔe la me nuwo aɖi ƒo na mí.



^ (Ps. 65:11) Ètsɔ wò nyuiwɔwɔ ɖo atsyɔ̃e na ƒe la; Eye nu nyuiwo gbagba ɖe wò toƒewo.*

Egɔmeɖeɖe tẽe, “wò afɔtoƒewo le ami dzim.”


^ (Flp. 4:6) Migatsi dzimaɖi le naneke ŋuti o, ke boŋ le nu sia nu me la, mito gbedodoɖa kple kokoƒoƒo kpakple akpedada dzi miana Mawu nanya miaƒe dzimedidiwo;








HADZIDZI 44

Ame Si Dzi Nu Te Ðo Ƒe Gbedodoɖa


(Psalmo 4:1)




	1. Nye Ma’u, wò yɔm mele be nàse

nye gbedodoɖa.

Nye vevesese’o nu sẽ;

nye agba wu tsɔtsɔ nam.

Dziɖel’ameƒo kple hũɖeɖe

na nu ti kɔ nam.

Akɔfafa Mawu, ɖo tom, 

ve nunye, nàtɔ nam.

(HAXE)

Ne megbɔdzɔ vevie hã la,

Likem sesĩe; na mado dzi.

Ne mɔkpɔkpɔ bu ɖem hã la,

Yehowa Ma’u, nàdo ŋusẽm.





	2. Ne megbɔdzɔ la, wò Nya doa ŋusẽm

hefaa ’kɔ nam.

Nuxaxa na nye dzimenyawo

gbɔgblɔ zu dɔ nam.

Oo Yehowa, na wò Nya

la natu nye xɔse ɖo.

Na maɖo ŋku ’dzi be wò

lɔlɔ̃ nye gã wu nye dzi.

(HAXE)

Ne megbɔdzɔ vevie hã la,

Likem sesĩe; na mado dzi.

Ne mɔkpɔkpɔ bu ɖem hã la,

Yehowa Ma’u, nàdo ŋusẽm.













(Kpɔ Ps. 42:6; 119:28; Rom. 8:26; 2 Kor. 4:16; 1 Yoh. 3:20 hã.)







^ (Ps. 4:1) Oo, nye Mawu dzɔdzɔe, ne meyɔ wò la, tɔ nam. Ne meɖo xaxa me la, ʋu mɔ* nam ne mado le eme. Ve nunye, eye nàse nye gbedodoɖa.

Egɔmeɖeɖe tẽe, “ʋu mɔ gbadzaa.”


^ (Ps. 42:6) Nye Mawu, mɔkpɔkpɔ bu ɖem.* Esia tae meɖoa ŋku dziwò, Le Yordan-nyigba dzi kple Hermon Towo tame, Le Mizar To la dzi.*

Alo, “bu ɖe nye luʋɔ.”
Alo, “to sue la dzi.”


^ (Ps. 119:28) Nuxaxa na mede* alɔ̃ dɔ ge do kpoe. Do ŋusẽm le wò nya la nu.

Alo, “Nuxaxa na nye luʋɔ de.”


^ (Rom. 8:26) Nenema kee gbɔgbɔ la hã kpena ɖe mía ŋu le míaƒe gbɔdzɔgbɔdzɔ me; elabena míenya nu si wòle be míado gbe ɖa abia abe ale si wòdze be míawɔe ene o, gake gbɔgbɔ la ŋutɔ xɔa míaƒe ŋeŋe siwo míeɖe gblɔ o la ɖe akɔ.



^ (2 Kor. 4:16) Eya ta míenaa ta o, ke ne ame si míenye le gota gome le gbegblẽm hã la, kakaɖedzi li be ame si míenye le ememe ya le yeye zum gbe sia gbe.



^ (1 Yoh. 3:20) le nu sia nu si me míaƒe dzi abu fɔ mí le la me, elabena Mawu nye gã wu míaƒe dziwo, eye wònya nuwo katã.








HADZIDZI 45

Nye Ŋugbledede Nedze Ŋuwò


(Psalmo 19:14)




	1. Nye gbe sia gbe ŋugbledede

Kple dzimesusuwo katã

Nedze ŋuwò Oo, Yehowa.

Li kem ɖe wò mɔ dzi sesĩe.

Ne dzimaɖitsitsiwo na

Alɔ̃ bu ɖem le zã me la,

Made ŋugble le wò Nya la

Kple nu siwo le dzɔdzɔe ŋu.



	2. Nu si’o ŋu woƒoa nu nyui le,

Si’o le dzadzɛ, nye nyateƒe;

Ŋugbledede nu siawo ŋu

Ana makpɔ ŋutifafa.

Oo Ma’u, wò susuwo goglo,

Seɖoƒe meli na wo o.

Made ŋugble le wo ŋu ɖaa.

Nye dzi aku ɖe wo ŋu ɖaa.











(Kpɔ Ps. 49:3; 63:6; 139:17, 23; Flp. 4:7, 8; 1 Tim. 4:15 hã.)







^ (Ps. 19:14) Na nye numenyawo kple nye dzimesusuwo Nadze ŋuwò, Oo Yehowa, nye Agakpe kple nye Xɔnametɔ.



^ (Ps. 49:3) Nye nu agblɔ nya siwo me nunya le, Eye nye dzimesusuwo aɖe gɔmesese afia.



^ (Ps. 63:6) Meɖoa ŋku dziwò le nye aba dzi; Le zã ƒe ŋudzɔɣiwo la, medea ŋugble le ŋuwò.



^ (Ps. 139:17) Eya ta wò susuwo xɔ asi nam loo! Oo Mawu, aleke gbegbe wosɔ gbɔe nye esi!



^ (Ps. 139:23) Oo Mawu, dzro menye ne nàdze si nye dzi. Dzro menye, ne nàkpɔ ale si metsi dzodzodzoe le susu mee ɖa.*

Alo, “ne nu geɖe le fu ɖem na nye susu.”


^ (Flp. 4:7, 8) eye Mawu ƒe ŋutifafa, si ƒo gɔmesesewo katã ta la, adzɔ miaƒe dziwo kple miaƒe tamesusuwo ŋu to Kristo Yesu dzi. 8 Mlɔeba la, nɔviwo, nu siwo katã nye nyateƒe, nu siwo katã dze na bubu, nu siwo katã le dzɔdzɔe, nu siwo katã le dzadzɛ, nu siwo katã dze na lɔlɔ̃, nu siwo katã ŋu woƒoa nu nyui le, nu siwo katã nye nuwɔna nyui, kple nu siwo katã dze na kafukafu la, minɔ nu siawo ŋu bum.



^ (1 Tim. 4:15) De ŋugble le nu siawo ŋu; lé fɔ ɖe wo ŋu, ale be wò ŋgɔgbedede nadze ƒãa na amewo katã.








HADZIDZI 46

Yehowa, Míeda Akpe Na Wò


(1 Tesalonikatɔwo 5:18)




	1. Yehowa, míeda ’kpe na wò gbe sia gbe,

Be nèna wò kekelia klẽ na mí.

Míeda ’kpe bena èsea gbedodoɖa,

Wòe kpɔa hiahiãwo katã gbɔ na mí.



	2. Yehowa, míeda ’kpe ɖe Viwò la ta,

’Labena elɔ̃ va ku ɖe mía ta.

Míeda ’kpe ɖe wò mɔfiafia nyuiwo ta.

Kpe ɖe mía ŋu be míawɔ wo dzi ɖaa.



	3. Míeda ’kpe ɖe gbeƒãɖeɖedɔ la ta,

Míetoa edzi kafua wò ŋkɔ gã la.

Míeda ’kpe bena Paradiso ava,

Ne míavo tso xaxawo me mlɔeba.











(Kpɔ Ps. 50:14; 95:2; 147:7; Kol. 3:15 hã.)







^ (1 Tes. 5:18) Mida akpe ɖe nu sia nu ta. Esiae nye Mawu ƒe lɔlɔ̃nu na mi le Kristo Yesu me.



^ (Ps. 50:14) Tsɔ akpedavɔsawo na Mawu, Eye nàxe wò adzɔgbeɖefewo na Dziƒoʋĩtɔ la;



^ (Ps. 95:2) Mina míatsɔ akpedada ado ɖe eŋkume; Mina míadzi ha atso aseye ɖe eŋu.



^ (Ps. 147:7) Midzi akpedaha na Yehowa; Mitsɔ saŋku ƒo ha na mía Mawu la,



^ (Kol. 3:15) Mina Kristo la ƒe ŋutifafa naɖu dzi le miaƒe dziwo me,* elabena ŋutifafa ma gbɔe woyɔ mi vɛ le ŋutilã ɖeka me. Eye minye akpedalawo.

Alo, “nakpɔ ŋusẽ ɖe miaƒe dziwo dzi.”







HADZIDZI 47

Do Gbe Ða Na Yehowa Gbe Sia Gbe


(1 Tesalonikatɔwo 5:17)




	1. Do gbe ɖa na Yehowa gbe sia gbe.

Míekpɔa dzidzɔ be míetsɔ eƒe ŋkɔ.

Míeƒoa nu nɛ faa vɔvɔ̃manɔmee,

Mía fofo wònye míaɖo ŋu ɖe ’ŋu.

Do gbe ɖa na Yehowa.



	2. Do gbe ɖa na Yehowa, da ’kpe nɛ.

Bia tsɔtsɔke ’ye wò hã nàtsɔ ke.

Ʋu wò nu vɔ̃ me na mía Mawu la;

Eɖoa ŋku ’dzi be kewɔ ko míenye.

Do gbe ɖa na Yehowa.



	3. Do gbe ɖa na Yehowa xaxa’o me.

Mía Fofo si tsɔ ɖe mía gbɔ wònye.

Míadi eƒe takpɔkpɔ ɣesiaɣi;

Míate ɖe eŋu kple kakaɖedzi.

Do gbe ɖa na Yehowa.











(Kpɔ Ps. 65:5; Mat. 6:9-13; 26:41; Luka 18:1 hã.)







^ (1 Tes. 5:17) Minɔ gbedodoɖa dzi ɣeawokatãɣi.



^ (Ps. 65:5) Àto wò nukudɔ dzɔdzɔewo dzi atɔ na mí, Oo Mawu, míaƒe xɔnametɔ; Wòe nye ame siwo le anyigba ƒe mlɔenuwo ke, Kple ame siwo le ƒugodo le didiƒe ʋĩi ke la, ƒe Ŋuɖoɖeŋu.



^ (Mat. 6:9-13) “Eya ta miawo mido gbe ɖa ale: “‘Mía Fofo si le dziƒowo, wò ŋkɔ ŋuti nakɔ. 10 Wò Fiaɖuƒe nava. Wò lɔlɔ̃nu nava eme le anyigba dzi abe ale si wòle le dziƒo ene.* 11 Na míaƒe abolo si asu mía nu egbe la mí; 12 tsɔ míaƒe fewo ke mí, abe ale si míawo hã míetsɔe ke ame siwo nyi fe le mía ŋu ene. 13 Mègakplɔ mí yi tetekpɔ me o, ke ɖe mí tso vɔ̃ɖitɔ la si me.’

Alo, “Wò lɔlɔ̃nu nava eme le dziƒo kple anyigba dzi.”


^ (Mat. 26:41) Minɔ ŋudzɔ, eye minɔ gbedodoɖa dzi be miagadze tetekpɔ me o. Nyateƒee, gbɔgbɔ la le lɔlɔ̃m, gake ŋutilãa ya gbɔdzɔ.”



^ (Luka 18:1) Eye wògado lo na eƒe nusrɔ̃lawo tso ale si wòhiã be woanɔ gbe dom ɖa ɣesiaɣi, eye womagana ta o la ŋuti








HADZIDZI 48

Zɔ Kple Yehowa Gbe Sia Gbe


(Mika 6:8)




	1. Míazɔ kple mía Fofo lɔlɔ̃a

Le ɖokuibɔbɔ me gbe sia gbe.

Amenuveve kae nye ’si

Na ’me si’o katã dinɛ vevie!

Le lɔlɔ̃ me Mawu kpe mí

Be míalé yeƒe asi.

Míato adzɔgbeɖeɖe dzi

Anɔ Yehowa ƒ’akpa dzi.



	2. Fifia míegogo nuwuwua,

’Ye Satana do dziku vevie.

Míate ŋu atɔtɔ bɔbɔe

Ne míedze ŋgɔ yometitiwo.

Gake Yehowa kpɔa mía ta;

Eyama ŋu míanɔ ɖaa,

Ale be míasubɔe tegbee.

Míalɔ̃e, awɔ nuteƒe ɖaa.



	3. Mawu naa kpekpeɖeŋu mí

To eƒe gbɔgbɔ kple Nya la dzi;

To Kristotɔwo ƒe hamea

Kple gbedodoɖa ŋu ɖoɖo dzi.

Esi míele zɔzɔm kplii la,

Míawɔ nu siwo dze ko.

Ale míawɔ nuteƒe ɖaa,

Anye ɖokuibɔbɔlawo.











(Kpɔ 1 Mose 5:24; 6:9; 1 Fia. 2:3, 4 hã.)







^ (Mika 6:8) Oo amegbetɔ, egblɔ nu si nyo la na wò. Eye nu ka dim Yehowa le tso asiwò? Eya koe nye be nàwɔ nu dzɔdzɔe,* nàlɔ̃ nu si le eteƒe la wɔwɔ,* Eye nàbɔbɔ ɖokuiwò ɖe anyi ahazɔ kple wò Mawu!

Alo, “nàwɔ nu si sɔ.”
Alo, “nànyo dɔme alɔ̃ ame tso dzi me.” Egɔmeɖeɖe tẽe, “nàlɔ̃ lɔlɔ̃ vavã.”


^ (1 Mose 5:24) Enok yi edzi zɔ kple Mawu vavã la. Ke womegakpɔe o, elabena Mawu kɔe dzoe.



^ (1 Mose 6:9) Esiae nye Noa ƒe ŋutinya. Noa nye ame dzɔdzɔe. Enye ame maɖifɔ le eŋɔlimetɔwo* dome. Noa zɔ kple Mawu vavã la.

Egɔmeɖeɖe tẽe, “eƒe dzidzimeawo.”


^ (1 Fia. 2:3, 4) Ðo to Yehowa wò Mawu ne nàzɔ le eƒe mɔwo dzi, nàlé eƒe ɖoɖowo, sededewo kple ʋɔnudɔdrɔ̃wo me ɖe asi, eye nàwɔ eƒe ŋkuɖodzinyawo dzi, abe ale si woŋlɔe ɖe Mose ƒe Se la me ene; ekema nu sia nu si nàwɔ kple afi sia afi si nàtrɔ ɖo la, adze edzi na wò.* 4 Eye Yehowa awɔ eƒe nya si wògblɔ le ŋunye la dzi be: ‘Ne viwòwo akpɔ woƒe zɔzɔme dzi, eye woazɔ le nyateƒe me tso woƒe dzi blibo kple woƒe luʋɔ* blibo me le ŋkunye me la, ekema wò ƒomea me tɔ siwo abɔbɔ nɔ Israel ƒe fiazikpui dzi la nu matso o.’

Alo, “àwɔ nu le nunya me.”
Kpɔ Nya Tɔxɛwo Gɔmeɖeƒea.







HADZIDZI 49

Míado Dzidzɔ Na Yehowa Ƒe Dzi


(Lododowo 27:11)




	1. Mawu, wò lɔlɔ̃nu míawɔ;

Dɔ si nèɖo na mí míawɔ,

’Kema míakpɔ kakaɖedzi

Be míado dzidzɔ na wò dzi.



	2. Wò kluvi wɔnuteƒe la

Ðea gbeƒã wò nyateƒe la.

Enaa mí nuɖuɖu nyuitɔ,

Bene wò lɔlɔ̃nu míawɔ.



	3. Oo, na gbɔgbɔ kɔkɔe la mí,

Be wòana kpekpeɖeŋu mí.

Míaɖe nɔnɔme nyui afia,

Ne míado dzidzɔ na wò ɖaa.











(Kpɔ Mat. 24:45-47; Luka 11:13; 22:42 hã.)







^ (Lod. 27:11) Vinye, dze nunya, be nàdo dzidzɔ na nye dzi, Ne mate ŋu aɖo nya ŋu na ame si le alɔme ɖem le ŋunye.



^ (Mat. 24:45-47) “Ame ka tututue nye kluvi nuteƒewɔla kple aɖaŋudzela* si eƒe aƒetɔ ɖo eƒe aƒemesubɔviwo nu be wòana woƒe nuɖuɖu wo le ɣeyiɣi nyuitɔ dzi? 46 Dzidzɔtɔe kluvi ma anye ne eƒe aƒetɔ trɔ gbɔ va kpɔe wòle ewɔm nenema! 47 Vavã mele egblɔm na mi be, atsɔe aɖo eƒe nuwo katã nu.

Alo, “nunyala.”


^ (Luka 11:13) Eya ta ne mi ame vɔ̃ɖiwo kura gɔ̃ hã, mienya ale si miana nu nyuiwo mia viwo la, ɖe Fofo si le dziƒo la mana gbɔgbɔ kɔkɔe ame siwo bianɛ la geɖe wu oa?”



^ (Luka 22:42) be: “Fofo, ne èlɔ̃ la, na kplu sia nato ŋunye. Gake menye nye lɔlɔ̃nu o, ke boŋ tɔwò nava eme.”








HADZIDZI 50

Nye Adzɔgbeɖeɖe Ƒe Gbedodoɖa


(Mateo 22:37)




	1. Matsɔ nye dzi na wò ɖaa,

Alɔ̃ wò nyateƒe la.

Nye nuyi akafu wò;

Madzi ha akafu wò.



	2. Nye afɔ kple nye asi

Awɔ wò ɖoɖowo dzi.

Nye klosalo kple sika

Matsɔ na wò Yehowa.



	3. Wòe metsɔ nye agbe na;

Mawɔ wò lɔlɔ̃nu ɖaa.

Metsɔ ɖokuinye na wò;

Oo, nye nu nedze ŋuwò.











(Kpɔ Ps. 40:8; Yoh. 8:29; 2 Kor. 10:5 hã.)







^ (Mat. 22:37) Egblɔ nɛ be: “‘Lɔ̃ Yehowa* wò Mawu kple wò dzi blibo kple wò luʋɔ* blibo kpakple wò tamesusu blibo.’

Kpɔ Megbenyawo A5.
Kpɔ Nya Tɔxɛwo Gɔmeɖeƒea.


^ (Ps. 40:8) Oo nye Mawu, wò lɔlɔ̃nu wɔwɔe nye nye dzidzɔ,* Eye wò se la le menye.

Alo, “medi be mawɔ wò lɔlɔ̃nu.”


^ (Yoh. 8:29) Eye Ame si dɔm ɖa la li kplim; megblẽ nye ɖeka ɖi o, elabena mewɔa nu siwo dzea eŋu ɣesiaɣi.”



^ (2 Kor. 10:5) Elabena míele tamebubuwo kple nu kɔkɔ sia nu kɔkɔ, si xea mɔ ɖe Mawu ŋuti sidzedze nu la mum ƒu anyi, eye míeɖea aboyo tamesusu ɖe sia ɖe be míana wòaɖo to Kristo la.








HADZIDZI 51

Mawue Míeɖe Adzɔgbe Na!


(Mateo 16:24)




	1. Mía Mawu Yehowa kplɔ mí va Kristo gbɔ

Be míazu eƒe nusrɔ̃lawo.

Nyateƒe kekelia klẽ

Ðe míaƒe dziwo me be

Míaƒe xɔse nali ke.

Míegbe nu mía ɖokui gbɔ.

(HAXE)

Mawue míeɖe adzɔgbe na; Dzi le mía dzɔm

Ðe ’ya kple Via Yesu Kristo siaa ŋu.





	2. Míedo ŋugbe na mía Mawu Yehowa be

Míasubɔe aɖo toe tso dzi me.

Dzidzɔ gã kae nye esi!

Mawu ƒe ŋkɔ le mía ŋu.

Míeɖea gbeƒã ɣesiaɣi

Ƒoa nu tso Fiaɖuƒea ŋu.

(HAXE)

Mawue míeɖe adzɔgbe na; Dzi le mía dzɔm

Ðe ’ya kple Via Yesu Kristo siaa ŋu.













(Kpɔ Ps. 43:3; 107:22; Yoh. 6:44 hã.)







^ (Mat. 16:24) Eye Yesu gblɔ na eƒe nusrɔ̃lawo be: “Ne ame aɖe di be yeadze yonyeme la, negbe nu le eɖokui gbɔ, eye wòatsɔ eƒe fuwɔameti* la, eye wòadze yonyeme ɖaa.

Kpɔ Nya Tɔxɛwo Gɔmeɖeƒea.


^ (Ps. 43:3) Ðo wò kekeli kple wò nyateƒe ɖa. Na woawo nakplɔm; Na woakplɔm ayi wò to kɔkɔe la kple wò avɔgbadɔ gã la gbɔ.



^ (Ps. 107:22) Woasa akpedavɔ, Eye woatsɔ aseyetsotso aɖe gbeƒã eƒe dɔwɔwɔwo.



^ (Yoh. 6:44) Ame aɖeke mate ŋu ava gbɔnye o, negbe ɖe Fofo si dɔm ɖa la, hee vɛ, eye mafɔe ɖe tsitre le ŋkeke mamlɛa dzi.








HADZIDZI 52

Kristotɔwo Ƒe Adzɔgbeɖeɖe


(Hebritɔwo 10:​7, 9)




	1. Yehowa Mawue wɔ xexea

Be wònya kpɔ alea,

Etɔe ny’anyigba kple dziƒo;

Eƒe asie wɔ wo.

Eya kee na agbegbɔgbɔ,

Eyae wɔ nu sia nu.

’Ya ta edze na kafuka⁠fu;

’Ya koe dze be míasubɔ.



	2. Yesu to nyɔnyrɔxɔxɔ me

Tsɔ eɖokui na faa,

Be Yehowa ƒe lɔlɔ̃⁠nu

Yeawɔ tso dzi me faa.

Esi wonyrɔe le Yordan me,

Ma’u si ami na Via;

Esubɔ nuteƒewɔwɔtɔe

Va se ɖe keke ku me.



	3. Míele ŋkuwòme, Yehowa,

Bena míakafu wò.

Wòe míetsɔ mía ɖokuiwo na,

Ðe adzɔgbe na wò.

Wò Tenuvi la nètsɔ na,

Wòxe fe ɖe mía ta.

Wò lɔlɔ̃ gã sia tae míedi be

Wò koe míanɔ agbe na.











(Kpɔ Mat. 16:​24; Marko 8:​34; Luka 9:​23 hã.)







^ (Heb. 10:7) Eye megblɔ be: ‘Kpɔ ɖa! Meva ɖo (agbalẽ xatsaxatsa la mee woŋlɔ nu ɖo le ŋunye) be, Oo Mawu, wò lɔlɔ̃nu mawɔ.’”



^ (Heb. 10:9) emegbe egagblɔ be: “Kpɔ ɖa! Meva ɖo be mawɔ wò lɔlɔ̃nu.” Eɖe nu gbãtɔ la ɖa, be wòaɖo evelia anyi.



^ (Mat. 16:24) Eye Yesu gblɔ na eƒe nusrɔ̃lawo be: “Ne ame aɖe di be yeadze yonyeme la, negbe nu le eɖokui gbɔ, eye wòatsɔ eƒe fuwɔameti* la, eye wòadze yonyeme ɖaa.

Kpɔ Nya Tɔxɛwo Gɔmeɖeƒea.


^ (Marko 8:34) Eyɔ ameha la kple eƒe nusrɔ̃lawo va eɖokui gbɔ gblɔ na wo be: “Ne ame aɖe di be yeadze yonyeme la, negbe nu le eɖokui gbɔ, eye wòatsɔ eƒe fuwɔameti* la, eye wòadze yonyeme ɖaa.

Kpɔ Nya Tɔxɛwo Gɔmeɖeƒea.


^ (Luka 9:23) Eye wògblɔ na wo katã be: “Ne ame aɖe di be yeadze yonyeme la, negbe nu le eɖokui gbɔ, eye wòatsɔ eƒe fuwɔameti* la gbe sia gbe, eye wòadze yonyeme.

Kpɔ Nya Tɔxɛwo Gɔmeɖeƒea.







HADZIDZI 53

Míaku Kutri Ayi Gbeadzi


(Yeremiya 1:17)




	1. Ŋu ke vɔ,

Agu dze nyuie.

Medi be mayi gbeadzi.

Ke tsi te dzadza.

’Ya ta nu kae mawɔ?

Ele bɔbɔe be kuvia naɖom

mamlɔ’anyi.

(HAXE)

Dzadzraɖo nyuie kple kutrikuku,

Kple gbedodoɖa hiã.

Esia aʋã mí míayi gbeadzi

Aɖe gbeƒã.

Yesu kple ma’udɔla’o le mía ŋu

Be yewoafia mɔ mí.

Mía nɔvi’o hã akpe ɖe mía ŋu

Míayi dɔa dzi.





	2. Madidi’o,

Dɔa awu ’nu

Ne wotsrɔ̃ nuɖoanyi sia.

Yehowa Mawu

Maŋlɔ mí be gbeɖe’o.

Aɖo ŋku míaƒe dɔ nyuiwo dzi,

ayra mí.

(HAXE)

Dzadzraɖo nyuie kple kutrikuku,

Kple gbedodoɖa hiã.

Esia aʋã mí míayi gbeadzi

Aɖe gbeƒã.

Yesu kple ma’udɔla’o le mía ŋu

Be yewoafia mɔ mí.

Mía nɔvi’o hã akpe ɖe mía ŋu

Míayi dɔa dzi.













(Kpɔ Nyagb. 11:4; Mat. 10:5, 7; Luka 10:1; Tito 2:14 hã.)







^ (Yer. 1:17) Ke nɔ dzadzraɖo ɖi,* Eye nàtso aɖagblɔ nu siwo katã ƒe se dem mele na wò la na wo. Womegadzi ŋɔ na wò o, Ne menye nenema o la, mana ŋɔdzi nalé wò le wo ŋkume.

Egɔmeɖeɖe tẽe, “bla ali dzi.”


^ (Nyagb. 11:4) Ame si le ŋku lém ɖe yaƒoƒo ŋu la maƒã nu o, eye ame si le ŋku lém ɖe alilikpowo ŋu la maŋe nu o.



^ (Mat. 10:5) Ame wuieve siawoe Yesu dɔ hede se siawo na wo be: “Migayi dukɔwo me tɔwo gbɔ o, eye migage ɖe Samariatɔwo ƒe du aɖeke me o;



^ (Mat. 10:7) Ne mieyi la, miɖe gbeƒã be: ‘Dziƒofiaɖuƒe la gogo.’



^ (Luka 10:1) Le nu siawo megbe la, Aƒetɔ la tia ame blaadre* bubuwo, eye wòdɔ wo eveeve ɖo ɖe eŋgɔ ɖe duwo me kple teƒe siwo katã to ge eya ŋutɔ gbɔna la.

Alo, “blaadre vɔ eve” le asinuŋɔŋlɔgbalẽ xoxo aɖewo me.


^ (Tito 2:14) ame si tsɔ eɖokui na ɖe mía ta, be wòaɖe mí* tso sedzimawɔmawɔ ɖe sia ɖe me, eye wòakɔ dukɔ si nye eya ŋutɔ tɔ, si le tɔxɛ nɛ, si doa vevie nu le dɔ nyuiwo wɔwɔ me, la ŋu na eɖokui.

Egɔmeɖeɖe tẽe, “be wòaxe mía tafe.”







HADZIDZI 54

“Mɔ Lae Nye Esi”


(Yesaya 30:​20, 21)




	1. Mɔ aɖe li, ŋutifafa

Ƒe mɔ wònye.

Èsrɔ̃ nu tso eŋu,

Mɔ sia li tso blema.

Yesu fia nu tso ’ŋu

Nèse le Biblia me.

Ŋutifafamɔa li,

Yehowa ɖee fia mí.

(HAXE)

Mɔ lae nye ’si, Agbemɔ lae nye ’si.

Mègatrɔ o, Nɔvi kpɔ ŋgɔgbe tẽe!

Se Ma’u ƒe gbe be: “Mɔ lae nye ’si.

Gakpɔ megbe’o, ’labe mɔ lae nye ’si.”





	2. Mɔ aɖe li, lɔlɔ̃

Vavã ƒe mɔ wònye.

Mawue fia mɔ sia mí,

Ena míeva dze sii.

Lɔlɔ̃ gã kae nye ’si!

Lɔlɔ̃ vavã wònye.

Lɔlɔ̃mɔ lae nye ’si,

Míazɔ edzi tegbee.

(HAXE)

Mɔ lae nye ’si, Agbemɔ lae nye ’si.

Mègatrɔ o, Nɔvi kpɔ ŋgɔgbe tẽe!

Se Ma’u ƒe gbe be: “Mɔ lae nye ’si.

Gakpɔ megbe’o, ’labe mɔ lae nye ’si.”





	3. Mɔ aɖe li, agbe

Mavɔ ƒe mɔ wònye.

Mawue gblɔ na mí be

Mɔ nyuitɔ lae nye ’si.

Ŋutifafa, lɔlɔ̃

Kple agbemɔ wònye.

Mina míada akpe

Na mía Mawu gã la.

(HAXE)

Mɔ lae nye ’si, Agbemɔ lae nye ’si.

Mègatrɔ o, Nɔvi kpɔ ŋgɔgbe tẽe!

Se Ma’u ƒe gbe be: “Mɔ lae nye ’si.

Gakpɔ megbe’o, ’labe mɔ lae nye ’si.”













(Kpɔ Ps. 32:⁠8; 139:​24; Lod. 6:​23 hã.)







^ (Yes. 30:20, 21) Togbɔ be Yehowa ana miaɖu xaxa abe abolo ene eye miano teteɖeanyi abe tsi ene hã la, miaƒe Nufiala Gãtɔ la magaɣla eɖokui azɔ o, eye miaƒe ŋkuwo akpɔ miaƒe Nufiala Gãtɔ la. 21 Eye ne mietra mɔ yi ɖusime alo miame la, miaƒe to ase nya sia le mia megbe be, “Mɔ lae nye esi. Mito edzi.”



^ (Ps. 32:8) “Mana gɔmesese deto nasu asiwò, eye mafia mɔ si nàto la wò. Nye ŋku anɔ ŋuwò eye maɖo aɖaŋu na wò.



^ (Ps. 139:24) Ne nàkpɔe ɖa be mɔ vɔ̃ɖi aɖe le menye hã, Ne nàkplɔm to mɔ tegbeetɔ la dzi.



^ (Lod. 6:23) Elabena akaɖie sedede la nye, Eye se la nye kekeli, Eye agbemɔe mokaname siwo wotsɔ ɖɔa ame ɖo la nye.








HADZIDZI 55

Migavɔ̃ Wo O!


(Mateo 10:28)




	1. Miyi ŋgɔgbe, Oo dukɔnye,

Kple Fiaɖuƒe nya nyui la.

Migavɔ̃ futɔ la o,

Mina ’me’o nase nya nyuia

Be Vinye, Fia Kristo Yesu,

Nyã futɔ la le dziƒo;

Ade Satana aʋli me

Bene mí katã míavo.

(HAXE)

Oo lɔlɔ̃tɔ, mègavɔ̃ o,

Ne futɔwo ɖo nugbe.

Makpɔ nye subɔlawo ta

Abe nye ŋkuvi ene.





	2. Nenye be futɔwo sɔ gbɔ,

Wosẽ ŋu hedzi ŋɔ hã;

Ne wovivi nu me na

Amewo heflu wo hã,

Migavɔ̃ o, nye aʋakɔ,

Milé dzi ɖe ƒo sesĩe.

Makpɔ nuteƒewɔla’o ta

Le aʋa blibo la me.

(HAXE)

Oo lɔlɔ̃tɔ, mègavɔ̃ o,

Ne futɔwo ɖo nugbe.

Makpɔ nye subɔlawo ta

Abe nye ŋkuvi ene.





	3. Nye la, nyemaŋlɔ mi be o;

Nyee nye akpoxɔnu gã.

Ne mieku le gbea dzi hã,

Nye la, mava ɖe ku ɖa.

Migavɔ̃ ŋutilãwula

Si’o matsrɔ̃ luʋɔ la o.

Wɔ nuteƒe yi nuwuwu;

Makplɔ wò, akpɔ tawò!

(HAXE)

Oo lɔlɔ̃tɔ, mègavɔ̃ o,

Ne futɔwo ɖo nugbe.

Makpɔ nye subɔlawo ta

Abe nye ŋkuvi ene.













(Kpɔ 5 Mose 32:10; Neh. 4:14; Ps. 59:1; 83:2, 3 hã.)







^ (Mat. 10:28) Eye migavɔ̃ ame siwo wua ŋutilã, gake womate ŋu awu luʋɔ* o la o; ke boŋ mivɔ̃ ame si ate ŋu atsrɔ̃ luʋɔ kple ŋutilã siaa le Gehena.*

Efia, agbe mavɔ ƒe mɔkpɔkpɔ.
Kpɔ Nya Tɔxɛwo Gɔmeɖeƒea.


^ (5 Mose 32:10) Efɔe le gbedzi Le gbedadaƒo, afi si gbemelãwo le xɔxlɔ̃m le. Ekpɔ eta, elé be nɛ, Eye wòkpɔ eta abe eƒe ŋku ƒe gadaglamakui ene.



^ (Neh. 4:14) Esi mekpɔ be vɔvɔ̃ ɖo wo la, enumake metso, eye megblɔ na bubumeawo kple dumegãwo ƒe kpeɖeŋutɔwo kpakple ame susɔeawo be: “Migavɔ̃ wo o. Miaƒe susu nenɔ Yehowa, Ŋusẽtɔ si ŋu ŋɔdzi le la ŋu; eye miwɔ aʋa ɖe mia nɔviwo, mia viŋutsuwo, mia vinyɔnuwo, mia srɔ̃wo, kple miaƒe aƒewo ta.”



^ (Ps. 59:1) Oo nye Mawu, ɖem tso nye futɔwo si me; Kpɔ tanye tso ame siwo tso ɖe ŋunye la si me.



^ (Ps. 83:2, 3) Elabena kpɔ ɖa, wò futɔwo le nyanyram; Ame siwo lé fu wò la le wo ɖokuiwo dom ɖe dzi.*  3 Wole tame vɔ̃ ɖom ɖe wò dukɔ la ŋu le aye me; Wole nugbe ɖom ɖe ame siwo gbɔ mèlɔ̃a nu le o* la ŋu.

Alo, “Wò ketɔwo kɔ ta dzi.”
Egɔmeɖeɖe tẽe, “ame siwo nèɣla.”







HADZIDZI 56

Wɔ Nyateƒea Tɔwòe


(Lododowo 3:​1, 2)




	1. Nyateƒemɔa nye agbenɔnɔmɔ nyuitɔ,

Gake wò ŋutɔe atia mɔ sia.

’Ya ta se Mawu ƒe aɖaŋuɖoɖowo,

Nàxɔ eƒe nyawo dzi se.

(HAXE)

Wɔ nya la tɔwòe,

Nànɔ nyateƒea me ɖaa.

Be nàkpɔ dzidzɔ

Si Ma’u ana wò

Ne èwɔ nya la tɔwòe.





	2. Wò’agbagbadzedze kple ɣeyiɣi si nàzã

Le Mawu ƒe Fiaɖuƒedɔa me

Mazu dzodzro o, agbe mavɔ ye nàkpɔ;

Nu nyui geɖewo nàva kpɔ.

(HAXE)

Wɔ nya la tɔwòe,

Nànɔ nyateƒea me ɖaa.

Be nàkpɔ dzidzɔ

Si Ma’u ana wò

Ne èwɔ nya la tɔwòe.





	3. Ðevi’o ko míenye le mía Mawu la ŋkume;

Míehiã eƒ’aɖaŋuɖoɖowo.

’Ya ta zɔ kple mía Fofo si le dziƒowo,

Be nàxɔ eƒe yayrawo.

(HAXE)

Wɔ nya la tɔwòe,

Nànɔ nyateƒea me ɖaa.

Be nàkpɔ dzidzɔ

Si Ma’u ana wò

Ne èwɔ nya la tɔwòe.













(Kpɔ Ps. 26:⁠3; Lod. 8:​35; 15:​31; Yoh. 8:​31, 32 hã.)







^ (Lod. 3:1, 2) Vinye, mègaŋlɔ nye nufiame* be o, Eye wò dzi nèku ɖe nye sededewo ŋu,  2 Elabena woahe agbe didi, Agbenɔƒewo kple ŋutifafa vɛ na wò.

Alo, “nye se.”


^ (Ps. 26:3) Elabena wò amenuveve le ŋkunyeme ɖaa, Eye mezɔ le wò nyateƒe la me.



^ (Lod. 8:35) Elabena ame si ƒe asi tum la, eƒe asi tu agbe, Eye Yehowa akpɔ ŋudzedze ɖe eŋu.



^ (Lod. 15:31) Ame si sea mokaname si hea agbe vanɛ la, Akpɔ nɔƒe le nunyalawo dome.



^ (Yoh. 8:31, 32) Yesu gagblɔ na Yudatɔ siwo xɔ edzi se la be: “Ne mieyi edzi lé nye nya la me ɖe asi la, ekema nye nusrɔ̃lawo mienye vavã, 32 eye miadze si nyateƒe la, eye nyateƒe la ana ablɔɖe mi.”








HADZIDZI 57

Míaɖe Gbeƒã Na Ame Ƒomeviwo Katã


(1 Timoteo 2:4)




	1. Míedi vevie be míasrɔ̃ Yehowa,

Be míagakpɔ amewo ŋkume o.

Edi be woaɖe amewo katã,

Ale be woava dzimetɔtrɔ gbɔ.

(HAXE)

’Fi ka kee amea ɖatso’o,

Ƒe ka kee amea ɖaxɔ’o,

Míana wo katã nase nya nyui la.

Esi míelɔ̃ wo ta la,

Míeɖea gbeƒã na wo be:

“Ame sia ’me nazu Mawu xɔlɔ̃.”





	2. Metsɔ le afi si míekpɔ wo le,

Alo woƒe dzedzeme gɔ̃ hã me’o.

Ame si wonye le dzi me ye hiã;

Woƒe dzi mee mía Mawu la kpɔna.

(HAXE)

’Fi ka kee amea ɖatso’o,

Ƒe ka kee amea ɖaxɔ’o,

Míana wo katã nase nya nyui la.

Esi míelɔ̃ wo ta la,

Míeɖea gbeƒã na wo be:

“Ame sia ’me nazu Mawu xɔlɔ̃.”





	3. Yehowa xɔa ’me sia ’me si tiae be

Yeagbe xexe sia kple eƒe mɔwo.

Esia míesrɔ̃, esia míaɖe gbeƒã;

Míagblɔe na ame ƒomevi’o katã.

(HAXE)

’Fi ka kee amea ɖatso’o,

Ƒe ka kee amea ɖaxɔ’o,

Míana wo katã nase nya nyui la.

Esi míelɔ̃ wo ta la,

Míeɖea gbeƒã na wo be:

“Ame sia ’me nazu Mawu xɔlɔ̃.”













(Kpɔ Yoh. 12:32; Dɔw. 10:34; 1 Tim. 4:10; Tito 2:11 hã.)







^ (1 Tim. 2:4) ame si ƒe lɔlɔ̃nue nye be woaɖe ame ƒomeviwo katã, eye nyateƒe ƒe sidzedze vavãtɔ la nasu wo si.



^ (Yoh. 12:32) Ke nye la, ne wohem ɖe ati ŋu* la, mahe ame ƒomeviwo katã ɖe ɖokuinye ŋu.”

Egɔmeɖeɖe tẽe, “ne wokɔm ɖe dzi tso anyigba.”


^ (Dɔw. 10:34) Eye Petro ke nu gblɔ be: “Azɔ medze sii le nyateƒe me be Mawu mekpɔa ame ŋkume o,



^ (1 Tim. 4:10) Esia tae míele dɔ wɔm sesĩe hele ʋiʋlim ɖo, elabena Mawu gbagbe dzie míeda míaƒe mɔkpɔkpɔ ɖo, ame si nye ame ƒomeviwo katã Xɔla, vevietɔ ame siwo nye nuteƒewɔlawo.



^ (Tito 2:11) Elabena Mawu ɖe eƒe amenuveve fia, eye esia hea ɖeɖekpɔkpɔ vɛ na ame ƒomeviwo katã.








HADZIDZI 58

Míadi Ŋutifafalɔ̃lawo


(Luka 10:6)




	1. Yesu de se be míagblɔ nya nyui la;

Ena ’me’o se Mawu ƒe Nya

Le didiƒe kple kpuiƒewo.

Elɔ̃ Mawu ƒe alẽwo katã.

Eyi wo gbɔ fia nu wo,

tso ŋdi va se ɖe fiẽ.

Míeɖea gbeƒã na ’me sia ’me,

L’ablɔ dzi kple aƒewo me

Gblɔa nya nyuia be xaxawo nu ayi kpuie.

(HAXE)

Míeɖea gbeƒã

Dia ’me siwo lɔ̃ ŋutifafa.

Míeɖea gbeƒã

Dia ’me siwo lɔ̃ ɖeɖekpɔkpɔ.

Míayi wo gbɔ

Axɔ na wo.





	2. Nuwuwua ɖo vɔ, dɔ geɖe gali;

Ame miliɔn geɖe gali.

Míedzea ’gbagba be míaɖe wo.

Lɔlɔ̃ ʋãa mí be míatrɔ yi wo gbɔ,

Be ame si’o le nu xam

nakpɔ gbɔdzɔe vavã.

Míeyia wo gbɔ l’afi sia ’fi;

Ne míekpɔ dzinyuitɔ aɖe,

Dzidzɔ si míekpɔna la dea dzo mía me.

(HAXE)

Míeɖea gbeƒã

Dia ’me siwo lɔ̃ ŋutifafa.

Míeɖea gbeƒã

Dia ’me siwo lɔ̃ ɖeɖekpɔkpɔ.

Míayi wo gbɔ

Axɔ na wo.













(Kpɔ Yes. 52:7; Mat. 28:19, 20; Luka 8:1; Rom. 10:10 hã.)







^ (Luka 10:6) Eye ne ŋutifafalɔ̃la aɖe le afi ma la, miaƒe ŋutifafa anɔ edzi. Ke ne ɖeke meli o la, ekema agbugbɔ ava mia dzi.



^ (Yes. 52:7) Du nyui xɔla ƒe afɔwo nya kpɔ le towo dzi loo, Eya, ame si ɖea gbeƒã ŋutifafa, Ame si hea nu si nyo wu ŋuti nya nyui vanɛ, Ame si ɖea gbeƒã xɔname, Ame si gblɔ na Zion be: “Wò Mawu zu Fia!”



^ (Mat. 28:19, 20) Eya ta miheyi ɖawɔ dukɔwo katã me tɔwo woanye nusrɔ̃lawo, mianyrɔ wo ɖe Fofo la kple Vi la kpakple gbɔgbɔ kɔkɔe la ƒe ŋkɔ me, 20 miafia wo be woawɔ nu siwo katã ƒe se mede na mi la dzi. Eye kpɔ ɖa, meli kpli mi ŋkekeawo katã va se ɖe nuɖoanyia ƒe nuwuɣi.”*

Kpɔ Nya Tɔxɛwo Gɔmeɖeƒea.


^ (Luka 8:1) Le esia megbe kpuie la, enɔ gbeƒã ɖem Mawu Fiaɖuƒe ŋuti nya nyui la tso du me yi du me kple kɔƒe me yi kɔƒe me. Eye Ame Wuieveawo nɔ eŋu



^ (Rom. 10:10) Elabena wotsɔa dzi xɔna sena hena dzɔdzɔenyenye, ke wotsɔa nu ʋua eme le dutoƒo hena ɖeɖekpɔkpɔ.








HADZIDZI 59

Kafu Yah Kplim


(Psalmo 146:2)




	1. Kafu Yah kplim;

Míadzi ha nɛ.

’Yae na ’gbe kple nu nyui ɖe sia ɖe mí.

Míadoe ɖe dzi

Tso ŋdi yi fiẽ.

Míakafui ɖe eƒe lɔlɔ̃ gã ta.

Ɛ̃, míadzi ha akafu eŋkɔ ɖaa.



	2. Kafu Yah kplim.

Eyae ɖoa to

Gbedodoɖa; kpɔa míaƒe hiahiã’o gbɔ.

Edoa ŋusẽ

’Me si’o gbɔdzɔ.

Eƒe gbɔgbɔa léa ’me si’o lɔ̃e ɖe te.

Míakafu eƒe ŋkɔ kple gãnyenye.



	3. Kafu Yah kplim.

Dzɔdzɔetɔ la

Faa ’kɔ na mí; míaɖo dzi ɖe ’ŋu ɖaa.

Aɖe vɔ̃ ɖa;

Ayɔ dɔ mí.

Fiaɖuƒeyayrawo míakpɔ mɔ na.

Mina míatso aseye akafui!











(Kpɔ Ps. 94:18, 19; 145:21; 147:1; 150:2; Dw 17:25 hã.)







^ (Ps. 146:2) Makafu Yehowa le nye agbenɔɣi katã. Madzi kafukafuha* na nye Mawu zi ale si mele agbe.

Alo, “Maƒo ha.”


^ (Ps. 94:18, 19) Ne mebe, “Nye afɔ le ɖiɖim” la, Oo Yehowa, wò lɔlɔ̃ si nu metsina o la léam ɖe te. 19 Ne metsi dzodzodzoe akpa la,* Èfaa akɔ nam henana mekpɔa* gbɔdzɔe.

Alo, “Ne nu geɖe le fu ɖem na nye susu la.”
Alo, “nye luʋɔ kpɔa.”


^ (Ps. 145:21) Nye nu akafu Yehowa; Nu gbagbe ɖe sia ɖe* nekafu eƒe ŋkɔ kɔkɔe la ɖaa tegbee.

Egɔmeɖeɖe tẽe, “Ŋutilãwo katã.”


^ (Ps. 147:1) Mikafu Yah!* Enyo be míadzi kafukafuha* na mía Mawu la; Aleke wòvivina, eye wònyoe nye esi be woakafui!

Alo, “Haleluyah!” “Yah” nye ŋkɔ Yehowa ŋɔŋlɔ kpuie.
Alo, “míaƒo ha.”


^ (Ps. 150:2) Mikafui ɖe eƒe dɔ klitsuwo ta. Mikafui, elabena eƒe gãnyenye ƒo ɖe sia ɖe ta.



^ (Dɔw. 17:25) eye menye ame ƒe asiwo hãe woatsɔ awɔ nane nɛ, abe ɖe nane le ehiãm ene o, elabena eya ŋutɔe naa agbe kple agbegbɔgbɔ kpakple nuwo katã ame sia ame.








HADZIDZI 60

Míagblɔ Agbenya La


(Ezekiel 3:17-19)




	1. Yehowa le amewo kpem

be woatrɔ dzi me,

’Labe eƒe dzikudogbe

gã la tu aƒe.

(HAXE)

Woakpɔ ɖeɖe ne woɖo to;

Míawo hã míakpɔ ɖeɖe.

Woakpɔ agbe ne woɖo to.

Míagblɔe na dukɔwo katã;

Wo katã.





	2. Mawu de dɔ asi na

mí be míaɖe gbeƒã.

Míaxlɔ̃ nu ame sia ’me be

woava Mawu gbɔ.

(HAXE)

Woakpɔ ɖeɖe ne woɖo to;

Míawo hã míakpɔ ɖeɖe.

Woakpɔ agbe ne woɖo to.

Míagblɔe na dukɔwo katã;

Wo katã.



(DOMETSOHA)

Míatso kpla, aɖe gbeƒã.

Míaxlɔ̃ nu amewo katã.

Míalɔ̃ wo, afia nu wo.

Agbenya la míagblɔ na wo.



(HAXE)

Woakpɔ ɖeɖe ne woɖo to;

Míawo hã míakpɔ ɖeɖe.

Woakpɔ agbe ne woɖo to.

Míagblɔe na dukɔwo katã;

Wo katã.













(Kpɔ 2 Kron. 36:15; Yes. 61:2; Eze. 33:6; 2 Tes. 1:8 hã.)







^ (Eze. 3:17-19) “Amegbetɔvi, metsɔ wò ɖo dzɔlae ɖe Israel ƒe aƒe la nu; ne èse nya aɖe tso nunye me la, nàtsɔ nye nyawo axlɔ̃ nu wo. 18 Ne megblɔ na ame vɔ̃ɖi be, ‘Àku kokoko,’ gake mèxlɔ̃ nui o, eye mèƒo nu na ame vɔ̃ɖi la hexlɔ̃ nui be wòaɖe asi le eƒe mɔ vɔ̃ɖi la ŋu, ne wòatsi agbe o la, ekema aku le eƒe vodada ta elabena ame vɔ̃ɖie wònye, ke asiwò mee mabia eƒe ʋu le. 19 Ke ne èxlɔ̃ nu ame vɔ̃ɖi, gake meɖe asi le eƒe vɔɖivɔ̃ɖi ŋu hetrɔ tso eƒe mɔ vɔ̃ la dzi o la, ekema aku le eƒe vodada ta; ke wò la, àɖe wò agbe.*

Alo, “luʋɔ.”


^ (2 Kron. 36:15) Ke wo tɔgbuiwo ƒe Mawu Yehowa dɔa eƒe dɔlawo woxlɔ̃a nu wo enuenu, elabena eƒe dɔme trɔ ɖe eƒe dukɔ la kple eƒe nɔƒe la ŋu.



^ (Yes. 61:2) Ne maɖe gbeƒã Yehowa ƒe amenuveƒe Kple mía Mawu ƒe hlɔ̃biaŋkeke la, Ne mafa akɔ na konyifalawo katã,



^ (Eze. 33:6) “‘Ke ne gbetakpɔla la kpɔ yi gbɔna, gake meku kpẽ tsɔ xlɔ̃ nu dukɔ la o, eye yi va tsrɔ̃ ame* aɖe ɖa le wo dome la, ekema eya ŋutɔ ƒe vodada tae wòku ɖo, ke mabia eƒe ʋu tso gbetakpɔla la si me.’

Alo, “luʋɔ.”


^ (2 Tes. 1:8) le dzoƒaɖewo me la me, esime wòabia hlɔ̃ ame siwo menya Mawu o kple ame siwo meɖoa to mía Aƒetɔ Yesu ŋuti nya nyui la o.








HADZIDZI 61

Miyi Ŋgɔ, Mi Ðasefowo!


(Luka 16:16)




	1. Mawu subɔlawo ɖo tame kplikpaa,

Be woaʋli nya nyui la ta le nuwuɣi sia.

Ne Satana tso ɖe mía ŋu hã,

Míavɔ̃ kura o; míakpɔ mɔ na Yehowa.

(HAXE)

Miyi ŋgɔ, Ðasefowo, milé dzi ɖe ƒo!

Dzi nedzɔ mi le Mawu ƒe dɔa wɔwɔ me!

Miɖe gbeƒã be Mawu Fiaɖuƒea gogo.

Madidi o míaxɔ ’ƒe yayrawo.





	2. Yehowa Ma’u ƒe subɔlawo míenye,

Míedia xexea kple dziɖula’o ŋudzedze o.

Mokakamanɔŋutɔ míanye,

Míagbɔdzɔ loo ana ta kpɔ gbeɖe o.

(HAXE)

Miyi ŋgɔ, Ðasefowo, milé dzi ɖe ƒo!

Dzi nedzɔ mi le Mawu ƒe dɔa wɔwɔ me!

Miɖe gbeƒã be Mawu Fiaɖuƒea gogo.

Madidi o míaxɔ ’ƒe yayrawo.





	3. Ne Fiaɖuƒe nya nyui la amewo gbe,

Ne wodo vlo Yehowa Mawu ƒe ŋkɔa hã,

Nyateƒea lɔ̃lawo ya asee.

’Ya ta míado vevie subɔsubɔdɔa.

(HAXE)

Miyi ŋgɔ, Ðasefowo, milé dzi ɖe ƒo!

Dzi nedzɔ mi le Mawu ƒe dɔa wɔwɔ me!

Miɖe gbeƒã be Mawu Fiaɖuƒea gogo.

Madidi o míaxɔ ’ƒe yayrawo.













(Kpɔ 2 Mose 9:16; Flp. 1:7; 2 Tim. 2:3, 4; Yak. 1:27 hã.)







^ (Luka 16:16) “Woɖe gbeƒã Se la kple Nyagblɔɖilawo ƒe nyawo va se ɖe Yohanes dzi. Tso ekema dzi la, wole gbeƒã ɖem Mawu Fiaɖuƒe la ŋuti nya nyui la, eye ame ƒomeviwo katã le ʋiʋlim be yewoayi ɖe eme.



^ (2 Mose 9:16) Gake susu si tae mena nèle agbe ɖoe nye be, maɖe nye ŋusẽ afia wò, eye woaɖe gbeƒã nye ŋkɔ le anyigba blibo la dzi.



^ (Flp. 1:7) Esɔ be masusu nu sia le mi katã mia ŋu, elabena nye dzi ku ɖe mia ŋu, mi ame siwo katã nye gomekpɔlawo kplim le amenuveve la me, le nye gaxɔmenɔnɔ kpakple nya nyui la ta ʋiʋli kple eɖoɖo anyi le se nu siaa me.



^ (2 Tim. 2:3, 4) Esi nènye Kristo Yesu ƒe asrafo nyui ta la, lɔ̃ faa nàkpe fu le xaxa me. 4 Ame si le asrafodɔ wɔm la megaƒoa eɖokui ɖe asitsadɔ siwo amewo wɔna le agbe me la me o, ale be wòadze ame si xɔe ɖe asrafodɔa me la ŋu.



^ (Yak. 1:27) Subɔsubɔ si le dzadzɛ, si ŋu ɖiƒoƒo mele o, le mía Mawu si nye mía Fofo ŋkume lae nye esi: be woakpɔ tsyɔ̃eviwo kple ahosiwo dzi le woƒe xaxa me, eye woadzra ame ɖokui ɖo ɖimaƒomaƒoe tso xexea me.








HADZIDZI 62

Ha Yeye La


(Psalmo 98)




	1. Mina míadzi ha,

Míadzi dzidzɔha na Mawu.

Ðe gbeƒãe be eƒe Nuwɔwɔwo kli tsu.

Eƒ’alɔ sesẽ La na be wòkpɔ dziɖuɖu.

Ʋɔnu dzɔdzɔe wòdrɔ̃; Edze kafukafu!

(HAXE)

Midzi ha!

Migli kple ha yeyea!

Midzi ha!

Yehowa ye nye Fia!





	2. Mitso aseye,

Midzi ha na Mawu, Fia la!

Mikafu eƒe ŋkɔ; Midzi ha vivi la!

Mi, amehawo, Mikɔ gbe dzi na Yehowa!

Kasaŋku kple kpẽwo Miatsɔ adzi ha la!

(HAXE)

Midzi ha!

Migli kple ha yeyea!

Midzi ha!

Yehowa ye nye Fia!





	3. Atsiaƒuwo kple

Wo me nuwo ƒe gbe neɖi.

Anyigbadzinuwo Katã nedoe ɖe dzi.

Tɔsisiwo kple Agakpewo nesi akpe.

Towo kple baliwo Nekafui gbe sia gbe.

(HAXE)

Midzi ha!

Migli kple ha yeyea!

Midzi ha!

Yehowa ye nye Fia!













(Kpɔ Ps. 96:⁠1; 149:⁠1; Yes. 42:​10 hã.)







^ (Ps. 98:0-9) Hadzidzi. 98 Midzi ha yeye na Yehowa, Elabena ewɔ nu dzɔtsuwo. Etsɔ eƒe nuɖusi, eƒe alɔ kɔkɔe la, wɔ xɔnamedɔwo.*  2 Yehowa ɖe eƒe xɔname fia; Eɖe eƒe dzɔdzɔenyenye fia le dukɔwo ŋkume.  3 Eɖo ŋku eƒe lɔlɔ̃ si nu metsina o kple eƒe nuteƒewɔwɔ na Israel ƒe aƒe la dzi. Anyigba ƒe mlɔenuwo katã kpɔ mía Mawu ƒe xɔname.*  4 Mi anyigbawo katã, mido dzidzɔɣli na Yehowa. Mikpɔ dzidzɔ, mitso aseye, eye midzi kafukafuhawo.*  5 Midzi kafukafuhawo na Yehowa ɖe saŋku dzi, Mitsɔ saŋku kple ha viviwo kafui.  6 Miku kpẽwo kple lãdzowo, Ne miado dzidzɔɣli le Fia Yehowa ŋkume.  7 Atsiaƒu kple emenuwo neɖe gbe, Anyigba kple edzinɔlawo katã hã.  8 Tɔsisiwo nesi akpe; Towo katã netso aseye yoo  9 Le Yehowa ŋkume, elabena egbɔna* be yeadrɔ̃ ʋɔnu anyigba la. Adrɔ̃ ʋɔnu anyigbadzinɔlawo le dzɔdzɔenyenye me, Kple dukɔwo katã ɖe eteƒe.

Alo, “ eƒe alɔ kɔkɔe la, na wòɖu dzi.”
Alo, “mía Mawu ƒe aʋadziɖuɖu.”
Alo, “eye miƒo ha.”
Alo, “eva.”


^ (Ps. 96:1) Midzi ha yeye na Yehowa. Anyigbawo katã, midzi ha na Yehowa!



^ (Ps. 149:1) Mikafu Yah!* Midzi ha yeye na Yehowa; Mikafui le nuteƒewɔlawo ƒe ha la me.

Alo, “Haleluyah!” “Yah” nye ŋkɔ Yehowa ŋɔŋlɔ kpuie.


^ (Yes. 42:10) Midzi ha yeye na Yehowa, Midzi eƒe kafukafuhawo tso anyigba ƒe mlɔenuwo, Mi ame siwo toa atsiaƒu dzi kple mi atsiaƒumenuwo, Mi ƒukpowo kple wo dzi nɔlawo.








HADZIDZI 63

Yehowa Ðasefowo Míenye!


(Yesaya 43:​10-12)




	1. Amewo wɔ legbawo,

Ma’u vavã womenya o.

’Yae nye Dziƒoʋĩtɔ,

Ŋusẽkatãtɔ.

Dukɔwo ƒe mawu⁠wo

Menya nu si adzɔ o.

Womenye mawu vavã hã o.

Ðasefo mele wo si o.

(HAXE)

Yah ƒe Ðasefo’o míenye,

Ƒoa nu vɔvɔ̃manɔmee.

Mía Mawu nye nyagblɔɖi Mawu;

Eƒe nyawo ava ’me.





	2. Mawu ƒe bubu kple ŋkɔ

Ŋuti nya nyui la míagblɔ.

Eƒe Fiaɖuƒe la

Ŋuti nya míagblɔ.

Ne woadze si nyate⁠ƒe

Si naa ablɔɖe ame.

Ale be woawɔ ɖeka kpli mí,

Ne míadzi ha adoe ɖe dzi.

(HAXE)

Yah ƒe Ðasefo’o míenye,

Ƒoa nu vɔvɔ̃manɔmee.

Mía Mawu nye nyagblɔɖi Mawu;

Eƒe nyawo ava ’me.





	3. Míetoa ɖaseɖiɖi dzi

Kɔa Mawu ƒe ŋkɔa ŋuti,

Xlɔ̃a nu ’me vɔ̃ɖi si’o

Ƒoa ɖi Ma’u ƒe ŋkɔ.

Míegblɔna be tsɔtsɔ⁠ke

Li na ’me si trɔ dzi me.

Ðaseɖiɖi na míekpɔa dzidzɔ,

Míekpɔa mɔ na agbe mavɔ.

(HAXE)

Yah ƒe Ðasefo’o míenye,

Ƒoa nu vɔvɔ̃manɔmee.

Mía Mawu nye nyagblɔɖi Mawu;

Eƒe nyawo ava ’me.













(Kpɔ Yes. 37:19; 55:11; Eze. 3:19 hã.)







^ (Yes. 43:10-12) Yehowa be: “Miawoe nye nye ɖasefowo Ɛ̃, nye subɔla si metia, Ne mianyae, eye miaxɔ dzinye ase,* Eye mianyae be Ame ma ko menye. Womewɔ Mawu aɖeke do ŋgɔ nam o, Eye ɖeke hã medo megbe nam o. 11 Nyee nye Yehowa, eye xɔnametɔ aɖeke meli kpe ɖe ŋunye o.” 12 “Megblɔ nya ɖi, mexɔ na ame, eye mena wosee, Esime mawu tutɔ aɖeke menɔ mia dome o.” Yehowa be: “Miawoe nye nye ɖasefowo, eye nyee nye Mawu.

Alo, “miaka ɖe dzinye.”


^ (Yes. 37:19) Eye wotɔ dzo woƒe mawuwo, elabena menye mawuwo wonye o, ke boŋ amegbetɔ ƒe asinudɔwɔwɔwo, ati kple kpe wonye. Eya tae wote ŋu tsrɔ̃ wo ɖo.



^ (Yes. 55:11) Nenema kee nye nya si do tso nye nu me la anɔ. Magbugbɔ ava gbɔnye ƒuƒlu o, Negbe ɖeko wòawɔ nu si medi,* Eye wòawɔ nu si gbe meɖoe ɖo la ade goe hafi.

Alo, “wòawɔ nye lɔlɔ̃nu.”


^ (Eze. 3:19) Ke ne èxlɔ̃ nu ame vɔ̃ɖi, gake meɖe asi le eƒe vɔɖivɔ̃ɖi ŋu hetrɔ tso eƒe mɔ vɔ̃ la dzi o la, ekema aku le eƒe vodada ta; ke wò la, àɖe wò agbe.*

Alo, “luʋɔ.”







HADZIDZI 64

Kpɔ Gome Le Nuŋeŋedɔa Me Dzidzɔtɔe


(Mateo 13:1-23)




	1. Míele agbe le nuŋeɣi me;

Mɔnukpɔkpɔ vavã wònye.

Nukuawo ƒu keŋkeŋ na ŋeŋe;

Míele gome kpɔm le dɔa me.

Yesu Kristo ye le dɔa dzi kpɔm,

Eɖo kpɔɖeŋu nyui na mí.

Gomekpɔkpɔ le nuŋeŋedɔa me

Nye dzidzɔ kple bubu na mí.



	2. Lɔlɔ̃ na Mawu kple mía havi

Ƒoe ɖe mía nu míedoa vevie.

Gbeƒãɖeɖe kple nufiafia hiã

’Labe nuwuwua tu aƒe.

Dzidzɔ geɖe le dɔ nyui sia me;

Yayra si’o míekpɔna sɔ gbɔ.

Míado dzi le Mawu ƒe dɔ la me,

Awɔe va se ɖe nuwuwu.











(Kpɔ Mat. 24:13; 1 Kor. 3:9; 2 Tim. 4:2 hã.)







^ (Mat. 24:13) Ke ame si do dzi va se ɖe nuwuwu la, eyae akpɔ ɖeɖe.



^ (1 Kor. 3:9) Elabena Mawu ƒe hadɔwɔlawo míenye. Miawoe nye Mawu ƒe agble si dem wòle, Mawu ƒe xɔtutu.



^ (2 Tim. 4:2) ɖe gbeƒã nya la, nɔ edzi vevie, le ɣeyiɣi deamedziwo kple ɣeyiɣi madeamedziwo me, ka mo, gbe nya, xlɔ̃ nu le dzigbɔgbɔ blewu kple nufiafiaɖaŋu me.








HADZIDZI 65

Yi Ŋgɔgbe!


(Hebritɔwo 6:1)




	1. Yi ŋgɔgbe, Yi ŋgɔgbe, ɖo ta tsitsi me!

Na nya nyuia ƒe kekelia naklẽ na ’me sia ’me.

Na wò subɔsubɔdɔa nanyo ɖe ’dzi;

Ðo ŋu ɖe Yehowa ŋu.

’Me sia ’me ƒe wɔƒe le vevie.

Ye nye dɔ si Yesu do vevie.

Kpɔ mɔ na Mawu be wòalé wò ɖe te.

Ti dzɔdzɔenyenye yome.



	2. Yi ŋgɔgbe, Yi ŋgɔgbe ɖaseɖiɖi me!

Míatsɔ nya nyui mavɔ la yi na ame sia ’me.

Míakafu Yehowa Fia la tso dzi me

Le gbeƒãɖeɖedɔa me.

Ne futɔ’o do ŋɔdzi na wò hã,

Mègavɔ̃ o, na woase nya nyuia

Be Mawu Fiaɖuƒe la va ɖo vavã.

Na nyateƒea nadze ƒãa.



	3. Yi ŋgɔgbe, Yi ŋgɔgbe

nàdo vevie dɔ.

’Labena dɔ geɖe gali na mí be míawɔ.

Trɔ yi ɖetsɔlemetɔwo katã gbɔ,

Be nàɖo woƒe dzi gbɔ.

Tsɔ ɖe le eme na ’me sia ’me,

Kpe ɖe wo ŋu be woayi ŋgɔgbe,

Be nàkpɔ dzidzɔ gbago le dɔ la me;

Yayra geɖewo nàkpɔ.











(Kpɔ Flp. 1:​27; 3:⁠16; Heb. 10:​39 hã.)







^ (Heb. 6:1) Eya ta esi míegblẽ Kristo la ŋuti gɔmedzenufiafiawo ɖi la, mina míayi ŋgɔ aɖo tsitsinyenye gbɔ, eye míaganɔ gɔmeɖoanyi ɖom ake o, si nye dzimetɔtrɔ tso dɔwɔwɔ kukuwo me kple Mawu dzi xɔxɔ se,



^ (Flp. 1:27) Ðeko miwɔ nu abe ale si dze* Kristo ƒe nya nyui la ene, ale be ne meva kpɔ mi ɖa alo nyemeli o la, mase tso mia ŋu be miele tsitre sesĩe le gbɔgbɔ ɖeka me eye mietsɔ luʋɔ ɖeka* le nya nyui la ƒe xɔse la ta ʋlim aduadu,

Alo, “miwɔ nu abe dumevi siwo dze na.”
Alo, “mietsɔ tame ɖeka.”


^ (Flp. 3:16) Aleke kee wòɖale o, afi ka kee míeyi ŋgɔ se ɖo o, mina míayi ŋgɔ tẽe le ɖoɖo nu le mɔ ma ke nu.



^ (Heb. 10:39) Ke míenye ame siwo gbugbɔna ɖe megbe yia tsɔtsrɔ̃ me la dometɔwo o, ke boŋ ame siwo si xɔse le, si ana woaxɔ mí* ɖe agbe la dometɔwoe míenye.

Alo, “míaƒe luʋɔwo.”







HADZIDZI 66

Miɖe Gbeƒã Nya Nyui Mavɔ La


(Nyaɖeɖefia 14:6, 7)




	1. Ɣeaɖeɣi la, Fiaɖuƒenya la nɔ ɣaɣla.

Fifia woɖe dzidzimevia ŋu nya la fia.

Nublanuikpɔkpɔ kple dzɔdzɔenyenye na be

Mawu kpɔ nu vɔ̃ nɔnɔme si me míele.

Eɖo tame be Via naɖu anyigba dzi.

Ne ɣeyiɣia de la,

Fiaɖuƒe la aɖu dzi.

Akplɔ Via ƒe ŋugbetɔ la ava egbɔ;

Ame tiatiawo ƒe ha sue la ŋu woakɔ.



	2. Wogblɔ nya nyui si míele gbeƒã ɖem la ɖi.

Ma’u ɖoe be yeaɖee fia le ɣeyiɣi sia dzi.

Dzi dzɔa mawudɔlawo be wowɔa dɔ la,

Kpena ɖe mía ŋu míeɖea gbeƒã Fiaɖuƒea.

Dɔdeasi kple bubue wònye na mí egbea

Be míadzi ha akafu

Mawu ƒe ŋkɔ gã la.

Eƒe ŋkɔ si le mía ŋu la nye bubu gã;

Nya nyui mavɔ si míele gbeƒã ɖem la hã.











(Kpɔ Marko 4:​11; Dɔw. 5:​31; 1 Kor. 2:​1, 7 hã.)







^ (Nyaɖ. 14:6, 7) Eye mekpɔ mawudɔla bubu aɖe wòle dzodzom le yame, eye nya nyui mavɔ aɖe le esi wòagblɔ na ame siwo le anyigba dzi, kple dukɔ sia dukɔ kple to sia to kple gbegbɔgblɔ sia gbegbɔgblɔ kpakple ame ɖe sia ɖe ƒomevi. 7 Eye wòle gbɔgblɔm kple gbe gã aɖe be: “Mivɔ̃ Mawu, eye mitsɔ ŋutikɔkɔe nɛ, elabena eƒe ʋɔnudrɔ̃gaƒoƒo la ɖo, eye mide ta agu na Ame si wɔ dziƒo kple anyigba kple atsiaƒu kple tsidzɔƒewo.”



^ (Marko 4:11) Egblɔ na wo be: “Miawo la, wona miese Mawu Fiaɖuƒe la ƒe nya ɣaɣla kɔkɔe la gɔme, ke ame siwo le egodo ya la, nuwo katã le lododowo me na wo,



^ (Dɔw. 5:31) Mawu do ame sia ɖe dzi le eƒe ɖusime wòzu Kplɔla Vevitɔ kple Ðela, be wòana Israel natrɔ dzi me, eye woatsɔ nu vɔ̃wo ake.



^ (1 Kor. 2:1) Eya ta nɔviwo, esi meva mia gbɔ la, nyemetsɔ nya gã nya gãwo gbɔgblɔ alo nunya gã va le Mawu ƒe nya ɣaɣla kɔkɔe la gblɔm na mi o.



^ (1 Kor. 2:7) Ke boŋ Mawu ƒe nunya si woɖe fia le nya ɣaɣla kɔkɔe me, si nye nunya si le ɣaɣla, si Mawu ɖo ɖi do ŋgɔ hena míaƒe ŋutikɔkɔe hafi nuɖoanyiawo dze egɔme la, ŋue míele nu ƒom tsoe.








HADZIDZI 67

“Ðe Gbeƒã Nya La”


(2 Timoteo 4:2)




	1. Mawu de dɔ asi na mí;

Mina míatso aɖe gbeƒã nya la.

Míanɔ dzadzraɖoɖi ɣesiaɣi

Be míagblɔ míaƒe mɔkpɔkpɔa ŋu nya.

(HAXE)

Ta ɖe gbeƒã,

Ehiã kpata be woasee!

Ðe gbeƒã,

’Labe nuwuwua ɖo vɔ!

Ðe gbeƒã,

Kpe ɖ’ame fafawo ŋu.

Ðe gbeƒã,

L’afi sia ’fi.





	2. Nɔnɔme madeamedziwo,

Vlodoamewo kple tsitretsiɖe ŋu,

Maɖe dzi mía ƒo míagbɔdzɔ o.

Míaɖo dzi ɖe mía Mawu gã la ŋu.

(HAXE)

Ta ɖe gbeƒã,

Ehiã kpata be woasee!

Ðe gbeƒã,

’Labe nuwuwua ɖo vɔ!

Ðe gbeƒã,

Kpe ɖ’ame fafawo ŋu.

Ðe gbeƒã,

L’afi sia ’fi.





	3. Nɔnɔme deamedziwo me,

Míakpe ɖ’ame siwo xɔ nya la ŋu,

Afia nu wo be woakpɔ ɖeɖe.

Be míakɔ Yehowa ƒe ŋkɔ la ŋu.

(HAXE)

Ta ɖe gbeƒã,

Ehiã kpata be woasee!

Ðe gbeƒã,

’Labe nuwuwua ɖo vɔ!

Ðe gbeƒã,

Kpe ɖ’ame fafawo ŋu.

Ðe gbeƒã,

L’afi sia ’fi.













(Kpɔ Mat. 10:7; 24:14; Dɔw. 10:42; 1 Pet. 3:15 hã.)







^ (2 Tim. 4:2) ɖe gbeƒã nya la, nɔ edzi vevie, le ɣeyiɣi deamedziwo kple ɣeyiɣi madeamedziwo me, ka mo, gbe nya, xlɔ̃ nu le dzigbɔgbɔ blewu kple nufiafiaɖaŋu me.



^ (Mat. 10:7) Ne mieyi la, miɖe gbeƒã be: ‘Dziƒofiaɖuƒe la gogo.’



^ (Mat. 24:14) Eye woaɖe gbeƒã Fiaɖuƒe ŋuti nya nyui sia le anyigba blibo la katã dzi be wòanye ɖaseɖiɖi na dukɔwo katã, eye ekema nuwuwu la ava.



^ (Dɔw. 10:42) Ede se hã na mí be míaɖe gbeƒã na dukɔ la, eye míaɖi ɖase tsitotsito be ame siae Mawu ɖo be wòanye agbagbeawo kple kukuawo siaa ƒe ʋɔnudrɔ̃la.



^ (1 Pet. 3:15) Ke boŋ mikɔ Kristo la si nye Aƒetɔ ŋu le miaƒe dziwo me, eye minɔ dzadzraɖoɖi ɣesiaɣi be miaʋli mɔkpɔkpɔ si le mia si la ta le ame sia ame si abia nya mi tso eŋu la ŋkume, gake miwɔe le tufafa kple bubu deto me.








HADZIDZI 68

Fiaɖuƒea Ƒe Nukuwo Wuwu


(Mateo 13:4-8)




	1. Oo, mi Kristo yomedzelawo;

Miva wɔ dɔ nɛ kple dzidzɔ.

Aƒetɔ la ado ŋusẽ wò

Nàwɔ dɔ nɛ kple dzi blibo.

Fiaɖuƒenuku la atse ku nyuie

Ðe dzinyuitɔwo ƒe dzi me.

’Ya ta do vevie nu le dɔ nyui sia me,

Be nàwɔe nuteƒewɔwɔtɔe.



	2. Zi geɖe wò dzidzedzekpɔkpɔ.

Atso wò’agbagbadzedze gbɔ.

’Ya ta kpe ɖe wò nusrɔ̃vi’o ŋu

Woalɔ̃ nyateƒe si wosrɔ̃.

De dzi ƒo na wo woali ke sesĩe,

Woado dzi, anɔ te sesĩe.

’Kema mia kpli wo ƒe dzidzɔ agba go

Ne wova ɖo tsitsinyenye gbɔ.











(Kpɔ Mat. 13:19-23; 22:37 hã.)







^ (Mat. 13:4-8) Esi wòle nukua wum la, nuku aɖewo ge ɖe mɔ to, eye xeviwo va fɔ wo mi. 5 Bubuwo ge ɖe kpenyigba dzi, afi si womekpɔ anyi sɔgbɔ le o, eye womie enumake, elabena anyia mede to o. 6 Esi ŋdɔ ʋu la, ŋdɔkutsu ɖu wo, eye woyrɔ, elabena woƒe ke meyi to o. 7 Bubuwo hã ge ɖe ŋùwo me, eye ŋùawo vu tsyɔ wo dzi. 8 Bubu aɖewo hã ge ɖe anyigba nyui dzi, eye wode asi tsetse me, ɖewo teƒe alafa ɖeka, ɖewo blaade, ɖewo blaetɔ̃.



^ (Mat. 13:19-23) Ne ame aɖe se Fiaɖuƒea ŋuti nya la gake mesea egɔme o la, vɔ̃ɖitɔ la va ɖea nu si wowu ɖe eƒe dzi me la dzonae; nuku siae nye esi ge ɖe mɔ to la. 20 Ke nuku si ge ɖe kpenyigba dzi la, eyae nye ame si le nya la sem, eye wòxɔnɛ enumake kple dzidzɔ. 21 Gake meli ke le eɖokui me o, enɔa anyi ɣeyiɣi aɖe ko, eye ne xaxa alo yometiti va le nya la ta ko la, edea megbe* enumake. 22 Ke nuku si ge ɖe ŋùwo me la, esiae nye ame si le nya la sem, gake nuɖoanyi* sia me dzimaɖitsitsi kple kesinɔnuwo ƒe amebleŋusẽ vuna tsyɔa nya la dzi, eye metsea ku o. 23 Eye nuku si ge ɖe anyigba nyui dzi lae nye ame si le nya la sem, eye wòsea egɔme, eye wòtsea ku geɖe, ɖewo teƒe alafa ɖeka, ɖewo teƒe blaade, ɖewo teƒe blaetɔ̃.”

Egɔmeɖeɖe tẽe, “ezua nukikli nɛ.”
Kpɔ Nya Tɔxɛwo Gɔmeɖeƒea.


^ (Mat. 22:37) Egblɔ nɛ be: “‘Lɔ̃ Yehowa* wò Mawu kple wò dzi blibo kple wò luʋɔ* blibo kpakple wò tamesusu blibo.’

Kpɔ Megbenyawo A5.
Kpɔ Nya Tɔxɛwo Gɔmeɖeƒea.







HADZIDZI 69

Yi Ŋgɔ, Ðe Gbeƒã Fiaɖuƒe La!


(2 Timoteo 4:5)




	1. Yi ŋgɔ, ɖe gbeƒã Fiaɖuƒe la

Na ’mewo l’afi sia ’fi.

Lɔlɔ̃ na mía havi aʋã mí

Míadi ame fafawo.

Subɔsubɔdɔa xɔ asi loo!

Míatsɔ dzidzɔ aɖe gbeƒã.

Míayi gbeadzi ado vevie nu

Be míakɔ Ma’u ƒe ŋkɔ la ŋu.

(HAXE)

Yi ŋgɔ, ɖe gbeƒã Fiaɖuƒenya

la yi didiƒe ke.

Yi ŋgɔ, nɔ Yehowa ƒ’akpa dzi

nàwɔ nuteƒe nɛ.





	2. Ðekawɔwɔ me míele ŋgɔ yim,

Ha suea kple alẽ bubu’o.

’Me tsitsi, ɖevi, ŋutsu, nyɔnu,

Le zɔ ɖem kple nyateƒea.

Mawu Fiaɖuƒe ŋuti nya nyuia

Ehiã be ’me sia ’me nasee.

Yehowa gbɔe míexɔ dɔ sia tso,

’Ya ta míavɔ̃ naneke o.

(HAXE)

Yi ŋgɔ, ɖe gbeƒã Fiaɖuƒenya

la yi didiƒe ke.

Yi ŋgɔ, nɔ Yehowa ƒ’akpa dzi

nàwɔ nuteƒe nɛ.













(Kpɔ Ps. 23:4; Dɔw. 4:29, 31; 1 Pet. 2:21 hã.)







^ (2 Tim. 4:5) Ke wò la, nɔ mo xexi le nuwo katã me, do dzi le nɔnɔme sesẽwo me, wɔ nya nyui gbɔgblɔ dɔ, wɔ wò subɔsubɔdɔ la bliboe.



^ (Ps. 23:4) Togbɔ be mezɔa bali doblukɔ tsiɖitsiɖi me hã, Nyemevɔ̃a vɔ̃ aɖeke o, Elabena èli kplim; Wò atikplɔ kple wò atizɔti faa akɔ nam.



^ (Dɔw. 4:29) Ke azɔ Yehowa,* kpɔ woƒe ŋɔdzidonamewo ɖa, eye nàna wò kluviwo nayi edzi agblɔ wò nya la kple dzideƒo geɖe,

Kpɔ Megbenyawo A5.


^ (Dɔw. 4:31) Esi woƒo koko vevie* alea vɔ la, teƒe si woƒo ƒu ɖo la ʋuʋu, eye gbɔgbɔ kɔkɔe la yɔ wo katã fũu, eye wole Mawu ƒe nya la gblɔm dzinɔameƒotɔe.

Alo, “wodo gbe ɖa vevie.”


^ (1 Pet. 2:21) Le nyateƒe me la, agbenɔnɔmɔ sia tae woyɔ mi ɖo, elabena Kristo ŋutɔ gɔ̃ hã kpe fu le mia ta, eye wògblẽ kpɔɖeŋu ɖi na mi, be miadze yeƒe afɔɖoƒewo yome pɛpɛpɛ.








HADZIDZI 70

Midi Ame Siwo Dze


(Mateo 10:11-15)




	1. Le gbeƒãɖeɖe kple nufiafiadɔa me,

Yesu na mɔfiame mí be:

Afi sia afi si míayi la mía⁠di

’Me si’o le nyateƒea dim vevie.

Míado gbe na ’me siwo le aƒea me;

Míakpe ɖe ame siwo dze ŋu.

Ne ame aɖewo gbe nya nyuia sese,

Míaʋuʋu ke le míaƒ’afɔ ŋu.



	2. Ame si’o xɔ mí la, xɔ Aƒetɔ la;

Mina míaɖo woƒe dzi gbɔ.

Ne dzi ƒe nɔnɔme nyui le wo si la,

Woasubɔ kpli mí be woakpɔ’agbe.

Míavɔ̃ le nya si míagblɔ ŋu gbeɖe o,

Mawu ŋutɔ akpe ɖe mía ŋu.

Dze nanɔ míaƒe nya me ne wòadze to

Be ɖokuibɔbɔlawo nasee.











(Kpɔ Dɔw. 13:48; 16:14; Kol. 4:6 hã.)







^ (Mat. 10:11-15) “Du sia du alo kɔƒe sia kɔƒe si me mieyi la, midi ame siwo dze le eme la, eye minɔ afi ma va se ɖe esime miadzo. 12 Ne miege ɖe aƒe aɖe me la, mido gbe na aƒea me tɔwo. 13 Eye ne aƒea dze la, ekema ŋutifafa si miedi nɛ la nava edzi, ke ne medze o la, miaƒe ŋutifafa negbugbɔ va mia dzi. 14 Afi sia afi si ame aɖe mexɔ mi alo ɖo to miaƒe nyawo le o la, ne miele dzodzom le aƒe ma alo du ma me la, miʋuʋu ke le miaƒe afɔwo ŋu ɖe anyi. 15 Vavã mele egblɔm na mi be, anɔ bɔbɔe na Sodom kple Gomora nyigba le Ʋɔnudrɔ̃gbe la wu ale si wòanɔ na du ma.



^ (Dɔw. 13:48) Esi dukɔwo me tɔwo se nya sia la, wokpɔ dzidzɔ, eye wokafu Yehowa* ƒe nya la, eye ame siwo si dzi ƒe nɔnɔme nyui le hena agbe mavɔ kpɔkpɔ la zu xɔsetɔwo.

Kpɔ Megbenyawo A5.


^ (Dɔw. 16:14) Eye nyɔnu aɖe si ŋkɔe nye Lidia, si nye aɖabɛdzrala tso Tiatira dua me, eye wònye mawusubɔla la, nɔ to ɖom, eye Yehowa* ʋu eƒe dzi bliboe be wòalé to ɖe nya siwo gblɔm Paulo le la ŋu.

Kpɔ Megbenyawo A5.


^ (Kol. 4:6) Mina miaƒe nya nadze to ɣesiaɣi, eye dze nanɔ eme, ne mianya ale si wòdze be miaɖo nya ŋu na ame sia ame.








HADZIDZI 71

Yehowa Ƒe Aʋakɔ Míenye!


(Efesotɔwo 6:11-​14)




	1. Yah ƒe aʋakɔ míenye,

Le Via Kristo te.

Satana tso ɖe mía ŋu,

Gake míewɔ ɖeka.

Míeɖea gbeƒã Fiaɖuƒea

Yi didiƒe ke.

Míevɔ̃a naneke o;

Dziɖuɖu gogo.

(HAXE)

Yah ƒe aʋakɔ míenye,

Le Via Kristo ŋu,

Le dzidzɔɣli dom be,

“Fiaɖuƒea ɖo vɔ.”





	2. Yah ƒe dɔtsɔla’o míenye,

Dia eƒe alẽ

Siwo ka hlẽ kple si’o bu.

Be míakpe ɖe wo ŋu.

Wole hũu ɖem l’avi fam;

Míagblẽ wo ɖi o.

Míakpe wo be woava

Míaƒe kpekpewo.

(HAXE)

Yah ƒe aʋakɔ míenye,

Le Via Kristo ŋu,

Le dzidzɔɣli dom be,

“Fiaɖuƒea ɖo vɔ.”





	3. Yah ƒe asrafo’o míenye,

Kplɔ Via Kristo ɖo.

Míele aʋaa dzi vevie,

Doa dzi, léa dzi ɖe ƒo.

Míeɖɔa ŋu ɖo, nɔa ŋudzɔ,

Be míanɔ dedie.

Nyateƒe la míetsɔ

Bla ’li dzi sesĩe.

(HAXE)

Yah ƒe aʋakɔ míenye,

Le Via Kristo ŋu,

Le dzidzɔɣli dom be,

“Fiaɖuƒea ɖo vɔ.”













(Kpɔ Flp. 1:⁠7; Filem. 2 hã.)







^ (Ef. 6:11-14) Mido aʋawɔnu blibo si tso Mawu gbɔ la, be miate ŋu anɔ te sesĩe ɖe Abosam ƒe aɖaŋu vɔ̃wo* nu; 12 elabena míele kame tem, menye kple ʋu kpakple ŋutilã o, ke boŋ mía kple dziɖuɖuwo, ŋusẽwo, xexe doviviti sia me dziɖulawo kple gbɔgbɔmeŋusẽ vɔ̃ɖi siwo le dziƒonutowo me lae le kame tem. 13 Le esia ta mido aʋawɔnu blibo si tso Mawu gbɔ la, ne miate ŋu anɔ te le ŋkeke vɔ̃ la dzi, eye ne miewu nuwo katã nu vɔ la, mianɔ tsitre sesĩe. 14 Eya ta minɔ tsitre sesĩe, eye mitsɔ nyateƒe ƒe alidziblanu la bla miaƒe aliwo dzi, eye mido dzɔdzɔenyenye ƒe akɔtakpoxɔnu la,

Alo, “ayemenuwɔnawo.”


^ (Flp. 1:7) Esɔ be masusu nu sia le mi katã mia ŋu, elabena nye dzi ku ɖe mia ŋu, mi ame siwo katã nye gomekpɔlawo kplim le amenuveve la me, le nye gaxɔmenɔnɔ kpakple nya nyui la ta ʋiʋli kple eɖoɖo anyi le se nu siaa me.



^ (Filem. 2) kple mía nɔvinyɔnu Apia kple mía hatisrafo Arkipo kpakple hame si le aƒewò me:








HADZIDZI 72

Míana Woanya Fiaɖuƒe Nyateƒe La


(Dɔwɔwɔwo 20:20, 21)




	1. Ɣeaɖeɣi la, míenya ’le si

Dze Kristotɔ be wòazɔ o.

Kekeli Yehowa na,

Fiaɖuƒe nyateƒea me kɔ.

Míenya Mawu ƒe lɔlɔ̃nu

Be míasubɔ Teokrasia te,

Ana woanya Yehowa,

Be eƒe ŋkɔ gã la míakafu ɖaa.

Ðase míaɖi na ’me sia ’me

L’ablɔ dzi kple aƒewo me.

Dzigbɔɖi me, míafia Biblia

Me nyateƒe si naa ’blɔɖe.

Dukɔ’o katã me la míafia

Tadedeagu vavãtɔ la.

Míawɔ ɖeka asubɔ

Se ɖe Yehowa nagblɔ be dɔa vɔ.











(Kpɔ Yos. 9:9; Yes. 24:15; Yoh. 8:12, 32 hã.)







^ (Dɔw. 20:20, 21) ke nyemegbe nu siwo ŋu viɖe le* la dometɔ aɖeke gbɔgblɔ na mi o, eye nyemegbe nufiafia mi le dutoƒo kple tso aƒe me yi aƒe me hã o. 21 Ke boŋ meɖi ɖase na Yudatɔwo kple Helatɔwo siaa tsitotsito be woatrɔ dzi me ava Mawu gbɔ eye woaxɔ mía Aƒetɔ Yesu dzi ase.

Alo, “nu siwo nyo na mi.”


^ (Yos. 9:9) Woɖo eŋu nɛ be: “Anyigba didi aɖe ŋutɔ dzie wò subɔviwo tso le Yehowa wò Mawu ƒe ŋkɔ la ta, elabena míese eŋkɔ kple nu siwo katã wòwɔ le Egipte,



^ (Yes. 24:15) Esia tae woakafu Yehowa le kekelitsoƒe;* Kple Yehowa, Israel ƒe Mawu la, ƒe ŋkɔ le ƒukpowo dzi.

Alo, “ɣedzeƒe.”


^ (Yoh. 8:12) Eye Yesu gagblɔ na wo be: “Nyee nye xexea ƒe kekeli. Ame si dzea yonyeme la mele viviti me zɔ ge akpɔ o, ke boŋ agbe ƒe kekeli anɔ esi.”



^ (Yoh. 8:32) eye miadze si nyateƒe la, eye nyateƒe la ana ablɔɖe mi.”








HADZIDZI 73

Na Dzi Nanɔ Mía Ƒo


(Dɔwɔwɔwo 4:29)




	1. Míeɖea gbeƒã Fiaɖuƒe la,

Hekafua wò ŋkɔ gã la.

Míedoa go fewuɖulawo

Kple yometiti geɖe.

Gake míavɔ̃ gbeɖe o.

Wò koe míedi be míaɖo toe.

’Ya ta na gbɔgbɔ kɔkɔe la mí;

Yehowa Mawu, tɔ na mí.

(HAXE)

Na dzinɔameƒo geɖe mí,

Ale be míagavɔ̃ o.

Míaɖe gbeƒã kple dzideƒo,

Ne xexea katã nasee

Be Armagedon tu aƒe.

Hafi ɣemaɣi naɖo la,

Na dzinɔameƒo geɖe mí;

Esiae míebia.





	2. Ne ’dzɔ be míevɔ̃ gɔ̃ hã la,

Ènya be kewɔ míenye.

Míeka ɖe ŋugbe si nè⁠do

Be yeakpe ɖe mía ŋu dzi.

Se alɔmeɖela⁠wo

Ƒe ŋɔdzidonamenyawo,

Eye nàna dzi nanɔ mía ƒo

Míaɖe gbeƒã kple dzideƒo.

(HAXE)

Na dzinɔameƒo geɖe mí,

Ale be míagavɔ̃ o.

Míaɖe gbeƒã kple dzideƒo,

Ne xexea katã nasee

Be Armagedon tu aƒe.

Hafi ɣemaɣi naɖo la,

Na dzinɔameƒo geɖe mí;

Esiae míebia.













(Kpɔ 1 Tes. 2:2; Heb. 10:35 hã.)







^ (Dɔw. 4:29) Ke azɔ Yehowa,* kpɔ woƒe ŋɔdzidonamewo ɖa, eye nàna wò kluviwo nayi edzi agblɔ wò nya la kple dzideƒo geɖe,

Kpɔ Megbenyawo A5.


^ (1 Tes. 2:2) Togbɔ be míekpe fu, eye woɖi gbɔ mí gbã le Filipi, abe ale si mienya ene hã la, dzi ɖo mía ƒo to mía Mawu ƒe kpekpeɖeŋu me be míagblɔ Mawu ƒe nya nyui la na mi le tsitretsiɖeŋu* geɖe me.

Alo, “ʋiʋli.”


^ (Heb. 10:35) Eya ta migatsɔ miaƒe dzideƒo,* si teƒeɖoɖo gã li na la, ƒu gbe o.

Egɔmeɖeɖe tẽe, “miaƒe nuƒoƒo faa.”







HADZIDZI 74

Kpɔ Gome Le Fiaɖuƒea Ƒe Hadzidzi Me!


(Psalmo 98:1)




	1. Hadzidzi li, aʋadziɖuɖu ƒe hae.

Edoa kɔkɔ Dziɖula Gãtɔ la.

Ha la naa mɔkpɔkpɔ nuteƒewɔla.

Va míadzi ha, tanyae nye Fiaɖuƒea:

(HAXE)

“Va subɔ Ma’u Fiazikpuia ŋgɔ.

Vi la nye Fia, Míaɖe gbeƒãe!

Míasrɔ̃ ha sia, Fiaɖuƒehadzidzi la.

Míasubɔ Ma’u, akafu eƒe ŋkɔ.”





	2. Ha yeye sia le gbeƒã ɖem Fiaɖuƒea.

Kristo zu Fia ɖ’anyigba katã dzi.

Wogblɔe ɖi ’xo, dukɔ yeye la wodzi;

Woanyi Fiaɖuƒea dome kple Vi la:

(HAXE)

“Va subɔ Ma’u Fiazikpuia ŋgɔ.

Vi la nye Fia, Míaɖe gbeƒãe!

Míasrɔ̃ ha sia, Fiaɖuƒehadzidzi la.

Míasubɔ Ma’u, akafu eƒe ŋkɔ.”





	3. Fiaɖuƒehaa le bɔbɔe na ’me sia ’me.

Nyaawo me kɔ, dea dzo lãme na ’me.

Ame geɖe l’anyigba dzi srɔ̃ ha sia,

Woawo hã le ame bubu’o kpem be:

(HAXE)

“Va subɔ Ma’u Fiazikpuia ŋgɔ.

Vi la nye Fia, Míaɖe gbeƒãe!

Míasrɔ̃ ha sia, Fiaɖuƒehadzidzi la.

Míasubɔ Ma’u, akafu eƒe ŋkɔ.”













(Kpɔ Ps. 95:⁠6; 1 Pet. 2:​9, 10; Nyaɖ. 12:​10 hã.)







^ (Ps. 98:1) Midzi ha yeye na Yehowa, Elabena ewɔ nu dzɔtsuwo. Etsɔ eƒe nuɖusi, eƒe alɔ kɔkɔe la, wɔ xɔnamedɔwo.*

Alo, “ eƒe alɔ kɔkɔe la, na wòɖu dzi.”


^ (Ps. 95:6) Miva, mina míabɔbɔ ade ta agu; Mina míadze klo ɖe Yehowa mía Wɔla la ŋkume.



^ (1 Pet. 2:9, 10) Ke miawo la, mienye “dzidzime tiatia, nunɔla siwo nye fiawo, dukɔ kɔkɔe, dukɔ si nye Mawu ƒe nunɔamesi tɔxɛ, be miaɖe gbeƒã” Ame si yɔ mi tso viviti me va eƒe kekeli wɔnukua me la “ƒe nɔnɔme nyuiwo.”* 10 Elabena mienye dukɔ tsã o, ke azɔ mienye Mawu ƒe dukɔ; tsã la, womekpɔ nublanui na mi o, ke azɔ la, wokpɔ nublanui na mi.

Efia, dɔwɔna nyuiwo.


^ (Nyaɖ. 12:10) Eye mese gbe gã aɖe tso dziƒo wògblɔ be: “Azɔ mía Mawu ƒe xɔname kple ŋusẽ kple Fiaɖuƒe kpakple eƒe Kristo ƒe dziɖuɖu ƒe ŋusẽ la va ɖo, elabena wotsɔ mía nɔviwo nu tsola, ame si tsoa wo nu zã kple keli le mía Mawu ŋkume la, ƒu gbe!








HADZIDZI 75

“Nyee Nye Esi, Dɔm!”


(Yesaya 6:8)




	1. Amewo do vlo Yehowa,

Woƒo ɖi eƒe ŋkɔ nyui la.

Wobe ŋutasẽla wònye.

Wobe ame vɔ̃ɖi wònye.

’Me kae aɖe gbeƒã na wo?

’Me kae akɔ Ma’u ƒe ŋkɔa ŋu?

(HAXE GBÃTƆ)

“Nyee nye ’si, dɔm, Oo Yehowa!

Magblɔ wò kafukafunya.

Bubu gã sia tɔgbi meli o.

Nyee nye ’si, dɔm Yehowa!”





	2. Amewo ɖua fewu be⁠na

Yehowa gbɔa dzi ɖi akpa.

Womedze si Yehowa o,

Wosubɔna nu kpakpɛwo.

’Me kae axlɔ̃ nu ame⁠wo

Be Ma’u ƒe ŋkeke gã gogo?

(HAXE EVELIA)

“Nyee nye ’si, dɔm, Oo Yehowa!

Maɖe gbeƒã nuxlɔ̃amenya.

Bubu gã sia tɔgbi meli o.

Nyee nye ’si, dɔm Yehowa!”





	3. Ame fafa’o le konyi fam

Nu vɔ̃ ƒe dzidziɖedzi ta.

Gbɔɖeme vavã dim wole,

Nyateƒemɔ la dim wole.

’Me kae afa akɔ na wo?

’Me kae ana woanya Mawu?

(HAXE ETƆ̃LIA)

“Nyee nye ’si, dɔm, Oo Yehowa!

Mana woanya wò nyateƒea.

Bubu gã sia tɔgbi meli o.

Nyee nye ’si, dɔm Yehowa!”













(Kpɔ Ps. 10:⁠4; Eze. 9:⁠4 hã.)







^ (Yes. 6:8) Eye mese Yehowa ƒe gbe wògblɔ be: “Ame kae madɔ, eye ame kae ayi na mí?” Ale megblɔ be: “Nyee nye esi! Dɔm!”



^ (Ps. 10:4) Ame vɔ̃ɖi ƒe dada vivivo nana mebiaa Mawu ta sena o; Eƒe susu koe nye be, “Mawu aɖeke meli o.”



^ (Eze. 9:4) Eye Yehowa gblɔ nɛ be: “Yi ɖatsa le Yerusalem dua me, eye nàde dzesi ŋgonu na ame siwo le hũ ɖem hele nu xam ɖe ŋunyɔnu siwo katã wɔm wole le dua me la ta.”








HADZIDZI 76

Ðe Dzi Medzɔa Wò Oa?


(Hebritɔwo 13:15)




	1. Ðe dzi medzɔa wò oa?

Ne èɖe gbeƒã kple dzo,

Ne èfia nyateƒe la

wòde dzi gbɔ na ’me’o.

Èwɔ tɔwò sinua;

Yehowa awɔ susɔea.

’Yae ahe dzinyuitɔwo

ava eɖokui gbɔ.

(HAXE)

Míekpɔa dzidzɔ, míetsoa ’seye

be mía tɔ sinu la míewɔ.

Míaƒe kafukafuvɔsa

adze Yehowa ŋu.





	2. Ðe dzi medzɔa wò oa?

Ne èkpɔ dzinyuitɔwo

Woɖe afɔ nyuiwo be

woava ’gbemɔ la dzi.

Am’aɖe’o gbea nya nyuia,

ɖe’o hã doa dziku vevie.

Gake míekpɔa dzidzɔ be

Mawu ƒe dɔ míewɔ.

(HAXE)

Míekpɔa dzidzɔ, míetsoa ’seye

be mía tɔ sinu la míewɔ.

Míaƒe kafukafuvɔsa

adze Yehowa ŋu.





	3. Ðe dzi medzɔa wò oa?

Be Mawu doa ŋusẽ mí

Le míaƒe gbeƒãɖeɖe

kple nufiafiadɔa me.

’Ya ta míado vevie

afia nu kple dzideƒo,

Adi ame siwo dze;

’labe nuwuwua ɖo.

(HAXE)

Míekpɔa dzidzɔ, míetsoa ’seye

be mía tɔ sinu la míewɔ.

Míaƒe kafukafuvɔsa

adze Yehowa ŋu.













(Kpɔ Dɔw. 13:48; 1 Tes. 2:4; 1 Tim. 1:11 hã.)







^ (Heb. 13:15) Mina míato eya amea dzi atsɔ kafukafuvɔsa anɔ Mawu nam ɣesiaɣi, si nye míaƒe nuyi si míetsɔ ʋua eƒe ŋkɔ me le dutoƒo la ƒe kutsetse.



^ (Dɔw. 13:48) Esi dukɔwo me tɔwo se nya sia la, wokpɔ dzidzɔ, eye wokafu Yehowa* ƒe nya la, eye ame siwo si dzi ƒe nɔnɔme nyui le hena agbe mavɔ kpɔkpɔ la zu xɔsetɔwo.

Kpɔ Megbenyawo A5.


^ (1 Tes. 2:4) ke boŋ ale si ko Mawu kpɔe be míedze be wòatsɔ nya nyui la ade asi na míi la, nenemae míeƒoa nui, menye be wòadze amegbetɔwo ŋu o, ke boŋ be wòadze Mawu, ame si dzroa míaƒe dziwo me kpɔ la ŋu.



^ (1 Tim. 1:11) nufiafia si sɔ ɖe Mawu dzidzɔtɔ la ƒe ŋutikɔkɔe nya nyui, si wotsɔ de asi nam la nu.








HADZIDZI 77

Kekeli Aɖe Klẽ Le Xexe Doblukɔ Me


(2 Korintotɔwo 4:6)




	1. Le xexe do blukɔ sia me,

Kekeli aɖe klẽ.

Yehowa gbɔe kekelia tso

Le keklẽm na ’mewo.

(HAXE)

Míaƒe gbedeasi la

Nye kekeli gã aɖe

Si naa mɔkpɔkpɔ mí;

Efaa ’kɔ na ’mewo

Be woado le xexea ƒe

Viviti me.





	2. Amewo le viviti me,

Mɔkpɔkpɔ bu ɖe wo.

Míadi wo, be míafia nu wo,

’Labe nuwuwua ɖo.

(HAXE)

Míaƒe gbedeasi la

Nye kekeli gã aɖe

Si naa mɔkpɔkpɔ mí;

Efaa ’kɔ na ’mewo

Be woado le xexea ƒe

Viviti me.













(Kpɔ Yoh. 3:19; 8:12; Rom. 13:11, 12; 1 Pet. 2:9 hã.)







^ (2 Kor. 4:6) Elabena Mawu ame si gblɔ be, “Kekeli neklẽ tso viviti me” lae klẽ ɖe míaƒe dziwo me be wòana Mawu ŋuti sidzedze wɔnuku la naklẽ ɖe wo me to Kristo ƒe mo dzi.



^ (Yoh. 3:19) Ke nu si ta wole ʋɔnu drɔ̃m ɖo lae nye esi: kekeli la va xexea me, ke amewo lɔ̃ viviti la wu kekeli la, elabena woƒe dɔwɔwɔwo vɔ̃ɖi.



^ (Yoh. 8:12) Eye Yesu gagblɔ na wo be: “Nyee nye xexea ƒe kekeli. Ame si dzea yonyeme la mele viviti me zɔ ge akpɔ o, ke boŋ agbe ƒe kekeli anɔ esi.”



^ (Rom. 13:11, 12) Miwɔ esia hã, elabena mienya ɣeyiɣi si me míele la be, gaƒoƒo la de xoxo be mianyɔ tso alɔ̃ me, elabena míaƒe ɖeɖekpɔkpɔ gogo fifia wu ale si wònɔ esime míezu xɔsetɔwo la. 12 Zã do eteƒe didi; ŋu ƒe keke gogo. Eya ta mina míaɖe viviti me dɔwɔwɔwo ɖa, eye mina míado kekeli ƒe aʋawɔnuwo.



^ (1 Pet. 2:9) Ke miawo la, mienye “dzidzime tiatia, nunɔla siwo nye fiawo, dukɔ kɔkɔe, dukɔ si nye Mawu ƒe nunɔamesi tɔxɛ, be miaɖe gbeƒã” Ame si yɔ mi tso viviti me va eƒe kekeli wɔnukua me la “ƒe nɔnɔme nyuiwo.”*

Efia, dɔwɔna nyuiwo.







HADZIDZI 78

“Mawu Ƒe Nya La” Fialawo Míenye


(Dɔwɔwɔwo 18:11)




	1. Dzidzɔe wònye na mí bena

Míefiaa Mawu ƒe Nyaa.

Yayra siwo míekpɔna la

Nye kesinɔnu gã.

Ma’u Vi la ƒe lɔlɔ̃ míasrɔ̃

Le nufiafiadɔa me.

Be míakpe ɖe nusrɔ̃viwo ŋu

Woate ɖe Mawu ŋu.



	2. Mawu ƒe Nya fiala’o míenye.

Ta míanɔ agbe nyui,

Bene míaƒe nufiafia la

Nakafu Yehowa.

Kesinɔnu nyuiwo míadi

Le Ma’u ƒe Nya la me

Atsɔ afia nu mía ɖokuiwo

Kple ame bubuwo.



	3. Yehowa akpe ɖe mía ŋu

Le nufiafiadɔa me.

’Ya ta mina míado gbe ɖa

Abia nunya vavã.

Míelɔ̃ Mawu ƒe Nyaa vevie,

Míexɔ edzi se hã.

Míade dzi ƒo na nusrɔ̃lawo

Woazu nufialawo.











(Kpɔ Ps. 119:97; 2 Tim. 4:2; Tito 2:7; 1 Yoh. 5:14 hã.)







^ (Dɔw. 18:11) Ale wònɔ afi ma ƒe ɖeka kple ɣleti ade nɔ Mawu ƒe nya la fiam wo.



^ (Ps. 119:97) Aleke gbegbe nyemehelɔ̃a wò se lae o! Medea ŋugble le eŋu* ŋkeke blibo la.

Alo, “Mesrɔ̃a nu tso eŋu.”


^ (2 Tim. 4:2) ɖe gbeƒã nya la, nɔ edzi vevie, le ɣeyiɣi deamedziwo kple ɣeyiɣi madeamedziwo me, ka mo, gbe nya, xlɔ̃ nu le dzigbɔgbɔ blewu kple nufiafiaɖaŋu me.



^ (Tito 2:7) nàɖo kpɔɖeŋu nyui le dɔ nyuiwo wɔwɔ me le nu sia nu me. Fia nu si dza la moveviɖoɖotɔe,



^ (1 Yoh. 5:14) Eye kakaɖedzi sia le mía si le eya amea me be, nu sia nu si míabia wòawɔ ɖeka kple eƒe lɔlɔ̃nu la, aɖo to mí.








HADZIDZI 79

Míefiaa Nu Wo Be Woanɔ Te Sesĩe


(Mateo 28:​19, 20)




	1. Dzidzɔ sɔŋ yɔ míaƒe dziwo me

Be míewɔa nusrɔ̃lawo.

Míekpɔ ale si Ma’u fia mɔ wo

Wowɔ nyateƒea wo tɔe.

(HAXE)

Oo Yehowa, míeɖe kuku,

Lé be na wo, nàkpɔ wo ta.

Yesu ƒe ŋkɔ me míebia be: Na woali ke;

Ve wo nu woanɔ te sesĩe.





	2. Le xɔse ƒe dodokpɔwo me,

Míedoa gbe ɖa ɖe wo ta.

Míefia nu wo hedo ŋusẽ wo

Woli ke nyateƒea me.

(HAXE)

Oo Yehowa, míeɖe kuku,

Lé be na wo, nàkpɔ wo ta.

Yesu ƒe ŋkɔ me míebia be: Na woali ke;

Ve wo nu woanɔ te sesĩe.





	3. Oo, na woalé dzi ɖe ƒo sesĩe,

Aka ɖe Ma’u kple Via dzi.

Woado dzi anye toɖolawo,

Agbedu la nu woawu.

(HAXE)

Oo Yehowa, míeɖe kuku,

Lé be na wo, nàkpɔ wo ta.

Yesu ƒe ŋkɔ me míebia be: Na woali ke;

Ve wo nu woanɔ te sesĩe.













(Kpɔ Luka 6:​48; Dɔw. 5:​42; Flp. 4:⁠1 hã.)







^ (Mat. 28:19, 20) Eya ta miheyi ɖawɔ dukɔwo katã me tɔwo woanye nusrɔ̃lawo, mianyrɔ wo ɖe Fofo la kple Vi la kpakple gbɔgbɔ kɔkɔe la ƒe ŋkɔ me, 20 miafia wo be woawɔ nu siwo katã ƒe se mede na mi la dzi. Eye kpɔ ɖa, meli kpli mi ŋkekeawo katã va se ɖe nuɖoanyia ƒe nuwuɣi.”*

Kpɔ Nya Tɔxɛwo Gɔmeɖeƒea.


^ (Luka 6:48) Eɖi ame aɖe si le xɔ tum, eɖe do wògoglo, eye wòɖo egɔme anyi ɖe agakpe dzi. Ke esi tɔ ɖɔ la, tɔɖɔɖɔ la va lɔ xɔ ma, gake mete ŋu ʋuʋui o, elabena wotui nyuie.



^ (Dɔw. 5:42) Eye gbe sia gbe woyi edzi nɔ nu fiam henɔ nya nyui la gblɔm le Kristo la, si nye Yesu ŋu madzudzɔmadzudzɔe le gbedoxɔa me kple aƒe me yi aƒe me.



^ (Flp. 4:1) Eya ta nɔvinye lɔlɔ̃tɔ siwo le dzroyem vevie, mi ame siwo nye nye dzidzɔ kple nye dziɖuɖukuku, nye lɔlɔ̃tɔwo, minɔ te sesĩe alea le Aƒetɔ la me.








HADZIDZI 80

“Miɖɔe Kpɔ, Eye Miakpɔe Be Yehowa Nyo”


(Psalmo 34:8)




	1. Subɔsubɔdɔa vivina,

Dɔ aɖeke mesɔ kplii o.

Míedia ɣeyiɣi ɖea gbeƒã nya nyuia

Na ’me si’o mesee haɖe o.

(HAXE)

Mawu le mía kpem be míaɖɔe kpɔ,

Míakpɔ yeƒe dɔmenyo.

Yayra le dɔa me, ne míenya be

Míewɔ míaƒe ŋutete.





	2. Ame si’o wɔa ɣeyiɣiawo

Katã ƒe subɔsubɔdɔa

Kpɔa Ma’u sinu na woƒe hiahiãwo.

Eya tae wokpɔa dzidzɔ ɖo.

(HAXE)

Mawu le mía kpem be míaɖɔe kpɔ,

Míakpɔ yeƒe dɔmenyo.

Yayra le dɔa me, ne míenya be

Míewɔ míaƒe ŋutete.













(Kpɔ Marko 14:8; Luka 21:2; 1 Tim. 1:12; 6:6 hã.)







^ (Ps. 34:8) Miɖɔe kpɔ, eye miakpɔe be Yehowa nyo; Dzidzɔtɔe nye ame si sinɛ tsona.



^ (Marko 14:8) Ewɔ nu si wòate ŋui; edo ŋgɔ si ami ʋeʋĩ na nye ŋutilã hena ɖiɖi.



^ (Luka 21:2) Eye wòkpɔ ahosi dahe aɖe wòtsɔ gaku sue eve, siwo ƒe home le sue ŋutɔ* la, va de eme le afi ma,

Egɔmeɖeɖe tẽe, “lepta eve.” Kpɔ Megbenyawo B14.


^ (1 Tim. 1:12) Medaa akpe na mía Aƒetɔ Kristo Yesu, ame si do ŋusẽm la, elabena ebum nuteƒewɔlae be wòtsɔ subɔsubɔdɔ de asi nam,



^ (1 Tim. 6:6) Nyateƒee, ɖokuitsɔtsɔ na Mawu nye viɖenu gã, nenye be nu si le mía si la dzea mía ŋu.








HADZIDZI 81

Mɔɖelawo Le Dɔ Vevi Aɖe Wɔm


(Nyagblɔla 11:6)




	1. Míedze mɔ yia gbeadzi, hafi agu nadze.

Alɔ̃ le mo na mí

gake míedoa gbe ɖa na Mawu.

’Me sia ’me si míekpɔ, míedoa vivi ɖe ’ŋu.

Ame aɖe’o xɔa mí

ɖe’o hã gbena, gake míana ta’o.

(HAXE)

Ye nye dɔ si míetia.

Yehowae míeli na,

Dɔ si le vevie nɛ ye míawɔ.

Míanɔ dɔ sia dzi ɖaa,

Nu ka kee ɖadzɔ o.

To ’sia dzi míagblɔ na Mawu be: “Melɔ̃ wò.”





	2. Ne míekpã le gbeadzi, esi ɣea le to ɖom,

Ðeɖi sɔŋ tea mía ŋu

gake míedoa gbe ɖa kple dzidzɔ.

Míelɔ̃ dɔ sia vevie; míewɔa mía tɔ sinua.

Akpe na Yehowa,

eyraa mí gbe sia gbe le dɔa me.

(HAXE)

Ye nye dɔ si míetia.

Yehowae míeli na,

Dɔ si le vevie nɛ ye míawɔ.

Míanɔ dɔ sia dzi ɖaa,

Nu ka kee ɖadzɔ o.

To ’sia dzi míagblɔ na Mawu be: “Melɔ̃ wò.”













(Kpɔ Yos. 24:15; Ps. 92:2; Rom. 14:8 hã.)







^ (Nyagb. 11:6) Ƒã wò nukuwo le ŋdi, eye wò alɔ megadzudzɔ o va se ɖe fiẽ; elabena mènya kae awɔ nyuie o, eɖanye esi alo ekemɛ o, alo ne wo kple eve lae le nyonyo ge o.



^ (Yos. 24:15) Ke ne medze mia ŋu be miasubɔ Yehowa o la, ekema mitia ame si subɔ ge miala egbea, eɖanye mawu siwo mia tɔgbuiwo subɔ le Tɔsisi* la ƒe go kemɛ dzi alo Amoritɔ siwo ƒe anyigba dzi miele la ƒe mawuwo o. Ke nye kple nye aƒe ya, míasubɔ Yehowa.”

Efia, Frat-tɔsisi.


^ (Ps. 92:2) Ne woaɖe gbeƒã wò lɔlɔ̃ si nu metsina o la le ŋdi, Kple wò nuteƒewɔwɔ le zã me,



^ (Rom. 14:8) Elabena ne míele agbe la, míele agbe na Yehowa,* eye ne míeku la, míeku na Yehowa.* Eya ta míele agbe alo míeku o, Yehowa* tɔe míenye.

Kpɔ Megbenyawo A5.
Kpɔ Megbenyawo A5.
Kpɔ Megbenyawo A5.







HADZIDZI 82

“Mina Miaƒe Kekeli Naklẽ”


(Mateo 5:16)




	1. Yesu gblɔ be míaƒe

Kekelia naklẽ.

Míaɖe gbeƒã nya nyuia

Na ’mewo katã,

Be woakpɔ’akɔfafa

Kple ŋutifafa.

Mina míanɔ’agbe wòasɔ

Kple nyaa ɣesiaɣi.



	2. Fiaɖuƒe gbedeasi

La nye keke⁠li.

Míana wòaklẽ na ’me’o

Le afi sia ’fi.

Mawu ƒe Nyaa me

Kekelia fiaa mɔ mí

Be míakpe ɖ’amewo ŋu

Woanya nyateƒea.



	3. Míaƒe dɔ nyui wɔwɔ

Dzena nyuie egbea,

Woklẽna abe kpe

Xɔasiwo ene.

Mina míato míaƒe

Agbenɔnɔ dzi

Ahe kafukafu vɛ

Na mía Mawu la.











(Kpɔ Ps. 119:​130; Mat. 5:​14, 15, 45; Kol. 4:⁠6 hã.)







^ (Mat. 5:16) Nenema kee mina miaƒe kekeli naklẽ le amewo ŋkume, ale be woakpɔ miaƒe dɔ nyui wɔwɔwo, eye woakafu mia Fofo si le dziƒo.



^ (Ps. 119:130) Ne woʋu go wò nyawo la, kekeli vana, Nugɔmesese sua ame makpɔnuteƒewo si.



^ (Mat. 5:14, 15) “Miawoe nye xexea ƒe kekeli. Du si le to dzi la, womate ŋu aɣlae o. 15 Womesia akaɖi dana ɖe kusi* te o, ke ɖe akaɖiti dzi boŋ, eye wòklẽna na ame siwo katã le aƒea me.

Alo, “nudokusi.”


^ (Mat. 5:45) ne miazu mia Fofo si le dziƒowo la ƒe viwo, elabena enana eƒe ɣe dzena na ame vɔ̃ɖiwo kple ame nyuiwo, eye wònana tsi dzana na ame dzɔdzɔewo kple ame madzɔmadzɔwo siaa.



^ (Kol. 4:6) Mina miaƒe nya nadze to ɣesiaɣi, eye dze nanɔ eme, ne mianya ale si wòdze be miaɖo nya ŋu na ame sia ame.








HADZIDZI 83

“Tso Aƒe Me Yi Aƒe Me”


(Dɔwɔwɔwo 20:20)




	1. Tso aƒe me yi aƒe me,

Du me yi kɔƒe me,

Míekakaa Yehowa ƒe nya;

Alẽwo dim míele.

Mawu ɖo Fiaɖuƒea anyi,

Enye nya nyui na mí.

Yesu gblɔe be woaɖe gbeƒãe

L’anyigba katã dzi.



	2. Tso aƒe me yi aƒe me,

Míeɖea gbeƒã xɔ⁠xɔ

Si li na ’me siwo katã

Yɔa Mawu ƒe ŋkɔ la.

Ne womenya eŋkɔ o la

’Leke woayɔe mahã?

’Ya ta míayi aƒewo me

Aɖe gbeƒã ŋkɔ la.



	3. Mina míayi aƒewo me

Kple Fiaɖuƒe nya nyuia.

Ne woaxɔ nyaa alo woagbee,

Míana ’mewo natia.

Yehowa ŋkɔ teti míayɔ,

Nyateƒe la míagblɔ.

Ne míeyi aƒewo me la,

Eƒ’alẽwo míakpɔ.











(Kpɔ Dɔw. 2:​21; Rom. 10:​14 hã.)







^ (Dɔw. 20:20) ke nyemegbe nu siwo ŋu viɖe le* la dometɔ aɖeke gbɔgblɔ na mi o, eye nyemegbe nufiafia mi le dutoƒo kple tso aƒe me yi aƒe me hã o.

Alo, “nu siwo nyo na mi.”


^ (Dɔw. 2:21) Eye ame sia ame si yɔa Yehowa* ƒe ŋkɔ la, woaɖee.” ’

Kpɔ Megbenyawo A5.


^ (Rom. 10:14) Ke aleke woawɔ ayɔ ame si dzi womexɔ se o la? Eye aleke woawɔ axɔ ame si ŋu nya womese kpɔ o la dzi ase? Eye aleke woawɔ asee, ne ame aɖeke meɖea gbeƒã o?








HADZIDZI 84

Míawɔ Geɖe


(Mateo 9:37, 38)




	1. Yehowa nya nu si’o míehiã

Be míakpɔ dzidzɔ vavãtɔ.

Efia mɔ nyui si’o dzi mía⁠to

Be míasubɔ kple dzi blibo.

(HAXE)

Dɔ geɖe li mía⁠wɔ

na mía Mawu la.

Afi si hiahiã le, ye mía⁠nɔ

be míawɔ geɖe.





	2. Dɔ geɖe li míawɔ egbea.

’Ya ta míatsɔ mía ɖokui na.

Afi sia ’fi si hiahiã le

Míasubɔ le le dzidzɔ me.

(HAXE)

Dɔ geɖe li mía⁠wɔ

na mía Mawu la.

Afi si hiahiã le, ye mía⁠nɔ

be míawɔ geɖe.





	3. Le mía gbɔ hã hiahiãwo li.

Xɔtudɔwo míado vevie.

Gbe bubuwo míasrɔ̃ memie.

Gbeƒã míaɖe na ’me sia ’me.

(HAXE)

Dɔ geɖe li mía⁠wɔ

na mía Mawu la.

Afi si hiahiã le, ye mía⁠nɔ

be míawɔ geɖe.













(Kpɔ Yoh. 4:​35; Dɔw. 2:⁠8; Rom. 10:​14 hã.)







^ (Mat. 9:37, 38) Eye wògblɔ na eƒe nusrɔ̃lawo be: “Nyateƒee, nuŋeŋe la sɔ gbɔ, ke dɔwɔlawo ya mede ha o. 38 Eya ta miɖe kuku na nuŋeŋe ƒe Aƒetɔ la be wòaɖo dɔwɔlawo ɖe eƒe nuŋeŋe la me.”



^ (Yoh. 4:35) Menye gbɔgblɔm miele be esusɔ ɣleti ene hafi nuŋeɣi naɖo oa? Kpɔ ɖa! Mele egblɔm na mi be: Mifɔ mo dzi ne miakpɔ agbleawo dzi ɖa, be woƒu na ŋeŋe. Fifia gɔ̃ hã la,



^ (Dɔw. 2:8) Ke aleke wɔ mía dometɔ ɖe sia ɖe le eya ŋutɔ degbe sem?



^ (Rom. 10:14) Ke aleke woawɔ ayɔ ame si dzi womexɔ se o la? Eye aleke woawɔ axɔ ame si ŋu nya womese kpɔ o la dzi ase? Eye aleke woawɔ asee, ne ame aɖeke meɖea gbeƒã o?








HADZIDZI 85

Mixɔ Mia Nɔewo


(Romatɔwo 15:7)




	1. Miawoe zɔ loo, kpekpe sia valawo!

Mawu ƒe Nya míeva be míasrɔ̃.

Efiaa nyateƒe si naa agbe mí.

Míetsɔ dzidzɔ wɔ ɖe eƒ’ameyɔyɔa dzi.



	2. Akpe na Ma’u ɖe mía nɔviwo ta,

Ame siwo tsɔa dzidzɔ xɔa mí.

Míade bubu nɔvi siawo ŋu ɖaa.

Míaxɔ ame siwo katã ƒoa ƒu kpli mí.



	3. Mawu le dzinyuitɔwo katã kpem

Be woava nyateƒemɔ la dzi.

Mawu to Via dzi kplɔ mí va egbɔ,

’Ya ta míatsɔ dzi blibo axɔ mía nɔewo.











(Kpɔ Yoh. 6:​44; Flp. 2:​29; Nyaɖ. 22:​17 hã.)







^ (Rom. 15:7) Eya ŋuti mixɔ mia nɔewo, abe ale si ko Kristo la hã xɔ mii ene, hena Mawu ƒe kafukafu.



^ (Yoh. 6:44) Ame aɖeke mate ŋu ava gbɔnye o, negbe ɖe Fofo si dɔm ɖa la, hee vɛ, eye mafɔe ɖe tsitre le ŋkeke mamlɛa dzi.



^ (Flp. 2:29) Eya ta mixɔe abe ale si miewɔna ɖaa ene le Aƒetɔ la me kple dzidzɔ blibo, eye miyi edzi miade bubu ame siawo ƒomevi ŋu vevie,



^ (Nyaɖ. 22:17) Eye gbɔgbɔ la kple ŋugbetɔ la le gbɔgblɔm be, “Va!” eye ame sia ame si le esem la negblɔ be, “Va!” eye ame sia ame si tsikɔ le wuwum la neva; ame sia ame si lɔ̃ la, nexɔ agbetsi la no faa.








HADZIDZI 86

Míana Yehowa Nafia Nu Mí


(Yesaya 50:4; 54:13)




	1. Miva srɔ̃ nu le Yehowa gbɔ kple dzidzɔ.

’Me si lɔ̃ neva xɔ agbetsi no.

Nufiame nyuitɔ tso Yehowa gbɔ

Be wòanyi gbɔgbɔmedɔwuitɔwo.



	2. Mele be míagblẽ míaƒe kpekpeawo ɖi o.

’Fi mae Mawu fiaa nu dzɔdzɔe mí le;

Gbɔgbɔa fiaa mɔ mí, mía nɔviwo hã

Doa ŋusẽ mí míezɔa kekelia me.



	3. Kafukafuha dzidzi dea dzi gbɔ na mí!

’Me si’o Ma’u fiaa nui ƒe nyawo dzea to.

Míaƒe kpekpeawo míayi ɣesiaɣi;

Mawu ƒe amewo dome míanɔ.











(Kpɔ Heb. 10:​24, 25; Nyaɖ. 22:​17 hã.)







^ (Yes. 50:4) Aƒetɔ Dziɖulagã Yehowa tsɔ nusrɔ̃viwo ƒe aɖe* nam, Ne manya nya si tututu magblɔ na* ame si ŋu ɖeɖi te. Enyɔam ŋdi sia ŋdi; Eʋua to nam, ne mase nu abe nusrɔ̃vi ene.

Alo, “aɖe si womla nyuie.”
Agate ŋu afia, “matsɔ ado ŋusẽ.”


^ (Yes. 54:13) Yehowa afia nu viwòwo katã, Eye viwòwo ƒe ŋutifafa asɔ gbɔ.



^ (Heb. 10:24, 25) Eye mina míanɔ mía nɔewo ŋu bum, ale be míado ŋusẽ mía nɔewo na lɔlɔ̃ kple dɔ nyuiwo wɔwɔ, 25 eye míaganɔ míaƒe kpekpewo gblẽm ɖi, abe ale si wòzu numame na ame aɖewo ene o, ke boŋ míanɔ dzi dem ƒo na mía nɔewo, eye míawɔe geɖe wu, zi ale si miekpɔ be ŋkeke la le ɖoɖom la.



^ (Nyaɖ. 22:17) Eye gbɔgbɔ la kple ŋugbetɔ la le gbɔgblɔm be, “Va!” eye ame sia ame si le esem la negblɔ be, “Va!” eye ame sia ame si tsikɔ le wuwum la neva; ame sia ame si lɔ̃ la, nexɔ agbetsi la no faa.








HADZIDZI 87

Miva, Ne Miakpɔ Gbɔdzɔe


(Hebritɔwo 10:24, 25)




	1. Xexe sia le blukɔ tsiɖitsiɖi me;

Womenya Ma’u ƒe mɔwo o.

Míehiã mía Mawu gã la ƒe mɔfiame;

Míate’ŋ fia mɔ mía ɖokui o.

Kpekpeawo naa gbɔdzɔe kple mɔkpɔkpɔ mí,

’Ye wotua míaƒe xɔse ɖo.

Woʋãa mí na dɔ nyui sia dɔ nyui wɔwɔ;

Wodoa ŋusẽ mí míedoa dzi.

Míagblẽ míaƒe kpekpeawo ɖi gbeɖe o;

Míayi be míaxɔ nufiame.

Kpekpe siawo ana míawɔ nu dzɔdzɔe,

Ali ke le nyateƒea me.



	2. Yehowa nya míaƒe nuhiahiãwo nyuie;

Míehiã eƒ’aɖaŋuɖoɖo.

Ne míeƒlea ɣeyiɣi dea kpekpeawo la,

Afia be míeɖoa ŋu ɖe ’ŋu.

Míetoa nɔviwo ƒe nuxlɔ̃amewo dzi

Srɔ̃a ’le si míaɖe xɔse fia.

Haxɔsetɔwo ƒe kpekpeɖeŋu ta,

Míenya be míetsi’akogo o.

Ɛ̃, ɣeyiɣi nyuitɔwo le ŋgɔ gbɔna,

Ta míaƒo ƒu kple nɔviwo,

Be míasrɔ̃ ’le si míanɔ agbee fifia

Wòadze Yehowa Mawu ŋu.











(Kpɔ Ps. 37:18; 140:1; Lod. 18:1; Ef. 5:16; Yak. 3:17 hã.)







^ (Heb. 10:24, 25) Eye mina míanɔ mía nɔewo ŋu bum, ale be míado ŋusẽ mía nɔewo na lɔlɔ̃ kple dɔ nyuiwo wɔwɔ, 25 eye míaganɔ míaƒe kpekpewo gblẽm ɖi, abe ale si wòzu numame na ame aɖewo ene o, ke boŋ míanɔ dzi dem ƒo na mía nɔewo, eye míawɔe geɖe wu, zi ale si miekpɔ be ŋkeke la le ɖoɖom la.



^ (Ps. 37:18) Nu siwo me tom ame maɖifɔwo le la* le nyanya na Yehowa, Eye woƒe domenyinu anɔ anyi ɖaa tegbee.

Egɔmeɖeɖe tẽe, “Ame maɖifɔwo ƒe ŋkekewo.”


^ (Ps. 140:1) Oo Yehowa, ɖem tso ame vɔ̃ɖiwo si me; Kpɔ tanye tso ŋutasẽlawo si me,



^ (Lod. 18:1) Ame sia ame si ɖea eɖokui ɖe aga la le eya ŋutɔ ƒe nudzodzrowo yome tim; Etsia tre ɖe nunyawo katã ŋu.*

Alo, “Edoa vlo nunyawo katã.”


^ (Ef. 5:16) eye miwɔ miaƒe ɣeyiɣi ŋu dɔ le mɔ nyuitɔ nu,* elabena ŋkekeawo nye vɔ̃.

Egɔmeɖeɖe tẽe, “mitsɔ nuwo sa vɔ hena ɣeyiɣi ɖoɖi la.”


^ (Yak. 3:17) Ke nunya si tso dziƒo la, gbã la, ele dzadzɛ, azɔ hã, ewɔa ŋutifafa, esea nu gɔme, elɔ̃na faa ɖoa to, nublanuikpɔkpɔ kple kutsetse nyuiwo yɔe fũu, medea vovototo amewo me o, alakpanuwɔwɔ mele eme o.








HADZIDZI 88

Na Manya Wò Mɔwo


(Psalmo 25:4)




	1. Mawu, míezɔ ɖe wò ameyɔyɔ dzi

Va ƒo ƒu ɖe ŋkuwòme ɖekae.

Míeva gbɔwò be nàfia wò mɔwo mí;

Wò Nya nye kekeli fiaa mɔ mí.

(HAXE)

Oo Yehowa, na manya wò mɔwo;

Na mase wò sededewo gɔme.

Na mazɔ le wò nyateƒe la me.

Makpɔ dzidzɔ ɖe wò sea ŋu tegbee.





	2. Yehowa Mawu, wò nunya goglo loo!

Wò afiatsotsowo le ’teƒe.

Wò nyawo magbe nukuwɔwɔ nam o.

Ŋuwò ko maɖo dzi ɖo tegbee. 

(HAXE)

Oo Yehowa, na manya wò mɔwo;

Na mase wò sededewo gɔme.

Na mazɔ le wò nyateƒe la me.

Makpɔ dzidzɔ ɖe wò sea ŋu tegbee.













(Kpɔ 2 Mose 33:13; Ps. 1:2; 119:27, 35, 73, 105 hã.)







^ (Ps. 25:4) Oo Yehowa, na manya wò mɔwo; Fia wò toƒewom.



^ (2 Mose 33:13) Meɖe kuku, ne ève nunye la, ekema na manya wò mɔwo, ale be manya wò, ne nàyi edzi ave nunye. Eye ɖo ŋui be wò amewoe dukɔ sia nye.”



^ (Ps. 1:2) Ke boŋ ekpɔa dzidzɔ ɖe Yehowa ƒe se la ŋu, Eye wòxlẽa eƒe se la kple gbe blewu* zã kple keli.

Alo, “Eye wòdea ŋugble le eƒe se la ŋu.”


^ (Ps. 119:27) Na mase wò sededewo gɔme, Ne made ŋugble le* wò nukudɔwo ŋu.

Alo, “masrɔ̃ nu tso.”


^ (Ps. 119:35) Kplɔm to wò sededewo ƒe mɔ dzi, Elabena eƒe nu nyoa ŋunye.



^ (Ps. 119:73) Wò asie wɔm hetrɔ asi le ŋunye. Na gɔmesesem, Ne masrɔ̃ wò sededewo.



^ (Ps. 119:105) Wò nya nye akaɖi na nye afɔ, Kple kekeli na nye toƒe.








HADZIDZI 89

Ðo To Mawu Ne Wòayra Wò


(Luka 11:28)




	1. Mawu to Via Kristo dzi le nu fiam mí;

Eƒe nufiafiawo metia mí o.

Mawu ƒe nyawo nye kekeli na mí.

Woayra ame siwo katã ɖoa to.

(HAXE)

Ne èse Mawu ƒe nya,

Ðo toe bene wòayra wò.

Ne àyi Mawu ƒe dzudzɔ me la,

Ðo toe bene wòayra wò.





	2. Ale si míenɔa ’gbee sɔ kple xɔtutu;

Ne míetui ɖe kpe dzi la, ali ke.

Kristo fia nu mí be míaɖo to Mawu,

Bene míaƒ’agbe nali ke tegbee.

(HAXE)

Ne èse Mawu ƒe nya,

Ðo toe bene wòayra wò.

Ne àyi Mawu ƒe dzudzɔ me la,

Ðo toe bene wòayra wò.





	3. Ne míeɖoa to Yehowa la, ayra mí;

Míasɔ kple ati si le tɔʋu to,

Si melũa xe’o, etsena le etseɣi.

Míanɔ agbe tegbee ne míeɖoa to.

(HAXE)

Ne èse Mawu ƒe nya,

Ðo toe bene wòayra wò.

Ne àyi Mawu ƒe dzudzɔ me la,

Ðo toe bene wòayra wò.













(Kpɔ 5 Mose 28:2; Ps. 1:3; Lod. 10:22; Mat. 7:24-27; Luka 6:47-49 hã.)







^ (Luka 11:28) Ke egblɔ be: “Ao, ke boŋ dzidzɔtɔwoe nye ame siwo le Mawu ƒe nya la sem, eye wole edzi wɔm!”



^ (5 Mose 28:2) Eye yayra siawo katã ava dziwò, agba go, le esi nèɖoa to Yehowa wò Mawu ƒe gbe ta:



^ (Ps. 1:3) Eya amea anɔ abe ati si wodo ɖe tɔʋu to ene, Ati si tsena le etseɣi, Eye eƒe aŋgbawo melũa xe o. Nu sia nu si wòwɔna la adze edzi.



^ (Lod. 10:22) Yehowa ƒe yayrae wɔa ame kesinɔtɔ, Eye metsɔa vevesese* aɖeke kpena ɖe eŋu o.

Alo, “nuxaxa; fukpekpe.”


^ (Mat. 7:24-27) “Eya ta ame sia ame si sea nye nya siawo, eye wòwɔa wo dzi la, anɔ abe ŋutsu dzeaɖaŋu si tu eƒe xɔ ɖe agakpe dzi la ene. 25 Eye tsi gã aɖe dza, tɔwo ɖɔ, eye ya ƒo va lɔ xɔ ma, gake memu o, elabena woɖo egɔme anyi ɖe agakpe dzi. 26 Ke ame sia ame si sea nye nya siawo, eye mewɔa wo dzi o la, anɔ abe ŋutsu tsibome si tu eƒe xɔ ɖe ke dzi la ene. 27 Eye tsi gã aɖe dza, tɔwo ɖɔ, eye ya ƒo va lɔ xɔ ma, eye wòmu dze anyi gbloo.”



^ (Luka 6:47-49) Ame sia ame si vaa gbɔnye, eye wòsea nye nyawo hewɔa wo dzi la, mafia ame si wòɖi la mi: 48 Eɖi ame aɖe si le xɔ tum, eɖe do wògoglo, eye wòɖo egɔme anyi ɖe agakpe dzi. Ke esi tɔ ɖɔ la, tɔɖɔɖɔ la va lɔ xɔ ma, gake mete ŋu ʋuʋui o, elabena wotui nyuie. 49 Ke ame si senɛ gake mewɔa edzi o la ɖi ame si tu xɔ ɖe anyigba, eye meɖo gɔmeɖoanyi nɛ o. Tɔ ɖɔ va lɔ xɔ la, eye wòmu enumake hegbã gudugudu.”








HADZIDZI 90

Mide Dzi Ƒo Na Mia Nɔewo


(Hebritɔwo 10:24, 25)




	1. Mina míade dzi ƒo na mía nɔe’o

Be míasubɔ Yehowa nyuie.

Ana míaƒe lɔlɔ̃ la nasẽ,

Ŋutifafa anɔ mía me.

Mawusubɔlawo ƒe lɔlɔ̃

Doa ŋusẽ mí be míado dzi.

Hamea va zu sitsoƒe na mí,

Afi si míenɔa dedie le.



	2. Nya si wogblɔ le egblɔɣi la

Faa ’kɔ na ame siwo see.

Míesea ’kɔfanya siawo tɔgbi

Tso mía haxɔsetɔwo gbɔ.

Dzi dzɔa mí be míewɔa dɔ ɖekae.

Taɖodzinu ɖekae míetia.

Mina míade dzi ƒo na mía nɔe’o,

Atsɔ mía nɔe’o ƒe agbawo.



	3. Míaƒe xɔse na míekpɔe be na

Yehowa ƒe ŋkekea gogo.

Ehiã be míaƒo ƒu ɣesiaɣi

Be míanɔ agbemɔ la dzi.

Ma’u ƒe dukɔ wɔɖeka míenye.

Míedi be míasubɔe tegbee.

’Ya ta míade dzi ƒo na mía nɔe’o

Be míawɔ nuteƒe nɛ ɖaa.











(Kpɔ Luka 22:32; Dɔw. 14:21, 22; Gal. 6:2; 1 Tes. 5:14 hã.)







^ (Heb. 10:24, 25) Eye mina míanɔ mía nɔewo ŋu bum, ale be míado ŋusẽ mía nɔewo na lɔlɔ̃ kple dɔ nyuiwo wɔwɔ, 25 eye míaganɔ míaƒe kpekpewo gblẽm ɖi, abe ale si wòzu numame na ame aɖewo ene o, ke boŋ míanɔ dzi dem ƒo na mía nɔewo, eye míawɔe geɖe wu, zi ale si miekpɔ be ŋkeke la le ɖoɖom la.



^ (Luka 22:32) Ke meɖe kuku ɖe tawò, be wò xɔse nu nagatsi o; eye wò la, ne ètrɔ la, do ŋusẽ nɔviwòwo.”



^ (Dɔw. 14:21, 22) Esi wogblɔ nya nyui la na dua me tɔwo hewɔ nusrɔ̃la geɖewo vɔ la, wotrɔ yi Listra kple Ikonio kple Antiokia. 22 Le afi ma la, wodo ŋusẽ nusrɔ̃laawo* hede dzi ƒo na wo be woayi edzi anɔ xɔse la me, eye wogblɔ na wo be: “Xaxa geɖewo me to ge míala hafi ayi ɖe Mawu Fiaɖuƒe la me.”

Alo, “nusrɔ̃laawo ƒe luʋɔwo.”


^ (Gal. 6:2) Miyi edzi miakpe ɖe mia nɔewo ŋu le miaƒe agba kpekpewo tsɔtsɔ me, ale miawɔ Kristo la ƒe se la dzi bliboe.



^ (1 Tes. 5:14) Gawu la, nɔviwo, míele nu xlɔ̃m mi be, migbe nya na ame siwo le zɔzɔm sakasaka la vevie, mifa akɔ na ame siwo lé blanui,* mikpe ɖe gbɔdzɔgbɔdzɔtɔwo ŋu, migbɔ dzi ɖi na amewo katã.

Alo, “ame siwo ƒo dzi ɖe le.” Egɔmeɖeɖe tẽe, “luʋɔ ʋɛtɔwo.”

Dɔ Si Míewɔ Le Lɔlɔ̃ Me


(Psalmo 127:1)




	1. Oo Yehowa, míeda ’kpe

Ðe ’gbe ŋkeke tɔxɛ sia ta.

Wòe ve mía nu, kpe ɖe mía ŋu be

Míewɔ dɔ ɖekae.

Lɔlɔ̃ me míetu xɔ sia;

Míekpɔ wò yayra gbogboawo.

Xɔ nyui kae nye ’si míetu na wò!

Èlɔ̃ mí vavã.

(HAXE)

Oo Yehowa, dzidzɔ gãe wònye

Be nèna míetu xɔ nyui sia.

Oo, míasubɔ wò le míaƒe agbe me katã,

Akafu wò ŋkɔ gãa tegbee.





	2. Dzidzɔme kawoe nye ’si!

Xɔlɔ̃ vavã kawoe nye ’si!

Ŋkeke nyui sia do dzidzɔ na mí;

Míaɖo ŋku ’dzi ɖaa!

Mawu, wòe do ŋusẽ mí

Be míete ŋu wɔ dɔ ɖekae.

Eya ta míado gã wò ŋkɔ la

Ðe xɔ nyui sia ta.

(HAXE)

Oo Yehowa, dzidzɔ gãe wònye

Be nèna míetu xɔ nyui sia.

Oo, míasubɔ wò le míaƒe agbe me katã,

Akafu wò ŋkɔ gãa tegbee.













(Kpɔ Ps. 116:1; 147:1; Rom. 15:6 hã.)







^ (Ps. 127:1) Ne Yehowa metu xɔ o la, Dzodzroe etulawo le agbagba dzem le eŋu. Ne Yehowa medzɔ dua ŋu o la, Dzodzroe dzɔla le ŋudzɔ.



^ (Ps. 116:1) Melɔ̃a Yehowa Elabena esea nye ɣlidodo kple nye kokoƒogbe.



^ (Ps. 147:1) Mikafu Yah!* Enyo be míadzi kafukafuha* na mía Mawu la; Aleke wòvivina, eye wònyoe nye esi be woakafui!

Alo, “Haleluyah!” “Yah” nye ŋkɔ Yehowa ŋɔŋlɔ kpuie.
Alo, “míaƒo ha.”


^ (Rom. 15:6) be miatsɔ tame ɖeka kple nusɔsɔe akafu mía Aƒetɔ Yesu Kristo ƒe Mawu, si nye Fofoa.

Xɔ Si Ŋu Woyɔ Wò Ŋkɔ Ðo


(1 Kronika 29:16)




	1. Yehowa bubu wònye na mí

Be míetu xɔ sia na wò ŋkɔ!

Míetsɔ dzidzɔ le etsɔm na wò

Bene wòado kɔkɔ wò ŋkɔ.

Nu sia nu si míatsɔ na wò la,

Gbɔwòe míexɔ wo katã tso.

Ŋutete kple nunɔamesi⁠wo

Míetsɔ na wò tso dzi me faa.

(HAXE)

Míekɔ teƒe sia ŋu na wò,

Be woayɔ wò ŋkɔ ɖe ’ŋu.

Míele teƒe sia tsɔm na wò,

Xɔe ne wòanye tɔwò ɖaa.





	2. Míade bubu ŋuwò, Yehowa,

Míakafu wò le afi sia.

Wò kafukafu ade dzi ɖaa

Le mawuvɔ̃lawo dome.

Míatsɔ beléle ana xɔ sia,

Si me míade ta agu le.

Xɔ sia nanye ɖaseɖiɖi na

Amewo tso Fiaɖuƒea ŋu.

(HAXE)

Míekɔ teƒe sia ŋu na wò,

Be woayɔ wò ŋkɔ ɖe ’ŋu.

Míele teƒe sia tsɔm na wò,

Xɔe ne wòanye tɔwò ɖaa.













(Kpɔ 1 Fia. 8:18, 27; 1 Kron. 29:11-14; Dɔw. 20:24 hã.)







^ (1 Kron. 29:16) Oo Yehowa mía Mawu, nu gbogbo siawo, siwo míedzra ɖo be míatsɔ atu xɔ na wò ŋkɔ kɔkɔea la, asiwò mee wotso, eye tɔwòe wo katã wonye.



^ (1 Fia. 8:18) Ke Yehowa gblɔ na fofonye David be, ‘Èdi vevie tso dzi me be yeatu xɔ na nye ŋkɔ la, eye enyo ŋutɔ be nèdi tso dzi me be yeawɔ esia.



^ (1 Fia. 8:27) “Ke ɖe Mawu ate ŋu anɔ anyigba dzi nyateƒea? Kpɔ ɖa! Dziƒowo, ɛ̃, dziƒowo ƒe dziƒo gɔ̃ hã melolo na wò o; ʋuu keke wòahanye xɔ sia, si metu la?



^ (1 Kron. 29:11-14) Oo Yehowa, tɔwòe nye gãnyenye, ŋusẽ, atsyɔ̃, nyonyo kple bubu; elabena nu sia nu si le dziƒowo kple anyigba dzi la, tɔwòe. Oo Yehowa, tɔwòe nye fiaɖuƒe, wòe ɖo kpo ɖe nuwo katã dzi. 12 Kesinɔnu kple ŋutikɔkɔe tso gbɔwò, eye nèɖu nuwo katã dzi, asiwò me ŋusẽ kple ŋutete le, eye gbɔwò wòtsona be ame nazu gã, eye wòe naa ŋusẽ amewo katã. 13 Eya ta Oo mía Mawu, míele akpe dam na wò, eye míele wò ŋkɔ dzeani la kafum. 14 “Gake ame kae menye, eye ame kae nye dukɔ la nye, be míete ŋu na nu faa alea? Elabena gbɔwòe nuwo katã tso, eye wò ŋutɔ asiwò me míexɔ wo le hetsɔ na wò.



^ (Dɔw. 20:24) Ke hã, nye agbe* mele vevie nam akpa o; nu si le vevie nam la koe nye be mawu nye duɖimekeke kple subɔsubɔdɔ si mexɔ tso Aƒetɔ Yesu gbɔ la nu, be maɖi ɖase le Mawu ƒe amenuveve nya nyui la ŋu tsitotsito.

Alo, “luʋɔ.”







HADZIDZI 93

Yra Míaƒe Kpekpe La


(Hebritɔwo 10:24, 25)




	1. Oo Yehowa, mía Mawu Gã,

Yra míaƒe ƒuƒoƒo sia.

Míeda ’kpe ɖe kpekpeawo ta,

Wò gbɔgbɔ kɔkɔea míebia.



	2. Kpe ɖe mía ŋu míasubɔ wò;

Na wò Nya nafia mɔ mí.

Do ŋusẽ mí míaɖi ɖase;

Wò lɔlɔ̃ la naʋã mí.



	3. Fofo, yra míaƒe kpekpewo;

Bene míawɔ ɖeka ɖaa.

Míaƒe nya kple nuwɔnawo

Nana woakafu wò ɖaa.











(Kpɔ Ps. 22:22; 34:3; Yes. 50:4 hã.)







^ (Heb. 10:24, 25) Eye mina míanɔ mía nɔewo ŋu bum, ale be míado ŋusẽ mía nɔewo na lɔlɔ̃ kple dɔ nyuiwo wɔwɔ, 25 eye míaganɔ míaƒe kpekpewo gblẽm ɖi, abe ale si wòzu numame na ame aɖewo ene o, ke boŋ míanɔ dzi dem ƒo na mía nɔewo, eye míawɔe geɖe wu, zi ale si miekpɔ be ŋkeke la le ɖoɖom la.



^ (Ps. 22:22) Maɖe gbeƒã wò ŋkɔ na nɔvinyewo; Makafu wò le amehawo dome.



^ (Ps. 34:3) Mido kɔkɔ Yehowa kplim; Eye mina míawɔ ɖeka ado eƒe ŋkɔ ɖe dzi.



^ (Yes. 50:4) Aƒetɔ Dziɖulagã Yehowa tsɔ nusrɔ̃viwo ƒe aɖe* nam, Ne manya nya si tututu magblɔ na* ame si ŋu ɖeɖi te. Enyɔam ŋdi sia ŋdi; Eʋua to nam, ne mase nu abe nusrɔ̃vi ene.

Alo, “aɖe si womla nyuie.”
Agate ŋu afia, “matsɔ ado ŋusẽ.”

Akpedada Ðe Mawu Ƒe Nya La Ta


(Filipitɔwo 2:16)




	1. Mía Fofo Yehowa, míeda ’kpe na wò

Be nèna wò Nya Biblia va ka mía si.

Wò gbɔgbɔ ʋã amewo

woŋlɔ wò Nya la ɖi.

Eme nyateƒe la na ablɔɖe mí.



	2. Ŋusẽ le wò Nyaa ŋu be wòaɖɔ mí ɖo,

Edzroa míaƒe dziwo kple susuwo me.

Wò’afiatsotso le ’teƒe;

wò sewo de blibo.

Wofiaa mɔ nyuitɔ mí le nu sia nu me.



	3. Ŋɔŋlɔawo me nyawo dea dzi gbɔ na mí.

Eŋlɔlawo le abe míawo ke ’ne.

Oo Mawu, kpe ɖe mía ŋu

míaxɔ wò Nya dzi se,

’Labe kesinɔnu gã aɖee wònye!











(Kpɔ Ps. 19:9; 119:16, 162; 2 Tim. 3:16; Yak. 5:17; 2 Pet. 1:21 hã.)







^ (Flp. 2:16) esi mielé agbenya la me ɖe asi goŋgoŋ. Ale be makpɔ susu si ta matso aseye ɖo le Kristo ƒe ŋkeke la dzi, ne manyae be nyemeƒu du dzodzro alo wɔ dɔ sesĩe dzodzro o.



^ (Ps. 19:9) Yehowa vɔvɔ̃ dza, eye wònɔa anyi ɖaa. Yehowa ƒe afiatsotsowo le eteƒe, wo katã wodzɔ.



^ (Ps. 119:16) Mekpɔa dzidzɔ ɖe wò sewo ŋu vevie. Nyemaŋlɔ wò nya la be o.



^ (Ps. 119:162) Dzi le dzɔyem ɖe wò nyawo ŋu, Abe ame si kpɔ aboyonu geɖe ene.



^ (2 Tim. 3:16) Ŋɔŋlɔ blibo la tso Mawu ƒe gbɔgbɔ me, eye wònyo na nufiafia, na mokaka, na ɖɔɖɔɖo, na amehehe le dzɔdzɔenyenye me,



^ (Yak. 5:17) Eliya nye amegbetɔ si ƒe seselelãmewo sɔ kple mía tɔwo, gake edo gbe ɖa vevie be tsi nagadza o, eye tsi medza ɖe anyigba la dzi o ƒe etɔ̃ kple ɣleti ade.



^ (2 Pet. 1:21) Elabena nyagblɔɖi aɖeke metso ame ƒe lɔlɔ̃nu me ɣeaɖekeɣi kpɔ o, ke boŋ gbɔgbɔ kɔkɔe ye ʋã amewo wogblɔ Mawu ƒe nyawo ɖi.

Kekeli La Le Kɔkɔm Ðe Edzi


(Lododowo 4:18)




	1. Nyagblɔɖila’o di be yewoakpɔ Kristo,

Ame si aɖe fukpekpe ɖa.

Gbɔgbɔ kɔkɔea ɖee fia be Mesia ava,

’Me si dzi ɖeɖekpɔkpɔ ato.

Azɔ ɣeyiɣia de Mesiaa le dzi ɖum,

Míekpɔ esia ƒe kpeɖodzi.

Enye dzidzɔ gã be míenya nu siawo;

Esiae mawudɔlawo hã di.

(HAXE)

Míaƒe mɔ dzi va kɔ nyuie fifia,

Míele zɔzɔm kekelia me.

Kpɔ nu si’o ɖem Ma’u le fia mí ɖa!

Efiaa mɔ míaƒ’afɔɖeɖe.





	2. Aƒetɔ la tia kluvi wɔnuteƒe,

Ame si naa nuɖuɖu nyui mí.

Kekelia le kɔkɔm ɖe edzi fifia

’Ye wòklẽ ɖe míaƒe dziwo me.

Fifia míaƒe mɔ dzi kɔ nyuie, míeli ke.

Míezu kekelivi’o azɔ.

Akpe na Yehowa ɖe nyateƒea ta,

Míazɔ eƒe mɔ la dzi tegbee.

(HAXE)

Míaƒe mɔ dzi va kɔ nyuie fifia,

Míele zɔzɔm kekelia me.

Kpɔ nu si’o ɖem Ma’u le fia mí ɖa!

Efiaa mɔ míaƒ’afɔɖeɖe.













(Kpɔ Rom. 8:​22; 1 Kor. 2:​10; 1 Pet. 1:​12 hã.)







^ (Lod. 4:18) Ke ame dzɔdzɔewo ƒe toƒe le abe agudzedze ƒe kekeli Si nɔa kɔkɔm ɖe edzi va se ɖe esime ŋu kena keŋ ene.



^ (Rom. 8:22) Elabena míenyae be nuwɔwɔ blibo la katã le ŋeŋem, eye wòle veve sem va se ɖe fifi.



^ (1 Kor. 2:10) Elabena míawoe Mawu ɖee fia to eƒe gbɔgbɔ la dzi, elabena gbɔgbɔ la dzroa nuwo katã me kpɔ, edzroa keke Mawu ƒe nu goglowo ke hã me.



^ (1 Pet. 1:12) Woɖee fia wo be menye woawo ŋutɔ ɖokuiwoe wonɔ subɔsubɔdɔ wɔm na o, ke boŋ miawoe wonɔ ewɔm na; nu siawoe ame siwo ɖe gbeƒã nya nyui la na mi to gbɔgbɔ kɔkɔe, si woɖo ɖa tso dziƒo, dzi la gblɔ na mi azɔ. Nu siawo tututu me kpɔkpɔ tsitotsito dzroa mawudɔlawo.

Mawu Ŋutɔ Ƒe Agbalẽ​—Kesinɔnue


(Lododowo 2:1)




	1. Agbalẽ aɖe li si me nyawo naa

Ŋutifafa, dzidzɔ kple mɔkpɔkpɔ. 

Emenyawo wɔ nuku, yɔ kple ŋusẽ

Naa ’gbe “kukuawo,” “ŋkunɔwo” kpɔa nu.

Eyae nye Biblia, Ma’u ƒ’agbalẽ kɔkɔe.

Gbɔgbɔ la ʋã eŋlɔla’o le blema.

Ame si’o lɔ̃ woƒe Mawu Yehowa.

Eƒe gbɔgbɔ kɔkɔea de dzo wo me.



	2. Ma’u ƒe nuwɔwɔ’o ŋ’ti nuŋlɔɖi wowɔ.

Eƒe ŋusẽ me xexea me va dzɔ.

Wogblɔ ale si ame de blibo tsã

Kple nu si na Paradiso la bu.

Wogaƒo nu tso mawudɔla ’ɖe ŋu,

Ame si tɔ gbe Ma’u ƒe gãnyenye.

Gbetɔamea he nu vɔ̃ kple nuxaxa vɛ.

Ke madidi o, Mawu aɖu dzi.



	3. Míele dzidzɔɣeyiɣiwo me fifia;

Wodzi Fiaɖuƒe la, Kristoe nye Fia.

Míaɖe gbeƒã Fiaɖuƒe ŋu nya nyui sia,

Be xɔxɔ li na toɖola’o katã.

Dzidzɔnya siawo le eƒ’agbalẽa me,

Si nye gbɔgbɔ me nuɖuɖu kɔkɔe.

Enaa ŋutifafa si ƒo susu’o ta.

’Gbalẽ sia nye kesinɔnu vavã!











(Kpɔ 2 Tim. 3:​16; 2 Pet. 1:​21 hã.)







^ (Lod. 2:1) Vinye, ne èxɔ nye nuƒoƒo wɔ tɔwòe, Eye nèdzra nye sededewo ɖo abe kesinɔnu ene,



^ (2 Tim. 3:16) Ŋɔŋlɔ blibo la tso Mawu ƒe gbɔgbɔ me, eye wònyo na nufiafia, na mokaka, na ɖɔɖɔɖo, na amehehe le dzɔdzɔenyenye me,



^ (2 Pet. 1:21) Elabena nyagblɔɖi aɖeke metso ame ƒe lɔlɔ̃nu me ɣeaɖekeɣi kpɔ o, ke boŋ gbɔgbɔ kɔkɔe ye ʋã amewo wogblɔ Mawu ƒe nyawo ɖi.

Mawu Ƒe Nya Nue Míenɔa Agbe Ðo


(Mateo 4:4)




	1. Yehowa Mawu ƒe Nya la

Léa míaƒ’agbe ɖe te.

Menye abolo ɖeɖe ko

Nue míanɔ agbe ɖo’o.

Míanɔ’agbe ɖe Ma’u ƒe Nya nu,

Be míakpɔ dzidzɔ ɖaa.

(HAXE)

Ma’u ƒe Nya nue míenɔa ’gbe ɖo,

Ke menye’abolo o.

’Yae léa mí ɖe te gbe sia gbe,

Ke menye’abolo o.





	2. Blematɔ wɔnuteƒewo

Ƒe ŋutinyawo li.

Wonye ŋutsu kple nyɔnu si’o

Lé dzi ɖe ƒo sesĩe.

Woƒe xɔse kple dzidodo

Doa ŋusẽ mí egbea.

(HAXE)

Ma’u ƒe Nya nue míenɔa ’gbe ɖo,

Ke menye’abolo o.

’Yae léa mí ɖe te gbe sia gbe,

Ke menye’abolo o.





	3. Ne míexlẽa Mawu ƒe Nya la,

Míakpɔ akɔfafa;

Ne xaxawo va mía dzi hã,

Míanɔ te ɖe wo nu.

Kesinɔnu gã kae nye ’si!

Míaxlẽe, awɔ edzi.

(HAXE)

Ma’u ƒe Nya nue míenɔa ’gbe ɖo,

Ke menye’abolo o.

’Yae léa mí ɖe te gbe sia gbe,

Ke menye’abolo o.













(Kpɔ Yos. 1:8; Rom. 15:4 hã.)







^ (Mat. 4:4) Ke eɖo eŋu be: “Woŋlɔ ɖi be: ‘Menye abolo ɖeɖe ko nu amegbetɔ anɔ agbe ɖo o, ke boŋ ɖe nya sia nya si dona tso Yehowa* ƒe nu me la hã nu.’”

Kpɔ Megbenyawo A5.


^ (Yos. 1:8) Mègaɖe nu le Segbalẽ sia ŋu o, ke boŋ xlẽe kple gbe blewu* zã kple keli, be nàwɔ nu siwo katã woŋlɔ ɖe eme la dzi pɛpɛpɛ; ekema wò mɔwo adze edzi na wò, eye àwɔ nu le nunya me.

Alo, “nàde ŋugble le eŋu.”


^ (Rom. 15:4) Elabena nu siwo katã woŋlɔ ɖi tsã la, woŋlɔ wo ɖi be woatsɔ afia nu mí, ale be to míaƒe dzidodo kple akɔfafa si míekpɔ tso Ŋɔŋlɔawo me dzi la, mɔkpɔkpɔ nasu mía si.

Ŋɔŋlɔawo—Wotso Mawu Ƒe Gbɔgbɔ Me


(2 Timoteo 3:16, 17)




	1. Ma’u ƒe Nya la nye akaɖi

Fiaa mɔ mí viviti me.

Ne míewɔa eŋu dɔ nyuie la,

Míakpɔ ablɔɖe vavã la.



	2. Yehowa gbɔe Ŋɔŋlɔawo tso,

Fiaa mí eƒe se nyuiawo.

Wonyo na nuwo ɖɔɖɔ ɖo,

Woʋãa mí na dɔ nyui wɔwɔ.



	3. Míetoa Ŋɔŋlɔ kɔkɔeawo dzi

Nyana be Mawu lɔ̃ mí.

’Ya ta míaxlẽ wo ɣesiaɣi,

Be míanɔ agbemɔ la dzi.











(Kpɔ Ps. 119:105; Lod. 4:13 hã.)







^ (2 Tim. 3:16, 17) Ŋɔŋlɔ blibo la tso Mawu ƒe gbɔgbɔ me, eye wònyo na nufiafia, na mokaka, na ɖɔɖɔɖo, na amehehe le dzɔdzɔenyenye me, 17 ale be Mawu ƒe ame la nadze bliboe, eye wòanɔ dzadzraɖoɖi keŋkeŋ na dɔ nyui sia dɔ nyui wɔwɔ.



^ (Ps. 119:105) Wò nya nye akaɖi na nye afɔ, Kple kekeli na nye toƒe.



^ (Lod. 4:13) Và amehehe goŋgoŋ; mègana wòado le asiwò me o. Lé eme ɖe asi, elabena eyae nye wò agbe.

Nɔvi Akpeakpewo


(Nyaɖeɖefia 7:9, 10)




	1. Nɔvi akpe teƒ’akpewo

Le dukɔwo dome;

Ame sia ’me zɔna le

Fɔmaɖimaɖi me.

Míedzi ɖe ’dzi fifia zu

Ameha gã aɖe,

Dzia kafukafuha na Mawu

Dukɔwo katã me.



	2. Nɔvi akpe teƒ’akpewo

Ðea gbeƒã ’fi sia ’fi.

Nya nyui la doa dzidzɔ na

Dzinyuitɔwo katã.

Ne míele gbeƒã ɖem la,

Míakpɔ yometiti.

Gake Yesu ado ŋusẽ mí,

Ana míakpɔ gbɔdzɔe.



	3. Nɔvi akpe teƒ’akpewo

Subɔa Ma’u gbe sia gbe

Le gbedoxɔa xɔxɔnu;

Eléa be na mí nyuie.

Gbeƒãɖelawo de ha

Le nya nyui la gblɔm ɖaa.

Míezu Ma’u ƒe hadɔwɔlawo

L’anyigba dzi egbea.











(Kpɔ Yes. 52:7; Mat. 11:29; Nyaɖ. 7:15 hã.)







^ (Nyaɖ. 7:9, 10) Le nu sia megbe la mekpɔ, eye kpɔ ɖa, ameha gã aɖe si ame aɖeke mete ŋu xlẽ o la, tso dukɔ sia dukɔ, to sia to, ame ƒomeviwo katã kple gbegbɔgblɔ sia gbegbɔgblɔ me, le tsitre ɖe fiazikpui la ŋgɔ kple Alẽvi la ŋkume, wodo awu ʋlaya ɣiwo, eye wolé deʋayawo ɖe asi. 10 Eye wole ɣli dom kple gbe gã aɖe le gbɔgblɔm be: “Míaƒe xɔname tso mía Mawu, ame si bɔbɔ nɔ fiazikpui la dzi kple Alẽvi la gbɔ.”



^ (Yes. 52:7) Du nyui xɔla ƒe afɔwo nya kpɔ le towo dzi loo, Eya, ame si ɖea gbeƒã ŋutifafa, Ame si hea nu si nyo wu ŋuti nya nyui vanɛ, Ame si ɖea gbeƒã xɔname, Ame si gblɔ na Zion be: “Wò Mawu zu Fia!”



^ (Mat. 11:29) Mitsɔ nye kɔkuti la ɖo mia ɖokui dzi, eye misrɔ̃ nu tso gbɔnye, elabena mefa tu, eye mebɔbɔ ɖokuinye ɖe anyi le dzi me, eye miakpɔ gbɔdzɔe na mia ɖokuiwo.*

Alo, “miaƒe luʋɔwo.”


^ (Nyaɖ. 7:15) Esia tae wole Mawu ƒe fiazikpuia ŋgɔ ɖo, eye wole subɔsubɔdɔ kɔkɔe wɔm nɛ zã kple keli le eƒe gbedoxɔ la me; eye Ame si bɔbɔ nɔ fiazikpuia dzi la akeke eƒe agbadɔ la ɖe wo dzi.








HADZIDZI 100

Miwɔ Amedzro Na Wo


(Dɔwɔwɔwo 17:7)




	1. Yehowa wɔa amedzro na mí katã,

’Labena enyoa dɔme

na ’me sia ’me.

Enaa eƒe ɣe kple

tsidzadza ’me’o katã,

Tsɔ nu nyuiwo yɔ míaƒe dzi me.

Ne míekpe ɖe ame dahewo ŋu la,

Míasrɔ̃ Ma’u abe via lɔlɔ̃awo ene.

Mawu aɖo nyui si’o míewɔ teƒe na mí;

Ne míeɖe dɔmenyo vavã fia.



	2. Míenya be yayra geɖewo ado tso

Nyui siwo míawɔ

na amewo la me.

Togbɔ be woanye

amedzrowo gɔ̃ hã la,

Míana nu siwo hiã wo la wo.

Míasrɔ̃ Lidia, ana woadze mía gbɔ faa.

Ne wovaa, míana woakpɔ tomefafa.

Mía Mawu gã la nya ame siwo katã

Srɔ̃a eƒe nublanuikpɔkpɔ la.











(Kpɔ Dɔw. 16:14, 15; Rom. 12:13; 1 Tim. 3:2; Heb. 13:2; 1 Pet. 4:9 hã.)







^ (Dɔw. 17:7) eye Yason ya xɔ wo ɖe eƒe aƒe me. Ame siawo katã le tsitre tsim ɖe Kaisaro ƒe sewo ŋu esi wole gbɔgblɔm be fia bubu aɖe li, si nye Yesu.”



^ (Dɔw. 16:14, 15) Eye nyɔnu aɖe si ŋkɔe nye Lidia, si nye aɖabɛdzrala tso Tiatira dua me, eye wònye mawusubɔla la, nɔ to ɖom, eye Yehowa* ʋu eƒe dzi bliboe be wòalé to ɖe nya siwo gblɔm Paulo le la ŋu. 15 Ke esi eya kple eƒemetɔwo xɔ nyɔnyrɔ la, eɖe kuku na mí vevie be: “Ne miebum be menye nuteƒewɔla na Yehowa* la, ekema miva dze aƒenye me.” Eye wòƒoe ɖe mía nu míeyi.

Kpɔ Megbenyawo A5.
Kpɔ Megbenyawo A5.


^ (Rom. 12:13) Mina nu ame kɔkɔewo le woƒe hiahiãwo nu. Minɔ amedzrowɔwɔ dzi.



^ (1 Tim. 3:2) Eya ta ele be dzikpɔla nanye mokakamanɔŋutɔ, nyɔnu ɖeka srɔ̃, wòada asɔ le nuwɔna me, wòanye ame ɖɔŋuɖo,* ame si wɔa nu le ɖoɖo nu, amedzrowɔla, ame si nya nufiafia,

Alo, “ame si da sɔ le nuwɔna me; wɔa nu le nunya me.”


^ (Heb. 13:2) Migaŋlɔ amedzrowɔwɔ be o, elabena to esia me ame aɖewo wɔ amedzro na mawudɔlawo, evɔ woawo ŋutɔwo menya o.



^ (1 Pet. 4:9) Miwɔ amedzro na mia nɔewo liʋiliʋĩlilĩ manɔmee.

Mina Míawɔ Dɔ Le Ðekawɔwɔ Me


(Efesotɔwo 4:3)




	1. Mawu ɖe mí tso xexea me

Va eƒe amewo dome.

Ðekawɔwɔ, ŋutifafa

Na míekpɔa dzidzɔ gã.

Míelɔ̃ ɖekawɔwɔ;

Evivina loo!

Mawu de dɔ geɖe mía si;

Efiaa mɔ mí to Vi la dzi.

Mina míaɖo toe, asubɔe,

Ne míawɔ dɔ ɖekae.



	2. Do gbe ɖa be míawɔ ɖeka.

Nyo dɔme na ’mewo katã.

Lɔlɔ̃ ana míakpɔ dzidzɔ;

Ŋutifafa míakpɔ.

Ŋutifafa faa dzi,

Naa dzidzeme mí.

Ne míelɔ̃ mía nɔviwo la,

Ma’u ana ŋutifafa mí.

Ke míanɔ ɖekawɔwɔ me

Ahasubɔe tegbee.











(Kpɔ Mika 2:12; Zef. 3:9; 1 Kor. 1:10 hã.)







^ (Ef. 4:3) eye midze agbagba vevie mialé gbɔgbɔ la ƒe ɖekanyenye me ɖe asi le ŋutifafa ƒe nublanu la me.



^ (Mika 2:12) Oo Yakob, maƒo mi katã mia nu ƒu; Maƒo Israel ƒe ame susɔeawo nu ƒu godoo. Mana woanɔ anyi ɖekae, abe alẽha le alẽkpo me ene, Abe lãha le lãnyiƒe ene; Eye amewo ƒe hoowɔwɔ axɔ afi ma keŋ.’



^ (Zef. 3:9) Ɣemaɣi la, matrɔ dukɔwo ƒe gbegbɔgblɔ wòanye gbegbɔgblɔ dzadzɛ, Ne wo katã nayɔ Yehowa ƒe ŋkɔ, Eye woasubɔe le ɖekawɔwɔ me.’*

Egɔmeɖeɖe tẽe, “Eye woasubɔe abɔta ɖekae.”


^ (1 Kor. 1:10) Ke mele nu xlɔ̃m mi, nɔviwo, le mía Aƒetɔ Yesu Kristo ƒe ŋkɔ me be, mi katã miaƒe nu nasɔ, eye mama naganɔ mia dome o, ke boŋ miawɔ ɖeka bliboe le susu kple nuŋububu ɖeka ma ke me.








HADZIDZI 102

Míakpe Ðe Ame Siwo Gbɔdzɔ Ŋu


(Dɔwɔwɔwo 20:35)




	1. Gbɔdzɔgbɔdzɔwo sɔ gbɔ

Le mí katã ŋu.

Gake Yehowa lɔ̃a mí

Kpena ɖe mía ŋu,

Kpɔa nublanui na mí,

Ðea lɔlɔ̃ gã fiaa mí.

’Ya ta míalɔ̃ mía nɔvi’o,

Akpe ɖe wo ŋu.



	2. Ne mía nɔviwo gbɔdzɔ,

Míagblẽ wo ɖi o.

Míaƒe dzideƒonyawo

Ado ŋusẽ wo.

Mía Mawu tɔ wozu,

Ana be woasẽ ŋu.

Míase veve ɖe wo nu,

Afa ’kɔ na wo.



	3. Mía nɔvi siwo gbɔdzɔ

Hiã ŋusẽdodo.

’Gabu fɔ wo gbeɖe o,

Nyo dɔme na wo.

Wɔ nu ɖe wo ŋu nyuie,

Nàde dzi ƒo na wo.

Ne míekpe ɖe wo ŋu la,

Afa ’kɔ na wo.











Kpɔ Yes. 35:3, 4; 2 Kor. 11:29; Gal. 6:2 hã.)







^ (Dɔw. 20:35) Le nuwo katã me la, meɖee fia mi be miawɔ dɔ sesĩe alea akpe ɖe ame siwo gbɔdzɔ la ŋu, eye be Aƒetɔ Yesu ƒe nya siawo nanɔ susu me na mi, esi eya ŋutɔ gblɔ be: ‘Dzidzɔ geɖe le nunana me wu nuxɔxɔ.’ ”



^ (Yes. 35:3, 4) Mido ŋusẽ alɔ gblɔdɔwo, Eye mido ŋusẽ klo siwo le ƒoƒom.  4 Migblɔ na ame siwo tsi dzimaɖi la be: “Misẽ ŋu. Migavɔ̃ o. Kpɔ ɖa! Mia Mawu ava kple hlɔ̃biabia, Mawu ava kple teƒeɖoɖo. Ava ɖe mi.”



^ (2 Kor. 11:29) Ame kae gbɔdzɔ, eye nyemegbɔdzɔ o? Ame ka nue woɖia, eye meku dzi nam o?



^ (Gal. 6:2) Miyi edzi miakpe ɖe mia nɔewo ŋu le miaƒe agba kpekpewo tsɔtsɔ me, ale miawɔ Kristo la ƒe se la dzi bliboe.








HADZIDZI 103

Alẽkplɔlawo—Nunana Siwo Nye Amewo


(Efesotɔwo 4:8)




	1. Yehowa ɖo alẽkplɔlawo

Be woanyi alẽawo;

Ame siwo ɖoa kpɔɖeŋu nyui

Hefiaa mɔ nyuitɔ mí.

(HAXE)

Mawu na ’me si’o dzi míaka ɖo,

’Me siwo wɔa nuteƒe.

Woléa be na eƒe alẽawo,

’Ya ta mina míalɔ̃ wo.





	2. Alẽkplɔla’o tsɔa ɖe le mía me,

Fiaa mɔ mí lɔlɔ̃tɔe.

Ne míexɔ’abi woblanɛ na mí,

’Ye wofaa ’kɔ na mí.

(HAXE)

Mawu na ’me si’o dzi míaka ɖo,

’Me siwo wɔa nuteƒe.

Woléa be na eƒe alẽawo,

’Ya ta mina míalɔ̃ wo.





	3. Woɖoa aɖaŋu nyuiwo na mí

Be míagatra mɔ o.

Wonaa míezɔa nyateƒemɔa dzi,

Subɔa Mawu bliboe.

(HAXE)

Mawu na ’me si’o dzi míaka ɖo,

’Me siwo wɔa nuteƒe.

Woléa be na eƒe alẽawo,

’Ya ta mina míalɔ̃ wo.













(Kpɔ Yes. 32:1, 2; Yer. 3:15; Yoh. 21:15-17; Dɔw. 20:28 hã.)







^ (Ef. 4:8) Elabena egblɔ be: “Esi wòlia yi dzi ʋĩi la, ekplɔ aboyomewo yii; ena nunana siwo nye amewo.”



^ (Yes. 32:1, 2) Kpɔ ɖa! Fia aɖu fia le dzɔdzɔenyenye me; Eye amegãwo aɖu dzi hena ʋɔnu dzɔdzɔe dɔdrɔ̃.  2 Wo dometɔ ɖe sia ɖe anɔ abe sitsoƒe tso ya nu Kple bebeƒe tso tsidzadza gã nu ene, Abe tɔsisiwo le kuɖiɖinyigba dzi Kple agakpe gã ƒe vɔvɔli le anyigba si ƒu kplakplakpla dzi ene.



^ (Yer. 3:15) Mana kplɔlawo mi ɖe nye dzi ƒe didi nu, eye woatsɔ sidzedze kple gɔmesese deto anyi mi.



^ (Yoh. 21:15-17) Esi woɖu ŋdinu vɔ la, Yesu bia Simon Petro be: “Simon, Yohanes vi, èlɔ̃am wu esiawoa?” Eɖo eŋu nɛ be: “Ɛ̃, Aƒetɔ, ènya be nyemelɔ̃a nu le gbɔwò o.” Egblɔ nɛ be: “Nyi nye alẽviawo.” 16 Egabiae zi evelia be: “Simon, Yohanes vi, èlɔ̃ma?” Eɖo eŋu nɛ be: “Ɛ̃, Aƒetɔ, ènya be nyemelɔ̃a nu le gbɔwò o.” Egblɔ nɛ be: “Kplɔ nye alẽ sueawo.” 17 Egabiae zi etɔ̃lia be: “Simon, Yohanes vi, mèlɔ̃a nu le gbɔnye oa?” Ete ɖe Petro dzi be ebia ye zi etɔ̃lia be: “Mèlɔ̃a nu le gbɔnye oa?” Eya ta eɖo eŋu nɛ be: “Aƒetɔ, ènya nuwo katã, ènyae be nyemelɔ̃a nu le gbɔwò o.” Yesu gblɔ nɛ be: “Nyi nye alẽ sueawo.



^ (Dɔw. 20:28) Mikpɔ mia ɖokui kple alẽha blibo la dzi nyuie, alẽha si dome gbɔgbɔ kɔkɔe la ɖo mi dzikpɔlawoe le, be miakplɔ Mawu ƒe hame, si wòtsɔ eya ŋutɔ Via ƒe ʋu ƒle la.

Mawu, Na Wò Gbɔgbɔ Kɔkɔea Mí


(Luka 11:13)




	1. Oo Dziɖulagã, èkpɔa nublanui.

Wò koe nye gã wu míaƒe dziwo.

Míedro míaƒe agbawo ɖe dziwò.

Na wò gbɔgbɔ la nafa ’kɔ na mí.



	2. Fofo Yehowa, nuvɔ̃me’o míenye.

’Ya ta míetraa mɔ ɣeaɖewoɣi.

Oo, míeɖe kuku, na wò gbɔgbɔa mí

Be wòafia mɔ nyuitɔ mí gbe sia gbe.



	3. Ne dzi ɖe le mía ƒo, míegbɔdzɔ hãa,

Wò gbɔgbɔa wɔa míaƒe dzi yeyee 

Be míaɖɔ li fu abe hɔ̃ ene.

Na wò gbɔgbɔa nado ŋusẽ mí ɖaa.











(Kpɔ Ps. 51:11; Yoh. 14:26; Dɔw. 9:31 hã.)







^ (Luka 11:13) Eya ta ne mi ame vɔ̃ɖiwo kura gɔ̃ hã, mienya ale si miana nu nyuiwo mia viwo la, ɖe Fofo si le dziƒo la mana gbɔgbɔ kɔkɔe ame siwo bianɛ la geɖe wu oa?”



^ (Ps. 51:11) Mègatsɔm ƒu gbe le ŋkuwòme o; Eye mègaxɔ wò gbɔgbɔ kɔkɔe la hã le asinye o.



^ (Yoh. 14:26) Ke kpeɖeŋutɔ la, gbɔgbɔ kɔkɔe si Fofo la aɖo ɖa le nye ŋkɔ me la, eya afia nuwo katã mi, eye wòaɖo ŋku nu siwo katã megblɔ na mi la dzi na mi.



^ (Dɔw. 9:31) Azɔ hame si le Yudea blibo la kple Galilea kpakple Samaria la ƒe tome fa, eye wodo ŋusẽ wo, eye wonɔ dzidzim ɖe edzi le esi woyi edzi zɔ le Yehowa* vɔvɔ̃ me eye gbɔgbɔ kɔkɔe na akɔfafa wo ta.

Kpɔ Megbenyawo A5.

“Mawu Nye Lɔlɔ̃”


(1 Yohanes 4:7, 8)




	1. Mawu nye lɔlɔ̃; ekpe mí

Be míasrɔ̃ nɔnɔme sia.

Ne lɔlɔ̃ sia le mía si la,

Nyuiwɔwɔ míaɖe afia.

Ekema míaƒe nuwɔna

Ahe ame bubuwo.

Lɔlɔ̃ sia ana woakpɔe be

Míenye Kristo srɔ̃lawo.



	2. Lɔlɔ̃ si Mawu ɖe fia mí

Nu metsina gbeɖe o.

Eƒe lɔlɔ̃ doa ŋusẽ mí

Be míalɔ̃ mía haviwo.

Lɔlɔ̃ gbɔa dzi ɖi, nyoa dɔme,

Lɔlɔ̃ la meʋãa ŋu o.

Míaɖe lɔlɔ̃ fia ’me sia ’me,

Anye Mawu srɔ̃lawo.



	3. Lɔlɔ̃ tsɔa nu vɔ̃ kena faa;

Meléa nya ɖe dɔme o.

Lɔlɔ̃ siae mía Mawu fia mí

Be míaɖe fia amewo.

Míado gbe ɖa abia Mawu,

Be míatu lɔlɔ̃ sia ɖo.

Ekema míado dzidzɔ na

Yehowa kple Via Kristo.











(Kpɔ Marko 12:30, 31; 1 Kor. 12:31–13:8; 1 Yoh. 3:23 hã.)







^ (1 Yoh. 4:7, 8) Lɔlɔ̃tɔwo, mina míayi edzi alɔ̃ mía nɔewo, elabena lɔlɔ̃ la tso Mawu gbɔ, eye ame sia ame si lɔ̃a ame la, Mawu mee wodzii tso, eye wòdze si Mawu. 8 Ame sia ame si melɔ̃a ame o la medze si Mawu o, elabena Mawu nye lɔlɔ̃.



^ (Marko 12:30, 31) eye nàlɔ̃ Yehowa* wò Mawu kple wò dzi blibo, wò luʋɔ* blibo, wò tamesusu blibo kple wò ŋusẽ blibo.’ 31 Eveliae nye esi, ‘Lɔ̃ hawòvi abe wò ŋutɔ ɖokuiwò ene.’ Se bubu aɖeke megali si lolo wu esiawo o.”

Kpɔ Megbenyawo A5.
Kpɔ Nya Tɔxɛwo Gɔmeɖeƒea.


^ (1 Kor. 12:31-13:8) Ke miyi edzi mianɔ nunana siwo lolo wu la dim vevie. Ke azɔ mafia mɔ aɖe si de ŋgɔ wu la mi. 
13 Ne meƒoa nu le amegbetɔwo kple mawudɔlawo ƒe gbegbɔgblɔwo me, gake lɔlɔ̃ mele asinye o la, ke mele abe gakogoe alo ayawagba si le ɖiɖim sesĩe ene. 2 Ne nyagblɔɖi ƒe nunana le asinye, eye menya nya ɣaɣla kɔkɔewo katã kple sidzedzewo katã, eye xɔse le asinye ale gbegbe be mate ŋu aho towo, gake lɔlɔ̃ mele asinye o la, nyemenye naneke o.* 3 Eye ne metsɔ nye nunɔamesiwo katã na be woatsɔ anyi ame bubuwo, eye metsɔ nye ametia na, ale be maƒo adegbe, gake lɔlɔ̃ mele asinye o la, meɖe vi aɖeke kura nam o. 4 Lɔlɔ̃ gbɔa dzi blewu, eye wònyoa dɔme. Lɔlɔ̃ meʋãa ŋu o. Meƒoa adegbe o, medoa eɖokui ɖe dzi glodzoo o, 5 mewɔa nu si medze o, media eya ŋutɔ tɔ o, mebia dzi o. Meléa vɔ̃ siwo wowɔ ɖe eŋu la ɖi o. 6 Mekpɔa dzidzɔ ɖe nu madzɔmadzɔ ŋu o, ke ekpɔa dzidzɔ ɖe nyateƒe boŋ ŋu. 7 Enɔa te ɖe nuwo katã nu, exɔa nuwo katã dzi sena, ekpɔa mɔ na nuwo katã, edoa dzi le nuwo katã me. 8 Lɔlɔ̃ nu metsina gbeɖe o. Ke ne nyagbɔgblɔɖi ƒe nunanawo li la, woava ɖe wo ɖa; ne gbegbɔgblɔ bubuwo gbɔgblɔ* li la, woadzudzɔ; ne sidzedze li la, woava ɖee ɖa.

Alo, “viɖe aɖeke mele ŋunye o.”
Efia, gbe bubuwo dodo ƒe nukununana.


^ (1 Yoh. 3:23) Nyateƒee, eƒe sedede lae nye be: míaxɔ Via Yesu Kristo ƒe ŋkɔ dzi ase, eye míalɔ̃ mía nɔewo, abe ale si wòde se na míi ene.








HADZIDZI 106

Mina Míatu Lɔlɔ̃ Ðo


(1 Korintotɔwo 13:1-8)




	1. Míedoa gbe ɖa na Yehowa be

Eƒe nɔnɔmewo míatu ɖo.

Ke vevitɔe nye lɔlɔ̃, si nye

Gbɔgbɔa ƒe kutsetse ƒ’akpa ’ɖe.

Ne ŋutete nyui’o le mía si hã,

Meɖea vi lɔlɔ̃ manɔmee o.

Mina míatu lɔlɔ̃ vavã ɖo,

’Ye míaɖee fia le nu sia nu me.



	2. Lɔlɔ̃ nyoa dɔme na amewo;

Lɔlɔ̃ media eɖokui tɔ o,

Meléa dziku ɖe dɔme gbeɖe’o,

Ke boŋ etsɔna kea ’mewo faa.

Lɔlɔ̃ aʋã mí míagbɔ dzi ɖi,

Ado dzi le fukpekpewo me.

’Labe lɔlɔ̃ tsɔa nu’o katã kpoo,

Lɔlɔ̃ nu metsina gbeɖe o.











(Kpɔ Yoh. 21:17; 1 Kor. 13:13; Gal. 6:2 hã.)







^ (1 Kor. 13:1-8) Ne meƒoa nu le amegbetɔwo kple mawudɔlawo ƒe gbegbɔgblɔwo me, gake lɔlɔ̃ mele asinye o la, ke mele abe gakogoe alo ayawagba si le ɖiɖim sesĩe ene. 2 Ne nyagblɔɖi ƒe nunana le asinye, eye menya nya ɣaɣla kɔkɔewo katã kple sidzedzewo katã, eye xɔse le asinye ale gbegbe be mate ŋu aho towo, gake lɔlɔ̃ mele asinye o la, nyemenye naneke o.* 3 Eye ne metsɔ nye nunɔamesiwo katã na be woatsɔ anyi ame bubuwo, eye metsɔ nye ametia na, ale be maƒo adegbe, gake lɔlɔ̃ mele asinye o la, meɖe vi aɖeke kura nam o. 4 Lɔlɔ̃ gbɔa dzi blewu, eye wònyoa dɔme. Lɔlɔ̃ meʋãa ŋu o. Meƒoa adegbe o, medoa eɖokui ɖe dzi glodzoo o, 5 mewɔa nu si medze o, media eya ŋutɔ tɔ o, mebia dzi o. Meléa vɔ̃ siwo wowɔ ɖe eŋu la ɖi o. 6 Mekpɔa dzidzɔ ɖe nu madzɔmadzɔ ŋu o, ke ekpɔa dzidzɔ ɖe nyateƒe boŋ ŋu. 7 Enɔa te ɖe nuwo katã nu, exɔa nuwo katã dzi sena, ekpɔa mɔ na nuwo katã, edoa dzi le nuwo katã me. 8 Lɔlɔ̃ nu metsina gbeɖe o. Ke ne nyagbɔgblɔɖi ƒe nunanawo li la, woava ɖe wo ɖa; ne gbegbɔgblɔ bubuwo gbɔgblɔ* li la, woadzudzɔ; ne sidzedze li la, woava ɖee ɖa.

Alo, “viɖe aɖeke mele ŋunye o.”
Efia, gbe bubuwo dodo ƒe nukununana.


^ (Yoh. 21:17) Egabiae zi etɔ̃lia be: “Simon, Yohanes vi, mèlɔ̃a nu le gbɔnye oa?” Ete ɖe Petro dzi be ebia ye zi etɔ̃lia be: “Mèlɔ̃a nu le gbɔnye oa?” Eya ta eɖo eŋu nɛ be: “Aƒetɔ, ènya nuwo katã, ènyae be nyemelɔ̃a nu le gbɔwò o.” Yesu gblɔ nɛ be: “Nyi nye alẽ sueawo.



^ (1 Kor. 13:13) Ke azɔ la, nu etɔ̃ siawoe kpɔtɔ li: xɔse, mɔkpɔkpɔ, lɔlɔ̃; ke esi ƒo wo tae nye lɔlɔ̃.



^ (Gal. 6:2) Miyi edzi miakpe ɖe mia nɔewo ŋu le miaƒe agba kpekpewo tsɔtsɔ me, ale miawɔ Kristo la ƒe se la dzi bliboe.

Lɔlɔ̃ Ƒe Kpɔɖeŋu Si Mawu Ðo


(1 Yohanes 4:19)




	1. Yehowa Mawu ɖo kpɔɖeŋu nyui ɖi

Si míasrɔ̃, si míasrɔ̃.

Lɔlɔ̃ kpɔɖeŋu, bene wòafia mɔ mí

Nu sia nu me, nu sia nu me.

Via lɔlɔ̃a Yesu wòtsɔ na ɖe mía ta

Be wòatsɔ nu vɔ̃, vodadawo ake.

Lɔlɔ̃ɖeɖefia gã ka gbegbee nye ’si!

Mawu ƒe mɔ’o katã nye lɔlɔ̃.



	2. Ne míezɔ mɔ sia, míalɔ̃ mía nɔviwo

Tso dzi me, tso dzi me.

Ame yeyewo kple xoxoawo katã

Míalɔ̃ vevie, míalɔ̃ vevie.

Mía nɔvi lɔlɔ̃ fia be míelɔ̃ Mawu.

Ne lɔlɔ̃ vavã xɔ míaƒe dzi me la,

Ana míatsɔ vodada suewo ake.

Afia lɔlɔ̃, nɔviwo lɔlɔ̃.



	3. Lɔlɔ̃mɔ sia naa ŋutifafa nɔa ’nyi

Ɣesiaɣi, ɣesiaɣi.

Yehowa Mawu le mí katã kpem be

Míawɔ ɖeka, míawɔ ɖeka.

Lɔlɔ̃ vavã naa míekpɔa dzidzɔ vavã,

Mawu ƒe gbɔgbɔa fiaa mɔ mí ɣesiaɣi,

Mía nɔviwo doa ŋusẽ mí míedoa dzi.

’Yae nye lɔlɔ̃, lɔlɔ̃ vavãtɔ.











(Kpɔ Rom. 12:10; Ef. 4:3; 2 Pet. 1:7 hã.)







^ (1 Yoh. 4:19) Míelɔ̃a ame, elabena Mawu tre mí lɔlɔ̃.



^ (Rom. 12:10) Miaƒe nɔvilɔlɔ̃ nade to abe dadavilɔlɔ̃ ene. Mitre mia nɔewo bubu.



^ (Ef. 4:3) eye midze agbagba vevie mialé gbɔgbɔ la ƒe ɖekanyenye me ɖe asi le ŋutifafa ƒe nublanu la me.



^ (2 Pet. 1:7) nɔvilɔlɔ̃ nekpe ɖe miaƒe ɖokuitsɔtsɔ na Mawu ŋu, lɔlɔ̃ nekpe ɖe miaƒe nɔvilɔlɔ̃ ŋu.

Mawu Ƒe Nuteƒewɔwɔ Ƒe Lɔlɔ̃


(Yesaya 55:13)




	1. Mía Mawu nye lɔlɔ̃;

Nyateƒenya sia tso dziƒo.

Lɔlɔ̃ me Yehowa dɔ Via

Wòva ku ɖe mí katã ta.

Be dzidzɔ vavãtɔ míakpɔ,

Akpɔ mɔ na agbe mavɔ.

(HAXE)

Oo, mi tsikɔwuitɔwo,

Agbetsi miva no faa!

Tsikɔwuitɔ’o miva kpɔ

Ma’u ƒe lɔlɔ̃ gã ɖa.





	2. Mía Mawu nye lɔlɔ̃;

Eƒe dɔwɔwɔwo ɖee fia

Yehowa gaɖe lɔlɔ̃ fia

Esi wòna Kristo zu fia.

Ewɔ ŋugbedodo la dzi;

Via Yesu le dzi ɖum fifia!

(HAXE)

Oo, mi tsikɔwuitɔwo,

Agbetsi miva no faa!

Tsikɔwuitɔ’o miva kpɔ

Ma’u ƒe lɔlɔ̃ gã ɖa.





	3. Mía Mawu nye lɔlɔ̃;

Esia naʋã mí na lɔlɔ̃.

Míakpe ɖ’ame fafawo ŋu

Be woate ɖe Yehowa ŋu.

Míaɖe gbeƒã nya nyuia na wo,

Anyo dɔme akpe wo be:

(HAXE)

Oo, mi tsikɔwuitɔwo,

Agbetsi miva no faa!

Tsikɔwuitɔ’o miva kpɔ

Ma’u ƒe lɔlɔ̃ gã ɖa.













(Kpɔ Ps. 33:5; 57:10; Ef. 1:7 hã.)







^ (Yes. 55:13) Sesewuwo amie ɖe ŋuvewo teƒe, Gbemitiwo amie ɖe dzawo teƒe. Eye wòana Yehowa ƒe ŋkɔ nanyɔ, Eye wòanye dzesi mavɔ si nu mayi akpɔ gbeɖe o.”



^ (Ps. 33:5) Elɔ̃a dzɔdzɔenyenye kple nya dzɔdzɔe. Anyigba dzi yɔ fũu kple Yehowa ƒe amenuveve.



^ (Ps. 57:10) Elabena wò lɔlɔ̃ si nu metsina o la sɔ gbɔ, eye wòkɔ yi ɖatɔ dziƒowo, Eye wò nuteƒewɔwɔ yi ɖatɔ dziŋgɔli.



^ (Ef. 1:7) To via dzi la míekpɔ ablɔɖe, esi wòto eya amea ƒe ʋu dzi xe mía tafe, ɛ̃, be woatsɔ míaƒe vodadawo ake mí le eƒe amenuveve geɖe la nu.

Milɔ̃ Mia Nɔewo Vevie Tso Dzi Me Ke


(1 Petro 1:22)




	1. Yehowa Mawu kpɔa dzidzɔ

Ne míelɔ̃ mía nɔewo vevie,

’Labe lɔlɔ̃e nye Mawu ƒe

Nɔnɔme vevitɔ.

Míalɔ̃ mía nɔviwo vevie,

Aku ɖe wo ŋu ɣesiaɣi.

Lɔlɔ̃ vavã si tso dzi me

Míaɖe fia gbe sia gbe.

Dɔmenyotɔwo míanye,

Akpe ɖe nɔvi’o ŋu le hiãɣi.

Xɔlɔ̃ vavãwo míanye,

Ase nu gɔme na wo.

Yesu srɔ̃ Yehowa bliboe,

Ðe lɔlɔ̃ fia nu sia nu me.

Eɖo kpɔɖeŋu nyui na mí.

Míasrɔ̃ Ma’u ƒe lɔlɔ̃ la,

Alɔ̃ mía nɔewo vevie.











(Kpɔ 1 Pet. 2:17; 3:8; 4:8; 1 Yoh. 3:11 hã.)







^ (1 Pet. 1:22) Azɔ esi miekɔ mia ɖokuiwo* ŋu to toɖoɖo nyateƒea me, ale be nɔvilɔlɔ̃ si me alakpa mele o va le mia dome la, milɔ̃ mia nɔewo vevie tso dzi me ke.

Alo, “miaƒe luʋɔwo.”


^ (1 Pet. 2:17) Mibu ame ƒomeviwo katã, milɔ̃ nɔviwo ƒe habɔbɔ blibo la katã, mivɔ̃ Mawu, mibu fia la.



^ (1 Pet. 3:8) Mlɔeba la, mi katã miaƒe susu nawɔ ɖeka, mise veve ɖe ame nu, milɔ̃ mia nɔewo abe dadaviwo ene, miaƒe dɔme natrɔ ɖe ame ŋu, mibɔbɔ mia ɖokui ɖe anyi.



^ (1 Pet. 4:8) Vevietɔ la, milɔ̃ mia nɔewo vevie, elabena lɔlɔ̃ tsyɔa nu vɔ̃ geɖe dzi.



^ (1 Yoh. 3:11) Elabena esiae nye gbedeasi si miese tso gɔmedzedzea me, be míalɔ̃ mía nɔewo;

“Dzidzɔ Si Tsoa Yehowa Gbɔ”


(Nehemiya 8:10)




	1. Dzesiawo fia be Fiaɖuƒe la gogo.

Míaɖe gbeƒã nya nyuia woase.

Mikɔ ta dzi, míaƒe ɖeɖe la gogo;

Míaƒe xɔxɔ la tu aƒe!

(HAXE)

Dzidzɔ si tso Ma’u gbɔ nye mɔ́ sesẽ.

Oo, dzi ha nàtso aseye.

Dzi nèdzɔ wò vevie ɖe mɔkpɔkpɔa ŋu.

Ame sia ’me nekafu Mawu.

Dzidzɔ si tso Ma’u gbɔ nye mɔ́ sesẽ.

Míana woanya ’ƒe gãnyenye.

Míasubɔ mía Mawu kple Fia la tegbee.

Dzidzɔ le esubɔsubɔ me.





	2. Ðo ŋu ɖe Yehowa mía Mawu la ŋu.

Mègavɔ̃ o, ŋusẽ le ’ŋu.

Oo, tso ɖe tsitrenu nàdo ɣli sesĩe,

Nàdzi dzidzɔha na Mawu!

(HAXE)

Dzidzɔ si tso Ma’u gbɔ nye mɔ́ sesẽ.

Oo, dzi ha nàtso aseye.

Dzi nèdzɔ wò vevie ɖe mɔkpɔkpɔa ŋu.

Ame sia ’me nekafu Mawu.

Dzidzɔ si tso Ma’u gbɔ nye mɔ́ sesẽ.

Míana woanya ’ƒe gãnyenye.

Míasubɔ mía Mawu kple Fia la tegbee.

Dzidzɔ le esubɔsubɔ me.













(Kpɔ 1 Kron. 16:27; Ps. 112:4; Luka 21:28; Yoh. 8:32 hã.)







^ (Neh. 8:10) Eye wògagblɔ na wo be: “Miyi, ne miaɖu nu damiwo, eye miano nu viviwo, eye miɖo ɖe ɖe ame siwo si naneke mele o; elabena ŋkeke sia le kɔkɔe na míaƒe Aƒetɔ la, eya ta migaxa nu o, elabena dzidzɔ si tsoa Yehowa gbɔe nye miaƒe mɔ́ sesẽ.”*

Alo, “ŋusẽ.”


^ (1 Kron. 16:27) Gãnyenye* kple atsyɔ̃ɖoɖo le eŋkume, Ŋusẽ kple dzidzɔ le enɔƒe.

Alo, “Bubu.”


^ (Ps. 112:4) Eklẽna le viviti me abe akaɖi ene na ame dzɔdzɔewo. Esea veve ɖe ame nu,* ekpɔa nublanui na ame, eye wòle dzɔdzɔe.

Alo, “Ebua ame ŋu.”


^ (Luka 21:28) Ke ne nu siawo de asi dzɔdzɔ me la, mitsi tre miadzɔ kã, eye miafɔ ta dzi, elabena miaƒe ɖeɖe gogo.”



^ (Yoh. 8:32) eye miadze si nyateƒe la, eye nyateƒe la ana ablɔɖe mi.”

Nu Si Ta Míekpɔa Dzidzɔ Ðo


(Mateo 5:12)




	1. Míaƒe dzidzɔtsoƒewo sɔ gbɔ,

Kesinɔnu mavɔ wonye.

Dukɔwo ƒe nu vevitɔwo

Le Mawu ƒe aƒea me vam.

Míaƒe dzidzɔ la li ke sesĩe,

Mawu ƒe Nya dzie míetui ɖo.

Míesrɔ̃a nu tso eme gbe sia gbe,

Míexɔa nu si’o míesrɔ̃ dzi se.

Dzidzɔ sia xɔ míaƒe dziwo me,

Le bibim abe dzo ene.

Ne xaxawo va mía dzi hã la,

Ma’u doa ŋusẽ mí míedoa dzi.

(HAXE)

Yehowae nye míaƒe dzidzɔ.

Eƒe dɔwo léa dzi na mí.

Eƒe susu’o kɔ, eƒe dɔ klitsu.

Nyuiwɔwɔ, ŋusẽ, bɔ ɖe ’si.





	2. Mawu ƒe nuwɔwɔwo nya kpɔ:

Dziƒo, atsiaƒu, anyigba.

Ne míekpɔ ’ƒe nuwɔwɔwo la,

Míekafunɛ nu siawo ta.

’Ya ta mina míagblɔ eŋu nya;

Míaɖe gbeƒã Fiaɖuƒe la.

Míakaka eɖoɖo anyi kple

Eƒe yayrawo ŋu nya nyuia,

Be dzidzɔ mavɔwo tu aƒe

Abe agudzedze ene.

’Nyigba yeyea kple dziƒo yeyea

Ahe yayra mavɔwo vɛ.

(HAXE)

Yehowae nye míaƒe dzidzɔ.

Eƒe dɔwo léa dzi na mí.

Eƒe susu’o kɔ, eƒe dɔ klitsu.

Nyuiwɔwɔ, ŋusẽ, bɔ ɖe ’si.













(Kpɔ 5 Mose 16:15; Yes. 12:6; Yoh. 15:11 hã.)







^ (Mat. 5:12) Mitso aseye, eye migli kple dzidzɔ, elabena miaƒe fetu lolo le dziƒo, elabena nenema kee woti nyagblɔɖila siwo do ŋgɔ na mi hã yome.



^ (5 Mose 16:15) Ŋkeke adre sɔŋ nàɖu ŋkekenyui la na Yehowa wò Mawu, le teƒe si Yehowa atia, elabena Yehowa wò Mawu ayra wò agblemenuwo katã kple nu siwo katã nèwɔna, eye dzidzɔ sɔŋ ko nàkpɔ.



^ (Yes. 12:6) “Oo, Zion nɔla,* do ɣli nàtso aseye, Elabena Israel ƒe Kɔkɔetɔ la tri akɔ le dowòme.”

Egɔmeɖeɖe tẽe, “Zion nyɔnu,” efia dua me tɔwo katã si ŋu woƒo nu tsoe abe nyɔnu aɖe ene.


^ (Yoh. 15:11) “Nya siawoe megblɔ na mi, be nye dzidzɔ la nanɔ mia me, eye miaƒe dzidzɔ la nagba go.

Yehowa, Ŋutifafa Mawu


(Filipitɔwo 4:9)




	1. Yehowa mía Mawu,

Gbɔwòe ŋutifafa tso.

’Ya ta Mawu, kpe ɖe mía ŋu

Míatu nɔnɔme sia ɖo.

Èlɔ̃ tsɔ Viwò na

Wòna mɔnukpɔkpɔ mí

Míewɔ ŋutifafa kpli wò,

Subɔa wò kple dzi blibo.



	2. Na wò Nya kple gbɔgbɔa

Nakplɔ mí, akpɔ mía ta,

Míanya ’le si míanɔ agbe

Xexe doblukɔ sia me.

Xaxa kple fuléle

Xɔ aƒe ɖe xexea me.

’Ya ta na wò ŋutifafa

Nanɔ mía dome fifia.



	3. Wòe na ɖekawɔwɔ

Le wò subɔla’o dome.

Wò gbɔgbɔa na míewɔ ɖeka

Le gbeƒã ɖem Fiaɖuƒea.

Fiaɖuƒe dziɖuɖua

Aɖe aʋawɔwɔ ɖa,

Be ame fafawo katã

Nakpɔ ŋutifafa ɖaa.











(Kpɔ Ps. 4:8; Flp. 4:6, 7; 1 Tes. 5:23 hã.)







^ (Flp. 4:9) Nu siwo miesrɔ̃, eye miexɔ, eye miese, eye miekpɔ le gbɔnye la, minɔ nu siawo dzi; ekema ŋutifafa ƒe Mawu la anɔ anyi kpli mi.



^ (Ps. 4:8) Mamlɔ anyi adɔ alɔ̃ le ŋutifafa me, Elabena Oo, Yehowa, wò koe nana menɔa dedie.



^ (Flp. 4:6, 7) Migatsi dzimaɖi le naneke ŋuti o, ke boŋ le nu sia nu me la, mito gbedodoɖa kple kokoƒoƒo kpakple akpedada dzi miana Mawu nanya miaƒe dzimedidiwo; 7 eye Mawu ƒe ŋutifafa, si ƒo gɔmesesewo katã ta la, adzɔ miaƒe dziwo kple miaƒe tamesusuwo ŋu to Kristo Yesu dzi.



^ (1 Tes. 5:23) Ŋutifafa Mawu la ŋutɔ nakɔ mia ŋu keŋkeŋ. Eye nɔviwo, neva eme be woakpɔ miaƒe gbɔgbɔ kple luʋɔ* kpakple ŋutilã, si le blibo le go sia go me la ta dedie mokaka manɔŋui le mía Aƒetɔ Yesu Kristo ƒe anyinɔɣi la.

Kpɔ Nya Tɔxɛwo Gɔmeɖeƒea.

Ŋutifafa Su Mía Si


(Yohanes 14:27)




	1. Ŋutifafa su mía si,

Na míakafu Yah!

Aʋawɔwɔ nu ayi,

Ne míawɔ ɖeka.

Ŋutifafafia Kristo

Nye ame fafa.

Awɔ aʋa la ’de goe

Na ŋutifafa.



	2. Dzikudonamenyawo

Kple dzrewo míegbe.

Míegblẽ aʋawɔnuwo

Katã hã dome.

Míakpɔ ŋutifafa ta,

Asrɔ̃ tsɔtsɔke.

Míawɔ nu si Yesu fia, 

Anɔ eyome.



	3. Mawu tsɔ ŋutifafa

Yra eƒe dukɔa.

Eƒe sewo dzi míawɔ

Tso dzi blibo me.

Ekema ŋutifafa

Asu mía si ɖaa.

Madidi o Fiaɖuƒea

Aɖe aʋa’o ɖa.











(Kpɔ Ps. 46:9; Yes. 2:4; Yak. 3:17, 18 hã.)







^ (Yoh. 14:27) Mele ŋutifafa gblẽm ɖi na mi; mele nye ŋutifafa nam mi. Nyemele etsɔm na mi abe ale si xexea nanɛ ene o. Migana dzika natso mia ƒo o, eye vɔvɔ̃ hã megaɖo mi o.



^ (Ps. 46:9) Etsia aʋawɔwɔwo nu le anyigba bliboa dzi. Eŋea dati, eflia akplɔ kakɛkakɛe, Eye wòtɔa dzo aʋatasiaɖamwo.*

Agate ŋu afia, “akpoxɔnuwo.”


^ (Yes. 2:4) Atso afia na dukɔwo, Eye wòadzra dukɔ geɖewo dome ɖo. Woatsɔ woƒe yiwo atu agblenuwoe, Eye woatsɔ woƒe akplɔwo atu hɛ gobɛwoe. Dukɔ magatsɔ yi ɖe dukɔ ŋu azɔ o, Eye womagasrɔ̃ aʋawɔwɔ azɔ o.



^ (Yak. 3:17, 18) Ke nunya si tso dziƒo la, gbã la, ele dzadzɛ, azɔ hã, ewɔa ŋutifafa, esea nu gɔme, elɔ̃na faa ɖoa to, nublanuikpɔkpɔ kple kutsetse nyuiwo yɔe fũu, medea vovototo amewo me o, alakpanuwɔwɔ mele eme o. 18 Gawu la, woƒãa dzɔdzɔenyenyekutsetse ƒe ku le ŋutifafa me ɖe ame siwo wɔa ŋutifafa dome.

“Migbɔ Dzi Ði”


(Yakobo 5:8)




	1. Dziɖulagã Yehowa

Di be yeakɔ yeƒe ŋkɔa ŋu.

Eɖo tame kplikpaa be

Yeatsi vlodoamewo nu ɖaa.

Edo dzi ’teƒe didi,

Dzidzimewo katã me,

Gbɔ dzi ɖi blewu na mí;

Ðeɖi mete ’ŋu o.

Edi agbe mavɔ na

Ame ƒomevi ɖesiaɖe.

Yehowa ƒe dzigbɔɖi

Mazu dzodzro kpɔ gbeɖe o.



	2. Dzigbɔgbɔ blewu hiã mí

Be míanɔ agbemɔ la dzi.

Ana míakpɔ dzidzeme

’Ye míaɖe mɔ na dziku o.

Ana míatsɔ ake faa,

Aŋlɔ vodadawo be,

Ada sɔ nuwɔna me,

Ado dzi xaxa’o me.

Dzigbɔɖi kple tufafa

Kple nɔnɔme nyui bubu si’o

Míatu ɖo to gbɔgbɔa dzi

Ana míaɖi mía Mawu la.











(Kpɔ 2 Mose 34:14; Yes. 40:28; 1 Kor. 13:4, 7; 1 Tim. 2:4 hã.)







^ (Yak. 5:8) Miawo hã migbɔ dzi ɖi; mido ŋusẽ miaƒe dziwo, elabena Aƒetɔ la ƒe anyinɔɣi gogo.



^ (2 Mose 34:14) Mègade ta agu na mawu bubu aɖeke o, elabena Yehowa nye ame si* biaa ɖokuitsɔtsɔna blibo. Ɛ̃, enye Mawu si biaa ɖokuitsɔtsɔna blibo.*

Egɔmeɖeɖe tẽe, “Yehowa, eƒe ŋkɔ.”
Alo, “di be woasubɔ ye ɖeka ko.”


^ (Yes. 40:28) Mènyae oa? Mèsee oa? Yehowa, Ame si wɔ anyigba ƒe mlɔenuwo la, Mawu mavɔtɔ wònye. Ðeɖi metea eŋu o, eye nu metia kɔ nɛ o. Eƒe nunya me dzodzro meli o.*

Alo, “me goglo wu gbɔgblɔ.”


^ (1 Kor. 13:4) Lɔlɔ̃ gbɔa dzi blewu, eye wònyoa dɔme. Lɔlɔ̃ meʋãa ŋu o. Meƒoa adegbe o, medoa eɖokui ɖe dzi glodzoo o,



^ (1 Kor. 13:7) Enɔa te ɖe nuwo katã nu, exɔa nuwo katã dzi sena, ekpɔa mɔ na nuwo katã, edoa dzi le nuwo katã me.



^ (1 Tim. 2:4) ame si ƒe lɔlɔ̃nue nye be woaɖe ame ƒomeviwo katã, eye nyateƒe ƒe sidzedze vavãtɔ la nasu wo si.

Akpedada Ðe Mawu Ƒe Dzigbɔɖi Ta


(2 Petro 3:15)




	1. Oo Yehowa, Ŋusẽkatãtɔ,

Èlɔ̃a dzɔdzɔenyenye ŋutɔ.

Vɔ̃ɖinyenye xɔ’anyigba dzi,

Esia doa nuxaxa na mí.

Wole gbɔgblɔm be nèle blewu,

Ke woava kpɔe be ɖe nèfa tu.

(HAXE)

Míekɔ ta dzi hele mɔ kpɔm,

Tsɔ dzi blibo le wò ŋkɔ la yɔm.





	2. Ƒe akpe le ŋkuwòme abe

Ŋkeke ɖeka pɛ ko ene.

Wò ŋkeke gã dziŋɔa gogo;

Egbɔna, matsi megbe o.

Mèlɔ̃a nu vɔ̃ɖi wɔlawo o;

Dzimetrɔla’o ƒe nu nyoa ŋuwò.

(HAXE)

Míekɔ ta dzi hele mɔ kpɔm,

Tsɔ dzi blibo le wò ŋkɔ la yɔm.













(Kpɔ Neh. 9:30; Luka 15:7; 2 Pet. 3:8, 9 hã.)







^ (2 Pet. 3:15) Eye mibu mía Aƒetɔ ƒe dzigbɔɖi la be enye xɔxɔ, abe ale si mía nɔvi lɔlɔ̃tɔ Paulo hã ŋlɔ na mi le nunya si wonɛ la nu ene,



^ (Neh. 9:30) Ke ègbɔ dzi ɖi na wo ƒe geɖe, eye nèto wò gbɔgbɔ la dzi xlɔ̃ nu wo to wò nyagblɔɖilawo dzi, ke womeɖo to o. Mlɔeba ètsɔ wo de asi na anyigba la dzi dukɔwo.



^ (Luka 15:7) Mele egblɔm na mi be, nenema kee woakpɔ dzidzɔ geɖe le dziƒo le nu vɔ̃ wɔla ɖeka si trɔ dzi me la ŋuti wu ɖe ame dzɔdzɔe blaasieke vɔ asieke siwo mehiã na dzimetɔtrɔ o la ŋuti.



^ (2 Pet. 3:8, 9) Ke lɔlɔ̃tɔwo, migana miaƒe susu nadzo le nya sia dzi o, be ŋkeke ɖeka le Yehowa* gbɔ abe ƒe akpe ɖeka ene, eye ƒe akpe ɖeka abe ŋkeke ɖeka ene. 9 Yehowa* mele wɔwɔm blewu le eƒe ŋugbedodo la ŋu abe ale si ame aɖewo se blewuwɔwɔ gɔme ene o, ke boŋ egbɔa dzi ɖi na mi, elabena medi be ame aɖeke natsrɔ̃ o, ke boŋ edi be mɔnukpɔkpɔ nasu amewo katã si woatrɔ dzi me.

Kpɔ Megbenyawo A5.
Kpɔ Megbenyawo A5.

Dɔmenyonyo Ƒe Ŋusẽ


(Efesotɔwo 4:32)




	1. Mawu, míekafu wò tso dzi me ke

Wò nɔnɔme nyui’o ta.

Togbɔ be ŋusẽ le asiwò hã,

Mawu dɔmenyotɔ nènye.



	2. Yesu Kristo hã lɔ̃ dɔmenyonyo

Abe wò ke ene.

Ekpe ame si’o dzi nu te ɖo be

Woava ne yeana gbɔdzɔe wo.



	3. Mina míawo hã míasrɔ̃ Yehowa

Kple Via Yesu Kristo.

Míaɖe dɔmenyo vavãtɔ afia

Be míado ŋusẽ mía nɔewo.











(Kpɔ Mika 6:8; Mat. 11:28-30; Kol. 3:12; 1 Pet. 2:3 hã.)







^ (Ef. 4:32) Ke boŋ minyo dɔme na mia nɔewo, miaƒe dɔme netrɔ ɖe mia nɔewo ŋu vevie, eye mitsɔ nɔ mia nɔewo kem faa, abe ale si ko Mawu hã to Kristo dzi tsɔ ke mi faa ene.



^ (Mika 6:8) Oo amegbetɔ, egblɔ nu si nyo la na wò. Eye nu ka dim Yehowa le tso asiwò? Eya koe nye be nàwɔ nu dzɔdzɔe,* nàlɔ̃ nu si le eteƒe la wɔwɔ,* Eye nàbɔbɔ ɖokuiwò ɖe anyi ahazɔ kple wò Mawu!

Alo, “nàwɔ nu si sɔ.”
Alo, “nànyo dɔme alɔ̃ ame tso dzi me.” Egɔmeɖeɖe tẽe, “nàlɔ̃ lɔlɔ̃ vavã.”


^ (Mat. 11:28-30) Miva gbɔnye, mi ame siwo katã le dagbadagbam, eye agba le mia wum la, eye nye la, mana gbɔdzɔe mi. 29 Mitsɔ nye kɔkuti la ɖo mia ɖokui dzi, eye misrɔ̃ nu tso gbɔnye, elabena mefa tu, eye mebɔbɔ ɖokuinye ɖe anyi le dzi me, eye miakpɔ gbɔdzɔe na mia ɖokuiwo.* 30 Elabena nye kɔkuti la tsɔtsɔ le bɔbɔe, eye nye agba la le wodzoe.”

Alo, “miaƒe luʋɔwo.”


^ (Kol. 3:12) Eya ta esi mienye Mawu ƒe ame tiatiawo, ame kɔkɔewo kple lɔlɔ̃tɔwo ŋuti la, mido dɔmetɔtrɔ, dɔmenyonyo, ɖokuibɔbɔ, tufafa kple dzigbɔgbɔ blewu.



^ (1 Pet. 2:3) esi mieɖɔe kpɔ hekpɔ be Aƒetɔ la ƒe dɔme nyo.

Nyuiwɔwɔ Le Vevie


(2 Kronika 6:41)




	1. Oo Yehowa, wò nyuiwɔwɔ

Ðea vi na mí gbe sia gbe.

Mía Fofo si le dziƒowo,

Èwɔa nyui nu sia nu me.

Èvea ’me nu, kpɔa nublanui,

Tsɔa míaƒe nu vɔ̃ kea mí.

Wòe dze na míaƒe tadeagu.

Míetsɔa dzidzɔ subɔa wò.



	2. Wò nyuiwɔwɔ la dzena le

Wò subɔlawo dome.

Míeɖenɛ fia l’agbenɔnɔ

Kple gbeƒãɖeɖedɔa me.

Wò nyuiwɔwɔ ŋu nya míagblɔ

N’amewo l’afi sia ’fi.

Míebia wò gbɔgbɔ kɔkɔe la,

Be míanye nyuiwɔla’o ɖaa.



	3. Míawɔ nyui na ame sia ’me,

Gake vevietɔ wu la

Na mía nɔvi xɔsetɔwo,

Alɔ̃ wo katã vevie.

Míawɔ nyui le nu sia nu me,

Le ƒomea kple hamea me.

Míaƒe nyuiwɔwɔ la nana

Woakafu wò ŋkɔ gã ɖaa.











(Kpɔ Ps. 103:10; Marko 10:18; Gal. 5:22; Ef. 5:9 hã.)







^ (2 Kron. 6:41) Eya ta Oo Yehowa Mawu, wò kple wò Aɖaka, si nye wò ŋusẽ ƒe dzesi la, mitso miage ɖe wò gbɔɖemeƒe la. Oo Yehowa Mawu, wò nunɔlawo naɖee fia be gbɔwòe xɔxɔ tsona,* eye wò nuteƒewɔlawo nakpɔ dzidzɔ ɖe wò nyuiwɔwɔ ŋu.

Egɔmeɖeɖe tẽe, “wò nunɔlawo nado xɔxɔ.”


^ (Ps. 103:10) Mewɔa nu ɖe mía ŋu ɖe míaƒe nu vɔ̃wo nu o, Eye meɖoa eteƒe na mí ɖe míaƒe vodadawo nu o.



^ (Marko 10:18) Yesu gblɔ nɛ be: “Nu ka tae nèle yɔyem be ame nyui? Ame aɖeke menye ame nyui o, negbe ame ɖeka ko, eyae nye Mawu.



^ (Gal. 5:22) Ke gbɔgbɔ la ƒe kutsetse ye nye lɔlɔ̃, dzidzɔ, ŋutifafa, dzigbɔgbɔ blewu, dɔmenyonyo, nyuiwɔwɔ, xɔse,



^ (Ef. 5:9) elabena kekeli la ƒe kutsetsee nye nyuiwɔwɔ kple dzɔdzɔenyenye kpakple nyateƒe ɖe sia ɖe ƒomevi.

Na Xɔse Geɖe Mí


(Luka 17:5)




	1. Oo Mawu, esi míede blibo o taa,

Míaƒe dzimedidiwo nye vɔ̃ ɖaa.

Nu vɔ̃ aɖe li ɖea to ɖe mí bɔbɔe,

Si nye wò Ma’u gbagbea dzi maxɔse.

(HAXE)

Oo Yehowa, na xɔse geɖe wu mí.

Míeɖe kuku, Mawu kpe ɖe mía ŋu.

Kpɔ mía nublanui, na xɔse geɖe mí,

Be míaƒ’agbenɔnɔ nakafu wò.





	2. Xɔse manɔmee la, míadze ŋuwò o.

Teƒeɖoɖo li na míaƒe xɔse.

Xɔse sia kpɔa mía ta le nu sia nu me,

Míenɔa te sesĩe, míevɔ̃a ’tsɔme o.

(HAXE)

Oo Yehowa, na xɔse geɖe wu mí.

Míeɖe kuku, Mawu kpe ɖe mía ŋu.

Kpɔ mía nublanui, na xɔse geɖe mí,

Be míaƒ’agbenɔnɔ nakafu wò.













(Kpɔ 1 Mose 8:21; Heb. 11:6; 12:1 hã.)







^ (Luka 17:5) Ke apostoloawo gblɔ na Aƒetɔ la be: “Na míaƒe xɔse nadzi ɖe edzi.”



^ (1 Mose 8:21) Yehowa se ʋeʋẽ lilili* la. Eya ta Yehowa gblɔ le eƒe dzi me be: “Nyemagaƒo fi ade anyigba le amegbetɔ ta azɔ gbeɖe o, elabena amegbetɔ ƒe dzimesusu nye vɔ̃ tso eƒe ɖevime ke; eye nyemagatsrɔ̃ nu gbagbewo katã abe ale si mewɔe ene azɔ gbeɖe o.

Egɔmeɖeɖe tẽe, “fadziname.”


^ (Heb. 11:6) Gawu la, ne xɔse mele ame si o la, mate ŋu adze Mawu ŋu nyuie o, elabena ele be ame sia ame si tena vaa Mawu gbɔ la naxɔe ase be eli, eye wònyea teƒeɖola na ame siwo dinɛ vevie la.



^ (Heb. 12:1) Eya ta esi ɖasefowo ƒe alilikpo gã sia gbegbe ƒo xlã mí ta la, mina míaɖe nu kpekpe sia nu kpekpe kple nu vɔ̃ si ɖea to ɖe mí bɔbɔe la ɖa, eye mina míatsɔ dzidodo anɔ duɖimekeke si woɖo na mí la dzi,

Ele Be Xɔse Nanɔ Mía Si


(Hebritɔwo 10:38, 39)




	1. Le blema me la Yehowa ƒo nu

To nyagblɔɖila’o ƒe nu me.

Fifia, Yehowa to Via dzi ƒo nu:

“’Me sia ’me natrɔ dzi me.”

(HAXE)

Xɔse sẽŋu nenɔ mía si.

Míaɖee fia to dɔwɔwɔ me.

Míado vevie nu atui ɖo.

Xɔse sia ana be míakpɔ agbe.





	2. Wode se na mí be míaɖe gbeƒã

Mawu Fiaɖuƒe ŋuti nya.

Nya nyui sia míagblɔ na ’mewo katã

Ne wosee alo gbe hã.

(HAXE)

Xɔse sẽŋu nenɔ mía si.

Míaɖee fia to dɔwɔwɔ me.

Míado vevie nu atui ɖo.

Xɔse sia ana be míakpɔ agbe.





	3. Míaƒe xɔse léa mí ɖe te sesĩe,

’Ya ta míavɔ̃ naneke o.

Míalé mɔkpɔkpɔ me ɖ’asi sesĩe;

Míaƒe xɔxɔ la gogo.

(HAXE)

Xɔse sẽŋu nenɔ mía si.

Míaɖee fia to dɔwɔwɔ me.

Míado vevie nu atui ɖo.

Xɔse sia ana be míakpɔ agbe.













(Kpɔ Rom. 10:10; Ef. 3:12; Heb. 11:6; 1 Yoh. 5:4 hã.)







^ (Heb. 10:38, 39) “Ke nye ame dzɔdzɔe la ƒe xɔsee ana wòanɔ agbe,” eye “ne egbugbɔ ɖe megbe la, nyemakpɔ* ŋudzedze ɖe eŋu o.” 39 Ke míenye ame siwo gbugbɔna ɖe megbe yia tsɔtsrɔ̃ me la dometɔwo o, ke boŋ ame siwo si xɔse le, si ana woaxɔ mí* ɖe agbe la dometɔwoe míenye.

Alo, “luʋɔnye makpɔ.”
Alo, “míaƒe luʋɔwo.”


^ (Rom. 10:10) Elabena wotsɔa dzi xɔna sena hena dzɔdzɔenyenye, ke wotsɔa nu ʋua eme le dutoƒo hena ɖeɖekpɔkpɔ.



^ (Ef. 3:12) ame si na míeƒoa nu faa alea, eye esi míexɔ edzi se ta la, dzi ɖoa mía ƒo míetena ɖe eŋu faa.



^ (Heb. 11:6) Gawu la, ne xɔse mele ame si o la, mate ŋu adze Mawu ŋu nyuie o, elabena ele be ame sia ame si tena vaa Mawu gbɔ la naxɔe ase be eli, eye wònyea teƒeɖola na ame siwo dinɛ vevie la.



^ (1 Yoh. 5:4) elabena ame sia ame* si Mawu dzi la ɖua xexea dzi. Eye nu si míetsɔ ɖua xexea dzi dzidzedzetɔe lae nye míaƒe xɔse.

Egɔmeɖeɖe tẽe, “nu sia nu.”

Srɔ̃ Kristo Ƒe Tufafa


(Mateo 11:28-30)




	1. Yesue nye ame vevitɔ nɔ’anyi kpɔ,

Gake medo ’ɖokui ɖe dzi gbeɖe o.

Yehowa ƒe lɔlɔ̃nu wòwɔ bliboe,

’Ye wòbɔbɔ eɖokui nu sia nu me.



	2. Ame si’o le dagbadagbam wòkpe be

Woava ne yeaxɔ woƒ’agba la kpe wo.

Woakpɔ gbɔdzɔe ne wodi Fiaɖuƒea gbã.

Aƒetɔ la nye ame fatu vavã.



	3. Yesu be mí katã míenye nɔviwo;

’Ya ta míasrɔ̃e abɔbɔ mía ɖokuiwo.

’Me fafawo xɔ asi le Ma’u ŋkume.

Edo ŋugbe be woanyi ’nyigba dome.











(Kpɔ Lod. 3:34; Mat. 5:5; 23:8; Rom. 12:16 hã.)







^ (Mat. 11:28-30) Miva gbɔnye, mi ame siwo katã le dagbadagbam, eye agba le mia wum la, eye nye la, mana gbɔdzɔe mi. 29 Mitsɔ nye kɔkuti la ɖo mia ɖokui dzi, eye misrɔ̃ nu tso gbɔnye, elabena mefa tu, eye mebɔbɔ ɖokuinye ɖe anyi le dzi me, eye miakpɔ gbɔdzɔe na mia ɖokuiwo.* 30 Elabena nye kɔkuti la tsɔtsɔ le bɔbɔe, eye nye agba la le wodzoe.”

Alo, “miaƒe luʋɔwo.”


^ (Lod. 3:34) Elabena eɖua fewu le fewuɖulawo ŋu, Ke evea ɖokuibɔbɔlawo ya nu.



^ (Mat. 5:5) “Dzidzɔtɔwoe nye ame fafawo, elabena woanyi anyigba la dome.



^ (Mat. 23:8) Ke miawo la, migana woayɔ mi be Rabi o, elabena ame ɖeka koe nye miaƒe Nufiala, ke mi katã la, nɔviwo mienye.



^ (Rom. 12:16) Miwɔ nu ɖe amewo ŋu abe ale si miewɔnɛ ɖe mia ɖokuiwo ŋu ene; miganɔ nu gãwo ŋu bum o,* ke minɔ nu siwo bɔbɔ ɖe anyi la yome boŋ. Migabu mia ɖokuiwo nunyalawoe o.

Alo, “miaƒe susu meganɔ nu kɔkɔwo ŋu o.”

Míehiã Ðokuidziɖuɖu


(Romatɔwo 7:14-25)




	1. Míelɔ̃ Yehowa kple luʋɔ blibo;

Ke nu vɔ̃ ta míehiã ɖokuidziɖuɖu.

Ŋutilãa ŋu bubu hea ku vɛ.

Gbɔgbɔ la ŋu bubu hea ’gbe vɛ.



	2. Vɔ̃ɖitɔ la tea mí kpɔ gbe sia gbe,

Blibomademade hã ɖea fu na mí,

Ta mina míaɖu mía ɖokui dzi.

Ma’u ado ŋusẽ mí míaɖu dzi.



	3. Míaƒ’agbenɔnɔ kɔa Ma’u ƒe ŋkɔ ŋu,

Eya ta míalé ŋku ɖe mía ɖokui ŋu.

Mina míaɖoe nu sia nu me be

Míaɖu mía ɖokui dzi ɣesiaɣi.











(Kpɔ 1 Kor. 9:25; Gal. 5:23; 2 Pet. 1:6 hã.)







^ (1 Kor. 9:25) Azɔ hã, ame sia ame si le gome kpɔm le hoʋiʋli me la ɖua eɖokui dzi le nuwo katã me. Woawo la, wowɔnɛ be woaxɔ dziɖuɖukuku si gblẽna, ke míawo ya hena esi megblẽna o.



^ (Gal. 5:23) tufafa, ɖokuidziɖuɖu. Se aɖeke metsi tsitre ɖe nu siawo ŋu o.



^ (2 Pet. 1:6) ɖokuidziɖuɖu nekpe ɖe miaƒe sidzedze ŋu, dzidodo nekpe ɖe miaƒe ɖokuidziɖuɖu ŋu, ɖokuitsɔtsɔ na Mawu nekpe ɖe miaƒe dzidodo ŋu,

Minɔ Te Sesĩe, Maʋamaʋãe!


(1 Korintotɔwo 15:58)




	1. Nu siwo le dzɔdzɔm l’anyigba dzi

Na xexe bliboa katã me tɔ zi.

Ehiã be míanɔ te maʋamaʋã

Ahawɔ nuteƒe ɖaa.

(HAXE)

Mina míanɔ te sesĩe,

Xexea me nuwo míagbe.

Míanɔ agbemɔa dzi,

Awɔ nuteƒe ɖaa.





	2. Ameblenuwo yɔ xexea me fũu,

’Ya ta míadzɔ míaƒe susuwo ŋu.

Mina míalé fu vɔ̃, alɔ̃ nu nyui,

’Kema míanɔ te sesĩe.

(HAXE)

Mina míanɔ te sesĩe,

Xexea me nuwo míagbe.

Míanɔ agbemɔa dzi,

Awɔ nuteƒe ɖaa.





	3. Mina míasubɔ Mawu tso dzi me.

Míawɔ geɖe mía ’Ƒetɔ ƒe dɔa me.

Mina míawɔ gbeƒãɖeɖedɔa nyuie.

Nuwuwu la ava kpuie.

(HAXE)

Mina míanɔ te sesĩe,

Xexea me nuwo míagbe.

Míanɔ agbemɔa dzi,

Awɔ nuteƒe ɖaa.













(Kpɔ Luka 21:9; 1 Pet. 4:7 hã.)







^ (1 Kor. 15:58) Eya ta nɔvinye lɔlɔ̃tɔwo, minɔ te sesĩe, maʋamaʋã, eye miwɔ geɖe le Aƒetɔ la ƒe dɔ la me ɣesiaɣi, elabena mienyae be miaƒe agbagbadzedze le Aƒetɔ la me menye dzodzro o.



^ (Luka 21:9) Eye ne miese aʋawɔwɔwo kple zitɔtɔwo* ŋu nya la, dzika megatso mia ƒo o. Elabena ele be nu siawo nava eme gbã, gake nuwuwu la mava enumake o.”

Alo, “ʋunyaʋunyawɔwɔ.”


^ (1 Pet. 4:7) Ke nuwo katã ƒe nuwuwu ɖo vɔ. Eya ta miɖɔ ŋu ɖo, eye minɔ ŋudzɔ hena gbedodoɖa.

Ðokuibɔbɔ Nuteƒewɔwɔtɔe Ðe Teokrasiɖoɖowo Te


(1 Korintotɔwo 14:33)




	1. Esi Ma’u ƒe amewo le gbeƒã ɖem

Fiaɖuƒe nyateƒe xɔasia ’fi sia ’fi,

Woabɔbɔ ɖe teokrasiɖoɖowo te,

Awɔ ɖeka eye woawɔ nuteƒe.

(HAXE)

Ðokuibɔbɔ kple ŋudzedzekpɔkpɔ

Na Mawu míaɖe fia.

Eyae kpɔa mía ta, lɔlɔ̃ wòɖe fia

Míawɔ nuteƒe nɛ ɖaa.





	2. Mawu na kluvia kple gbɔgbɔ kɔkɔea mí;

Wofia ’le si Kristotɔ azɔe la mí.

Eya ta míali ke, anɔ Ma’u ŋu dzem.

Míafia eƒe seawo nuteƒewɔtɔe.

(HAXE)

Ðokuibɔbɔ kple ŋudzedzekpɔkpɔ

Na Mawu míaɖe fia.

Eyae kpɔa mía ta, lɔlɔ̃ wòɖe fia

Míawɔ nuteƒe nɛ ɖaa.













(Kpɔ Luka 12:42; Heb. 13:7, 17 hã.)







^ (1 Kor. 14:33) Elabena Mawu menye nyamanyamawɔwɔ ƒe Mawu o, ke ŋutifafa ƒe Mawu boŋ. Abe ale si wòle le ame kɔkɔewo ƒe hamewo katã me ene la,



^ (Luka 12:42) Eye Aƒetɔ la ɖo eŋu be: “Ame ka tututue nye aƒedzikpɔla nuteƒewɔla, si dze aɖaŋu,* si eƒe aƒetɔ aɖo eƒe subɔviwo* ƒe ha la nu, be wòanɔ nuɖuɖu si asu na wo la nam wo le ɣeyiɣi nyuitɔ dzi?

Alo, “si nya nu.”
Alo, “aƒemesubɔviwo.”


^ (Heb. 13:7) Miɖo ŋku ame siwo le ŋgɔ xɔm le mia dome la dzi, ame siwo gblɔ Mawu ƒe nya la na mi, eye esi miele nu siwo do tso woƒe agbenɔnɔ me ŋu bum la, misrɔ̃ woƒe xɔse.



^ (Heb. 13:17) Miɖo to ame siwo le ŋgɔ xɔm le mia dome la, eye mibɔbɔ mia ɖokui na wo, elabena wole mia* ŋu dzɔm, abe ame siwo ana akɔnta ene, ne woawɔ esia kple dzidzɔ, eye menye kple hũɖeɖe o, elabena esia agblẽ nu le mia ŋu.

Alo, “miaƒe luʋɔwo.”

Míawɔ Nuteƒe Ðaa


(Psalmo 18:25)




	1. Míawɔ nuteƒe na Mawu

Le míaƒe nuwɔna me.

Míeɖe adzɔgbe na Mawu,

Míasrɔ̃ eƒe seawo nyuie.

Eƒe nyawo ɖea vi na mí,

Ele be míawɔ wo dzi.

Nuteƒewɔla ye wònye,

Míanɔ egbɔ ɣesiaɣi.



	2. Míawɔ nuteƒe na mía nɔe’o

Le xaxaɣi kple hiãɣi.

Míatsɔ ɖe le ’me na mía nɔe’o,

Afa tu, agbɔ dzi ɖi.

Míade bubu mía nɔvi’o ŋu,

Alɔ̃ wo kple dzi blibo.

Mía Mawu la te mí ƒo ƒui,

Míagblẽ mía nɔewo ɖi o.



	3. Míawɔ nuteƒe na nɔvi

Si’o xɔa ŋgɔ le mía dome.

Ne wona mɔfiame mí la,

Míaɖo to tso dzi me ke

Bene Yehowa nayra mí,

Ado ŋusẽ mí katã.

Míawɔ nuteƒe gbe sia gbe

Be míanye Mawu tɔ ɖaa.











(Kpɔ Ps. 149:1; 1 Tim. 2:8; Heb. 13:17 hã.)







^ (Ps. 18:25) Èwɔa nuteƒe na ame si wɔa nuteƒe; Èwɔa nu fɔmaɖitɔe ɖe ame maɖifɔ ŋu;



^ (Ps. 149:1) Mikafu Yah!* Midzi ha yeye na Yehowa; Mikafui le nuteƒewɔlawo ƒe ha la me.

Alo, “Haleluyah!” “Yah” nye ŋkɔ Yehowa ŋɔŋlɔ kpuie.


^ (1 Tim. 2:8) Eya ta medi be le afi sia afi la, ŋutsuwo nanɔ gbe dom ɖa, eye woawu asiwo dzi le kɔkɔenyenye me, dzikudodo kple glãkahehe manɔmee.



^ (Heb. 13:17) Miɖo to ame siwo le ŋgɔ xɔm le mia dome la, eye mibɔbɔ mia ɖokui na wo, elabena wole mia* ŋu dzɔm, abe ame siwo ana akɔnta ene, ne woawɔ esia kple dzidzɔ, eye menye kple hũɖeɖe o, elabena esia agblẽ nu le mia ŋu.

Alo, “miaƒe luʋɔwo.”

“Dzidzɔtɔwoe Nye Nublanuikpɔlawo!”


(Mateo 5:7)




	1. Mawu lɔ̃a nublanuikpɔkpɔ;

Etsɔ ɖ’ame si’o lɔ̃e la gbɔ.

Eléa be na mí gbe sia gbe;

Evea mía nu nu sia nu me.

Ne míetrɔ dzi me vavã la,

Ekpɔa nublanui na mí faa.

Elabena enyae nyuie be

Gbɔdzɔgbɔdzɔtɔwo míenye.



	2. Ne nu vɔ̃ na nu te mía ŋu,

Míate ɖe mía Mawu la ŋu.

Via Yesu Kristo fia mí be

Míado gbe ɖa nɛ abia be:

“Oo, tsɔ míaƒe fewo ke mí.”

Míawo hã míatsɔ ake faa;

Míaɖe dziku ɖe sia ɖe ɖa.

’Kema Mawu atsɔ ke mí.



	3. Ne míele nu nam amewo,

Kpẽ nagaɖi le mía ŋgɔ o;

Nublanuikpɔkpɔ naʋã mí.

Dzidzɔ geɖe le nana me.

Mawu kpɔa nu le ɣaɣlaƒe.

’Yae aɖo eteƒe na mí.

Nublanuikpɔla’o kpɔa dzidzɔ;

Wowɔa ŋkɔ nyui le Mawu gbɔ.











(Kpɔ Mat. 6:2-4, 12-14 hã.)







^ (Mat. 5:7) “Dzidzɔtɔwoe nye nublanuikpɔlawo, elabena woakpɔ nublanui na wo.



^ (Mat. 6:2-4) Eya ta ne èkpɔ nublanui na amewo* hena nu wo la, mègana kpẽ naɖi le ŋgɔwò abe ale si alakpanuwɔlawo wɔna le ƒuƒoƒewo kple kpɔdomeewo be amewo nakafu yewo la ene o. Vavã mele egblɔm na mi be, woxɔ woƒe fetu blibo la xoxo. 3 Ke wò la, ne èkpɔ nublanui na amewo hena nu wo la, mègana wò miasi nanya nu si wɔm wò nuɖusi le o, 4 ale be wò nunana la nanɔ ɣaɣla. Eye Fofowò, si kpɔa nu le ɣaɣlaƒe la, aɖo eteƒe na wò.

Alo, “ame dahewo.”


^ (Mat. 6:12-14) tsɔ míaƒe fewo ke mí, abe ale si míawo hã míetsɔe ke ame siwo nyi fe le mía ŋu ene. 13 Mègakplɔ mí yi tetekpɔ me o, ke ɖe mí tso vɔ̃ɖitɔ la si me.’ 14 “Elabena ne mietsɔa amewo ƒe vodadawo kea wo la, ekema mia Fofo si le dziƒo hã atsɔ ake mi;

Nɔ Ŋudzɔ, Nɔ Tsitre Sesĩe, Nàsẽ Ŋu


(1 Korintotɔwo 16:13)




	1. Nɔ ŋudzɔ, nɔ tsitre, sẽ ŋu,

Nàɖoe kplikpaa ado dzi.

Wɔ ŋutsu, nàlé dzi ɖe ƒo;

Ke àɖu aʋa la dzi.

Míewɔna ɖe Kristo ƒe se dzi,

Míeɖoa toe, nɔa eƒe akpa dzi.

(HAXE)

Nɔ ŋudzɔ, nɔ tsitre, nàsẽ ŋu!

Nɔ edzi yi nuwuwu!





	2. Nɔ ŋudzɔ, nànɔ mo xexi,

Lɔ̃ toɖoɖo ɣesiaɣi.

Ðo to Kristo ƒe mɔfiame

To eƒe kluvi la dzi.

Míaɖo to hamemetsitsiawo;

Woawoe léa be na mí, alẽawo.

(HAXE)

Nɔ ŋudzɔ, nɔ tsitre, nàsẽ ŋu!

Nɔ edzi yi nuwuwu!





	3. Nɔ ŋudzɔ, ne míawɔ ɖeka,

Le nya nyuia ta ʋiʋli me.

Ne míaƒe futɔwo gbe hã,

Míayi ŋgɔ le dɔ la me.

Míado ɣli kple Ma’u ƒ’amewo be:

Kpɔ, Yehowa ƒe ŋkekea gogo!

(HAXE)

Nɔ ŋudzɔ, nɔ tsitre, nàsẽ ŋu!

Nɔ edzi yi nuwuwu!













(Kpɔ Mat. 24:13; Heb. 13:7, 17; 1 Pet. 5:8 hã.)







^ (1 Kor. 16:13) Minɔ ŋudzɔ, minɔ tsitre sesĩe le xɔse la me, miwɔ ŋutsu, misẽ ŋu.



^ (Mat. 24:13) Ke ame si do dzi va se ɖe nuwuwu la, eyae akpɔ ɖeɖe.



^ (Heb. 13:7) Miɖo ŋku ame siwo le ŋgɔ xɔm le mia dome la dzi, ame siwo gblɔ Mawu ƒe nya la na mi, eye esi miele nu siwo do tso woƒe agbenɔnɔ me ŋu bum la, misrɔ̃ woƒe xɔse.



^ (Heb. 13:17) Miɖo to ame siwo le ŋgɔ xɔm le mia dome la, eye mibɔbɔ mia ɖokui na wo, elabena wole mia* ŋu dzɔm, abe ame siwo ana akɔnta ene, ne woawɔ esia kple dzidzɔ, eye menye kple hũɖeɖe o, elabena esia agblẽ nu le mia ŋu.

Alo, “miaƒe luʋɔwo.”


^ (1 Pet. 5:8) Minɔ mo xexi, minɔ ŋudzɔ! Miaƒe adikãtɔ, Abosam, le tsatsam abe dzata si le gbe ɖem eye wòle ame dim be yeavuvu ami ene.

Ame Si Ƒomevi Wòle Be Manye


(2 Petro 3:11)




	1. Nu kae matsɔ da ’kpe na wò, Yehowa,

Ðe wò yayrawo kple agbe si nènam ta?

Matsɔ wò Nya la adzro nye dzi me vevie,

Ne makpɔ ame si wòle be manye nyuie.

(DOMETSOHA)

Metsɔ nye agbe ɖe adzɔgbe na wò,

’Ya ta nyemasubɔ wò kple dzizizi o.

Meɖoe be masubɔ wò kple dzi blibo,

Bene nye hã mado dzidzɔ na wò.

Kpe ɖe ŋunye ne madzro ɖokuinye me,

Ne manya ’me si tɔgbi nèdi be manye.

Èwɔa nuteƒe na ’me si wɔa nuteƒe.

Na manɔ wò subɔla vavãwo dome.













(Kpɔ Ps. 18:25; 116:12; Lod. 11:20 hã.)







^ (2 Pet. 3:11) Esi woalólo nu siawo katã alea ta la, mibu ame siwo ƒomevi wòle be mianye le agbe kɔkɔe nɔnɔ kple ɖokuitsɔtsɔ na Mawu me ŋu,



^ (Ps. 18:25) Èwɔa nuteƒe na ame si wɔa nuteƒe; Èwɔa nu fɔmaɖitɔe ɖe ame maɖifɔ ŋu;



^ (Ps. 116:12) Nu kae matsɔ aɖo eteƒe na Yehowa Ðe nyui siwo katã wòwɔ nam la ta?



^ (Lod. 11:20) Ame siwo ƒe dzi metoa mɔ ɖeka o la ƒe nu nyɔa ŋu na Yehowa, Ke ame siwo ƒe zɔzɔme ŋu fɔɖiɖi mele o la ƒe nu nyoa eŋu.

Do Dzi Va Se Ðe Nuwuwu


(Mateo 24:13)




	1. Mawu ƒe ŋugbedodowo

Tua míaƒe xɔse ɖo.

Nu si’o nèsrɔ̃na tso egbɔ

La katã nye nyateƒe.

Nɔ te sesĩe le xɔse me,

Mawu ƒe ŋkekea tu’aƒe.

Ðoe kplikpaa nàwɔ nuteƒe;

Dodokpɔ adzra wò ɖo.



	2. Lé wò gbãlɔlɔ̃ la ɖ’asi,

Enu negatsi o.

Dodokpɔwo ava dziwò

Gake nàdo dzi sesĩe.

Ne nɔnɔmeawo sesẽ hãa,

Mègavɔ̃ amegbetɔ’o.

Mawu akpɔ etɔwo ta,

Magblẽ mí ɖi gbeɖe o.



	3. Dzidodo se ɖe nuwuwu

Ana míakpɔ ɖeɖe.

Yehowa aŋlɔ míaƒe ŋkɔ

Ðe agbegbalẽ la me.

’Ya ta mègana ta kura o,

Dzidodo newu dɔa nu.

Wò nu adze Yehowa ŋu,

Dzidzɔ vavãtɔ nàkpɔ.











(Kpɔ Heb. 6:19; Yak. 1:4; 2 Pet. 3:12; Nyaɖ. 2:4 hã.)







^ (Mat. 24:13) Ke ame si do dzi va se ɖe nuwuwu la, eyae akpɔ ɖeɖe.



^ (Heb. 6:19) Mɔkpɔkpɔ sia le mía si abe seke ene na míaƒe luʋɔwo,* kakaɖedzi le eŋu, eye wòli ke, eye wòto xɔmetsovɔ la me yi,

Alo, “agbewo.”


^ (Yak. 1:4) Ke mina dzidodo nawu eƒe dɔwɔwɔ nu bliboe, ale be mianɔ blibo, eye miade keŋkeŋ le goawo katã me, eye naneke nagahiã mi o.



^ (2 Pet. 3:12) esi miele lalam eye miaƒe susu le Yehowa* ƒe ŋkeke la ƒe vava* ŋu vevie, esime woatsrɔ̃ dziƒowo le dzo me, eye wo me nuwo alólo le dzoxɔxɔ gbãgbãgbã me.

Kpɔ Megbenyawo A5.
Egɔmeɖeɖe tẽe, “anyinɔɣi.”


^ (Nyaɖ. 2:4) Ke hã, nya si le asinye ɖe ŋuwòe nye be, ègblẽ lɔlɔ̃ si nɔ asiwò gbã la ɖi.

Míayi Edzi Ado Dzi


(Mateo 24:13)




	1. Ne xaxawo va,

Aleke míawɔ ado dzi?

Yesu fia mɔ mí;

Eɖo kpɔɖeŋu nyui na mí.

Ma’u ƒe ŋugbedodo’o

Do ŋusẽe wòdo dzi.

(HAXE)

Mina míado dzi sesĩe;

Mawu magblẽ mí ɖi’o.

Míeka ɖe ’ƒe lɔlɔ̃ dzi,

’Ya ta míado dzi se ɖe nuwuwu.





	2. Ne vevesese

Kple fukpekpe ɖi kpe mí hã,

Míalé dzi ɖe ƒo;

Dzidzɔ mavɔ le mía lalam.

Nu nyuiwo míava kpɔ

Le xexe yeyea me.

(HAXE)

Mina míado dzi sesĩe;

Mawu magblẽ mí ɖi’o.

Míeka ɖe ’ƒe lɔlɔ̃ dzi,

’Ya ta míado dzi se ɖe nuwuwu.





	3. Míana ta gbeɖe,

Alo avɔ̃ kpɔ gbeɖe o.

Míasubɔ se ɖe

Yehowa ƒe ŋkekea nava.

Míayi ’dzi ado dzi,

’Labe ŋkekea tu’aƒe.

(HAXE)

Mina míado dzi sesĩe;

Mawu magblẽ mí ɖi’o.

Míeka ɖe ’ƒe lɔlɔ̃ dzi,

’Ya ta míado dzi se ɖe nuwuwu.













(Kpɔ Dɔw. 20:19, 20; Yak. 1:12; 1 Pet. 4:12-14 hã.)







^ (Mat. 24:13) Ke ame si do dzi va se ɖe nuwuwu la, eyae akpɔ ɖeɖe.



^ (Dɔw. 20:19, 20) ale si gbegbe mebɔbɔ ɖokuinye ɖe anyi wɔ dɔ na Aƒetɔ la abe kluvi ene kple aɖatsiwo kpakple tetekpɔ siwo me meto le Yudatɔwo ƒe nugbeɖoɖowo ta, 20 ke nyemegbe nu siwo ŋu viɖe le* la dometɔ aɖeke gbɔgblɔ na mi o, eye nyemegbe nufiafia mi le dutoƒo kple tso aƒe me yi aƒe me hã o.

Alo, “nu siwo nyo na mi.”


^ (Yak. 1:12) Dzidzɔtɔe nye ame si doa dzi le tetekpɔ me, elabena ne wokpɔ ŋudzedze ɖe eŋu la, axɔ agbefiakuku si ŋugbe Yehowa* do na ame siwo lɔ̃nɛ la.

Kpɔ Megbenyawo A5.


^ (1 Pet. 4:12-14) Lɔlɔ̃tɔwo, migana tetekpɔ sesẽ siwo me tom miele la, nawɔ moyaa na mi, abe nu madzɔkpɔ aɖee le dzɔdzɔm ɖe mia dzi ene o. 13 Ke boŋ miyi edzi mianɔ dzidzɔ kpɔm, be miele edzi le gome kpɔm le fu siwo Kristo kpe la me, ale be miakpɔ dzidzɔ, eye miatso aseye hã le eƒe ŋutikɔkɔe ƒe ɖeɖefiaɣi la. 14 Ne wodo vlo mi le Kristo ƒe ŋkɔ ta la, miekpɔa dzidzɔ, elabena ŋutikɔkɔe ƒe gbɔgbɔ, ɛ̃, Mawu ƒe gbɔgbɔ la, nɔa mia dzi.

Lɔ̃ Tsɔtsɔke


(Psalmo 86:5)




	1. Lɔlɔ̃ ʋã Yehowa

Wòtsɔ Via na ɖe mía ta

Be míakpɔ nu vɔ̃ tsɔtsɔke,

Eye wòaɖe ku hã ɖa.

Ne míetrɔ dzi me vavã la,

Atsɔ nu vɔ̃ ake mí.

To Kristo ƒe tafea dzi la,

Etsɔa vodada kea mí.



	2. Mawu kpɔa nublanui

Na ’me si’o srɔ̃a eyama,

Tsɔa nu vɔ̃ kea wo nɔviwo,

Ðea nublanuikpɔkpɔ fia.

Ne míelɔ̃ ŋutifafa la,

Míaɖe dzikudodo ɖa,

Ade bubu ’me sia ’me ŋu,

Aɖe lɔlɔ̃ vavã ’fia.



	3. Nublanuikpɔkpɔ nye

Nɔnɔme nyui míaɖe fia.

Akpe ɖe mía ŋu be míaɖu

Dziku kple fuléle dzi.

Ne míesrɔ̃ Yehowa Mawu,

Si ɖea lɔlɔ̃ gã fia mí,

Míatsɔ ake amewo faa;

Be míaɖi mía Fofo la.











(Kpɔ Mat. 6:12; Ef. 4:32; Kol. 3:13 hã.)







^ (Ps. 86:5) Oo Yehowa, wò dɔme nyo, eye nèlɔ̃a tsɔtsɔke; Amenuveve bɔ ɖe asiwò na ame siwo katã yɔa wò la.



^ (Mat. 6:12) tsɔ míaƒe fewo ke mí, abe ale si míawo hã míetsɔe ke ame siwo nyi fe le mía ŋu ene.



^ (Ef. 4:32) Ke boŋ minyo dɔme na mia nɔewo, miaƒe dɔme netrɔ ɖe mia nɔewo ŋu vevie, eye mitsɔ nɔ mia nɔewo kem faa, abe ale si ko Mawu hã to Kristo dzi tsɔ ke mi faa ene.



^ (Kol. 3:13) Miyi edzi miado dzi anɔ anyi kple mia nɔewo, eye miatsɔ anɔ mia nɔewo kem faa ne nya aɖe le ame aɖe si ɖe nɔvia ŋu. Ale si ko Yehowa* tsɔ ke mi faa la, miawo hã miwɔ nenema ke.

Kpɔ Megbenyawo A5.

“Nu Si Mawu Bla Ðekae”


(Mateo 19:5, 6)




	1. Ka ŋukplaba etɔ̃

Srɔ̃tɔ yeyeawo zu.

Mawu kple amewo se

Atamkaka siawo:

(HAXE GBÃTƆ)

Ŋutsua ka ’tam be yealɔ̃

Nyɔnua kple dzi blibo.

“Nu si Ma’u bla ɖekae la,

Ame negamae o.”





	2. Wosrɔ̃ Mawu ƒe Nya;

Wonya eƒe didi.

Wole eƒe yayra biam

Ðe atamkakaa dzi:

(HAXE EVELIA)

Nyɔnua ka ’tam be yealɔ̃

Ŋutsua kple dzi blibo.

“Nu si Ma’u bla ɖekae la,

Ame negamae o.”













(Kpɔ 1 Mose 2:24; Nyagb. 4:12; Ef. 5:22-33 hã.)







^ (Mat. 19:5, 6) eye wògblɔ be, ‘Esia ta ŋutsu agblẽ fofoa kple dadaa ɖi, eye wòaku ɖe srɔ̃a ŋu, eye wo ame evea woazu ŋutilã ɖeka’ oa? 6 Ale be womeganye ame eve azɔ o, ke boŋ ŋutilã ɖeka. Eya ŋuti nu si Mawu bla ɖekae la,* ame aɖeke megama eme o.”

Egɔmeɖeɖe tẽe, “nu si Mawu bla ɖe kɔkuti ɖeka te.”


^ (1 Mose 2:24) Esia tae ŋutsu agblẽ fofoa kple dadaa ɖi, eye wòaku ɖe srɔ̃a ŋu,* eye woazu ŋutilã ɖeka.

Alo, “wòanɔ srɔ̃a gbɔ.”


^ (Nyagb. 4:12) Eye ne ame aɖe ate ŋu aɖu ame ɖeka dzi hã la, ame eve ya ate ŋu anɔ te ɖe enu. Eye ka etɔ̃ si wogbi mate ŋu atso bɔbɔe o.

Fifia Míezu Ŋutilã Ðeka


(1 Mose 2:23, 24)




	1. Oo, azɔ ko! ’Siae nye ƒu tso

Nye ƒu me kple lã tso nye lã me.

Yehowa na kpeɖeŋutɔm,

Si mayɔ be tɔnye.

Fifia míezu ŋ’tilã ɖeka,

Yehowa Ma’u ayra mí ɖekae.

Ɛ̃, míezu atsu kple asi,

Míezu ƒome ɖeka.

Gbe sia gbe míasubɔ Ma’u ɖekae.

Yehowa di be

Míalɔ̃ mía nɔe’o ɣesiaɣi.

Míeka atam, míawɔ edzi,

Ne míakpɔ dzidzɔ yi mavɔ me.

Oo, na míakafu Yehowa;

Wòe anye lɔlɔ̃nye tegbee.











(Kpɔ 1 Mose 29:18; Nyagb. 4:9, 10; 1 Kor. 13:8 hã.)







^ (1 Mose 2:23, 24) Eye ame la gblɔ be: “Azɔ ko! Esiae nye ƒu tso nye ƒu me, Kple lã tso nye lã me. Woayɔe be Nyɔnu, Elabena ŋutsu mee woɖee tsoe.” 24 Esia tae ŋutsu agblẽ fofoa kple dadaa ɖi, eye wòaku ɖe srɔ̃a ŋu,* eye woazu ŋutilã ɖeka.

Alo, “wòanɔ srɔ̃a gbɔ.”


^ (1 Mose 29:18) Rahel ƒe nu lé dzi na Yakob, eya ta egblɔ be: “Melɔ̃ be masubɔ wò ƒe adre ɖe viwònyɔnu ɖevitɔ Rahel ta.”



^ (Nyagb. 4:9, 10) Ne ame le eve la, enyo wu ame ɖeka, elabena woakpɔ fetu nyui* ɖe woƒe dɔ sesẽ wɔwɔ ta. 10 Elabena ne wo dometɔ ɖeka dze anyi la, evelia afɔe ɖe tsitre. Ke aleke wòanɔ na ame si dze anyi eye ame aɖeke meli afɔe ɖe tsitre o la?

Alo, “woakpɔ viɖe geɖe wu.”


^ (1 Kor. 13:8) Lɔlɔ̃ nu metsina gbeɖe o. Ke ne nyagbɔgblɔɖi ƒe nunanawo li la, woava ɖe wo ɖa; ne gbegbɔgblɔ bubuwo gbɔgblɔ* li la, woadzudzɔ; ne sidzedze li la, woava ɖee ɖa.

Efia, gbe bubuwo dodo ƒe nukununana.

Sɔhɛwo—Misubɔ Yehowa Fifia


(Nyagblɔla 12:1)




	1. Mí sɔhɛwo míexɔ’asi na Mawu.

Edi vevie be yeakpe ɖe mía ŋu.

Yehowa ƒe lɔlɔ̃ na mí de to.

Míasubɔe kple míaƒe ŋusẽ blibo.



	2. Mía dzilawo kpɔa mía ta; míabu wo.

Míaganɔ aglã dzem ɖe wo ŋu o.

Esia ado dzidzɔ na Yehowa,

Ana be míanye Exɔlɔ̃wo ɖaa.



	3. Míasubɔ Yehowa tso ɖevime.

Míalɔ̃ nyateƒea vevie tso dzi me.

Míato míaƒe adzɔgbeɖeɖe dzi

Ado dzidzɔ na Yehowa ƒe dzi.











(Kpɔ Ps. 71:17; Kony. 3:27; Ef. 6:1-3 hã.)







^ (Nyagb. 12:1) Eya ta ɖo ŋku Wɔwòla Gã la dzi le wò sɔhɛmenɔɣi, hafi ne fukpeɣiwo* nava, eye ƒe siwo ŋu nàgblɔ le be, “Womedze ŋunye o” la naɖo;

Alo, “ŋkeke vɔ̃wo.”


^ (Ps. 71:17) Oo Mawu, èfia num tso nye ɖevime ke, Eye mele gbeƒã ɖem wò nukudɔwo va se ɖe fifi.



^ (Kony. 3:27) Enyo na ŋutsu be wòatsɔ kɔkuti le eƒe ɖevime.



^ (Ef. 6:1-3) Mi ɖeviwo, miɖo to mia dzilawo le Aƒetɔ la me, elabena esia le eteƒe. 2 “Bu fofowò kple dawò,” esia nye sedede gbãtɔ si ŋu ŋugbedodo kpe ɖo: 3 “Ne eme nanyo na wò,* eye nànɔ anyigba la dzi eteƒe nadidi.”

Alo, “Ne nu nadze edzi na wò.”

Ðeviwo Nye Domenyinu Tso Yehowa Gbɔ


(Psalmo 127:3-5)




	1. Ne ŋutsu va zu vifofo

Eye nyɔnu va zu vidada la,

Woaɖo ŋku ’dzi be menye yewo

Ðeɖe tɔ koe ɖevia nye o.

Yehowa gbɔe nunana sia tso;

’Yae nye lɔlɔ̃ kple agbe dzɔtsoƒe.

Ena mɔfiame nyui dzila⁠wo

Be woazɔ edzi ahe wo via.

(HAXE)

Viwò ƒ’agbe le asiwò me;

Domenyinue Mawu na wò.

Kesinɔnu si nànɛ nye be

Nàfia Ma’u ƒe sededeawoe.





	2. Se siwo Mawu de na wò,

Na woatsi dzi me na wò ɣesiaɣi.

Ku wo ɖe to me na viwòwo;

Wò dɔdeasi vevi wònye.

Ƒo nu wo ŋu ne èle mɔ dzi,

Ne èfɔ loo alo nèmlɔ anyi.

Woaɖo ŋku ’dzi ƒe siwo gbɔna,

Awɔ nuteƒe Ma’u nayra wo.

(HAXE)

Viwò ƒ’agbe le asiwò me;

Domenyinue Mawu na wò.

Kesinɔnu si nànɛ nye be

Nàfia Ma’u ƒe sededeawoe.













(Kpɔ 5 Mose 6:6, 7; Ef. 6:4; 1 Tim. 4:16 hã.)







^ (Ps. 127:3-5) Kpɔ ɖa! Viŋutsuwo* nye domenyinu tso Yehowa gbɔ; Vidzidɔ me kutsetse nye fetu tso egbɔ.  4 Ale si aŋutrɔwo le kalẽtɔ si mee la, Nenemae ɖekakpuime viŋutsuwo le.  5 Dzidzɔtɔe nye ŋutsu si wole daku me na taŋ. Ŋu makpe wo o, Elabena woate ŋu akpe nya kple futɔwo le dugbo la me.

Alo, “Viwo.”


^ (5 Mose 6:6, 7) Eye nya siwo ƒe se dem mele na wò egbe la, natsi dzi me na wò, 7 ku wo ɖe to me* na viwòwo, eye nàƒo nu le wo ŋu, ne èbɔbɔ nɔ aƒewò me, ne èle mɔ dzi, ne èmlɔ anyi, alo nèfɔ.

Alo, “gblɔe edziedzi; na wòade dzi gbɔ.”


^ (Ef. 6:4) Mi fofowo, miganɔ dziku dom na mia viwo o, ke boŋ miyi edzi mianɔ wo hem le Yehowa* ƒe amehehe kple nuxɔxlɔ̃* me.

Kpɔ Megbenyawo A5.
Alo, “nufiame; mɔfiame.” Egɔmeɖeɖe tẽe, “susua mamla.”


^ (1 Tim. 4:16) Kpɔ ɖokuiwò kple wò nufiafia dzi nyuie ɣeawokatãɣi. Do vevie nu le nu siawo me, elabena ne èwɔ esia la, àxɔ ɖokuiwò kple ame siwo ɖoa to wò la siaa ɖe agbe.

Yehowa Le Kpewòm Lɔlɔ̃tɔe Be: “Vinye, Dze Nunya”


(Lododowo 27:11)




	1. Ðekakpui, ɖetugbui,

do dzidzɔ na nye dzi;

Ne maɖo nya ŋu na

Satana ɣesiaɣi.

Ne ètsɔ ɖokuiwò nam

tso dzime faa la,

Ke xexea akpɔe be

nyee nèle agbe na.

(HAXE)

Vinye ŋutsu kple vinye nyɔnu,

Oo, dze nunya ne dzi nadzɔm.

Si le xexea me nudzodzro’o nu,

Nàtsɔ dzi blibo asubɔm.





	2. Kpɔ dzidzɔ nàtsɔ wò

nuwo katã nam faa.

Ne èdze anyi hã,

nyemagblẽ wò ɖi o.

Ne ame’o meɖi

’nukware na wò o hãa,

Lé dzi ɖe ƒo, nye ya

malé be na wò ɖaa.

(HAXE)

Vinye ŋutsu kple vinye nyɔnu,

Oo, dze nunya ne dzi nadzɔm.

Si le xexea me nudzodzro’o nu,

Nàtsɔ dzi blibo asubɔm.













(Kpɔ 5 Mose 6:5; Nyagb. 11:9; Yes. 41:13 hã.)







^ (Lod. 27:11) Vinye, dze nunya, be nàdo dzidzɔ na nye dzi, Ne mate ŋu aɖo nya ŋu na ame si le alɔme ɖem le ŋunye.



^ (5 Mose 6:5) Eya ta tsɔ wò dzi blibo kple wò luʋɔ* blibo kpakple wò ŋusẽ* blibo lɔ̃ Yehowa wò Mawu la.

Kpɔ Nya Tɔxɛwo Gɔmeɖeƒea.
Alo, “agbeŋusẽ; nunɔamesiwo.”


^ (Nyagb. 11:9) Ðekakpui, kpɔ dzidzɔ le wò ɖekakpuime, na wò dzi nakpɔ dzidzɔ le wò ɖekakpuiŋkekewo me. Zɔ ɖe wò dzi ƒe didiwo* kple wò ŋku ƒe mɔfiafia nu; gake nyae be Mawu vavã la akplɔ wò ava ʋɔnui* le nu siawo katã ta.

Alo, “toƒewo.”
Alo, “Mawu vavã la abia akɔnta wò.”


^ (Yes. 41:13) Elabena nye, Yehowa wò Mawu, melé wò nuɖusi ɖe asi, Nye ame si le gbɔgblɔm na wò be: ‘Mègavɔ̃ o. Makpe ɖe ŋuwò.’

Àxɔ “Fetu Blibo” Tso Yehowa Gbɔ


(Rut 2:12)




	1. Mía Mawu Yehowa wɔa nuteƒe na

’Me siwo lɔ̃e kple dzi blibo.

Enyae be ŋutilãmenu aɖewo

Ato wo ŋu l’agbe sia me.

Ne ègblẽ aƒe, ƒome, xɔlɔ̃ ɖi hã,

Nyae be Ma’u nya ’siawo katã.

Aɖo ’teƒe na wò fifia kple ’tsɔme,

Agbe mavɔ azu tɔwò.

(HAXE)

Yehowa Ma’u nekpɔ nu si’o nèwɔ

Ne wòaɖo eteƒe na wò blibo.

Eƒ’aʋala te ko nàbe ɖo.

Nyateƒetɔ wònye, nuteƒewɔlae.





	2. Ɣeaɖewoɣi la dzimaɖitsitsiwo

Ate míaƒe dziwo ɖe to.

Yehowa Mawu kpɔa esiawo katã;

Ase míaƒe gbedodoɖa.

Afa ’kɔ na mí to eƒe Nya la dzi;

Eƒe gbɔgbɔa afia mɔ mí.

Mía nɔviwo hã li ado ŋusẽ mí;

Woafa ’kɔ na mí ɣesiaɣi.

(HAXE)

Yehowa Ma’u nekpɔ nu si’o nèwɔ

Ne wòaɖo eteƒe na wò blibo.

Eƒ’aʋala te ko nàbe ɖo.

Nyateƒetɔ wònye, nuteƒewɔlae.













(Kpɔ Ʋɔn. 11:38-40; Yes. 41:10 hã.)







^ (Rut 2:12) Yehowa neɖo nu si nèwɔ teƒe na wò, eye fetu blibo* natso Yehowa, Israel ƒe Mawu, ame si ƒe aʋala te nèva be ɖo la, gbɔ na wò.”

Alo, “fetu dedie.”


^ (Ʋɔn. 11:38-40) Eye wògblɔ nɛ be: “Heyi!” Ale wòɖe mɔ nɛ wòdzo ɣleti eve, eye eya kple exɔlɔ̃awo yi ɖafa eƒe ɖetugbui leaƒe nyenye le toawo dzi. 39 Esi ɣleti eveawo wu enu la, etrɔ gbɔ va fofoa gbɔ, eye wòwɔ adzɔgbe si wòɖe le eŋu la dzi. Ke medɔ kple ŋutsu kpɔ o. Eye wòzu kɔnu* le Israel be, 40 ƒe sia ƒe la, Israel ɖetugbuiwo yina ɖakafua Gileadtɔ Yefta ƒe vinyɔnu la, ŋkeke ene le ƒe ɖeka me.

Alo, “ɖoɖo.”


^ (Yes. 41:10) Mègavɔ̃ o, elabena meli kpli wò. Mègatsi dzi o, elabena nyee nye wò Mawu. Mado ŋusẽ wò; makpe ɖe ŋuwò. Matsɔ nye dzɔdzɔenyenye ƒe nuɖusi alé wò ɖe te.’

Nyɔnu Nuteƒewɔlawo, Nɔvinyɔnu Kristotɔwo


(Romatɔwo 16:2)




	1. Sara, Ester, Maria, Rut kple bubua⁠wo

Nye nyɔnu zazɛ̃ nuteƒewɔlawo.

Wotsɔ wo ɖokuiwo na Mawu bliboe.

Wonye nyɔnu wɔnuteƒe si’o míenya.

Nyɔnu aɖewo hã wɔ nuteƒe;

Biblia meyɔ wo ŋkɔ’o, gake Ma’u ve wo nu.



	2. Nuteƒewɔwɔ, dzideƒo, dɔmenyo;

Wonye nɔnɔme nyuiwo míaɖe afia.

Nyɔnu wɔnuteƒe siawo ɖe wo fia.

Wonye kpɔɖeŋu na mí katã míasrɔ̃.

Nyɔnu Kristotɔ siwo srɔ̃a wo la

Dze na kafukafu; Mawu ave wo nu.



	3. Ðetugbui, srɔ̃nyɔnu, kple ahosiwo,

Miele mia tɔ sinu wɔm kple dzi blibo.

Miebɔbɔa mia ɖokuiwo tso dzi me ke.

Mawu lɔ̃ mi eya ta migavɔ̃ o.

Yehowa nekpe ɖe mi katã ŋu

Be miawɔ nuteƒe; miaƒe fetua gogo.











(Kpɔ Flp. 4:3; 1 Tim. 2:9, 10; 1 Pet. 3:4, 5 hã.)







^ (Rom. 16:2) be miaxɔe le Aƒetɔ la me abe ale si dze ame kɔkɔewo ene, eye miana kpekpeɖeŋu ɖe sia ɖe si wòhiã lae, elabena eya ŋutɔ hã ʋli ame geɖewo ta, eʋli nye ŋutɔ hã tanye.



^ (Flp. 4:3) Ɛ̃, mele kuku ɖem na wò hã, nye hadɔwɔla vavã, be nànɔ kpekpem ɖe nyɔnu siawo ŋu, ame siwo ʋli kplim aduadu le nya nyui la ta hekpe ɖe Klemens kpakple hanyedɔwɔla susɔeawo ŋu, ame siwo ƒe ŋkɔwo le agbegbalẽa me.



^ (1 Tim. 2:9, 10) Nenema kee nyɔnuwo hã nado awu ɖe nɔnɔme nyui me,* le ŋukpekpe kple ŋuɖɔɖo me, menye le ɖaƒoƒo ƒe atsyãwo kple sika alo dzonuwo alo awu xɔasiwo dodo me o, 10 ke boŋ woaɖo atsyɔ̃ abe ale si wòdze nyɔnu siwo vɔ̃a Mawu la ene, le dɔ nyuiwo wɔwɔ me.

Alo, “nado awu bubu nanɔ eŋu.”


^ (1 Pet. 3:4, 5) ke boŋ mina wòanye dzi me ƒe ame ɣaɣla si nye gbɔgbɔ fatu si nɔa anyi kpoo la ƒe atsyɔ̃ɖoɖo si megblẽna o, si xɔ asi ŋutɔ le Mawu ŋkume. 5 Elabena alea nyɔnu kɔkɔe siwo nɔ anyi le blema siwo nɔ mɔ kpɔm na Mawu la hã ɖoa atsyɔ̃e, eye wobɔbɔa wo ɖokuiwo na wo srɔ̃wo,

Ta Ƒowɔ Ƒe Atsyɔ̃


(Lododowo 16:31)




	1. Ame tsitsi geɖe le

Mía dome egbea.

Wodoa dzi, wɔa nuteƒe;

Womenaa ta o.

Woƒe ŋusẽwo nu yi,

Ðewo hã srɔ̃ ku.

Fofo, ɖo ’teƒe na wo

Xexe yeyea me.

(HAXE)

Oo Yehowa, ɖo ŋku

Woƒe xɔse dzi

Ne nàgblɔ na wo be:

“Miawoe wɔ dɔ loo!”





	2. Atsyɔ̃ ye nye ta ƒowɔ

Si’o wɔa nu dzɔdzɔe.

Wonya kpɔ Mawu ŋkume;

Woxɔ asi loo!

Míeɖoa ŋkui be woawo hã

Nye sɔhɛwo kpɔ.

Wowɔ woƒe ŋutete

Le Ma’u ƒe dɔa me.

(HAXE)

Oo Yehowa, ɖo ŋku

Woƒe xɔse dzi

Ne nàgblɔ na wo be:

“Miawoe wɔ dɔ loo!”













(Kpɔ Ps. 71:9, 18; Lod. 20:29; Mat. 25:21, 23; Luka 22:28; 1 Tim. 5:1 hã.)







^ (Lod. 16:31) Ta ƒowɔ nye atsyɔ̃fiakuku,* Ne wokpɔe le dzɔdzɔenyenye ƒe mɔ dzi.

Alo, “bubu.”


^ (Ps. 71:9) Mègatsɔm ƒu gbe le nye amegãkuɣi o; Mègagblẽm ɖi ne ŋusẽ vɔ le ŋunye o.



^ (Ps. 71:18) Oo Mawu, ne metsi ƒo wɔ gɔ̃ hã la, mègagblẽm ɖi o. Na maɖe gbeƒã wò ŋusẽ* na dzidzime si gbɔna Kple wò ŋusẽ na megbeviwo katã.

Egɔmeɖeɖe tẽe, “alɔ.”


^ (Lod. 20:29) Ðekakpuiwo ƒe atsyɔ̃e nye woƒe ŋusẽ, Eye amegãɖeɖiwo ƒe bubue nye woƒe ta ƒowɔ.



^ (Mat. 25:21) Eƒe aƒetɔ la gblɔ nɛ be: ‘Kluvi nyui kple nuteƒewɔla, wòe wɔ dɔ kakaka! Èwɔ nuteƒe le nu ʋɛwo me. Matsɔ wò aɖo nu geɖewo nu. Ge ɖe wò aƒetɔ ƒe dzidzɔ la me.’



^ (Mat. 25:23) Eƒe aƒetɔ la gblɔ nɛ be: ‘Kluvi nyui kple nuteƒewɔla, wòe wɔ dɔ kakaka! Èwɔ nuteƒe le nu ʋɛwo me. Matsɔ wò aɖo nu geɖewo nu. Ge ɖe wò aƒetɔ ƒe dzidzɔ la me.’



^ (Luka 22:28) “Ke miawoe nye ame siwo ku ɖe ŋunye le nye tetekpɔwo me;



^ (1 Tim. 5:1) Mègahe nya ɖe ame tsitsi ŋu o. Ke boŋ xlɔ̃ nui abe fofo ene, ɖekakpuiwo abe nɔviŋutsuwo ene,

Kpɔ Ðokuiwò Le Xexe Yeyea Me


(Nyaɖeɖefia 21:1-5)




	1. Kpɔ ɖokuiwò, kpɔ nye hã ɖaa,

Kpɔ mí katã le xexe yeyea me.

Dzidzɔ gã kae nye ’si wòanye

Be míakpɔ tomefafa mlɔeba!

’Me vɔ̃ɖiwo katã nu yi;

Ma’u ƒe dziɖuɖu xɔ’anyigba dzi.

Vevesesewo katã nu yi tegbee.

Míadzi dzidzɔha

akafu mía Mawu be:

(HAXE)

“Yehowa Mawu, akpe na wò lo!

Èto Viwò dzi wɔ nuwo yeyee.

Nèna míaƒe dziwo me yɔ fũu kple dzidzɔ.

Míakafu wò ado wò ŋkɔ ɖe dzi tegbee.”





	2. Kpɔ ɖokuiwò, kpɔ nye hã ɖaa,

Le Mawu ƒe nuɖoanyi yeyea me.

Nu si’o nàkpɔ, nu si’o nàse,

Mado dzikatsoƒoe na wò o.

Ma’u do ŋugbe, ewɔ edzi.

Eƒ’agbadɔ tsyɔ ’meƒomea dzi.

Azɔ kukuawo hã afɔ ɖe tsitre;

Woawɔ ɖeka kpli mí

míado dzidzɔɣli be:

(HAXE)

“Yehowa Mawu, akpe na wò lo!

Èto Viwò dzi wɔ nuwo yeyee.

Nèna míaƒe dziwo me yɔ fũu kple dzidzɔ.

Míakafu wò ado wò ŋkɔ ɖe dzi tegbee.”













(Kpɔ Ps. 37:10, 11; Yes. 65:17; Yoh. 5:28; 2 Pet. 3:13 hã.)







^ (Nyaɖ. 21:1-5) Eye mekpɔ dziƒo yeye kple anyigba yeye; elabena dziƒo tsãtɔ kple anyigba tsãtɔ nu va yi, eye atsiaƒu megali o. 2 Mekpɔ du kɔkɔe, si nye Yerusalem Yeye la hã wòle ɖiɖim tso dziƒo gbɔna tso Mawu gbɔ, eye wodzrae ɖo abe ŋugbetɔ si wowɔ leke na hena srɔ̃a ene. 3 Eye mese gbe gã aɖe tso fiazikpui la gbɔ wògblɔ be: “Kpɔ ɖa! Mawu ƒe agbadɔ la le amegbetɔwo gbɔ, eye wòanɔ anyi kpli wo, eye woanye eƒe dukɔ. Eye Mawu ŋutɔ anɔ anyi kpli wo. 4 Eye atutu aɖatsi sia aɖatsi ɖa le woƒe ŋkume, eye ku maganɔ anyi akpɔ o, konyifafa kple ɣlidodo kpakple vevesese hã maganɔ anyi o. Nu siwo nɔ anyi tsã la nu va yi.” 5 Eye Ame si bɔbɔ nɔ fiazikpuia dzi la gblɔ be: “Kpɔ ɖa! Mele nuwo katã wɔm yeyee.” Eye wògagblɔ hã be: “Ŋlɔe, elabena nya siawo nye nyateƒenyawo* kple nya vavãwo.”

Alo, “nya siwo ŋu kakaɖedzi le.”


^ (Ps. 37:10, 11) Esusɔ vie ko ame vɔ̃ɖiwo maganɔ anyi o; Àdi wo le wo nɔƒe, Ke womaganɔ afi ma o. 11 Ke ame fafawo anyi anyigba la dome, Eye dzi adzɔ wo geɖe ɖe ŋutifafa gbogbo la ŋuti.



^ (Yes. 65:17) Kpɔ ɖa, mele dziƒo yeye kple anyigba yeye wɔm; Eye tsãnuwo magava susu me na ame,* Alo ava ame ƒe dzi me o.

Alo, “womagaɖo ŋku tsãnuwo dzi o.”


^ (Yoh. 5:28) Esia megawɔ nuku na mi o, elabena gaƒoƒo la gbɔna, esime ame siwo katã le ŋkuɖodziyɔdowo me la ase eƒe gbe,



^ (2 Pet. 3:13) Ke míele dziƒo yeye kple anyigba yeye, siwo me dzɔdzɔenyenye anɔ la, lalam le eƒe ŋugbedodo la nu.

Agbe Mavɔ Azɔ!


(Yohanes 3:16)




	1. Kpɔe ɖa le susu me ko:

Ameƒomea wɔ ɖeka!

Nuxaxa kple ’ɖatsi vɔ!

Ŋutifafa azɔ!

(HAXE)

Dzi ha dzi nadzɔ wò!

Yayra sia’o nàva kpɔ.

Nɔ’agbe be nàva gblɔ be:

“Agbe mavɔ azɔ!”





	2. Tsitsiawo zu ɖekakpui’o,

Ame sia ’me de blibo.

Hiãkame vɔ tso fifia,

Vɔvɔ̃ kpl’avi nu yi.

(HAXE)

Dzi ha dzi nadzɔ wò!

Yayra sia’o nàva kpɔ.

Nɔ’agbe be nàva gblɔ be:

“Agbe mavɔ azɔ!”





	3. Par’diso, dzidzɔ míakpɔ,

Adzi ha ’kɔ Mawu ŋu.

Gbe sia gbe míada ’kpe nɛ,

Akafu eŋkɔ ɖaa!

(HAXE)

Dzi ha dzi nadzɔ wò!

Yayra sia’o nàva kpɔ.

Nɔ’agbe be nàva gblɔ be:

“Agbe mavɔ azɔ!”













(Kpɔ Hiob 33:25; Ps. 72:7; Nyaɖ. 21:4 hã.)







^ (Yoh. 3:16) “Elabena Mawu lɔ̃ xexea ale gbegbe be wòtsɔ eƒe Tenuvi la na, be ame sia ame si xɔa edzi sena la nagatsrɔ̃ o, ke boŋ wòakpɔ agbe mavɔ.



^ (Hiob 33:25) Eƒe ŋutilã negazu yeye* wu ale si wònɔ le eƒe ɖevime; Eƒe ɖekakpuimeŋusẽ negaɖo eŋu.’

Alo, “Ŋusẽ nagaɖo eŋu.”


^ (Ps. 72:7) Ame dzɔdzɔewo adzi ɖe edzi* le eƒe ŋkekewo me, Eye ŋutifafa axɔ aƒe va se ɖe esime dzinu maganɔ anyi o.

Egɔmeɖeɖe tẽe, “Ame dzɔdzɔe la amie.”


^ (Nyaɖ. 21:4) Eye atutu aɖatsi sia aɖatsi ɖa le woƒe ŋkume, eye ku maganɔ anyi akpɔ o, konyifafa kple ɣlidodo kpakple vevesese hã maganɔ anyi o. Nu siwo nɔ anyi tsã la nu va yi.”

Agbe Nye Nukunu


(Psalmo 36:9)




	1. Agblemenuku’o Kpakple tsidzadza,

Ɣe ƒe keklẽ kple Amegbetɔ ƒ’agbe

Nye nunana tso Mía Mawu la gbɔ.

Eƒe nukunuwoe léa míaƒ’agbe ɖe te.

(HAXE)

’Ya ta nu kae míatsɔ míaƒ’agbe awɔe?

Míalɔ̃ mía Mawu la, atsɔ mía ɖokui anae.

Nu ka kee míawɔ o, Míate ŋu aƒlee o.

Agbe nye nunana; Agbe nye nukunu.





	2.  Agbe ti ame’o, Dzi ɖe le wo ƒo,

Abe Hiob srɔ̃, wogblɔ be: “Gbe Ma’u nàku.”

Míewɔa esia o; Míekafua Mawu.

Míedaa akpe nɛ ɖe agbe si míele ta.

(HAXE)

’Ya ta nu kae míatsɔ míaƒ’agbe awɔe?

Míalɔ̃ mía haviwo, atsɔ ɖe le ’me na wo.

Nu ka kee míawɔ o, Míate ŋu aƒlee o.

Agbe nye nunana; Agbe nye nukunu.













(Kpɔ Hiob 2:9; Ps. 34:12; Nyagb. 8:15; Mat. 22:37-40; Rom. 6:23 hã.)







^ (Ps. 36:9) Gbɔwòe agbedzɔƒe le; Wò kekeli mee míele kekeli kpɔm le.



^ (Hiob 2:9) Mlɔeba srɔ̃a gblɔ nɛ be: “Ègalé wò nuteƒewɔwɔ me ɖe asi kokokoa? Gbe Mawu, ne nàku!”



^ (Ps. 34:12) Mia dometɔ kae lɔ̃a agbe Eye wòle didim vevie be yeakpɔ ŋkeke nyui geɖewo?



^ (Nyagb. 8:15) Eya ta mekafu dzidzɔkpɔkpɔ, elabena naneke menyo na amegbetɔ le ɣea te wu be wòaɖu nu ano nu ahakpɔ dzidzɔ o; ele be esia nakplɔe esi wòle dɔ wɔm veviedodotɔe le eƒe agbemeŋkeke siwo Mawu vavã la nɛ le ɣea te la me.



^ (Mat. 22:37-40) Egblɔ nɛ be: “‘Lɔ̃ Yehowa* wò Mawu kple wò dzi blibo kple wò luʋɔ* blibo kpakple wò tamesusu blibo.’ 38 Esiae nye sedede gãtɔ kple gbãtɔ. 39 Evelia si ɖii lae nye esi: ‘Lɔ̃ hawòvi abe wò ŋutɔ ɖokuiwò ene.’ 40 Wotu Se blibo la katã kple nyagblɔɖilawo ƒe nyawo ɖe sedede eve siawo dzi.”

Kpɔ Megbenyawo A5.
Kpɔ Nya Tɔxɛwo Gɔmeɖeƒea.


^ (Rom. 6:23) Elabena nu vɔ̃ ƒe fetue nye ku,* ke Mawu ƒe nunanae nye agbe mavɔ to Kristo Yesu mía Aƒetɔ la dzi.

Egɔmeɖeɖe tẽe, “fetu si nu vɔ̃ xenae nye ku.”

Míalé Míaƒe Mɔkpɔkpɔa Me Ðe Asi Sesĩe


(Hebritɔwo 6:18, 19)




	1. Ƒe geɖee nye ’sia ame’o le viviti me.

Wole ya yome l’agbagba dzodzro dzem.

Edze ƒãa be ’megbetɔwo do kpo nu,

Womate ŋu aɖe mí gbeɖe’o.

(HAXE)

Mikpɔ dzidzɔ, Ma’u Fiaɖuƒea gogo!

Le Via ƒe dziɖuɖua me míagavɔ̃ o;

Vɔ̃ɖinyenyewo katã nu ayi.

Mɔkpɔkpɔ nyui sia míalé ɖ’asi sesĩe.





	2. Míaɖe gbeƒã be “Mawu ƒe ŋkekea gogo!”

Nuxaxa kple hũɖeɖe nu ayi kpuie.

Ame’aɖeke magado vlo Mawu o;

Míadoe ɖe dzi akafui tegbee.

(HAXE)

Mikpɔ dzidzɔ, Ma’u Fiaɖuƒea gogo!

Le Via ƒe dziɖuɖua me míagavɔ̃ o;

Vɔ̃ɖinyenyewo katã nu ayi.

Mɔkpɔkpɔ nyui sia míalé ɖ’asi sesĩe.













(Kpɔ Ps. 27:14; Nyagb. 1:14; Yoel 2:1; Hab. 1:2, 3; Rom. 8:22 hã.)







^ (Heb. 6:18, 19) ale be le nu eve siwo metrɔna o, siwo me Mawu mate ŋu aka aʋatso le o me la, dzideƒo sẽŋu nanɔ mí ame siwo sii tso la si be míalé mɔkpɔkpɔ si woɖo mía ŋkume la me ɖe asi sesĩe. 19 Mɔkpɔkpɔ sia le mía si abe seke ene na míaƒe luʋɔwo,* kakaɖedzi le eŋu, eye wòli ke, eye wòto xɔmetsovɔ la me yi,

Alo, “agbewo.”


^ (Ps. 27:14) Kpɔ mɔ na Yehowa; Sẽ ŋu eye nàlé dzi ɖe ƒo. Ɛ̃, kpɔ mɔ na Yehowa.



^ (Nyagb. 1:14) Melé ŋku ɖe dɔ siwo katã wowɔna le ɣea te la ŋu, Eye kpɔ ɖa, wo katã wonye tofloko kple dagbadagba ɖe yame sɔŋ!



^ (Yoel 2:1) “Miku kpẽ le Zion! Mido aʋaɣli le nye to kɔkɔe la dzi. Anyigbadzinɔlawo katã nedzo nyanyanya, Elabena Yehowa ƒe ŋkeke la gbɔna! Etu aƒe!



^ (Hab. 1:2, 3) ‘Oo Yehowa, va se ɖe ɣekaɣi manɔ ɣlidodo dzi be nàxɔ nam, gake nàgbe esese? Va se ɖe ɣekaɣi manɔ yɔwòm be nàxɔ nam le ŋutasesẽ ta, evɔ nàgbe nudede eme?*  3 Nu ka tae nèna mele nu vlo wɔwɔ teƒe kpɔm? Eye nu ka tae nèle ameteteɖeanyi teƒe kpɔm? Nu ka tae tsɔtsrɔ̃ kple ŋutasesẽ le ŋkunyeme? Eye nu ka tae dzrewɔwɔ kple avuwɔwɔ bɔ?’

Alo, “nàgbe xɔxɔ nam?”


^ (Rom. 8:22) Elabena míenyae be nuwɔwɔ blibo la katã le ŋeŋem, eye wòle veve sem va se ɖe fifi.

Míanɔ Ŋudzɔ, Anɔ Dɔ Dzi, Anɔ Mɔ Kpɔm


(Romatɔwo 8:20-25)




	1. Ŋusẽkatãtɔ Yehowa,

Azãgbewo katã Mawu,

Edze ƒãa be ɣeyiɣia ɖo

Be nàkɔ wò ŋkɔ gã ŋu.

(HAXE)

Mina míanɔ ŋudzɔ, anɔ dɔ dzi;

Míatsɔ dzidzɔ anɔ mɔ kpɔm.

’Tsɔme yayra’o ava kpuie.





	2. Ɣeyiɣi ɖoɖia le dedem,

Armagedon-ʋa tu aƒe.

Kristo atsrɔ̃ futɔwo ɖa;

Aɖe vɔ̃ɖinyenye ɖa.

(HAXE)

Mina míanɔ ŋudzɔ, anɔ dɔ dzi;

Míatsɔ dzidzɔ anɔ mɔ kpɔm.

’Tsɔme yayra’o ava kpuie.





	3. Nuɖoanyi sia le kudɔ ƒom.

Míaƒe xɔse na míekpɔe be

Yehowa ƒe ŋkekea gogo.

Míaƒe xɔxɔgbe la ɖo.

(HAXE)

Mina míanɔ ŋudzɔ, anɔ dɔ dzi;

Míatsɔ dzidzɔ anɔ mɔ kpɔm.

’Tsɔme yayra’o ava kpuie.













(Kpɔ Mat. 25:13; Luka 12:36 hã.)







^ (Rom. 8:20-25) Elabena wobɔbɔ nuwɔwɔ la ɖe toflokonyenye te, menye le eya ŋutɔ ƒe lɔlɔ̃nu me o, ke boŋ to ame si bɔbɔe ɖe anyi la dzi, hena mɔkpɔkpɔ 21 be woaɖe nuwɔwɔ la ŋutɔ hã tso gbegblẽ ƒe kluvinyenye la me, eye wòakpɔ Mawu ƒe viwo ƒe ŋutikɔkɔe ƒe ablɔɖe la. 22 Elabena míenyae be nuwɔwɔ blibo la katã le ŋeŋem, eye wòle veve sem va se ɖe fifi. 23 Menye ema ɖeɖe koe o, ke boŋ míawo ŋutɔwo hãe, mí ame siwo si kutsetse gbãtɔ si nye gbɔgbɔ la le, ɛ̃, míawo hã míele ŋeŋem le mía ɖokui me, esime míele lalam vevie be woaxɔ mí abe viwo ene, be woaɖe mí tso míaƒe ŋutilã me to tafe la dzi. 24 Elabena mɔkpɔkpɔ siae na woɖe mí; ke ne wokpɔ nu si wole mɔ kpɔm na xoxo la, womegayɔnɛ be mɔkpɔkpɔ o, elabena nu si kpɔm wole la, ɖe wogakpɔa mɔ nɛa? 25 Ke ne míele mɔ kpɔm na nu si míekpɔna o la, míetsɔa dzidodo nɔa elalam vevie.



^ (Mat. 25:13) “Eya ta minɔ ŋudzɔ, elabena mienya ŋkeke la alo gaƒoƒo la o.



^ (Luka 12:36) eye minɔ abe ame siwo le woƒe aƒetɔ lalam be wòagbɔ tso srɔ̃ɖeƒe, ale be ne eva ɖo eye wòƒo ʋɔa la, yewoaʋui nɛ enumake la ene.

Wò Ŋku Nenɔ Fetu La Dzi!


(2 Korintotɔwo 4:18)




	1. Oo, ne ŋkunɔwo gakpɔ nu la,

Eye tokunɔ’o gase nu la,

Ne ɖevi suewo dzi ha vivi,

Dzidzɔ kple ŋutifafa li,

Woafɔ kukuawo hã ɖe tsitre

Woava nɔ anyigba yeye dzi;

(HAXE)

Nunana nyui siawo nàva kpɔ,

Ne wò ŋku le fetu la dzi.





	2. Ne amegãxi kple alẽvi,

Ne nyinɔ kpakple sisiblisi,

Woanɔ wo nɔewo gbɔ aɖu nu,

Ŋutsuvi dzaa ye akplɔ wo.

Ne aɖatsiwo katã nu yi

’Ye vɔvɔ̃, vevesese nu yi,

(HAXE)

Nunana nyui siawo nàva kpɔ,

Ne wò ŋku le fetu la dzi.













(Kpɔ Yes. 11:6-9; 35:5-7; Yoh. 11:24 hã.)







^ (2 Kor. 4:18) esi míenana míaƒe ŋkuwo nɔa nu siwo wokpɔna la ŋu o, ke boŋ nu siwo womekpɔna o la ŋu. Elabena nu siwo wokpɔna la nɔa anyi ɣeyiɣi vi aɖe ko, ke nu siwo womekpɔna o ya nɔa anyi tegbee.



^ (Yes. 11:6-9) Amegãxi anɔ alẽvi gbɔ, Eye lãklẽ atsyɔ akɔ ɖe gbɔ̃vi gbɔ, Nyivi kple dzata* kpakple lã dami woanɔ wo nɔewo gbɔ;* Eye ŋutsuvi sue aɖe akplɔ wo.  7 Nyinɔ kple sisiblisi aɖu gbe le teƒe ɖeka, Eye wo viwo atsyɔ akɔ ɖe wo nɔewo gbɔ. Dzata aɖu gbe abe nyi ene.  8 Ðevi nono afe le ƒli ƒe do nu, Eye ɖevi si wotso no na la atsyɔ asi da vɔ̃ɖi ƒe do nu.  9 Womawɔ vɔ̃ aɖeke o, Eye womahe gbegblẽ ava nye to kɔkɔe blibo la dzi o, Elabena sidzedze Yehowa axɔ anyigba la dzi, Abe ale si tsi yɔ atsiaƒu mee ene.

Alo, “dzatatsui tokɔdza.”
Agate ŋu afia, “nyivi kple dzata aɖu nu ɖekae.”


^ (Yes. 35:5-7) Ɣemaɣi la, ŋkuagbãtɔwo ƒe ŋku aʋu, Eye tokunɔwo ƒe to aʋu.  6 Ɣemaɣi la, bunɔwo ati kpo abe zi ene, Eye aɖetututɔwo ƒe aɖe atso aseye. Elabena tsi aŋɔ tso gbegbe, Eye tɔsisi atso tagba.  7 Bleziblezi azu ta, Eye kuɖiɖinyigba azu tsidzɔƒe. Agbotoewo nɔƒe, afi si wotsyɔa akɔ ɖo la Azu afi si gbe, aɖa kple aƒla mie ɖo.



^ (Yoh. 11:24) Marta gblɔ nɛ be: “Menya be afɔ le tsitretsitsi la me le ŋkeke mlɔetɔ dzi.”

Mawu Do Paradiso Ŋugbe


(Luka 23:43)




	1. Míele mɔ kpɔm na Paradiso

Si ƒe ŋugbe Yehowa do.

Aɖe nu vɔ̃, vodadawo ɖa,

Ku, aɖatsi kple fukpekpe.

(HAXE)

Anyigba zu Paradiso!

Míekpɔ ’sia kple xɔseŋkuwo.

Míeka ɖe mɔkpɔkpɔ sia dzi.

Mawu awɔe to Kristo dzi.





	2. Ma’u ɖo tame be Via ava fɔ

’Me kukuwo l’anyigba dzi.

Kristo Yesu ye do ŋugbe be:

“Ànɔ Paradiso me kplim.”

(HAXE)

Anyigba zu Paradiso!

Míekpɔ ’sia kple xɔseŋkuwo.

Míeka ɖe mɔkpɔkpɔ sia dzi.

Mawu awɔe to Kristo dzi.





	3. Mía ’Ƒetɔa do Par’diso ŋugbe.

’Yae ny’anyigba ƒe Fia si dze

’Ya ta míada ’kpe na Yehowa,

Dzidzɔha míadzi akafui.

(HAXE)

Anyigba zu Paradiso!

Míekpɔ ’sia kple xɔseŋkuwo.

Míeka ɖe mɔkpɔkpɔ sia dzi.

Mawu awɔe to Kristo dzi.













(Kpɔ Mat. 5:5; 6:10; Yoh. 5:28, 29 hã.)







^ (Luka 23:43) Egblɔ nɛ be: “Vavã mele egblɔm na wò egbea be, ànɔ Paradiso me kplim.”



^ (Mat. 5:5) “Dzidzɔtɔwoe nye ame fafawo, elabena woanyi anyigba la dome.



^ (Mat. 6:10) Wò Fiaɖuƒe nava. Wò lɔlɔ̃nu nava eme le anyigba dzi abe ale si wòle le dziƒo ene.*

Alo, “Wò lɔlɔ̃nu nava eme le dziƒo kple anyigba dzi.”


^ (Yoh. 5:28, 29) Esia megawɔ nuku na mi o, elabena gaƒoƒo la gbɔna, esime ame siwo katã le ŋkuɖodziyɔdowo me la ase eƒe gbe, 29 eye woado go, ame siwo wɔ nu nyuiwo la, hena agbe ƒe tsitretsitsi, eye ame siwo wɔ nu vlowo la, hena ʋɔnudɔdrɔ̃ ƒe tsitretsitsi.








HADZIDZI 146

Mawu Le “Nuwo Katã Wɔm Yeyee”


(Nyaɖeɖefia 21:1-5)




	1. “Dzesiwo” fia be ɣeyiɣi la ɖo vɔ;

Mawu ƒe Vi la le fia ɖum azɔ!

Enya Satana kple gbɔgbɔ vɔ̃wo;

Madidi o Ma’u ana woatsrɔ̃ wo.

(HAXE)

Kpɔ ɖa, Mawu ƒe agbadɔ!

Eya ŋutɔ anɔ mía gbɔ.

Vevesesewo kple ɣlidodowo,

Konyifafa kple ku nu hã ayi;

Ma’u be: “Mele nu’o katã wɔm yeyee.”

Nya siawo nye nyateƒe.





	2. Amewo nakpɔ Yerusalem Yeyea,

Alẽvia ƒe ŋugbetɔa le dzo dam.

Wowɔ leke nɛ kple kpe xɔasiwo;

Eƒe kekeli nye Yehowa ko.

(HAXE)

Kpɔ ɖa, Mawu ƒe agbadɔ!

Eya ŋutɔ anɔ mía gbɔ.

Vevesesewo kple ɣlidodowo,

Konyifafa kple ku nu hã ayi;

Ma’u be: “Mele nu’o katã wɔm yeyee.”

Nya siawo nye nyateƒe.





	3. Du nyui sia nye dzidzɔ na ’mewo katã;

Woaʋu eƒ’agbowo keli kple zã.

Dukɔ’o azɔ eƒe kekelia me.

Mí Ðasefowo, míawo hã míaklẽ.

(HAXE)

Kpɔ ɖa, Mawu ƒe agbadɔ!

Eya ŋutɔ anɔ mía gbɔ.

Vevesesewo kple ɣlidodowo,

Konyifafa kple ku nu hã ayi;

Ma’u be: “Mele nu’o katã wɔm yeyee.”

Nya siawo nye nyateƒe.













(Kpɔ Mat. 16:3; Nyaɖ. 12:7-9; 21:23-25 hã.)







^ (Nyaɖ. 21:1-5) Eye mekpɔ dziƒo yeye kple anyigba yeye; elabena dziƒo tsãtɔ kple anyigba tsãtɔ nu va yi, eye atsiaƒu megali o. 2 Mekpɔ du kɔkɔe, si nye Yerusalem Yeye la hã wòle ɖiɖim tso dziƒo gbɔna tso Mawu gbɔ, eye wodzrae ɖo abe ŋugbetɔ si wowɔ leke na hena srɔ̃a ene. 3 Eye mese gbe gã aɖe tso fiazikpui la gbɔ wògblɔ be: “Kpɔ ɖa! Mawu ƒe agbadɔ la le amegbetɔwo gbɔ, eye wòanɔ anyi kpli wo, eye woanye eƒe dukɔ. Eye Mawu ŋutɔ anɔ anyi kpli wo. 4 Eye atutu aɖatsi sia aɖatsi ɖa le woƒe ŋkume, eye ku maganɔ anyi akpɔ o, konyifafa kple ɣlidodo kpakple vevesese hã maganɔ anyi o. Nu siwo nɔ anyi tsã la nu va yi.” 5 Eye Ame si bɔbɔ nɔ fiazikpuia dzi la gblɔ be: “Kpɔ ɖa! Mele nuwo katã wɔm yeyee.” Eye wògagblɔ hã be: “Ŋlɔe, elabena nya siawo nye nyateƒenyawo* kple nya vavãwo.”

Alo, “nya siwo ŋu kakaɖedzi le.”


^ (Mat. 16:3) eye le ŋdi la, miegblɔna be: ‘Vuvɔ le wɔwɔ ge, eye tsi le dzadza ge egbea, elabena dziŋgɔli biã, eye wòxe litii.’ Mienyaa nu si dziŋgɔli ƒe nɔnɔme fiana, ke mienya nu si ɣeyiɣiawo ƒe dzesiwo ya fia o.



^ (Nyaɖ. 12:7-9) Eye aʋa dzɔ le dziƒo: Mikael* kple eƒe dɔlawo wɔ aʋa kple ʋɔ driba la, eye ʋɔ driba la kple eƒe dɔlawo wɔ aʋa kpli wo, 8 gake womeɖu dzi o, eye womegakpɔ teƒe aɖeke hã na wo le dziƒo o. 9 Eya ta wotsɔ ʋɔ driba gã, si nye da xoxo la, si woyɔna be Abosam kple Satana, ame si le anyigbadzinɔlawo katã blem la, ƒu gbe; wotsɔe ƒu gbe ɖe anyigba, eye wotsɔ eƒe dɔlawo hã ƒu gbe kpe ɖe eŋu.

Egɔmee nye, “Ame Kae Le Abe Mawu Ene.”


^ (Nyaɖ. 21:23-25) Eye du la mehiã ɣe alo ɣleti be woaklẽ ɖe edzi o, elabena Mawu ƒe ŋutikɔkɔe klẽ ɖe edzi, eye Alẽvi lae nye eƒe akaɖi. 24 Dukɔwo azɔ le eƒe kekeli me, eye anyigbadzifiawo atsɔ woƒe ŋutikɔkɔe ava eme. 25 Womatu eƒe agbowo le ŋkeke me akpɔ o, elabena zã mado le afi ma o.

Wodo Agbe Mavɔ Ŋugbe


(Psalmo 37:29)




	1. Madidi o, Paradiso

Axɔ anyigba la dzi.

Ŋugbe nyui sia Yehowa do.

Mina míaka ɖe ’dzi.

(HAXE)

Míanɔ agbe tegbee.

Eƒ’agbagba míadze.

Mawu ye do ŋugbe.

Nya sia ava ’me.





	2. Vɔ̃ɖinyenye katã nu yi

Le Paradiso la me!

Ŋutifafa l’anyigba dzi,

Ma’u ƒe dziɖuɖua te!

(HAXE)

Míanɔ agbe tegbee.

Eƒ’agbagba míadze.

Mawu ye do ŋugbe.

Nya sia ava ’me.





	3. Ame kukuwo hã afɔ.

Nuxaxawo nu ayi.

Ma’u ƒe yayrawo asɔ gbɔ

Le anyigba la dzi.

(HAXE)

Míanɔ agbe tegbee.

Eƒ’agbagba míadze.

Mawu ye do ŋugbe.

Nya sia ava ’me.













(Kpɔ Yes. 25:8; Luka 23:43; Yoh. 11:25; Nyaɖ. 21:4 hã.)







^ (Ps. 37:29) Ame dzɔdzɔewo anyi anyigba la dome, Eye woanɔ edzi tegbee.



^ (Yes. 25:8) Ami ku* tegbee, Eye Aƒetɔ Dziɖulagã Yehowa atutu aɖatsi ɖa le ŋkuwo katã me. Aɖe eƒe dukɔ ƒe ŋukpe ɖa le anyigba bliboa dzi, Elabena Yehowa ŋutɔe gblɔe.

Alo, “Aɖe ku ɖa.”


^ (Luka 23:43) Egblɔ nɛ be: “Vavã mele egblɔm na wò egbea be, ànɔ Paradiso me kplim.”



^ (Yoh. 11:25) Yesu gblɔ nɛ be: “Nyee nye tsitretsitsi la kple agbe la. Ame si xɔa dzinye sena la, ne eku hã la, agagbɔ agbe;



^ (Nyaɖ. 21:4) Eye atutu aɖatsi sia aɖatsi ɖa le woƒe ŋkume, eye ku maganɔ anyi akpɔ o, konyifafa kple ɣlidodo kpakple vevesese hã maganɔ anyi o. Nu siwo nɔ anyi tsã la nu va yi.”

Yehowa, Xɔnametɔ


(2 Samuel 22:1-8)




	1. Mía Fofo Yehowa, wòe nye Mawu gbagbe.

Wò dɔ klitsuwo yɔ ’nyigba

kpl’atsiaƒu me.

Mawu’aɖeke mesɔ kpli wò o;

ɖeke meli o.

Míaƒe futɔ’o atsrɔ̃.

(HAXE)

Yehowa, Xɔnametɔ nènye na mí.

Wò ame’o akpɔe be

Agakpe gã nènye.

Dzideƒo me míaɖe xɔse fia,

akpɔ dzidzɔ,

Akafu wò Yehowa, míaƒe Xɔnametɔ.





	2. Togbɔ be tsiẽƒe ƒe kawo ƒo xlãm hã la,

Yehowa, do ŋusẽm;

na dzi naɖo ƒonye.

Se nye kukuɖeɖe tso wò

gbedoxɔ ƒe nɔƒe.

Oo nye Mawu, xɔ nam.

(HAXE)

Yehowa, Xɔnametɔ nènye na mí.

Wò ame’o akpɔe be

Agakpe gã nènye.

Dzideƒo me míaɖe xɔse fia,

akpɔ dzidzɔ,

Akafu wò Yehowa, míaƒe Xɔnametɔ.





	3. Àɖe gbe tso dziƒo

wò futɔwo avɔ̃,

Ke wò subɔlawo ya

agli kple dzidzɔ.

Àɖe ɖokuiwò afia,

ame’o katã akpɔe be

Wòe nye Xɔnametɔ.

(HAXE)

Yehowa, Xɔnametɔ nènye na mí.

Wò ame’o akpɔe be

Agakpe gã nènye.

Dzideƒo me míaɖe xɔse fia,

akpɔ dzidzɔ,

Akafu wò Yehowa, míaƒe Xɔnametɔ.













(Kpɔ Ps. 18:1, 2; 144:1, 2 hã.)







^ (2 Sam. 22:1-8) Eye David gblɔ ha sia me nyawo na Yehowa le gbe si gbe Yehowa ɖee tso eƒe futɔwo katã si me kple Saul si me. 2 Egblɔ be: “Yehowae nye nye agakpe, nye mɔ́ sesẽ kple nye Xɔnametɔ.  3 Nye Mawue nye nye agakpe, eyae mesi tso, Nye akpoxɔnu kple nye xɔxɔ* ƒe dzo,* nye dedienɔƒe, Nye sitsoƒe, nye ɖela; wòe ɖem tso ŋutasẽlawo si me.  4 Meyɔ Yehowa, Ame si dze na kafukafu, Aɖem tso nye futɔwo si me.  5 Ku ƒe tsitsotsoe ɖe to ɖem; Yakamewo ƒe tsiɖɔɖɔwo do ŋɔdzi nam.  6 Tsiẽƒe* ƒe kawo ƒo xlãm; Ku ƒe mɔ̃tetrewo ƒo gom.  7 Meyɔ Yehowa le nye xaxawo me, Eye mele ɣlidodo dzi na nye Mawu. Ese nye gbe tso eƒe gbedoxɔ me, Eye nye ɣlidodo be wòaxɔ nam la ɖo eƒe to me.  8 Anyigba ʋãnya heʋuʋu kpekpekpe; Dziƒo ƒe anyinɔwo ʋuʋu, Eye wodzo kpekpekpe, elabena wodo dziku nɛ.

Alo, “nye xɔnametɔ triakɔ.”
Kpɔ Nya Tɔxɛwo Gɔmeɖeƒea.
Alo, “Sheol,” si nye ameƒomea ƒe yɔdo. Kpɔ Nya Tɔxɛwo Gɔmeɖeƒea.


^ (Ps. 18:1, 2) Oo Yehowa, nye ŋusẽ, nyemelɔ̃a nu le gbɔwò o.  2 Yehowae nye nye agakpe, nye mɔ́ sesẽ, kple nye Xɔnametɔ. Nye Mawue nye nye agakpe, eyae mesi tso, Nye akpoxɔnu kple nye xɔxɔ* ƒe dzo,* nye dedienɔƒe.

Alo, “nye xɔnametɔ sẽŋu.”
Kpɔ Nya Tɔxɛwo Gɔmeɖeƒea.


^ (Ps. 144:1, 2) Woakafu Yehowa, nye Agakpe, Ame si fiaa avuwɔwɔ nye asiwo, Eye wòfiaa aʋawɔwɔ nye asibidɛwo.  2 Amenuvela gã kple mɔ́ sesẽ wònye nam, Nye sitsoƒe kple nye xɔnametɔ, Nye akpoxɔnu kple ame si gbɔ mebe ɖo, Ame si bɔbɔ dukɔwo ɖe tenye.

Aʋadziɖuɖu Ƒe Ha


(2 Mose 15:1)




	1. Kafu Yehowa ’Labe

eƒe ŋkɔ gã la de dzi.

Etsrɔ̃ Egiptetɔ’o

Le atsiaƒu gã la me.

Kafu Yehowa; Mawu aɖeke mesɔ kplii o.

Yehowae nye ’ƒe ŋkɔ; Eɖu ’ƒe futɔwo dzi.

(HAXE)

Yehowa, wòe nye Dziƒoʋĩtɔ,

Tso gb’aɖe gbe ʋĩi ke la mètrɔ o.

Àna wò futɔ’o nadze anyi kpuie

Be nàkɔ wò ŋkɔ kɔkɔea ŋu.





	2. Kpɔ dukɔwo ɖa!

Wotso ɖe Yehowa Mawu ŋu.

Wosesẽ wu Farao,

Ke woaɖu ŋukpe godoo.

Tsɔtsrɔ̃e wo lalam; 

Wo nu ayi Armagedon me.

Me sia ’me anyae kpuie Be Ma’u ŋkɔe nye Yehowa.

(HAXE)

Yehowa, wòe nye Dziƒoʋĩtɔ,

Tso gb’aɖe gbe ʋĩi ke la mètrɔ o.

Àna wò futɔ’o nadze anyi kpuie

Be nàkɔ wò ŋkɔ kɔkɔea ŋu.













(Kpɔ Ps. 2:2, 9; 92:8; Mal. 3:6; Nyaɖ. 16:16 hã.)







^ (2 Mose 15:1) Ɣemaɣi la, Mose kple Israel-viwo dzi ha sia tsɔ kafu Yehowa be: “Madzi ha na Yehowa, elabena eƒe ŋutikɔkɔe de dzi bobobo. Etsɔ sɔ kple edola ƒu gbe ɖe atsiaƒu la me.



^ (Ps. 2:2) Anyigbadzifiawo tso, Eye amegãwo ƒo takpli* Hetso ɖe Yehowa kple eƒe amesiamina* la ŋu.

Alo, “de adaŋu.”
Alo, “eƒe Kristo.”


^ (Ps. 2:9) Àtsɔ gatikplɔ ato wo nyanyanya, Eye àgbã wo gudugudu abe ze ene.”



^ (Ps. 92:8) Ke wò la, Oo Yehowa, woado wò ɖe dzi tegbee.



^ (Mal. 3:6) “Elabena nyee nye Yehowa; nyemetrɔna o.* Eye miawoe nye Yakob viwo; mia nu meyi haɖe o.

Alo, “nyemetrɔ o.”


^ (Nyaɖ. 16:16) Eye woƒo wo nu ƒu ɖe teƒe si woyɔna le Hebrigbe me be, Armagedon.*

Helagbe, Harmagedon, esia nye ale si woŋlɔa Hebrigbe me nya si fia “Megido To” le Helagbe me.







HADZIDZI 150

Di Mawu Be Nàkpɔ Ðeɖe


(Zefaniya 2:3)




	1. Dukɔwo ƒo takpli,

Wotso ɖe Ma’u Vi la ŋu.

Ɣeyiɣi si Mawu na wo

Be woaɖu dzi la wu ’nu.

Dziɖulawo tɔ vɔ,

Ma’u Fiaɖuƒea le dzi ɖum.

Ekpɔtɔ vie ko Kristo atsrɔ̃

Eƒe futɔwo katã.

(HAXE)

Di Mawu be nàkpɔ ɖeɖe.

Ɛ̃, ka ɖe eyama ko dzi.

Di dzɔdzɔenyenye,

Nàwɔ nuteƒe,

Nɔ ’ƒe dziɖuɖua ƒ’akpa dzi,

Be nàkpɔ ɖeɖe to Mawu

Ƒ’alɔ sesẽ dzi.





	2. Amewo le to ɖom

le xɔxɔnya nyui la sem.

Gake ame aɖewo hã

Gbe agbenya la sese.

Mele be míavɔ̃ o;

Ne xaxawo nu sẽ hãa,

Ma’u léa be na nuteƒewɔla’o;

Akpe ɖe mía ŋu godoo.

(HAXE)

Di Mawu be nàkpɔ ɖeɖe.

Ɛ̃, ka ɖe eyama ko dzi.

Di dzɔdzɔenyenye,

Nàwɔ nuteƒe,

Nɔ ’ƒe dziɖuɖua ƒ’akpa dzi,

Be nàkpɔ ɖeɖe to Mawu

Ƒ’alɔ sesẽ dzi.













(Kpɔ 1 Sam. 2:9; Ps. 2:2, 3, 9; Lod. 2:8; Mat. 6:33 hã.)







^ (Zef. 2:3) Midi Yehowa, mi ame siwo katã bɔbɔ mia ɖokui ɖe anyi le anyigba dzi Hezɔna ɖe eƒe se dzɔdzɔewo* nu. Midi dzɔdzɔenyenye, midi ɖokuibɔbɔ yome mɔ. Ðewohĩ woatsɔ mi aɣla le Yehowa ƒe dzikudogbe la.

Egɔmeɖeɖe tẽe, “ʋɔnudɔdrɔ̃wo.”


^ (1 Sam. 2:9) Edzɔa ame siwo wɔa nuteƒe nɛ la ƒe zɔzɔme ŋu, Ke ɖoɖoe azi le ame vɔ̃ɖiwo nu le viviti me, Elabena menye ame ƒe ŋusẽe nana wòɖua dzi o.



^ (Ps. 2:2, 3) Anyigbadzifiawo tso, Eye amegãwo ƒo takpli* Hetso ɖe Yehowa kple eƒe amesiamina* la ŋu.  3 Wole gbɔgblɔm be: “Mina míatso woƒe kɔsɔkɔsɔwo, Eye míatu woƒe kawo ɖa le mía ɖokui ŋu!”

Alo, “de adaŋu.”
Alo, “eƒe Kristo.”


^ (Ps. 2:9) Àtsɔ gatikplɔ ato wo nyanyanya, Eye àgbã wo gudugudu abe ze ene.”



^ (Lod. 2:8) Elabena ekpɔa egbɔ be nya dzɔdzɔe to eƒe mɔ, Eye wòdzɔa ame siwo wɔa nuteƒe nɛ la ƒe toƒe ŋu.



^ (Mat. 6:33) “Eya ta miyi edzi mianɔ Fiaɖuƒe la kple Mawu ƒe dzɔdzɔenyenye dim gbã, eye woatsɔ nu bubu siawo katã akpe ɖe eŋuti na mi.

Ayɔ Wo


(Hiob 14:13-15)




	1. Agbe le abe afu si dona,

Si nu yina ŋufɔke.

Amegbetɔwo nu yina kaba,

Ðatsi xɔna ɖe ’teƒe.

Ne ame ku la, ɖe wòagagbɔ’agbea?

Esia ƒe ŋugbee Ma’u do.

(HAXE)

Ayɔ kukuawo woatɔ nɛ;

Aɖe gbe, woagbɔ agbe.

Eƒe asinudɔwo

ƒe nu le edzrom vevie.

Xɔe se ko, ne míeku hã la,

Ma’u afɔ mí ɖe tsitre

Míava nɔ agbe tegbee

Ase agbe ƒe vivi.





	2. Nenye be Ma’u xɔlɔ̃wo ku hã la,

Maŋlɔ wo be gbeɖe o.

’Me si’o le ŋkuɖodziyɔdowo me,

Agagbɔ agbe ake.

Woava nɔ agbe le anyigba dzi,

Paradiso me tegbee.

(HAXE)

Ayɔ kukuawo woatɔ nɛ;

Aɖe gbe, woagbɔ agbe.

Eƒe asinudɔwo

ƒe nu le edzrom vevie.

Xɔe se ko, ne míeku hã la,

Ma’u afɔ mí ɖe tsitre

Míava nɔ agbe tegbee

Ase agbe ƒe vivi.













(Kpɔ Yoh. 6:40; 11:11, 43; Yak. 4:14 hã.)







^ (Hiob 14:13-15) Oo, ne ɖe nàɣlam ɖe Tsiẽƒe,* Nàdzram ɖo va se ɖe esime wò dziku nu nafa, Nàɖo ɣeyiɣi nam, eye nàɖo ŋku dzinye ɖe! 14 Ne ame ku la, ɖe wòagagbɔ agbea? Le nye dziziziŋkekewo katã me la, manɔ lalam Va se ɖe esime gbɔdzɔe nava nam. 15 Àyɔm, eye matɔ na wò. Wò asinudɔwɔwɔ ƒe nu adzro wò vevie.*

Alo, “Sheol,” si nye ameƒomea ƒe yɔdo. Kpɔ Nya Tɔxɛwo Gɔmeɖeƒea.
Alo, “Àdi vevie be yeakpɔ yeƒe asinudɔwɔwɔ.”


^ (Yoh. 6:40) Elabena esiae nye Fofonye ƒe lɔlɔ̃nu be ame sia ame si kpɔa Vi la, eye wòxɔa edzi sena la nakpɔ agbe mavɔ, eye mafɔe ɖe tsitre le ŋkeke mamlɛa dzi.”



^ (Yoh. 11:11) Esi wògblɔ nya siawo vɔ la, egblɔ kpee be: “Mía xɔlɔ̃ Lazaro le alɔ̃ dɔm, gake meyina be maɖanyɔe.”



^ (Yoh. 11:43) Esi wògblɔ nya siawo vɔ la, edo ɣli sesĩe be: “Lazaro lee, do go!”



^ (Yak. 4:14) evɔ mienya ale si miaƒe agbe anɔ etsɔ o. Elabena afu si dona ɣeyiɣi vi aɖe eye emegbe wòbuna ko mienye.

^ (Ps. 139:0-24) Na henɔ la. David ƒe ha. 139 Oo Yehowa, èdzro menye, eye nèdze sim nyuie.  2 Ènya nye anyinɔnɔ kple nye tsitretsitsi. Èdze si nye susuwo tso adzɔge ʋĩi ke.  3 Èlé ŋku ɖe* nye gododo kple nye anyimɔmlɔ ŋu; Eye nye mɔwo katã le nyanya na wò nyuie.  4 Hafi nya aɖe nava nye aɖe dzi la, Oo Yehowa, ènya wo katã nyuie xoxo.  5 Èle ŋunye godoo, le megbe kple ŋgɔ siaa; Eye nèda wò asi ɖe dzinye.  6 Esia nyanya gbɔ nye gɔmesese ŋu.* Ekɔkɔ nam akpa nyemate ŋu aɖo afi ma o.*  7 Afi kae madzo le wò gbɔgbɔ la gbɔ ayi, Eye afi kae masi le ŋkuwòme ayi?  8 Ne melia yi dziƒo la, èle afi ma, Eye ne meɖo nye aba ɖe Tsiẽƒe* la, kpɔ ɖa, èle afi ma.  9 Ne metsɔ agudzedze ƒe aʋalawo dzo, Be mayi aɖanɔ atsiaƒu ƒe mlɔenu ke hã la, 10 Wò asi akplɔm le afi ma hã, Eye wò nuɖusi além ɖe te. 11 Ne mebe, “Viviti atsyɔ dzinye!” la, Ekema zã si do ɖem azu kekeli. 12 Viviti gɔ̃ hã medo blukɔ na wò o, Ke boŋ zã me akɔ na wò abe ŋkeke me ene; Viviti le na wò ko abe kekeli ene. 13 Elabena wòe wɔ nye ayikuwo; Ètsɔ nu xe ŋunye* le danye ƒe dɔ me. 14 Mekafu wò, elabena ale si nèwɔm la dzi ŋɔ eye wòwɔ nuku. Wò dɔwɔwɔwo wɔ nuku, Eye menya* esia nyuie. 15 Nye ƒuwo mele ɣaɣla ɖe wò Esime wowɔm le ɣaɣlaƒe, Esime wolɔ̃ nye ŋutinuwo ɖe wo nɔewo me le anyigba tume o. 16 Wò ŋkuwo kpɔm esime menye ʋukɔe; Eye woŋlɔ eŋu nuwo katã ɖe wò agbalẽ me, Le ŋkeke siwo me wowɔ wo, Esime wo dometɔ aɖeke medo haɖe o. 17 Eya ta wò susuwo xɔ asi nam loo! Oo Mawu, aleke gbegbe wosɔ gbɔe nye esi! 18 Ne mebe maxlẽ wo la, wosɔ gbɔ wu kekuiwo. Ne menyɔ hã, gbɔwò ko mekpɔtɔ le.* 19 Oo Mawu, ne ɖe nàtsrɔ̃ ame vɔ̃ɖi la ɖe! Ekema ŋutasẽlawo* ate ɖa le gbɔnye, 20 Wo, ame siwo tsɔa susu vɔ̃ gblɔa nya vlowo ɖe ŋuwò;* Woawoe nye wò ketɔ siwo yɔa wò ŋkɔ la dzodzro. 21 Oo Yehowa, ɖe nyemelé fu ame siwo léa fu wò la oa, Eye ɖe nyemenyɔa ŋu ame siwo dzea aglã ɖe ŋuwò la oa? 22 Melé fu wo kaɖikaɖi; Futɔ ŋutɔŋutɔwoe wozu nam. 23 Oo Mawu, dzro menye ne nàdze si nye dzi. Dzro menye, ne nàkpɔ ale si metsi dzodzodzoe le susu mee ɖa.* 24 Ne nàkpɔe ɖa be mɔ vɔ̃ɖi aɖe le menye hã, Ne nàkplɔm to mɔ tegbeetɔ la dzi.

Egɔmeɖeɖe tẽe, “Èdzidze.”
Alo, “wɔ nuku nam akpa.”
Alo, “nyemate ŋu ase egɔme o.”
Alo, “Sheol,” si nye ameƒomea ƒe yɔdo. Kpɔ Nya Tɔxɛwo Gɔmeɖeƒea.
Agate ŋu afia, “Wòe lɔ̃ nye ŋutinuwo ɖe wo nɔewo me.”
Alo, “nye luʋɔ dze si.”
Agate ŋu afia, “mekpɔtɔ le wo xlẽm.”
Alo, “ʋukɔɖilawo.”
Alo, “ame siwo gblɔa nya vlowo ɖe ŋuwò le woƒe susu nu.”
Alo, “ne nu geɖe le fu ɖem na nye susu.”








^ (Ps. 19:0-14) Na henɔ la. David ƒe ha. 19 Dziƒowo le Mawu ƒe ŋutikɔkɔe ɖem fia; Eye dziŋgɔli le gbeƒã ɖem eƒe asinudɔwɔwɔ.  2 Tso ŋkeke yi ŋkeke wotoa nya, Eye tso zã yi zã woɖea sidzedze ɖe go.  3 Nuƒoƒo aɖeke meɖina o, eye nya aɖeke hã medona o; Womesea gbe aɖeke le wo nu o.  4 Gake wo ŋkɔ ɖina le* anyigba blibo la dzi, Eye woƒe nyawo de anyigba ƒe mlɔenu ke. Etu agbadɔ ɖe dziƒo na ɣe;  5 Ele abe ŋugbetɔsrɔ̃ si do tso eƒe xɔ me gbɔna ene; Etsoa aseye abe kalẽtɔ si le du ƒum le eƒe mɔ dzi ene.  6 Edzèna tso dziƒo ƒe go si me, Eye wòzɔna godoo yia eƒe go kemɛ me, Naneke meɣlana ɖe eƒe dzoxɔxɔ o.  7 Yehowa ƒe se de blibo, enana ŋusẽ gaɖoa ame ŋu.* Yehowa ƒe ŋkuɖodzinya le eteƒe, enana bometsila dzea nunya.  8 Yehowa ƒe ɖoɖowo dzɔ, wodoa dzidzɔ na dzi; Yehowa ƒe sedede dza, enana ŋku dzi kɔna.  9 Yehowa vɔvɔ̃ dza, eye wònɔa anyi ɖaa. Yehowa ƒe afiatsotsowo le eteƒe, wo katã wodzɔ. 10 Asixɔxɔ le wo ŋu wu sika, Wu sika nyuitɔ geɖe; Eye wovivina wu anyitsi, wu anyitsi si le tsyɔtsyɔm tso anyixe me. 11 Woawoe wotsɔ xlɔ̃ nu wò subɔla; Fetu gã le wo me léle ɖe asi me. 12 Ame kae ate ŋu akpɔ eya ŋutɔ ƒe vodadawo adze sii? Tsɔ nye nu vɔ̃ siwo mewɔ le manyamanya me la kem. 13 Na wò subɔla naƒo asa na ɖokuiŋudzedze; Mègana wòakpɔ ŋusẽ ɖe dzinye o. Ekema manɔ blibo, Eye vodada gãwo* ƒe fɔɖiɖi manɔ ŋunye o. 14 Na nye numenyawo kple nye dzimesusuwo Nadze ŋuwò, Oo Yehowa, nye Agakpe kple nye Xɔnametɔ.

Agate ŋu afia, “Gake woƒe dzidzeka de.”
Alo, “enana luʋɔ gbɔa agbe.”
Alo, “vodada geɖe.”











^ (Ps. 91:1-16) Ame sia ame si le Dziƒoʋĩtɔ la ƒe bebeƒe la, Akpɔ nɔƒe le Ŋusẽkatãtɔ la ƒe vɔvɔli te.  2 Magblɔ na Yehowa be: “Nye sitsoƒe kple nye mɔ́ sesẽ nènye, Nye Mawu si ŋu meɖoa ŋu ɖo.”  3 Elabena aɖe wò tso xevimɔ̃trela ƒe adoboli me, Tso dɔvɔ̃ si gblẽa nu la me.  4 Atsɔ eƒe fuwo atsyɔ dziwò,* Eye àkpɔ sitsoƒe le eƒe aʋalawo te. Eƒe nuteƒewɔwɔ anye akpoxɔnu gã kple gli sesẽ* na wò.  5 Màvɔ̃ ŋɔdzinu aɖeke le zã me, Alo aŋutrɔ si le ʋɔ lũm le ŋkeke me,  6 Alo dɔvɔ̃ si le yiyim le blukɔ me, Alo tsɔtsrɔ̃ si le nu gblẽm le ŋdɔ me la o.  7 Akpe adze anyi ɖe axawò, Eye akpe ewo ɖe wò ɖusime, Ke wò la, magogo wò o.  8 Ðeko nàkpɔe kple wò ŋkuwo, Àkpɔ ale si woahe to* na ame vɔ̃ɖiwoe.  9 Elabena ègblɔ be: “Yehowae nye nye sitsoƒe,” Ètsɔ Dziƒoʋĩtɔ la wɔ nɔwòƒe;* 10 Vɔ̃ aɖeke mava dziwò o, Eye dɔvɔ̃ aɖeke hã magogo wò agbadɔ o. 11 Elabena ade se na eƒe dɔlawo le ŋutiwò, Ne woadzɔ ŋuwò le wò mɔwo katã dzi. 12 Woaxe wò kple woƒe asiwo, Be nàgatsɔ wò afɔ axlã ɖe kpe o. 13 Àɖo afɔ dzata kple ƒli dzi; Ànya avuzi le dzatatsui kple da vɔ̃ɖi dzi. 14 Mawu gblɔ be: “Esi melɔ̃a nu le gbɔnye o* ta la, nye hã maɖee. Makpɔ eta, elabena enya nye ŋkɔ. 15 Ayɔm, eye matɔ nɛ. Manɔ kplii le xaxa me. Maɖee, eye made bubu eŋu. 16 Matsɔ agbe didi aɖi ƒo nɛ, Eye mana wòakpɔ nye xɔxɔdɔwo.”*

Alo, “axe mɔ be woagate ɖe ŋuwò o.”
Alo, “takpɔgli.”
Egɔmeɖeɖe tẽe, “woaɖo eteƒe.”
Agate ŋu afia, “wò mɔ́ sesẽ; sitsoƒe.”
Egɔmeɖeɖe tẽe, “Esi wòku ɖe ŋunye vevie.”
Alo, “ale si maxɔ nɛ.”














^ (Ps. 19:0-14) Na henɔ la. David ƒe ha. 19 Dziƒowo le Mawu ƒe ŋutikɔkɔe ɖem fia; Eye dziŋgɔli le gbeƒã ɖem eƒe asinudɔwɔwɔ.  2 Tso ŋkeke yi ŋkeke wotoa nya, Eye tso zã yi zã woɖea sidzedze ɖe go.  3 Nuƒoƒo aɖeke meɖina o, eye nya aɖeke hã medona o; Womesea gbe aɖeke le wo nu o.  4 Gake wo ŋkɔ ɖina le* anyigba blibo la dzi, Eye woƒe nyawo de anyigba ƒe mlɔenu ke. Etu agbadɔ ɖe dziƒo na ɣe;  5 Ele abe ŋugbetɔsrɔ̃ si do tso eƒe xɔ me gbɔna ene; Etsoa aseye abe kalẽtɔ si le du ƒum le eƒe mɔ dzi ene.  6 Edzèna tso dziƒo ƒe go si me, Eye wòzɔna godoo yia eƒe go kemɛ me, Naneke meɣlana ɖe eƒe dzoxɔxɔ o.  7 Yehowa ƒe se de blibo, enana ŋusẽ gaɖoa ame ŋu.* Yehowa ƒe ŋkuɖodzinya le eteƒe, enana bometsila dzea nunya.  8 Yehowa ƒe ɖoɖowo dzɔ, wodoa dzidzɔ na dzi; Yehowa ƒe sedede dza, enana ŋku dzi kɔna.  9 Yehowa vɔvɔ̃ dza, eye wònɔa anyi ɖaa. Yehowa ƒe afiatsotsowo le eteƒe, wo katã wodzɔ. 10 Asixɔxɔ le wo ŋu wu sika, Wu sika nyuitɔ geɖe; Eye wovivina wu anyitsi, wu anyitsi si le tsyɔtsyɔm tso anyixe me. 11 Woawoe wotsɔ xlɔ̃ nu wò subɔla; Fetu gã le wo me léle ɖe asi me. 12 Ame kae ate ŋu akpɔ eya ŋutɔ ƒe vodadawo adze sii? Tsɔ nye nu vɔ̃ siwo mewɔ le manyamanya me la kem. 13 Na wò subɔla naƒo asa na ɖokuiŋudzedze; Mègana wòakpɔ ŋusẽ ɖe dzinye o. Ekema manɔ blibo, Eye vodada gãwo* ƒe fɔɖiɖi manɔ ŋunye o. 14 Na nye numenyawo kple nye dzimesusuwo Nadze ŋuwò, Oo Yehowa, nye Agakpe kple nye Xɔnametɔ.

Agate ŋu afia, “Gake woƒe dzidzeka de.”
Alo, “enana luʋɔ gbɔa agbe.”
Alo, “vodada geɖe.”







































































^ (Ps. 55:0-23) Na henɔ la; ɖe kasaŋkuwo ƒe ɖiɖi dzi. Maskil.* David ƒe ha. 55 Oo Mawu, se nye gbedodoɖa; Eye mègado toku nye kokoƒoƒo be nàkpɔ nublanui nam o.*  2 Lé to ɖe ŋunye, eye nàtɔ nam. Mede vovo ge do kpoe le nye dzimaɖitsitsiwo ta; Ðeko nye ame bliboa metɔtɔ  3 Le nya siwo gblɔm futɔ la le, Kple ame vɔ̃ɖi la ƒe amemiamia ta. Elabena wolɔ fukpekpe kɔ ɖe dzinye, Eye wodo dziku helém ɖe dɔme.  4 Nye dzi le veve sem vevie le menye, Eye ku ƒe ŋɔdzi lém.  5 Vɔvɔ̃ ɖom, mele dzodzom nyanyanya, Eye mele ƒoƒom kpakpakpa.  6 Megblɔna ɖaa be: “Ne ɖe aʋala le asinye abe ahɔnɛ ene ɖe! Anye ne madzo ayi aɖanɔ afi si le dedie.*  7 Kpɔ ɖa! Anye ne masi ayi didiƒe ʋĩi. Anye ne mayi aɖanɔ gbedzi. (Sela)  8 Mawɔ kaba asi ayi bebeƒe, Masi le ya ʋuduʋudu la nu, le ahom sesẽ la nu.”  9 Oo Yehowa, na woatɔtɔ, gblẽ woƒe ɖoɖowo me,* Elabena mele ŋutasesẽ kple dzrewɔwɔ teƒe kpɔm le dua me. 10 Wozɔa dua ƒe gliwo dzi kpe ɖo zã kple keli; Ke nu vevi wɔame kple fuɖename le eme. 11 Gbegblẽ xɔ aƒe ɖe eme; Eye ameteteɖeanyi kple amebeble megbea eƒe ablɔwo me nɔnɔ o. 12 Ðe wònye futɔ aɖee le vlo domem la, Anye ne mado dzi atsɔe. Ðe wònye nye ketɔe tso ɖe ŋunye la, Anye ne masi le egbɔ aɖabe. 13 Gake wò, ame si le abe nye ke ene,* Nye ŋutɔ xɔ̃nye si menya nyuie lae. 14 Tsi metoa nye kplii dome tsã o; Míenɔa amehawo dome yia Mawu ƒe aƒe la me. 15 Tsɔtsrɔ̃ neva wo dzi! Woneyi Tsiẽ* agbagbee; Elabena vɔ̃ɖinyenye xɔ aƒe ɖe wo dome, eye wòle dzi me na wo. 16 Ke nye la, Mawue mayɔ; Eye Yehowae axɔ nam. 17 Nu tena ɖe dzinye eye meɖea hũ* le fiẽ, ŋdi kple ŋdɔ, Eye wòsea nye gbe. 18 Aɖem eye wòana makpɔ* gbɔdzɔe tso ame siwo le avu wɔm kplim la si me, Elabena ame geɖewoe tso ɖe ŋunye. 19 Mawu asee, eye wòatu nu kpli wo, Eya ame si bɔbɔ nɔ fiazikpui dzi tso blemablema ke. (Sela) Woawo la, wogbe tɔtrɔ, Wo, ame siwo mevɔ̃a Mawu o. 20 Etso* ɖe ame siwo le ŋutifafa me kplii la ŋuti; Eye wòtu eƒe nubabla la. 21 Eƒe numenyawo zrɔ̃ drẽdrẽdrẽ wu notsi kpekẽ, Evɔ aʋawɔwɔ le eƒe dzi me. Eƒe nyawo le bɔlɔbɔlɔ wu ami, Ke yi siwo woɖe ɖe goe wonye. 22 Dro wò agba ɖe Yehowa dzi, Ekema alé wò ɖe te. Mana ame dzɔdzɔe nadze anyi* akpɔ o. 23 Ke wò la, Oo Mawu, àtsɔ wo aƒu gbe ɖe do ƒe gogloƒe ke. Hlɔ̃dolawo kple nu fitifiti wɔlawo manɔ woƒe agbeŋkekewo ƒe afã o. Ke nye ya maɖo dzi ɖe ŋuwò.

Kpɔ Nya Tɔxɛwo Gɔmeɖeƒea.
Alo, “Mègaɣla ɖokuiwò ne medo gbe ɖa be nàkpe ɖe ŋunye o.”
Alo, “aɖatsi teƒe aɖe si le dedie.”
Egɔmeɖeɖe tẽe, “tɔtɔ woƒe nyawo.”
Alo, “hanyeti.”
Alo, “Sheol,” si nye ameƒomea ƒe yɔdo. Kpɔ Nya Tɔxɛwo Gɔmeɖeƒea.
Alo, “metsia dzodzodzoe.”
Alo, “nye luʋɔ nakpɔ.”
Xɔlɔ̃ xoxo si ŋu nya wogblɔ le kpukpui 13 kple 14 lia me lae wowɔnɛ.
Alo, “naʋã; naʋuʋu.”


^ (Ps. 31:1-24) Oo Yehowa, wòe mesi tso. Mègana ŋu nakpem gbeɖe o. Ðem le wò dzɔdzɔenyenye la ta.  2 Ƒu to anyi ɖe* ŋunye. Va kaba nàxɔ nam. Nànye agakpe sesẽ nam, Nànye mɔ́ sesẽ, ne nàɖem.  3 Elabena wòe nye nye agakpe kple nye mɔ́ sesẽ; Ànɔ ŋgɔ nam ahakplɔm le wò ŋkɔ la ta.  4 Àɖem le ɖɔ si woɖo nam le adzame la me, Elabena wòe nye nye sitsoƒe.  5 Asiwò mee metsɔ nye gbɔgbɔ de. Oo Yehowa, nyateƒe Mawu,* èɖem.  6 Melé fu ame siwo ku ɖe legba dzodzro maɖinuwo ŋu, Ke nye la, Yehowa ŋue meɖoa ŋu ɖo.  7 Matso aseye le wò lɔlɔ̃ si nu metsina o la ta, Elabena wò ŋku le nye fukpekpewo ŋu; Ènya nye nuxaxawo* nyuie.  8 Mètsɔm de asi na futɔ la o, Ke boŋ èna mele afi si le dedie.*  9 Oo Yehowa, ve nunye, elabena meɖo xaxa me. Nuxaxa na nu te nye ŋkuwo ŋu, eye nu te nye ameti bliboa hã ŋu.* 10 Nuxaxa yɔ nye agbe me fũu Eye nye ƒewo yɔ kple hũɖeɖe sɔŋ. Nye ŋusẽ dzi ɖe kpɔtɔ le nye vodada ta; Eye nu te nye ƒuwo ŋu. 11 Mezu alɔmeɖenu na nye ketɔwo katã, Vevietɔ na hanyeviwo. Eye mezu bibi na nye ame nyanyɛwo; Ne wokpɔm le kpɔdomee ko la, wodea afɔ du me. 12 Woɖem ɖa le woƒe dzi* me eye woŋlɔm be, abe ɖe meku ene; Mezu abe ze gbagbã ene. 13 Elabena mese ameŋugblẽnya geɖewo; Ŋɔdzi ɖe to ɖem. Ne woƒo takpli ɖe ŋunye la, Woɖoa nugbe be yewoaɖe nye agbe* ɖa. 14 Gake ŋuwòe meɖoa ŋu ɖo, Oo Yehowa. Megblɔ be: “Nye Mawue nènye.” 15 Nye ŋkekewo* le asiwò me. Ðem tso nye futɔwo kple yonyemetilawo si me. 16 Kɔ mo ɖe wò subɔla la, Eye nàɖem le wò amenuveve la ta. 17 Oo Yehowa, ne meyɔ wò la, mègana ŋu nakpem o. Na ŋu nakpe ame vɔ̃ɖiwo; Ðoɖoe nezi le wo nu le Tsiẽƒe.* 18 Na alakpanuyiwo nade ga, Nuyi siwo tsɔa dada kple amemabumabu gblɔa nya vlowo ɖe ame dzɔdzɔe ŋu la. 19 Wò nyuiwɔwɔ sɔ gbɔ loo! Èdzrae ɖo ɖi na ame siwo vɔ̃a wò la, Eye nèɖee fia ame siwo si wò tso la, le amegbetɔviwo katã ŋkume. 20 Àɣla wo ɖe ɣaɣlaƒe si le ŋkuwòme, Tso ame siwo le nugbe ɖom ɖe wo ŋu la si me. Àɣla wo ɖe wò agbadɔ me Tso amewo ƒe aɖeɖiƒoame gbɔ.* 21 Woakafu Yehowa, Elabena eɖe eƒe amenuveve fiam le du si woɖe to ɖo la me. 22 Ke nye la, vɔvɔ̃ ɖom, eye megblɔ be: “Woatsrɔ̃m ɖa keŋkeŋ le ŋkuwòme.” Gake èse nye kokoƒogbe esi medo ɣli na wò. 23 Milɔ̃ Yehowa, mi ame siwo katã wɔa nuteƒe nɛ! Yehowa kpɔa nuteƒewɔlawo ta, Ke enana dadalawo kpɔa wo tɔ nua gakpɔnɛ ɖe edzi. 24 Misẽ ŋu, eye milé dzi ɖe ƒo, Mi ame siwo katã le Yehowa si nu kpɔm.

Alo, “Bɔbɔ nàlé to ɖe.”
Alo, “Mawu nuteƒewɔla.”
Alo, “luʋɔ ƒe nuxaxawo.”
Alo, “teƒe si keke.”
Alo, “eye nu te nye luʋɔ kple nye ƒodo hã ŋu.”
Alo, “susu.”
Alo, “luʋɔ.”
Egɔmeɖeɖe tẽe, “ɣeyiɣiwo.”
Alo, “Sheol,” si nye ameƒomea ƒe yɔdo. Kpɔ Nya Tɔxɛwo Gɔmeɖeƒea.
Egɔmeɖeɖe tẽe, “amewo ƒe dzrewɔɖe si me.”








^ (Ps. 26:0-12) David ƒe ha. 26 Oo Yehowa, tso afia nam, elabena mezɔ le fɔmaɖimaɖi me; Meɖo dzi ɖe Yehowa ŋu maʋamaʋãe.  2 Oo Yehowa, dzro menye, eye nàdom kpɔ; Dza nye dzimesusuwo* kple nye dzi ŋu.  3 Elabena wò amenuveve le ŋkunyeme ɖaa, Eye mezɔ le wò nyateƒe la me.  4 Nyemenɔa ameblelawo ƒe ha me o, Eye nyemedea ha kple ame siwo ɣlaa ame si ƒomevi wonye la* o.  5 Melé fu ame vlowo ƒe ha, Eye metsri ame vɔ̃ɖiwo ƒe hadede.*  6 Maklɔ nye asi fɔmaɖitɔe, Eye maƒo xlã wò vɔsamlekpui la, Oo Yehowa,  7 Ne mana nye akpedaha naɖi Eye maɖe gbeƒã wò nukudɔwo katã.  8 Yehowa, melɔ̃ wò aƒe, afi si nèle, Kple teƒe si wò ŋutikɔkɔe le.  9 Mègakplɔm* ƒu gbe kpe ɖe nu vɔ̃ wɔlawo ŋu o Eye mègaɖe nye agbe ɖa kpe ɖe ŋutasẽlawo* ŋu o, 10 Wo, ame siwo ŋukpenanuwɔwɔ le asi ŋu na, Eye zãnuxɔxɔ yɔ nuɖusi me na. 11 Ke nye la, mazɔ le nye fɔmaɖimaɖi me. Ðem, eye nàve nunye. 12 Nye afɔ le teƒe sɔsɔe; Makafu Yehowa le ameha gãwo dome.*

Alo, “seselelãme ememetɔwo.” Egɔmeɖeɖe tẽe, “ayikuwo.”
Alo, “alakpanuwɔlawo.”
Egɔmeɖeɖe tẽe, “Nyemenɔa anyi ɖe ame vɔ̃ɖiwo dome o.”
Alo, “Mègakplɔ nye luʋɔ.”
Alo, “hlɔ̃dolawo.”
Egɔmeɖeɖe tẽe, “le takpekpewo me.”































































































^ (Mat. 13:1-23) Yesu do go le aƒea me gbe ma gbe, eye wòyi ɖabɔbɔ nɔ ƒua nu. 2 Eye ameha gã aɖe ƒo ƒu ɖe eŋu, eya ta ege ɖe tɔdziʋu aɖe me, eye wòbɔbɔ nɔ anyi, ke ameha blibo la le tsitre ɖe ƒua nu. 3 Eye wògblɔ nya geɖewo na wo le lododowo me be: “Mikpɔ ɖa! Nukuwula aɖe do go yi nuku wu ge. 4 Esi wòle nukua wum la, nuku aɖewo ge ɖe mɔ to, eye xeviwo va fɔ wo mi. 5 Bubuwo ge ɖe kpenyigba dzi, afi si womekpɔ anyi sɔgbɔ le o, eye womie enumake, elabena anyia mede to o. 6 Esi ŋdɔ ʋu la, ŋdɔkutsu ɖu wo, eye woyrɔ, elabena woƒe ke meyi to o. 7 Bubuwo hã ge ɖe ŋùwo me, eye ŋùawo vu tsyɔ wo dzi. 8 Bubu aɖewo hã ge ɖe anyigba nyui dzi, eye wode asi tsetse me, ɖewo teƒe alafa ɖeka, ɖewo blaade, ɖewo blaetɔ̃. 9 Ame si to li na la, nesee.” 10 Eye nusrɔ̃lawo va biae be: “Nu ka tae nèƒoa nu na wo le lododowo me?” 11 Eɖo eŋu na wo be: “Miawo la, wona mi be miase Dziƒofiaɖuƒe la ƒe nya ɣaɣla kɔkɔeawo gɔme, ke womena woawo ya o. 12 Elabena ame si si nu le la, woatsɔ geɖe akpee nɛ, eye wòagba go nɛ; gake ame si si nu mele o la, woaxɔ nu si le esi la gɔ̃ hã le esi. 13 Esia tae meƒoa nu na wo le lododowo me ɖo; elabena togbɔ be wole nu kpɔm hã la, dzodzroe wole ekpɔm, eye togbɔ be wole nu sem hã la, dzodzroe wole esem, eye womesea egɔme o. 14 Ale Yesaya ƒe nyagblɔɖia va eme ɖe wo ŋu. Egblɔ be: ‘Miasee baa, gake miase egɔme akpɔ o, miakpɔ nu, gake miadze sii gbeɖe o. 15 Elabena dukɔ sia ƒe dzi ku atri; wose nu kple woƒe towo, ke womewɔ edzi o, eye womia woƒe ŋkuwo, ne woagakpɔ nu kple woƒe ŋkuwo, eye woase nu kple woƒe towo ahase nu gɔme kple woƒe dziwo, eye woatrɔ, ne mada gbe le wo ŋu o.’ 16 “Ke dzidzɔtɔwo mienye, elabena miaƒe ŋkuwo kpɔa nu eye miaƒe towo hã sea nu. 17 Elabena vavã mele egblɔm na mi be, nyagblɔɖila kple ame dzɔdzɔe geɖewo di vevie be yewoakpɔ nu siwo kpɔm miele la, gake womekpɔ wo o, eye wodi be yewoase nya siwo sem miele la, gake womese wo o. 18 “Azɔ miɖo to miase nukuwula ŋuti lododoa ƒe gɔmeɖeɖe. 19 Ne ame aɖe se Fiaɖuƒea ŋuti nya la gake mesea egɔme o la, vɔ̃ɖitɔ la va ɖea nu si wowu ɖe eƒe dzi me la dzonae; nuku siae nye esi ge ɖe mɔ to la. 20 Ke nuku si ge ɖe kpenyigba dzi la, eyae nye ame si le nya la sem, eye wòxɔnɛ enumake kple dzidzɔ. 21 Gake meli ke le eɖokui me o, enɔa anyi ɣeyiɣi aɖe ko, eye ne xaxa alo yometiti va le nya la ta ko la, edea megbe* enumake. 22 Ke nuku si ge ɖe ŋùwo me la, esiae nye ame si le nya la sem, gake nuɖoanyi* sia me dzimaɖitsitsi kple kesinɔnuwo ƒe amebleŋusẽ vuna tsyɔa nya la dzi, eye metsea ku o. 23 Eye nuku si ge ɖe anyigba nyui dzi lae nye ame si le nya la sem, eye wòsea egɔme, eye wòtsea ku geɖe, ɖewo teƒe alafa ɖeka, ɖewo teƒe blaade, ɖewo teƒe blaetɔ̃.”

Egɔmeɖeɖe tẽe, “ezua nukikli nɛ.”
Kpɔ Nya Tɔxɛwo Gɔmeɖeƒea.
















































































































































































^ (Rom. 7:14-25) Elabena míenyae be gbɔgbɔmenue Se la nye; ke ŋutilãmeme si wodzra na nu vɔ̃e nye ya menye. 15 Elabena nye ŋutɔ nyemesea nye nuwɔna gɔme o. Elabena nu si medina la, menye eyae mewɔna o, ke nu si melé fui la boŋue mewɔna. 16 Ke ne nu si nyemedina o lae mewɔna la, ekema melɔ̃ ɖe edzi be Se la nyo. 17 Ke meganye nyee le ewɔm o, ke boŋ nu vɔ̃ si le menye lae. 18 Elabena menyae be le menye, si nye le nye ŋutilã me la, nu nyui aɖeke meli o; elabena nu nyui wɔwɔ ƒe didia le menye, ke ŋutetea ya meli o. 19 Elabena nu nyui si medina la, nyemewɔnɛ o, ke nu vɔ̃ɖi si nyemedina o la, eya boŋ mewɔna. 20 Ke ne nu si nyemedina o lae mewɔna la, ekema meganye nyee le ewɔm o, ke boŋ nu vɔ̃ si le menye lae. 21 Ke nye la, mekpɔ se sia le gonyeme be: Ne medi be mawɔ nu si sɔ la, nu vɔ̃ɖi wɔwɔ ƒe didi nɔa menye. 22 Mekpɔa dzidzɔ le Mawu ƒe se la ŋu ŋutɔ le ame si menye le ememe la gome, 23 ke mekpɔ se bubu aɖe le menye, si le aʋa wɔm kple se si le nye susu me, eye wòléam aboyoe yina na nu vɔ̃ ƒe se si le nye ŋutilã* me. 24 Oo, nye nu wɔ nublanui lo! Ame kae aɖem tso kuŋutilã sia si me? 25 Meda akpe na Mawu to Yesu Kristo, mía Aƒetɔ la dzi! Eya ta le nye susu me la, menye kluvi na Mawu ƒe se la, ke le nye ŋutilã me la, menye kluvi na nu vɔ̃ ƒe se la.

Egɔmeɖeɖe tẽe, “ŋutinuwo.”



































^ (Ef. 5:22-33) Srɔ̃nyɔnuwo nabɔbɔ wo ɖokuiwo na wo srɔ̃wo, abe ale si woabɔbɔ na Aƒetɔ la ene, 23 elabena ŋutsue nye ta na srɔ̃a, abe ale si Kristo la hã nye ta na hame la ene, eye eyae nye ŋutilã sia ɖela. 24 Le nyateƒe me la, ale si hame la bɔbɔa eɖokui na Kristo la, srɔ̃nyɔnuwo hã nabɔbɔ wo ɖokuiwo na wo srɔ̃wo nenema ke le nuwo katã me. 25 Srɔ̃ŋutsuwo, miyi edzi mialɔ̃ mia srɔ̃wo abe ale si ko Kristo la hã lɔ̃ hame la, eye wòtsɔ eɖokui na ɖe eta ene, 26 ale be wòakɔ eŋuti, aklɔ eŋu wòadza to Mawu ƒe nya la me, 27 be wòatsɔ hame la aɖo eya ŋutɔ ŋkume le eƒe atsyɔ̃ɖoɖo me, eye ɖiƒoƒo alo ayiléle alo nu siawo tɔgbi aɖeke manɔ eŋu o, ke boŋ wòanɔ kɔkɔe, eye mokaka aɖeke naganɔ eŋu o. 28 Nenema kee wòle be srɔ̃ŋutsuwo nalɔ̃ wo srɔ̃wo abe woawo ŋutɔwo ƒe ŋutilã ene. Ŋutsu si lɔ̃a srɔ̃a la lɔ̃a eɖokui, 29 elabena ame aɖeke melé fu eya ŋutɔ ƒe ŋutilã kpɔ o, ke boŋ enyinɛ, eye wòléa be nɛ nyuie, abe ale si ko Kristo la hã wɔna na hame la ene, 30 elabena ŋutinuwo míenye na eƒe ŋutilã. 31 “Esia tae ŋutsu agblẽ fofoa kple dadaa ɖi, eye wòaku ɖe srɔ̃a ŋu, eye wo ame evea woazu ŋutilã ɖeka.” 32 Nya ɣaɣla kɔkɔe sia lolo. Ke Kristo kple hame la ŋue mele nu ƒom le. 33 Gake srɔ̃ŋutsu ɖe sia ɖe nalɔ̃ srɔ̃a abe ale si wòlɔ̃a eɖokui ene; ke srɔ̃nyɔnu hã nade bubu deto srɔ̃a ŋu.

